
گاشــه  به ردێك له  تێڕوانینی خه ڵكانێكی ئاســاییدا، هه ر گاشه به ردێكه  و هیچی دی، 
بــه ڵام له  تێڕوانینی په یكه رتاشــێكی هونه رمه نددا، خوێنــی تێدا ده گه ڕێ، ژیانێك له  
ناواخن و درز و كه لێنه  شــاراوه كانیدا باڵی شــادمانی و تاســه باری، شیرینی و تاڵی 
راهێڵاوه ، چه ندین داستان و سه ربورده ی شكان و سه ركه وتنی، له  كڕۆكیدا هه ڵكڕاوه ، 
مێژووی هه زاران ساڵی له  هه ناویدا حه شارداوه ، رۆح له به رێك بگره ، ده یان و سه دان 
رۆح له به ری تێدایه.. ده مێك به ده وریدا ده سوڕێته وه ، چاو ده بڕێته  به ر و پشت و سه ر 
و بن و لاته نیشت و گۆشه كانی، ئه ندێشه ی راده ستی ئه و ته مه نه  دورودرێژه ی گاشه  
به رده كــه  ده كات، خه یاڵه كانــی له گه ڵ رۆحییه ته كه ی ئاوێــزان ده بێت، هه وڵده دا ئه و 
ده رگایانــه  بدۆزێتــه وه  كه  ده توانێ واڵایان بكات و لێیانه وه  بچێته  ژووره وه . هه لبه ت، 
به ردیش رازی خۆی هه یه ، بگره  هه زاران راز و نیازی له  هه ناویدا هه ڵگرتوه ، به وانه ی 
نابه خشــێت كــه  لێی تێناگه ن و ئه شــقی نابــن! جا كه  رۆحــی په یكه رتاش و رۆحی 
گاشه به رده كه  تێكه ڵبه یه كبوون، په یكه رتاش له  خه یاڵێكی قووڵی كه ونارای بێسنوور 
راچوو، گاشه به رد ژانی له دایكبوون ده یگرێ، نه رم نه رم راده ست ده بێ! په یكه رتاش 
به  هه ڵه داوان قۆڵ و باسكی خۆی لێ هه ڵده كات، ئارام ئارام چه كوش و قه ڵه مه كه ی 

ده ژه نێ و وه ك مامانێ رازه  شــاراوه كه ی هه ناوی به رده كه  دێنێته  ئارا. 
شــێرزاد هه ینی له  )هەولێر ـ رۆمانی قه ره چوغ( دا به هه مان هه ناســه ی په یكه رتاشه  
هونه رمه نــده  جوانبینه كــه  ، لــه  شــاری هه ولێر رامــاوه و دانه  دانه  مــرواری و دوڕ و 
گه وهه ره كانــی، لــه  بــن داروپــه ردو و لیته  و خــۆڵ و چاڵ و كه ند و له نــد و بنار و 
قه دپــاڵ و لوتكــه  و ئامێــز و نــاو كۆش و ســه ر شــانی ئه و شــاره  دۆزیوه ته وه ، به  
رۆحێكی ئه دیبانه ی هه ولێرپه روه رانه وه  مشــتوماڵی كردون، له سه ر سه كۆ به رزه كانی 
شانشــینی دوو توێی رۆمانه كه ی راینواندون، خوێنه ر حه ز ده كات وه ك رێبوارێك به  

له م ڕۆمانه دا تراژیدیاكانی هه ولێرم بینی

نووســینه كانی هه ڵگه ڕێ، تا بتوانی بگاته  دوا هه وار و له مروارییە بریســكه داره كان 
بڕوانێ. 

ئــه م رۆمانــه،  گێڕانه وه ی ســه ربرده یه كی تراژیدیای جه رگبڕانــه ی خانه واده یه كه ، كه  
باوكــه  نوســه ر و قه ڵــه م به  بڕســته كه ی له ترســی ده ســگیركردنی له لایــه ن رژێمی 
به عســه وه،  له  ســاڵانی حەفتاکان به  خۆیو خانه واده كه یه وه  به  په له پروزێ و به  ترس 
و نیگه رانییــه وه ، رێــی هــات و نه هاتــی ده ربازبونیان به ره و ئێــران ده گرنه  به ر، له و 
كۆچــه دا ناتوانــن یه كێــك له  دوو كچه  جمكه كــه ی كه  ناوی )مانگ( بــوو و هاوزای 
)رۆژ( ی خوشــكی بوو، له گه ڵ خۆیانی به رن و له  هه ولێر له لای پلكی ده مێنێته وه ، 
دوای حه ڤده  ساڵان له  كۆڕه وه كه دا كه  تێكڕای كورد به ره و ئێران ئاواره  ده بن، مانگ 
به  خانه واده كه ی ئاشــنا ده بێته وه ، چ ئاشــنابونێك! هه ڤده  ســاڵ، مانگ له  هه ولێر 
و  رۆژی خوشــكی هه ر یه كه یان له  دنیایه كی جوداواز و دوو فه رهه نگی جودا پێیان 

هه ڵناوه ته  هه ڕه تی جوانی. 
دیمه نه  تراژیدیا كه ی دابڕانه كه،  نابڕێته وه  بگره  به  دیمه نیكی تر، تراژیدیایه كه  په ڕه ی 
گوڵــی جوانیــی )مانــگ( هه ڵده ورێنێته وه ، دڕكێك لــه  رێگای كۆڕه وه كــه دا ده بێته  
ئــازاری مــه رگ و تا ده شــگه ڕێنه وه  هه ولێر، ئه و ئازاره  هه ر به  جه ســته یدا ده گه ڕێ، 

دواجــار دوا په ڕه ی ئه م گوڵه  هه ڵده وه رێنێ. 
لێره  له  دوا لاپه ڕه كانی ئه م رۆمانه دا، شــێرزاد هه ینی جواننوســی و دیمه ننوێنی لێ 
هه ڵده ڕژێ، ئه وه نده  به  ژێهاتی و ئیستاتیكاوه  باسی ئیشقی مانگ بۆ ره نگ و مۆزیك 
و چێژی ژیان و ئازادی ده كات، تا ئه و راده یه ی له  مه رگ ته واو ته واو بێباك ده بێت . 
شــێرزاد هه ینــی له  وه ســف و وێناكردنی تــه واوی دیمه ن و ســه ربرده  و روداوه كان، 
ئه وه  ده ســه لمێنێت كه  خێوی قه ڵه مێكــی ئه وتۆیه،   كه  من و هه ر خوێنه رێكی تریش 
لــه  ئاســتیدا سه رســام بین، له  هه مان كاتیشــدا دڵخۆش بین، چــۆن دڵخۆش نه بین 
كــه  قه ڵه مێكی كوردی، به و جوانییه  و به و ئاســته  بــه رزه ی وێناكردنه ی  ئه ده بییه وه  

دیمه نه كانی كورد و شــارێكی كوردیمان بۆ بنوسێته وه . 
ئــه م رۆمانــه   مێــژووی شــاری هه ولێرمان بــۆ ده گێڕێتــه وه ، هه ولێرێك كــه  زیندووه  
ژیانــی تێــدا ده گه ڕی و ســه دان و هه زاران یاده وه ری هه یه ، هه ر كونجێكی نوشــته ی 
پیره ژنێكی جه رگســوتاوی پێ هه ڵواســراوه ، به ر ده رگاكانی هه ر كۆڵانێكی نه خشــی 
ســه ده ها ماچی هه ڵوه ریویان پێوه یه ، گوێ بنێیه  ســه ربانی هه ر خانووێك له  خانووه  
پشــت كۆماوه كانی ترپه ی پێی عاشــقه كان ده بیســتیت، ده مه و ئێوارانی ناوشار، له  

هه ناســه  هه ڵكڕوزاوه كــه ی حاجــی له قله قه  تیرۆركراوه كه ی ســه ر منــاره ی مزگه وتی 
خانه قــاوه  كزه بایه كی نــه رم و گه رم هه ڵده كات... مێژووێــك ده گێڕێته وه  كه  واقیعه   
به  شــێوازێكی واقیعیانه ی تائه ندازه یه ك ســیحریی و تێكــه ڵ به خه یاڵێكی به رهه ڵدا، 
دیمه نــی جودا جــودا كه  خوێنه ر خۆی ده بێ لێكیان گرێ بدات، پێموایه  نوســه ر به  
ئه نقه ســت ئه وه  بۆ خوێنه ر لێده گه ڕێ، كه  خۆی ســه ره داوی روداوه كان له  یه ك گرێ 
بداتــه وه  تا كه  رۆمانكــه  ته واو ده كات ـ ئه گه رچی كه مێك مێشكگوشــینی گه ره كه  ـ 

ته واوی ماســته ر پلانی رۆمانه كه ی له  ئه ندێشه دا بینا ببێ. 
سوپاس و پێزانینم هه یه  بۆ مامۆستا شێرزاد هه ینی، كه  منی به  شایسته  هه ڵبژارد، 
بــۆ ئــه وه ی وه ك خوێنه رێــك ئه و به رهه مــه  جوانــه ی بخوێنمه وه ، ســه ره قه ڵه مێكی 
له باره یــه وه  بنووســم و ئه گه ر تێبینییه كیشــم هه بێــت پێیڕابگه ینم. ده سخۆشــی له  
نوســه ری جواننــووس ده كــه م، هیــوام وایه  دوای ئه و به شــه ش به شــه كانی دیكه ی 

رۆمانه كانــی له  باره ی هه ولێره وه  ببینین.

ئەندازیار سالار محەمەد
هه ولێر/ 2017/5/18

هەولێر ـ قەرەچوغ
بەشى یەکەم           ڕۆژ و مانگ

ئەوە ســێ ساڵ زۆرترە، دەستم بە نووسینەوەی ئەو مێژووە کردووە. بەم نووسینە، 
خەریکی نووسینەوەی مێژووی شارێکم. نازانم کەی تەواو دەبم!؟ نووسینەوەی شار، 
ئاســان نییە و تەواو نابێت؟! ژیانی هەناســە، چالاکی، ژان و گریانی ئەو خەڵکەیە، 

ئەو شارەیە. 
شــارەکەم، تەنیا شــەقام، کۆڵانی باریک و لار و راست نییە! شار، هەموو شارەکان، 
گــەورە و بچووکەکانیــش: دەمــاری درێــژی خوێن، رووباری فرمێســک و ئاســۆیەک 
چاوەڕوانییــە. بەڵــێ، چاوەڕوانــی، لــە هەموو دەرد، کەساســییەکان کوشــندەتر و 

کۆژانترە. شــار، تەنیا حیکایەتی ژن، پیاو، منداڵ، مردن و ژیان نییە. 
شــار، تەنیا هێڵانە کێشــکە، راوە مشــکی خانووە کۆنەکان، دەرگای لەسەرپشــتی 
جیرانــان نییــە. شــار، بابەتــی تر و دۆخی تــرە. زۆرتریــش لەوانە، شارســتانی و 
خوێنــدەواری و ژووان و نۆســتالۆژیایەکی گــەورە! ئەو شــارەی من دەینووســمەوە. 

کۆڵانێکی دوورودرێژ، گەڕەکێکی گەورەیە. 
خانووەکانی: روویان لە رۆژهەڵات یان رۆژئاوا، روو لە قیبلە، روو لە ئاکرێ، پشت لە 
ســەفین، بەرامبەر قەڵات، ســەرکەندەکە،  بەرامبەر قەبرستانەکە، نزیک مزگەوتەکە، 

ســەرەڕێیەکە، سەرگۆمەکە، گۆمەپیسەکە، کەندەکۆخەکەیە. 
لەو شــارە، گەورە،  گچکە، پیر و جحێڵەکانی یەک جۆرە خواردنیان هەبوو. چونکە 
زۆربەیــان تامی خواردنی یەکتری دەکرد. خێزانەکان بەیەکەوە دەیانزانی چ دەخۆن.
لەو نووسینە، ئاسوودە و سەربەستانە، دەچمە: ناو ماڵەکان، ناو دوکانە، ناو خێزانە 
گەرم و ســارد و گەورە و گچکەکان. دەگەمە ســەر گڕەگڕی مەکینەی ئۆتۆمبێلەکان، 

خشەخشــی تایەی عارەبانەکان، ئەو هەولێرە دەنووسمەوە؟! 

دەمــەوێ بزانــم، لــەو ژن و پیاوانــە، کێ لەوانە نــەوەی دووەم، یان ســێیەمی ئەو 
گەنجەیــە، ئەوەی لەناو هەموو ســەربازانی بەغدا، لەنــاو ئۆردییەکی گەورەی دوورە 
شــار، هەڵیدەبژێرن، ببێتە پاســەوان و ســێبەر و کاروانی مەلیک. تا دوا مەلیکیش 
دەکوژرێــت، لە کۆشــکی »رەحاب« بووە، ئەو کوڕە پاســەوان و دڵســۆزی مەلیک 
بــووە. ئەوانەش دەدۆزمەوە، ئەوەش مێژوو و شــیاوی ناســینە، ئێوە دەڵێن چی؟! 

ئەوەش لاپەڕەیەکی شیاوی شارەکە نییە؟!
***

دەکــرێ لــە نووســین، ســەردان، مانــەوە، خواردنەوەی چــا، بەخێرهاتنــی گەرم و 
ماڵئاوایی گەرم بوەســتم!؟ لە خوێنەران داببڕێم، لەوانەی هاوکاریم دەکەن، قســەم 

بۆ دەکەن، ئەوە دەپرسم؟ 
زۆرن ئەوانەی چاوەڕوانن بیاننووســمەوە. زۆریش گفتم بە خەڵک و چاو و هەنگاو و 
ســێبەری تــەڕ و خامۆش داوە، دەبێ بەردەوام بــم. بەرهەڤکردنەکە بۆ ئەوەیە، لەو 

گاڤەش ئەوە دەکەم.
شــادمان دەنووســم، چونکــە، ناکــرێ بوەســتم. کە ســەرکەوتم، کە زۆر رۆیشــتم، 
گەڕانەوە ئەستەمە. گەڕانەوەی دوای رۆیشتن و دەرچوون، شوورەییە. ناگەڕێمەوە و 
دەنووســم. پشوو دەدەم، هەڵوەستە دەکەم، ماندووش دەبم. زۆر دوودڵ و ترساو و 
نائومێدیش دەبم. بەڵام، لەو کاروانە ناوەســتم. نیوەی رێگام بڕیوە، زۆرم نووســیوە 
و زۆریشــم ماوە شــانازتر بینووســمەوە. ئەگەر لە ناوەندی رێگاکە بوەستم، سەیری 
دواوە بکەم، چاوێک لە بەرزاییەکانی پێشــەوەم ببڕم، وادەزانم رۆیشتن و بەردەوامی 

ئاســان و شاناز و شەریفتر و شکۆمەندترە! 
***

ژنێــک، هاتووتــە ناو ئەو دەفتەرە. ســەر ئەو کانییە. کارەکتەرێکــی بزێو و وریایە. 
ئاکار و مۆراڵی ئاڵۆزی و چاوەڕوانییەکانی، منی بە خوناوێکی فێنک و بۆندار پڕژاند 
و رایپەڕانــدم، بەڵام نەترســام! چونکە پێم خۆش بوو، ئەویشــم بەڕێکەوت ناســی. 
بەڵام، ئەگەر لەگەڵ ئەو ژنەش بەیەکەوە دیمانەمان نەبوایە، هەر بەردەوام دەبووم. 
بیــرم لــەوەش نەدەکردەوە، ئەو دەمباتە ســەر بەرزاییەکی شووشــەبەندی رووناکی 

هەولێر، بەرز بەرز، رووناک، شــارەکە، ســێ بەشــی: کۆڵان، جەستە و دەمارەکانی. 
شــل، خاو، توێکڵ و ریشاڵ ببینم. 

لــەوێ، لــەو بەرزاییــە، لەگەڵ ئەو ژنــەی هەناو، چاو و ســینگی، پــڕ هیوایە. )لە 
چاوەکانــی ئــەوەم بەجوانی دەبینــی(، منیش دەتوانم لەوێ چەندان بەشــی خۆم و 

شارەکەم پەڕپەڕ بکەمەوە. 
دۆزینەوە و ناســینەوەی ســەراب و هەڵــم. دەبنە وێنە، دەنــگ، رەنگ و جوولەش. 
ژنەکەی منی بردبووە سەر بەرزاییە شووشەبەندەکە، ناوی )رۆژ( بوو. لەبەر ناوەکەی 
نییە، چاوەکانی پرشــنگ دەدەن. چاوەکانی گەشــن، چاوەکانی دڵۆپە ئاو و شەونم 
بــوون. ژنەکە لــە روومەتە پەمبەکانییەوە دیارە، عاشــقە و کەمێک شــەرم دەکات، 

بەڵام، من شــەرم ناکەم و پێیدەڵێم:
تۆ عاشقی! 

ژنەکە تۆ عاشــقی. دیارە بەباڵی ئەو عیشــقەش ســەرفراز دەبیــت. بۆیە، رووبەڕوو 
پێتدەڵێم: 

تۆ عاشــقی، زۆریش بەو عیشقە ماندووی، پەرۆشی. 
عیشــق رۆژانە، شەوانە هاوڕێ و هاوشانتە. لەناو جانتاکەتە، لەناو ژوورەکەت، وەک 
وێنــە گەورەکــەی باوکــی رەحمەتیت. وەک ناز و خــەم و شــیعرەکانت لێت نزیکە. 

ســێبەر و دەنگ و بوونی تۆیە!
_ من عاشقم؟ )لەگەڵ ئەو پەیڤە، روومەتی جوان و ناسک، وەک دڵۆپە خوناوێکی 

گەورە دیار بوو(.
_ بەڵێ تۆ عاشــقی. )دووبارە، بەدڵنیاییەوە من گوتم(.

دیــارە، لــە چاوەکانتەوە دیارە، زۆریش ســووتاوی! هەناســەت ئاگــرە و دڵت لەبن 
هەردوو مەمکە گەورەکانی ســەر ســینگت، دەهەژێت و لەنجەش دەکەن! دڵە بچووکە 
گەرمەکەت، ســووتانە گەورەکە، نەرم نەرم ســەما بە هەردوو مەمکت دەکەن. سەما 

بە ســۆزی موزیک، سەماش بە سۆزی عیشق دەکەن.
ئەویش، ژنەکە شەرم ناکات و تووڕەش نابێت. دیارە، پەیڤەکەی من دوودڵی ناوێت. 
رەنگــە ئاماژەکەم شــادمانی بکات. یەکێــک لە یەکەم دیمانە، لە نیــگای چاوەکانی 

هەســتی بەوە کردبێت، ژنەکە عاشقە. سەربەرزانە پێم دەڵێت:
_ دەزانــی تــۆ، زۆر ئــازای، پیاوی وەک تــۆم کەم دیوە! چــۆن جورئەت دەکەیت، 

یەکســەر و لــە یەکــەم دیمانە، لەناو ئەو چەند پەیڤە کورتە ناســکە، قســەیەکی وا 
ترسناکم بۆ هەڵبەستی! 

یان ژنەکە بڵێت: من ژنێکی سرکم. هارم. بزێوم. کەس نەوێراوە رووبەڕوو بمهەژێنێت، 
بمجولێنێت، چیرۆکێکم بۆ هەڵبەستێت! 

عەشــق و ســووتان، ئەگــەر لەناو دڵــی کیژۆڵەیەکی نەمام بێــت، زوو لە: روومەت، 
هەنگاو، چاو، پەنجەکانیشی دیار دەبێت. بەڵام بۆ من، ژنێکی بە تەمەن و دونیادیدە 
و گەریــدە، ئاســان نییە، چەنگاڵی لە کەشــتییەکی نوغرۆی کۆن گیــر نابێت! تەنە 

خنکاوەکە نادۆزرێتەوە، هەســتی پێ ناکرێت! وایە یان نا؟
_ نوغرۆی تۆ!؟

_ دەکرێ نوغرۆ و مەلەوانیش بم. منیش نازانم، نوغرۆم، یان بە ژنێکی مەلەوانیش 
دەچم؟

دەبوایە منیش بە ژنەکە بڵێم:
ببوورە، نازانم چۆن ئەوەم لە دەم دەرچوو! ببوورە خانمە نازدارەکە، ویســتم تاجی 
شــانازی، کە عیشــقە، لەســەرت دابنێم. ویســتم زۆرتر بۆ ژیان و رۆژانە جوانتر و 

شــانازت بکەم. بۆیە ئەو رازەم سەرکەشانە بۆی درکاندی.
یــان بڵێم پرســیار ئاســاییە، دەتوانی بەیەک رســتە، بەیەک وشــە بڵێیــت نەخێر: 
عیشــقیش شوورەیی نییە، مەترســی و هۆڤیی نییە. کارەساتێکی خەمگینیش نییە. 
ئەگەرچی گۆمێکی قووڵە، کڵافە داوێکی ئاڵۆز و دڕیشــە، بەڵام من عاشــق نیم، لە 
عیشــق دەگەڕێم. ناکرێ ژنێکی وەک من، پێویســتی بە عیشــق نەبێت، هێشتا عاشق 
نەبووم، بە دوای عیشــق پەرۆش و ســەودام! بەڵام نامەوێ بەو پەنجانە، لە دەرگا 
سەرابییەکەی بدەم. نامەوێ بەو پەنجانەش، دەرگا و پەنجەرەکانی لەسەر گاڵبدەم! 

نامەوێ لەبەر بارانیش بمینێمەوە.
دڵســارد، لەپشــت دەرگاکــە بوەســتم، یان نائومێد و پەشــیمانیش بڕۆمــەوە. بڕۆم 
و دووریــش بکەومــەوە. هــەر دەبێ بــۆی بگەڕێمــەوە. ئەو دەرگایە، ئــەو رازە هەر 
بکەمەوە! ئەوەی پشــت دەرگاکە، پشت نووسینەکە، رامانەکە، پرسینەکە بدۆزمەوە 
و بیناســم. ئەگەر پێویســتی کرد، ماچیشــی بکەم و بۆی بشــگرێم! بەڵێ گریانیش 

دەکرێ لەو دۆخە، لەپڕ و دوور لە هەســت و دەســەڵات بێت! من بگریم! بۆ نا!
)قســەی دڵــی خۆم کرد، بە رامانەکــەم، دڵی ئەوم خوێندەوە، چــاوی ئەوم بینی! 

ئەو چ دەڵێت ئازادە! با لەو دەروازەوە یەکتری بناســین. بەو پرســیارە دانوستان و 
دیمانەکانمان بەردەوام بێت(.

***

دیالۆگەکــەی نێــوان پیاو و ژنەکە. لە چ گەیشــتە ئەو باریکە رێیە. ســەر ئەو پردە 
لەرزۆکــە باریکــە؟! باســی چییان دەکرد، چــۆن دەمەتەقــێ و ئاخاوتنەکەیان، لەو 
کەنارە لەنگەری گرت؟! لەنگەرگرتن ئاســانە، بەڵام هەڵســانەوەی ســەر: لم و قومی 
ئاوەکە. ســوێری ئاوەکــە. گەرمی خۆر و هەتاوەکە. بوار دەدا جەســتە ماندووەکە، 

بڕوات و دەربازی بێت و ســاردی شەوی چۆڵەوانییەکە نایتەزێنێت! 
ئازابە درۆ مەکە! درۆ لەگەڵ عیشــق گوناحێکی مەزنە. هەتا ماویت لەبەر ســزاکەی 
دەناڵێنیت. ئەگەر درۆی لەســەر بکەیت! دەســووتێیت، دەمریت. هەموو گاور و کافر 
و مولحیدەکانیش زیندوو ببنەوە، کەســی درۆزن، زیندوو نابێتەوە! بەتایبەتی ئەگەر 
درۆ لەگــەڵ دڵێــک، یان دوو دڵ بکەیت! )ئەو ســاتەی بێدەنگ بووم، ئەوەم بە راز 

تێگەیاند(.
ژنەکە وەڵام ناداتەوە، بەڵام تووڕەش نابێت، نەک دوورناکەوێتەوە ئارەزوومەندانەش 
لێم نزیک دەبێتەوە. بۆنی گەردەنی زۆرتر و نەرمتر دەگاتە هەناسەم. بێدەنگ نابێت 
و رازییە. بە فشــار و هەژموونەوە ئاســوودەیی لێ دەردەکەوێت. زۆرتر قسە دەکات. 
قســەکانی، پەیڤ و ســەربردەکانی چەند رۆژ و دانیشتن و دیمانە دەخایەنێت. زۆرم 

بــۆ دەگێڕێتــەوە: ژیانێکی تاڵ و گریانێکی زۆری ناو هەواری دوور و نزیکیش.
***

خوشــکەکەی مــن، ئەوەی ناوی »مانــگ« بوو، زوو دەمرێت. ئەو ئــازار دەچێژێت، 
هونــەر و رەنــگ و گەڕانــەوەی بۆ لای دایکم، ئێمە، باوەشــی خێزانەکەش ســوودی 
نابێت. بەداخەوە ئەو زوو مرد. کە مرد، هونەرمەند بوو. رەنگی خۆشدەویســت، زۆر 
هیــوای بــە ژیان خۆش بوو. زۆریــش پەرۆش بوو زۆرتر بژیت، بــەڵام زوو دەمرێت. 
دەبوایە، ئەو زوو بمرێت، کیژێک »مانگ« بێت، زوو دەمرێت! تەمەنی ئەو، شــەوین 

بوو. گوناح و بەســتەزمان بوو. چونکە رۆژی نەبینی، شادی نەبینی. 
»رۆژ«، خوشــکی »مانگ«، بۆی گێڕامەوە گوتی:

هەردووکمــان بەیەک ســک، بەیەک رۆژ، بەیەک ژان لە شــاری بەغــدا لە دایکبوون. 
شــاری هەمــوو ژانەکانی: ناوچەکە و ئایــن و ئاینزا و کەلتوور و خەمەکان )ســاڵی 
لــە دایکبوونەکــەی ئاشــکرا نەکرد و نەیگوت، بەڵام من لەناو قســەکانی زانیم ژنەکە 
ســاڵی چەنــد لەدایکبــووە. تەمەنــی چەندە، تەمەنــی هەر چەند زۆریــش بێت، ئەو 
ژنێکی جوانە و زۆر بەدڵنیاییەوە دەڵێم ئێســتاش عاشقە( لەناو خانووێکی کرێنشین 
لــە بــەرەی »کەرخ«، لەودیــوی رووباری دیجلــە. نازانم بۆ باوکم لەوبــەری بەغدا، 
خانــووی بەکرێگرتبــوو. باوکم بۆ دەپەڕێتەوە، خۆ هەمــوو کوردەکانی ناو بەغدا لە 
بەری »رەســافە« بوون. لە گەڕەکەکانــی »مەیدان« و »بەتاوین« و »وەزیرییە« 
نزیکبوون. ئێستا ناوی گەڕەکەکە نازانم. دایکم زۆریش دەیگێڕایەوە، ناوەکەی چەند 

ســاڵ بوو لەسەر زارم بوو، ئەو دەیگوت: 
لەنــاو ماڵەکەمان. لەبەر دەرگاکە. پشــتم بە پەنجەرە ئاســنەکە دەدا. پاش ئەوەی 
حەوشەکەم لە تۆز و غوبار و کلۆ و وەرینی تەمەنی زەردی کەرپووچ و خوێ دیوار و 
دەرزی پەنجەرەکان، پاک دەکردەوە. پاش ئەوەی کارە دەســتییەکانم تەواو دەکرد. 
نەخشــەکانم رەنگ دەکرد. بەرگەکانم تەواو دەکرد. ســیماکانم پۆشتە دەکرد. جوان 
و باش، هەر چوار منارە و دوو گومبەتە زێڕینەکەی مەزاری »ئیمام موسی کازم«م 

لێوە دیار بوو. لەناو ماڵەکەی خۆمان، گەوهەرەکە باش باش دەدرەوشــایەوە. 
***

دایکــم رۆژێکیان لەکن یەکێک لە ژنەکانی هاوســێمان، بەســادەیی و بەشــانازییەوە 
گوتبووی: 

رۆژانــە دوو گومبەتەکــەی »موســی کازم«م لێــوە دیــار بوو. بروســکە و شــەوقی 
گومبەتەکە لەناو حەوشەکەی ئێمەی دەدا. 

قســەکەی دایکم لەنــاو کۆڵانەکە، لەناو شــیعە ئازرییــەکان، بڵاودەبێتەوە. ژنەکان: 
موشــەک و شــەڕە خوێناوییەکانی سەرسنوور و پەلامارە دژوارەکانی سوپای عیراق، 
کوژرانــی هەزاران گەنج بە هیوای کلیلی بەهەشــت لەبیردەکەن. ژنەکان، بۆیە ژنان، 
کیژەکان، هاوســێیەکانمان دەســتە دەســتە دەهاتن ســەری دایکم، دەســتی دایکم، 

نێوچەوانی ئەویان ماچدەکرد. 
لــە شــاری رەزائیە، )هێشــتا بــەوە رانەگەیشــتبوون ناوەکەی بگــۆڕن( لە گەرمەی 



13
ەم

شت
هە

ى 
رگ

بە
	

	
وغ

چ
ە ر

قە
 /

ێر
ول

هە

شەڕەکانی قادسیە و بەرگری ئێرانییەکان، بۆ پیرۆزی ئەو ئیمامە، سەری دایکم ماچ 
دەکەن. سەری دایکم وەک گومبەتەکەی ئیمام کازم پیرۆز بوو. ماچکردنەکە گەیشتە 
ســەر ئەوەی ژنان، کیژەکانی هاوڕێ و هاوپۆلەکانم ســەری ئێمەشــیان ماچدەکرد. 
وایاندەزانی ئێمە، بۆیە لە خوێندن، لە بیرکاری و زمانی عەرەبی زیرەکترین، کوردین 
و زمانــە فارســییەکەمان، ناســک و شــیرینە وەک شــیعرەکانی فروخــی فروخزادە. 
چونکــە، بەمنداڵی لەناو حەوشــە گەورەکەی خانووەکەمان، لــە کەرخی بەغدا، دوو 
گومبــەت و هــەر چــوار منارەکەی مەزاری پیرۆزی ئیمام موســا کازممــان لێوە دیار 
بووە. تیشــکی پیرۆزی لە دەرگا، پەنجەرەی ژوورەکان، ســەرین، کەلوپەل، دەفتەر 

و کتێبەکانی باوکمیشی دەدا.
دوایی ئێمە، من و خوشــکەکانم لە دایکمان پرســی، زوو زوو دەمانپرســی، ئەویش 
بەردەوام دەستی لەگەڵ نەخش و نیگار و تەون بوو. دوو ساڵ بوو باوکم نەگەڕابووەوە، 
نەماندەزانــی لەکام وڵات و شــاخ و دەڤــەرە. ئەو خەمی منداڵەکانــی نەبوو، بەڵام! 
وردە نامە، بروســکە ســڵاو، هەواڵی ســەرپێی هەبوو. ئێستا کە گەورە بووم و دونیا 
گەڕام، دەزانم باوکم ماوەیەک لە دوورگەی ماڵتا بووە. زۆرم پێ سەیرە، وامدەزانی، 
دایکیشــم هــەر وایدەزانی، ماڵتا، گوندێکی دەڤەری بادینانــە. دایکم زوو و بەدرێژی 

وەڵامی دەداینەوە، کە لێمان دەپرسی:
)دایە بۆ ژنان لە رەزائیە، سەری تۆیان ماچدەکرد! تۆ ژنە سەیدێکی کوردان بوویت، 
نەک ســەیدی شیعەکان، سەیدی ئازەرییەکان نەبوویت، بۆ سەریان ماچدەکردی؟(.

لەبیرمە ئەو دەیگوت:
چونکە رۆژێکیان بە ژنێکم گوتبوو. لە بەغدا لەناو ماڵەکەمان، هەردوو گومبەتەکەی 
ئیمام موسی کازمم لێوە دیار بوو. منارەکانی. باڵندەکان، بەس لە دەوری دەخوڵانەوە، 
لە ســەری نەدەنیشــتن، پیســیان نەدەکرد! من پێم گوتبوون: منارەکانی مەزارەکە 
رەونەقیان بە رووباری دیجلە دەدا. ئاوە مەندەکەی: خەم و ژان و سەربردەی زۆری 

دەهێناودەبرد، دەدا.
ئەودەمانە لە دایکم نەپرسی! دایە بۆ ئەوان، ئەو ئیمامەیان لا پیرۆزە! تا ئەو بڵێت، 
)ئەگەر زانیاری هەبووبێت( یان نەیدەزانی ئەو ئیمامە چەند پیرۆزە، زانا و گەورەیە. 
ئــەو، یان شــار و کەلتــوور و مێژووی بەغدا. ئــەو، یان »جەعفەری مەنســوور« و 
»هــارون ئەلرەشــید« و »حەلاج«. ئەو، یان »ئەبو نەواس« و »جەواد ســەلیم« 

و پەیکەر و دیواربەندە درێژەکەی گۆڕەپان و چوارڕیانەکەی ســەعدون و رەشــید و 
هەموو بەغدای دەرازاندەوە، کامیان پیرۆزترە!؟ 

ئەوان، ئەویان لە هەموویان پیرۆزتر بوو. چونکە ئیمامی حەوتەمی دوازدە ئیمامەکەی 
شــیعەکان بــوو. باوکــی زانایەکی گــەورە بووە. لەســەر داوا و فەرمانــی خەلیفەی 
موســلمانەکان هارون ئەلرەشید، ژەهرخواردوو دەکرێت و دەمرێت. ژەهریان بۆ لەناو 
دنکە خورما کردووە. خورمای شیرینی لێ تاڵ دەکەن، خورمای پیرۆزی رۆژووشکان 

و تێشــووی سەفەری لێ ژەهراوی دەکەن. 
ئەوە مێژووی گەورە ســەرکردەکانی ئیســلامە. گەورەکانیان، زاناکانیان: بۆ کورسی، 
دەســەڵات، ســوپا، ژن، حــەلال و حەرامەکانیــش، هەموو شــتیان دژ بەیەکتری، بە 

پیرۆزی و گەورەکانیان کردووە!
من و خوشــکەکەم بەیەکەوە لەدایکبووین. ئەو رۆژە باوکم لەســەر کار بوو. خەریکی 
نووسین و دەوامی ئاسایی خۆی بوو. من و ئەو خوشکەم، جمک و دووانە لەدایکبووین. 
دایکــم دەگێڕێتــەوە من بە منداڵی، بە کۆرپەیی زۆر گریاوم. ئەوەندە گریاوم بەشــی 
خوشــکەکەم لە گریان خواردووە. سەرەتا بۆ خۆم، هەر لە بەردەستی پەرستارەکە، 
لەگــەڵ خوێنی هەنــاوی دایکم، لەگەڵ ژانەکانی ئەو گریاوم. بەشــی تەمەنێکی زۆر، 
ســاڵانی زۆر، شــەوانی تەنیایی، منداڵی بێناز، دوورییمان زۆر گریاوم. وەک ئەوەی 
بزانــم، ئــەو، لــە من، لە دەستەخوشــکی، لە شــەڕەموروو، لــە رەنگکردنی نینۆک، 
شەڕی کەزی کاممان درێژترە، بردنی شانەی یەکتری، خوشکەکەم دووردەکەوێتەوە. 

گریاوم.
باوکــم دەڕوات و ناگەڕێتــەوە. دەڕوات و کــەم دەگەڕێتەوە! بۆیــە زوو زۆر دەگرێم! 
بەڵام بەشــی شــیری خــۆم، لە هەردوو مەمکــی دایکم بەو بەخشــیوە. وەک ئەوەی 
زوو بزانــم، غەیبــم هەبێت بزانم خوشــکەکەم لەو دادەبڕێــت. زوو لە دایکم، لە ناز و 
ماچەکانی دووردەکەوێتەوە. بەشــی شــیرەکەی خۆم، لە بەشی رەوای خۆم داوە بە 
ئــەو. لەجیاتــی من، شــیری دایکم دەخوات و منیش شــیری مەمــە و نیدۆ دەخۆم. 
بەوەیان، بەو بڕە شــیرە، بەو مژینە گەرمەی لە مەمکی دایکم کردویەتی ئاسوودەم، 

بە »مانگ«ی خوشــکم دەڵێم، بنوو، ئاسوودە و ئارام!
***

گریــاوم، چونکــە کەس نەبــووە بگەڕێتەوە هەولێــر. لەناو قەیســەرییەکەی لانکێکم 
بــۆ بکڕێــت. لــە دوکانە بچووکەکانی قەیســەری هەولێــر )نازانم بــۆ خەڵک کە پیر 
دەبێت. کە مردن بەشی زۆری تەمەن دەبات. کەمترت بۆ ژیان و دیتن و هەناسە بۆ 
جێدەهێڵێت. حەز دەکەیت ســەردانی کۆڵانەکانی ئەو قەیســەرییە، تاریکە، رووناکە، 

ئاوەدانە، بە جوولەیە بکەیت، نازانم!(.
لەگــەڵ بۆنــی کەبــاب، بەهــارات، پەنیر، قــاوە، هێل، رەنگ، ســۆز، بریقــە، ناز و 

نەخشــەکان، قەیسەری: کاروان، هەوار، بازاڕ و بیرەوەرییە. 
بەیانییــان، پــاش ســەعات هەشــت و درەنگتــر، تــا مەڵابانگدانی نیــوەڕۆ. زۆربەی 

دوکانەکانی قەیســەری، هەموو کۆڵانە جەنجاڵ و تەسکەکان دەبینن: 
پیرێک. مەندیلێکی ســپی. کەشــیدەیەکی زەردی نوێی گەورە و پان. جەمەدانییەکی 
خاوێنی بەڕیشــی باریکی توند بەســتراو. گەنجێک، ســمێڵی باریــک کردووە، روونی 
لە قژی داوە. لە ناو شــمەک، کەلوپەل، کڕیار و خاوەن دوکانەکە یان شــاگردەکە، 
دادەنیشــن، ســەیر دەکەن. پیاوێکی گەورە، لەســەر کۆتەرە و کورسییەکی تەسکی 
باریــک دادەنیشــێت. چەند ســاڵە، هەمــوو رۆژێک لەو شــوێنە، نایــەوێ بیگۆڕێت. 
دادەنیشــێت و پەنجەکانی گەمە بە تەزبێحێــک دەکەن. لەگەڵ هەڵدانەوە دانە دانە، 

ئاودیوکردنی تەزبێحە شووشــەییە نارەنجییەکەی دەڵێت: 
زۆرتــر لە چل ســاڵە، ســاڵەکانی تەمــەن و رووداوەکان. بە نەرمــی بۆ یەک کەس، 
بــۆ میوانێکی بەردەوام. یان بۆ دیوارەکە، گلۆپە کزەکەی ســەری، پانکە شــڕەکەی 
تونــد، بە کڵافەیــەک داو و بەن بەســتراوەتەوە، ســەرەکوتە دەکات، بایەکی فێنک 
بڵاودەکاتەوە. ئەو شــەرم ناکات، ســەربردەکانی وەک خۆی، دەگێڕێتەوە، پێویســت 

ناکات لێی بپرسیت:
حاجــی، ئــەوەش بۆ مامۆســتا بگێڕنەوە. لە شــاری »ســالۆنیک«ی یۆنــان چیتان 
کرد!؟ ئەو، هەموو سەربردەکان وەک خۆی دەگێڕێتەوە. لەگەڵ تەقەی ئاودیوکردنی 
ددانــی تەزبێحــە نارەنجییەکەی. دەمی خونچەی زاری، دڵۆپە ئاوێکی تەمەنی، خۆی 
بــە گۆپاڵە لووســەکەی دەســتی تونــد گرتووە. نــەوەک هەردووکیان، جەســتەی و 
گۆپاڵەکە بکەون. یان کە چاویلکەی تەمەن و کارکردنی بە پارچەیەکی پشدێنی پاک 
دەکاتەوە، لە دەســتی بکەوێت و شووشــەکەی بشــکێت. دڵی بەو شکانە دەشکێت! 
دانیشتووە، دەیەوێ چل پەنجا ساڵی رابردوو بگێڕێتەوە ئەو هەوارە!  ئەگەر رۆژێک، 

یەکێک لەو ســتونە رەنگینانە. لەو نەخشــە بەرەونەقانە. خاوەنە دێرینەکانی دوکان، 
پیشــە، دەســت و چاوەکانی قەیسەری دەرنەکەون. تەقەتەقی گۆپاڵەکەیان نەیەێت. 
ســەدای ســڵاو و بەخێرهاتنیان، لەناو کۆڵانە باریکەکان نەگاتــە هەموو دوکانەکان. 
لەکاتی دیاریکراو پەیدا نەبێت، نەگەڕێتەوە، یەکێک نائومێد و بەرامانەوە دەپرسێت: 
حاجــی دەرنەکــەوت! وەســتاکەمان نەهات، مامــت دیار نییە! )یەکێک قەمیســێکی 
گوڵزاری لەبەرە، برا گچکەکەشــی لەسەر کورسییەکی سووری پلاستیک دانیشتووە، 
کەرەســتەی دار و نەجاری دەفرۆشــن( خێرە تەلەفۆنیشی نەکردووە، دوێنێ ئاسایی 

بوو؟ 
هەموویــان، ئەوانەی چل ســاڵ و پەنجا ســاڵە، رۆژانە، هاویــن و وەرزەکانی تریش. 
هەشــت نۆ ســەعاتی تەمەنیان لەوێ ســەرفکردووە. تەنیا ئەو چەند مانگەی سەرباز 
بــوون. یــان ئەو مانگەی چوونەتە حەج! یان ئەو دەمانــەی بۆ رابواردن لە بوڵگاریا 
و تورکیــا و یۆنــان ماونەتەوە. هەموو تەمەنــی رۆژەکانیان لەوێ ژیاون. ئەوانەی بە 
پیری، رۆژانەکانیان ســەربەرزانە دەگێڕنەوە. لەو کۆڵانانە، لەبەردەم دوکانەکان، لە 

پەنا ســەندوق و بەردەم دەخێڵەکان، لەناو دوکانێکی جەنجاڵ دادەنیشن: 
لەو دوکانە، لەو قەیســەرییە. لەوێ پــارەی ئارەقەی نێوچەوانیان بردوتەوە ماڵەوە. 
قازانجــی کاســبییەکانیان کــردووە بــە موڵــک و زێڕ و ســەفەر و مەســرەفی کیژ و 
کوڕەکانیــان. بەتایبەتــی ئەو کوڕانەی لــە دەرەوە دەیانخوێند. بە پارەی ئەو بازاڕە 
خانوویان دروستکردووە. بە قازانج و ماندووبوونی  تا دوارۆژەکانی تاقەت و تەمەن: 
دیارە هێشــتا قاچ، دەســت، هــۆش، پارە و یــادەوەری بواریــان دەدات، دەیانەوێ 
بگەڕێنەوە. لەناو قەیسەرییەکە، ئەگەرچی شێوە، دیوار، رووکار، بنمیچ و نەخشەکانی 
گــۆڕاوە، بێ ئەوەی رووبەر، بەردەرگا، ناوکۆڵان، خاوەن، پیشــە و ناوبانگی زۆریان 
گۆڕابێت. دەتوانن بێنەوە: لە ســەر کورســییەک، دابنیشــن. بیرەوەرییەکانی خۆیان 
بگێڕنــەوە. نائومێدیش، باســی رۆژگاری ئیمڕۆ، نەخۆشــی، دەرمان و چارەســەریی 

بکەن:
ســەفەری زۆرم کردووە. بە ئۆتۆمبێلی تایبەت، بە شــەمەندەفەر لە موســڵەوە، بە 
فڕۆکە لە بەغداوە، زۆرم دیوە و زۆریشــم لەبیرە! حەقی خۆم بوو، ماندوو دەبووم و 
پارەی باشــم دەستدەکەوت. لەساڵی 1٩٦٦ لەگەڵ سێ برادەری ماندووی ناوبازاڕی. 
سێ زەوقی خۆش، سێ گیرفانی پڕ و گەنجی بەزەوق و تاقەت. ئەوانەی بە ئیشکردن 

ماندوو ببوون. لەناو گەراجەکەیان، لەناو دوکانەکەیان.  لەدیار باخ و شیناییەکەیان. 
ئەوانــەی بە بازرگانی تووتن، دار، چەرم، میوە، گوێز و شــیرنەمەنی پارەمان پەیدا 
دەکرد و قازانجمان دەکرد. سەفەری خۆشمان دەکرد.  سەفەرمان دەکرد، تا بزانین 
هەولێر چەند گەورەیە. دەڕۆیشــتین تا بزانین، دەتوانین زۆرتر بەیەکەوە پرۆژەیەکی 
گەورە ســازبکەین، سەرمایەکانمان تێکەڵ بکەین. گوتوویانە بە سەفەرکردن، برادەر 

و خزم و بێگانەش یەکتری دەناســن! 
ســەفەرمان دەکرد، تا زۆرترین رەنگ، تام، جەســتە، بەژنی ژنان ببینین و بکەین. 
)بــە بزەیەکــی شــیرین. چاوەکانی لەبــەر پێڵووە چورچە و شــل و چەرمە خاوەکە 
دیــار نەبــوو. بەڵام، توند گۆپاڵە لووســەکەی لە کاشــییەکە چەقاندبــوو. پێیەکانی 

نەدەجولاند، یان پییەکانی لەناو پێڵاوە نوێیەکەی ســڕببوون(.
مــن، تــازە ئۆتۆمبێلێکی فۆکــس واگنی ئەڵمانیام کڕیبوو. لــە هەولێر پێیان دەگوت 
قاڵۆنچە! لەو شارە ناوەکەی وا ناسرابوو؟ نەخێر! لە دەرەوەش »بیتلز«ی ناو بوو. 
بەو ئۆتۆمبێلە بچووکە، بەڵام نوێ بوو لە هەولێر دەرچووین: لە »موسڵ«ەوە بەرەو 
»تل کۆچک« و »قامشــلۆ« و »نەســێبین«، لەوێش بــۆ »ئورفە«. لەوێ ماندوو 
بوویــن، وەک قاڵۆنچــە پانببووینەوە. شــەو کەباب و عەرەقمان دەخــوارد، گوێمان 
لــە گۆرانی ســووتان رادەگرت و ماینەوە. لــە هوتێلێکی نزیــک بازاڕەکە، یەکەمجار 
عەرەقــی تورکییمــان لەگەڵ ئــاو خواردەوە. بەڵام بەوە تێــر نەبووین و چی بکەین، 

ئێمە لە عەرەقی عەنکاوە راهاتبووین. 
هــەر بــە قاڵۆنچەکــە، چووینە ئەنقــەرە و ئەســتنبۆل. هەر بە فۆکــس واگۆنەکەش 
گەڕاینــەوە. قاڵۆنچەکــە، هەموومانــی بردە ســەر کەناڵ و بەنداوی پســفۆر، _ کە 
دەریای رەش و مەڕمەڕە بەیەکتری دەبەستێتەوە و بەیەکەوە لەگەڵ کەناڵی دردنیل 
دوو کیشــوەر، دوو کەلتــوور، دوو مرۆڤ لەیەک جیادەکاتەوە، ئاســیا و ئەوروپا_، 
قاڵۆنچەکــە ئێمەی گەڕاندەوە هەولێر. بۆیەش هیتلەر ناوی نابوو ئۆتۆمبێلی میللەت!
کاســبییمان دەکــرد، خەڵک لــە بازاڕ بە کڕین و فرۆشــتن دەوڵەمەند دەبوو. پارەی 
پەیــدا دەکــرد. هیچ ســەرچاوەی تــر نەبوو، تەنیا کاســبی هەموو. لوتفی شــیرین، 
دەســتی رەنگیــن و راســتگۆیی هەبوو. بەوانە دەبووینە ســاحیب پــارە، ئۆتۆمبێل، 

لۆری، گەراج، موڵک و قەسر!
رۆژانە، لەو قەیســەرییەی تێدا: بۆنی ژن، چاوی ژن، نازی ژنان، ئەفسانەیەکە تەنیا 

لەو شارە، لەوێ، نمایش دەکرێت. هەر لەو بازاڕەش میوانەکان بیر لەوە دەکەنەوە، 
ســەربردە کۆنەکان، سەیرانە جوانەکان لەسەر کورســییەکی کۆنی شایستە، لە دیار 
هاتوچۆی رێبوارەکانی بۆ ســەیران و جوانی ســەردانی قەیسەری دەکەن، بگێڕنەوە:

پیاوەکە، تەمەنی نزیک هەشتا ساڵ دەبوو. لەناو کۆڵانەکانی بە چراکان رووناک، بە 
رەنگەکان شادمان، بە ژنان هەستیار دەردەکەوێ. دوو کڕیار، وەستانی هەواڵپرسین 
و زەنگــی تەلەفۆنێــک، کابــرای لــە گێڕانەوەکــە رادەگرێت. ئەگەرنــا هەموو رۆژێک 
ســەربردەی هەبــوو، چیرۆکــی تەواونەکــراوەی هەڵدەگــرت و دەمایــەوە. خەڵکیش 
هەبوون، گوێی لێ رابگرن و چەندان کەســیش تۆماریان دەکرد. وایاندەزانی مێژووی 
شــارەکە دەنووســنەوە. وادەزانن نووسینەوەی غەڵبەغەڵب، ســەودای بازاڕ، پارە و 

بازرگانییەکان مێژووێکی شایستەیە.
***

لــە ســەرەتای هەشــتاکان. شــارەکە، وڵاتەکە ناخۆش بــوو. بەیانییــان زوو فڕۆکە 
ماندووەکانی کۆماری ئیســلامی، وەک باشوکەیەکی مێینەی سک پڕ هێلکە، خۆی لە 
ئاسمانی شارەکە دەکرد. شەقەشەقیان بوو. بەر لەوەی بۆردومانی بکەن، دەلەرینەوە. 
ئینجا سامیان هەبوو. شارەکەیان دەهەژاند، دەترساند. ئەگەرچی لەسەر باڵەخانەی 
قوتابخانەکان، بەتایبەتی دەزگا حکومییە رەســمییەکان. یەکێکیان، لەسەر ئامادەیی 
پیشەســازی کارەبــا و ناوماڵان و تەنیشــت کارگــەی مافووری دەســتکرد. یەکێکی 
تریان، لەســەر کارگەی جگەرە بەرامبەر گوندی بێرکۆتی نزیک ناوچەی پیشەسازی. 
بەڵام هیچیان لەســەر بەرزاییەکان، لە نزیک بارەگا حزبییەکان نەبوون. کە تەقەیان 

لــە فڕۆکە ئیرانییەکانی تەنیا بەیانییان دەهاتن، دەکرد. 
ئــەوان، فڕۆکــە کۆنــە ئەمریکییــە ئیرانییــەکان. نەیاندەزانــی شــەوان هەڵبســتن. 
نەیاندەتوانــی مەغریبــەکان بفــڕن و بوردومــان بکــەن. فڕۆکە ئیرانییــەکان، چەکی 

کازیوە، گزنگ، ســپیدە و بەیانی بوون. 
پیاوە بە تەمەنەکان، ئەوانەی بەنادڵی لەســەر ئەو کۆنە دۆشــکە و دژەئاســمانییە 
دانرابــوون، تەقەیان لــە فڕۆکەکان دەکرد. لەبەر ئەوەی فڕۆکەکان بڵند بوون. لەبەر 
ئــەوەی رووانگەکەیان نەبــوو کە بۆردومانیان دەکرد، بۆیە بەرگری و بۆردومانەکەش 
بۆ هەردوولا ســوودیان نەبوو. تەنیا شــارەکەیان هەراسان و ترساو و زامدار کردبوو. 

بەیانییان لەبەر ئەوەی شــارەکە، کوردنشــین بوو. لە ئیرانیش، شــاری کوردنشــین 
و گوندنشــینەکانیان بوردمان دەکرد. شــارەکەیان بۆردومان دەکــرد. چەند مانگێک 
بوو، فڕۆکەی ئیرانی تاوەرێکی بەرزی ناو شاری پێکابوو. لەوێ، لەو گەڕەکە، لەناو 
ماڵێکی گەورە، کوڕە تاقانەکەیان دەکوژێت. باوکەکە، پاش تەواوبوونی پرســەکەی، 
چلەکەی، گوێ ناداتە نزا و پاڕانەوەی ژنەکەی، کیژەکەی، سەفەر دەکات و دەڕوات.

_ کاکــە، ناوی خودا بێنە بۆ کێ دەڕۆین؟
_ دەڕۆیــن، بابزانیــن لەکوێ ژیان و جوانی هەیە! ئێرە بوو بە جەهەنەم.

_ باوکە ناڕۆین، مەڕۆ!
_ پــاش ئــەو، ناتوانم لێــرە بژیم. دونیای من تۆ و برات بوو، ئــەو نەما، دەڕۆین و 

ســەرهەڵدەگرین. )ئێستاش هەر لە ئوردن دەمینێتەوە، لەوێ دەژیت(.
نــەوت کــەم بــوو. کارەبا باش نەبــوو. کوڕەکان هەموو ســەرباز و فیــرار بوون. لە 
دەرەوەش، شەڕی ناوخۆ و راگواستنی گوندەکان، ترسێکی مەزنی لەسەرمان دانابوو.

***

نەرم نەرم، حاجی بیرەوەرییەکانی دەگێڕێتەوە، بەڵام وەڵامی سڵاوی رێبوارەکانیشی 
دەدایــەوە. ئەگەرچــی چاوەکانی، لەبن پێڵووە چورچەکــەی دیاریش نەبوون، بەڵام! 
دیارە شــتێکی هــەر دەبینی، ئەدی بە خۆی لەو جەنجاڵییە، بــە ئۆتۆمبێلەکەی لەو 

پەڕی شــارەوە نەدەهات! هەر بە خۆشی ناگەڕێتەوە!؟ دەربازیشت دەبێت:
گوتم، بەر لەوەی رۆژێکیان بەر موشەکێکی ئیرانی بکەوم. بەر لەوەی کاروکاسبییەکەم 
بەیەکجاری بوەستێت. نەوەک، تۆبە بکەم و بیر لە حەج و نوێژ بکەمەوە. بەر لەوەی 
ســنوورەکان دابخرێن و ســەفەر قەدەغە بکەن. با دوا ســەفەر بکەمەوە. با دیســان 
لە ئاســمانەوە ســەیری دونیا بکەمەوە. لەناو فڕۆکە. بە سەرخۆشــی سەیری هەور ، 

پێچی رووبار، جوولەی شــار، دارســتان و سینگی سپی ئاسمان ببینم. 
لە بانک برادەرەکان لێم کۆدەبوونەوە. هێشــتا ڤیزاکەم نیشــان نەدابوون، پێنج سەد 
دیناریان بە دۆلار بۆ دەگۆڕیمەوە. دۆلار لەو شارە، بەدەگمەن خەڵک ئاشنای ببوو.

_  ســەد دۆلار بە چەندی بوو؟
_ باشــم لەبیرە، شــەش سەد دۆلارم وەردەگرت! )شاناز، توند گۆپاڵەکەی گرتبوو. 

دڵنیابوو لەســەر رەونەقی کاشــییەکەی بن پێیەکانی، نووکی گۆپاڵەکەی ناخزێت(.

_ پارەکە زۆر بوو.
_ بۆ بوڵگاریا، زۆر بوو، لەو وڵاتە سۆسیالیســتە دەبووینە پاشا!

_ وڵاتێکی خۆش بوو؟
_ زۆر! بەتایبەتــی ژنەکانیــان، بەیەک پاکێتی رۆســمن، کێنــت، بە بۆنێکی تورکی، 
کیژی وا لەگەڵت دەهاتنەوە بڕوات نەدەکرد. دەمانپرســی خودا، بنیادەمی وا لووس 
و گەرم و نەرمی دروســتکردووە. کە تەواو دەبووین و خۆیان دەشووشــت، دەبوایە 
بچنەوە. ئەوان، نەدەگەڕانەوە و دەگریان، دڵۆپ دڵۆپ بەو فرمێســکانە زێرت لەحیم 
کردبوایە. )حاجی لەگەڵ ئەو قســانەش، کەشــیدەی لاردەبووەوە، راستی دەکردەوە 
و تەقەیەکی لە نووکی گۆپاڵەکەی دەهێنا، دیارە نیشــانەی تەقەکانی گەنجی بوو(.

هەمــوو شــتێکی ئەو وڵاتە سۆســیالیزمیانە خۆش بــوو، بەڵام! پۆلیســەکانیان زۆر 
خراپ بوون. خوێڕی بوون. پارەیان دەویســت، تێر نەدەبوون، شــەرمیان نەدەکرد. 
لــە گۆشــەیەکی هوتێل، لەســەر مێزێکــی نانخــواردن. پەرداخی بیرەمان لەدەســت 
بوو، پانتۆڵمان هەڵدەکێشــایەوە. پۆلیســەکان: بۆ پارە، خاوە، گەوادی دەگەیشتنە 

سەرمان. 
***

لەو قەیســەرییە کۆنە. لانکیان بۆ خەو و شــەو و خەونەکان دروستدەکرد:
یەکێــک لــە دەوڵەمەندەکانی هەولێر. پیاوێک، بە کەوا و ســەڵتە، یان ئەفەندییەکی 
عوســمانی. رەنگە یەکێک ئەوەم بۆ راســت بکاتەوە، بڵێت دەســتەواژەی ئەفەندی، 
ئەگــەر عوســمانییەکانیش بەکاریانهێنابێت، دەســتەواژە، نازناو و پۆســتێکی کۆنی 
یۆنانییــەکان بووە. گریکەکان بۆ پیاوی دەســەڵاتداری رەها بەکاریانهێناوە. وشــەی 

ئەفەندی، عوسمانی و تورکی نەبووە.
چەڵەبییەکی ئەو شــارە. بەو شــەمەندەفەرەی شاری موسڵی بە حەڵەب، لەوێش بە 

ئەستنبۆڵ و پاریس دەبەستایەوە. 
چەڵەبییەکــە دەچێتــە حەڵەب. لەناو بازاڕە کۆنە باریکە تاریکەکە. هەموو ســەودا، 
کڕین، بەخێرهاتن، خواحافیزی، ســەیرکردن، کارەکانی تەواو دەکات و دەگەڕێتەوە. 
نایــەوێ لــەوێ ،لە بازاڕە گەورە کۆنەکە، دوکانێک، دوو یان ســێ گۆشــەی کڕین و 
فرۆشــتن و مەخــزەن بکڕێــت. دەگەڕێتەوە، دەیــەوێ بــازاڕ و دوکان و خانەکانیان 

نۆژەن بکاتەوە. نەخشــەکانی بگۆڕێت. یان نەخشــەیان بۆ بسازێنێت، لاسایی بازاڕە 
گەورەکانی شاری حەڵەب بکاتەوە. 

ئــەو، لەگــەڵ مــام و بــرا و برازاکانی دادەنیشــێت، بیرۆکــەی قەیســەرییەکەیان بۆ 
راڤە دەکات. پارچە کاغەز و نەخشــەیەکی قەیســەرییەکانی شــارەکەیان، لەبەردەم 
دادەنێت. بەیەکەوە نەخشەی دوکانەکان، شوێنی دەرگا و نهۆمی سەرەوە و رووبەری 

دوکانەکان ساز دەکەن. 
هــەر لەوێ، لەو رۆژەی هێشــتا قەیســەرییەکە دانەنرابوو. کەرپــووچ لە کوورەکانی 

پشت ماڵەکانی سەعدوناوە نەکڕابوون. 
وەســتاش دەستنیشــان نەکرابــوو. دوکانــەکان پۆلیــن دەکــەن: بــۆ عەتــارەکان، 
کوتاڵفــرۆش، پەڕەچــی، کورتاندروو، ســەفار، زێڕینگر، کارگەچــی، بەرگدوورەکانی 
شارەکە دادەنێن. دەیانەوێ، قەیسەرییەکان بکەوێتە نێوان هەردوو مزگەوتەکەی ناو 

بــازاڕ و نزیک گەڕەکی جوولەکەکان، تەعجیلی جوولەکە. 
پــرۆژەی قەیســەرییەکە دادەرێــژن. پێــش ئــەوەی دوکانــەکان بناخــەی دابنێــن. 
جوولەکــەکان، وەســتا و کارامەیــی و کارمەندی جوولەکەکان. پێش خزم و ناســیار 
و زاوا و پیاوەکانیــان. جوولەکــەکان، بــۆ بەکرێگرتــن و بەڵێنی کلیلــی دوکانێک بۆ 
ســەفاری. یەکێک بۆ زێڕینگری. یەکێک بۆ فرۆشــتنی قەند، شــەکر، تۆچا، گوریس، 
بــەن، قایش، ئاوریشــم، کل، دەرمان، خم، جفت، شــەکر، دارچیــن، قەفتان، کەوا، 
ســەڵتە، خڕیلە، دەرزی و زیو ســەریان لێ دەدەن. بەر لەوەی، دار و بەردێک، بەر 
لەوەی وەســتایەک، کەشافێکی شارەوانی ئاگای لە دروستکردنی قەیسەرییەکە بێت. 
جوولەکــەکان، دوو مەڵای کاســب، دوو عەتاری شــارەزا، پەنیرفــرۆش، بەقاڵەکان. 
چایەچییەک، سەوزەفرۆشــێک روویان تێدەکەن. هانیان دەدەن، داوایان لێ دەکەن، 

لە قەیســەرییەکە خەمسارد نەبن، نەکشێنەوە و هەولێر بکەنە حەڵەب! 
عوســمانییەکان، قەیسەریی هەولێریان دروســتنەکردووە. پێش هاتنی ئینگلیزەکان. 
پێــش دامەزراندنــی مەملەکەتی عیراق، وەک دیارییەک بۆ نەوەکانی شــەریفی مەکە 
و دڵدانــەوەی بەگــزادە ناســکەکانی. دوور لــە مەکــەی پیــرۆز و مــاڵ و  پیــرۆزی 

باپیرەکانیان، مەملەکەتێک بە ویســت و پێوانی ئەوان لە نێوان دوو رووبارەکە.
 لــە بەشــێکی خاکی میزوپۆتامیــا دادەمەزرێنن. بــە قەڵەم ســنوورەکە دادەرێژن. 
ســنوورێک، ماندوو و شــەرمەزار. ســنوورێک، باڵێکی لە ســەحرا، لەناو لمی تینوو 

دەچەقێــت. ســنوورێک، چیا، شــەختە، ئاوی کەنــداو و ئەهــوارەکان دەیخنکێنێت. 
ســنوورەکە، دەکێشــن و ئیمــزای لەســەر دەکــەن. بەیــەک نووکە قەڵــەم، بەیەک 
هەنگاویــش ناچنــە ناو ســنوور و قەڵەمڕەویی شاهەنشــای ئیران. ســنوورەکە دڵی 

دۆستە بەنازەکەیان زوێر ناکات. 
لەناو وڵاتەکە. هەموو رووبەر، دەســەڵات، قشــڵە، گرد و قەرەقووڵی عوسمانییەکان 
دابەشــدەکەن. یەک هەنگاو، بە چاو، ســەیرکردن و بەنهێنییش لەناو سنووری ئیران 

ناچنە ژوورەوە. 
قەیســەرییەکە، ویســتی پیاوێکــی دەوڵەمەنــد، خــاوەن موڵکێکی ناو بــازاڕ بووە. 
دوکانەکانیش، بەکرێ بۆ هەموو پیشــەوەرەکان دادەنرێت، بۆ پۆشتەکردنی شارەکە. 

بۆ دوورینی کەوای شــایی و یەخەی گەرم.
 بۆ نان، ئاو، سەوزە و کەبابی چەور. بۆ رەنگ، ماڵ، منداڵ ئەو بازاڕە دەکرێتەوە. 

ئێوارانیش کە بازاڕ ماندوو بووە، دەرگا نەخشــینە دارەکانیش کلیلدراوە. 
لــەو قەیســەرییە، لەو بــازاڕە کۆنە. هەموو منداڵێکی شــارەکە، گونــدەکان، قەزا و 
ئاوەدانــی و رەوەندەکانیــش لانکیان بۆ کۆرپەکانیان بــردووە. کیژەکە، کە لە بەغدا 

لەدایکبووە. ماوەیەک، بۆ لانکی خەون و قەرەنفڵ و دەســترازە گریاوە. 
***

هەولێر ـ قەرەچوغ
بەشى دووەم         ئێران و ئێراق

ئــەو ژنــەی رووبــەڕوو پێمگوت: لــە چاوەکانت دیارە عاشــقی. عیشــق بکە و داوی 
ئــەو عیشــقە لــە پەنجەکانت، لەنــاو دێری شــیعرەکانت بەڕەڵا مەکە. بەســە خەم! 
بــا کۆڵارەکــەی دڵت. لەســەر تاجینە دڕکێــک، لەناو گۆمێکی کرمن و لقی شــکاوی 
دارێک. لەبەر ســێبەرێکی کەمدەرفەت و دەلیڤە، بەشــپرزەیی، شکاو و زامدار سیس 

و پەشیمان نەبێتەوە. 
بــەڵام، ژنەکــەی نەیزانی، نەیتوانــی لە گچکەیــی بگرێیت، گریانەکــەی دوادەخات. 
بەڵام! دوایی پاش ئەوەی دەبێتە ژنێکی جوانی ناو باخی هونەر، لەگەڵ نەخۆشــییە 
کوشندەکەی یەکتری دەناوڵێنەوە. ئەفسوس، ناتوانن فرمێسکی یەکتریش بسڕنەوە:
کیژەکە زوو نەخۆش کەوت، پەکی دەکەوێت. ناتوانێت شــەڕی نەخۆشــییەکە بکات. 
لەنــاو رەنــگ و هونەر بوو، کە دەزانێت نەخۆشــە. تازە هاتبووە ناو باوەشــی دایک 
و باوکــی و خوشــکەکانی، کە دەزانێت نەخۆشــە. ویســتی بە هونــەر و رەنگەکان، 
بــە ســەمای ئاواز و ســووتانی پیــرۆزی هونەر و ئاســوودەیی، خێزانەکەی لەســەر 
قەرەوێڵەی نەخۆشخانەکە شەڕی ژانەکان بکات. شەڕی دژواریشی دەکرد. دڵنیابوو، 

ســەفەری تر دەکات نەک سەفەری مردن:
دڵنیا بوو دەچیتە وڵاتی ژاپۆن. لەوێ، گوڵ، رەنگی زۆرتریان بۆ سرووشــت داناوە. 

ژمارەی رەنگەکان لەوێ زۆرترە. 
ئــەو بەر لەوێ نەخۆش بکەوێت، بمرێت دەیگوت: 

دەچمە ئەو وڵاتەی رەنگی لە وڵات و باخی تر زۆرترە. خوشــکەکەی پێی دەڵێت: 
ئێمە لەناو حەوشــەکەمان، کە لە رەزائیە بووین، باوکمان پێشــمەرگە بوو. دایکم و 

ئێمەش ،خوشــکەکان چاوەڕوانی دیتن و ماچ و چاو و راز و هاتنی تۆمان دەکرد! 
باوکم بە مۆڵەتیش کەم دەهاتەوە. بەردەوام میوان، کەسانی ماندوو، خێزانی گەورە، 
منداڵی نەخۆش، ژنی رەشــپۆش و پیاوی بەزیوی بۆ دەناردین. بەڵام، رۆژێکیان من 
هێشــتا نەچووبومــە مەکتەب، نا لە پۆلی دووی ســەرەتایی بــووم. پیاوێکی لاوازی 
ســمێڵ باریکی، دەموچاو رەقی قژ بە گڵوازەی ســیس، بەڵام دڵتەر، شــل، نەرم بە 
ئاواز، موزیک، بەزمی خۆش و قسەی شیرین میوانمان بوو. ئەویش بەزیبوو. ئەویش 
هاتبوو بڕوات و دووربکەوێتەوە. بەڵام ســوڵاڤی هونەر و شــیلەی هونەری لێ دەتکا. 
هاتــە ماڵەکەمــان، شــەوێکی ســارد، بەڵام گەرم بــە گۆرانی و ئــاواز، گۆرانی خانم 
خانمــی بــۆ من گــوت. منیش بە ئاواز و گۆرانی و ســووتانەکەی هەڵدەپەڕیم، گوڵی 
ســەر مافوورەکە، نەخشی سەر دیوارەکان و تیشــکی رووناکییەکەش، لەگەڵ دەنگە 
بەســۆزەکەی هەڵدەپەڕین. شــەقام و رژێمە ئیســلامییەکەمان بەو شــەوە هێنابووە 

جۆش و سەما. 
من هەڵدەپەڕیم. منی منداڵ، نەمدەزانی بە چ سۆزێک ئەو پیاوە وا سووتاوە و گۆرانی 
دەچڕێت. رەنگە نەیویســتبێ بۆ شــارەکەی، بۆ خەونەکانی بگرێیت. ویستوویەتی بە 

گۆرانی و هەڵپەڕینی من، کەشــە کەساس و نائومێدییەکانی بگۆڕێت. 
زۆرجار گۆرانی بۆ شاردنەوە و گۆڕینی دۆخەکەیە، »حەسەن حەیران«، پیاوەکەی لە 
هەموو شــەڕ و نەبەردییەکەی دەشتی هەولێر و سەفین، یەک گوللەش نەیترساندووە 
و ماندووی نەکردووە. بەردەوام بە گۆرانی و حەیران شەڕی کردووە، خەڵکەکەی بۆ 

شەڕەکان گەرم کردووە.
لــە ورمێ، کــە ماڵمان لەناو خانووە کۆنە رووســییە کەرپووچەکە بــوو. لەودەمانە، 
یەک تروســکایی هیوای گەڕانەوەمان نەبوو. گوڵە گێلاس دیوار و حەوشــە و ســەر 
حەوزەکــەی رەنگ کردبوو. رەنگێکی کــراوە، پێدەکەنی. بەیانییان، پێش چاوەکان: 

ئــەوان روومەت و چاو و لێویان دەکردەوە، بەهاران دایکم دەیگوت: 
چاوی ئەو گوڵانە لە چاوی »مانگ«ی خوشــکتان دەچێت!

***

ئێمەش ئەو خوشــکمان نەدیبوو، خوشکمان بوو، من چاوەکانی ئەوم نەدیبوو. بەڵام 
لــەورۆژەوە گوڵە گێلاســمان پــێ جوانترین گوڵ بوو. لە ئەســتێرەش جوانتر. جوان 

وەک دەمی شــەکری دایکم، وەک پیتی نووســینەکانی باوکم. لە هەموو ئاماژەیەکی 
ترمــان پــێ جوانتر بوو. )لەگــەڵ ژنەکەی بەیەکــەوە لە بەرزاییەکی شووشــەبەند، 

سەیری هەولێرمان دەکرد، دەیگوت(.
مانگی خوشــکم، چاوی لە چاوەکانی من جوانتر و گەشــتر بوو. سیحراوی بوون. درۆ 
نییــە ئەگــەر بڵێم ئێرەییم بە رەنگ و ســیحر و پانتایــی چاوەکانی دەهات. بۆیەش، 
دوایی و پاش ئەوەی ســینگی دەبێتە باخ و رەزێکی ترش و شــیرینی گوڵە گێلاس، 
گوڵی »ساکورا«، دەبێتە خەون و هیوای خوشکە هونەرمەندەکەم. دوایی من دەزانم 
بۆ مانگی خوشــکم شــەیدای ئەو گوڵەیــە. ئەو رەنگەیە. بۆ گوڵەکــە بوویتە هێمای 

ژاپۆن، چونکە:
ژاپۆنییــەکان، بــە قەناعــەت و پیرۆزییەوە، وادەزانــن گیانــی مردووەکانیان. رۆحە 
ماندووەکانیان، هەســتە هەراســانەکانیان، رۆحە جوانە شووشەییەکانیان، لەناو ئەو 
گوڵە زیندوو دەبێتەوە. رۆح و دڵ و گیان و ناویان، لەناو گوڵێکی شکۆفەیی زیندوو 

دەبێتەوە. پیرۆزییەکەی تەواو نابێت. 
فڕۆکەوانــە جەنگییەکانــی ژاپۆن. لە رۆژان و شــەوانی شــەڕەکانی جەنگی دووەمی 
جیهــان. بــۆ مان و خۆڕاگریی و پاراســتنی وڵات و گوڵزارەکانــی. ئەوانەی دەفڕین، 
دەیانویســت لــە ئاســمان و نزیک لە خودا. خــودا بە هەموو ئاینەکان لە ئاســمانە، 
زۆریش بەرزە. لە دووکەڵ و هەناســە و جنێو و بوختانی رەش دوورن، زۆر دوورن. 
لە ئەســتێرەکان نزیکن. بۆیەش باوکم من و خوشــکمی ناو نابوو )رۆژ( و )مانگ(. 
من رۆژ و ئەویش مانگ. من کەوتمە ناو باوەشــی دایکم، نزیک لە ســۆز و باوەشــی 
گەرمــی. زۆریــش نزیک نەبووم لە باوکم. بەڵام مانگی خوشــکم، لە دایکم و باوکم و 
ئێمەش دووردەکەوێتەوە. بەتەنیا لە هەولێر دەمینێتەوە. لەوێ لەناو کۆشــێکی نەرم 

و گــەرم، بەڵام دوور لە نازی ئێمە دەژیت. 
لە ژاپۆن ئەفسەرەکانیان، وێنەی گوڵی ساکورا لەسەر باڵی فڕۆکە خۆبەختکەرەکان 
دەنەخشــێنن. دەمــرن و دەتەقنــەوە، تا زینــدوو ببنەوە. دەمرن، تا وەک گێلاســی 
بەهاران بێنەوە ناو باخەکان. دەمرن، تا نزیکی دەســت و چاو و زیندەوەرەکان بن. 
مانگــی خوشــکم ئەو رەنگە، ئــەو گوڵە بۆ زیندووبونــەوە، وەک نائومێدییەکی پاش 

هەڵدەبژێرێت. نەخۆشییەکە، 
ئــەو، مانگــی خوشــکم بەر لە دایکبــوون دەمرێت. ئــەو زوو مرد بــوو. واماندەزانی 

مــردووە، ئیمانــدارم نیــم، بڕوام بــە فاڵ، قاوە، خــەون، ســەربردە و هوڕێنە نییە. 
بەڕاســتی مرد بوو. زوو من و خوشکەکانم لە دایکمان دەپرسی:

ئەگەر خوشــکێکی ترمان هەیە، ماوە و نەمردووە بۆ دیار نییە؟ بۆ جارێکیان باوکم 
لەجیاتــی کتێب، جەمەدانی، چڵکی پشــتەمل، یەخەکانی، ماندووبوون و خەونەکانی 
لەگــەڵ خــۆی نایهێنێتــەوە ماڵێ؟ خانووەکەمــان گەورەیــە و ژووری زۆرمان هەیە، 
بەشــی ئەویش دەکات! ئەدی من و ئەو بەیەکەوە بەیەک سک لەدایکنەبووین!؟ ئیتر 
بەســە بــا ئــەو دوور نەبێت! بۆ خۆمــان بەیەکەوە لە ژوورەکەی من، لە دیار ســۆبا 
گەورەکــە. لەنــاو یەک پێخەف و پەتۆیەک دەخەوین. لــە قوتابخانەش دەچینە یەک 
پۆل. ئەو ســەبر ســەبر فێری زمانی فارســیش دەبێت. بە هاتنەوەی ئەو، گەڕانەوە 
و دۆزینەوەی، ژوورەکە بەرینتر، خاوێنتر و شــیرینتریش دەبێت. رەنگە ماوەیەکیش 
لە خوێندن داببڕیم، گوێ لە سەربردەکانی ئەو رابگرم، بەڵام زۆر ئاساییە، خوشکی 

خۆمە.
پێــش ئــەوەی خوشــکم بێت، بگاتــە لای ئێمــە و بیبینم، گوێ لــە رازەکانی بگرم. 
دەمزانــی ســەربردەی ســەیری پێیە. قســەی زۆرە بۆ دایکم بگێڕێتــەوە. ئەو یەکەم 
منداڵــە، لــە دایکــی دوور بووە و لــە ژیاندا ماوە. ئەو دەزانی ژیانــی بێ دایکی، بێ 
خوشــکەکانی بگێڕێتــەوە. ئەو دەزانێــت، چاوەڕوانی دایک چەند درێــژ و تاڵە. ئەو 

زیندووێکی مردووە حیســابە. مردووێکی زیندوو ئەژمار دەکرێت! 
من بچووک بووم دەمپرســی. بەڵام! خوشکە گەورەکەم فامی دەکرد، نەیدەپرسی:

بــۆ ئــەو لێــرە لەگەڵ ئێمە ناژیت؟ لەو شــارە ســەوزە و نزیک دەریاچە ســوێرەکە، 
لەنزیــک باخــی گێلاس و ســێو، هەناســەی فێنک و پــاک ناخواتــەوە!؟ ئەدی ئەو، 
باوکمان بەردەوام لەناو کوردســتان نییە، دەســتی ناگاتە خزم و کەسوکارمان؟ ئەو 
ناچێتــەوە؟ قەڵــەم و هزر و نــاو و وتارەکانی لەوێ نییە؟ بۆ جارێکیان خوشــکمان 
ناهێنێتەوە!؟ ئەگەر ئەو نەتوانی چاوی خوشــکمان، دڵی خوشــکمان بۆ بهێنێتەوە، 

بۆ دەگەڕێتەوە؟ 
_ ســەرێکی خەمبارە: باوکت وایە، زۆرتر خەمی کورد و حزبەکەیەتی!

_ بــۆ دایکە حزب لە کیژی خۆی گەورەترە!
_ لەکن باوکت بەڵێ!

_ من چاوی مانگی خوشــکم، بەقەد ئەو ئاسمانە لا پیرۆزە!

بــا رۆژێکیان، شــەوێکیان کــە جێبەکە لەبــەر دەرگاکە رادەوەســتێت. باوکم لەگەڵ 
خــۆی و دوای دابەزینــی، لەجیاتــی میوانــی زۆر، لەجیاتــی ناوی گــەورە و قووڕ و 
چڵکاوی گوندەکان، بۆ خوشــکمان ناهێنێتــەوە؟ چیمان داوە لە جەمەدانی گەورەی 
برادەرەکانی! دەستنووس و دەفتەری کۆبوونەوەکان. ئێمە و دایکم، بۆ چیمانە، ئەو 

هەموو دەنگوباس و هەواڵە رەق و ناخۆشــانە!؟ 
چەند ســاڵە چاوەڕوانین. دایکە نازدارەکەمان، باوکە شــیرینەکەمان زۆرمان نەماوە 

بڕواتان پێ نەکەین. ئێمە خوشــکێکی ترمان هەیە. 
دیــارە مــن دووانــە لەدایک نەبووم! دەپرســم من لە بەغدا نەبــووم. زۆرم نەماوە لە 
رۆژنامە و قەڵەمی باوکم و نووسینەکانی گومان بکەم! دایە دڵم نایەت بڵێم وا نییە، 

بەڵام من دووانە لەگەڵ خوشــکێکم لەدایکبووم، ئەدی کوا ئەو خوشکەم؟ 
دایــە گیــان، تۆ ئەو ژنەی، دەســتت گەورەترە لە پانتایــی زەوی. چاوت روونترە لە 
دەریای نێوان زنجیرە شاخەکان، روومەتت ناسکترە لە هەموو گوڵە گێلاسەکانی ئەو 
شارە! کوا خوشکەکەم وا یەک ساڵ، دوو ساڵ، جەژنیک و چەندان نەورۆز لە تەمەن 
و ئاوارەییمان گوزەری کرد. چەند جارە باوکم لە تارانەوە دەچێتەوە ناو کوردستان، 
دوور دەڕوات و _جارێکیان پاش دوو ساڵ دەگەڕێتەوە_، زۆریش دواکەوت و ترسی 

ئەوەمان هەبوو نەمابێت. 
لــەو کاروانە ســەختە، جەســتە گەورەکەی، چاوە کەســکەکانی مانــدوو بووبێت. لە 
پەنا بەردێکی رەقی ســەر بە قەوزەی لیچی خۆڵەمێشــی کرمن، لەسەر شەختەیەکی 
لووســی بەردینی ســارد، دڵمان نەدەهات بڵێن بەستەڵەکی دژوار، یان رەنووی بەفر 

زاڵ دەبێت بەســەر قەڵەمەکەی و دڵە گەرمەکەی بردووە. 
لــەو کاروانە باوکم زۆر دواکەوت. بەڵام، بۆ بەختی ئێمە گەڕایەوە، دیســان بەتەنیا، 
لەگــەڵ جانتا، کتێب و دەفتەرەکانی گەورەکانی شــەوێکیان گەڕایەوە. باوکە، ئەدی 

بۆ خوشکەکەمان ناهێنێتەوە؟ 
باوکــم، کە دەگەڕێتەوە بۆ جانتاکەی دەســت و شــانی لەبیرناچێــت؟ دەفتەرەکانی 
لەبیرناچێــت؟ دەفتــەرە گەورەکانی هەزارەهــا دێری تێدا نووســراوە، بە مەرەکەبی 
رەش، بە حوبری شــین، هەموو لاپەڕەکانی پڕکردیتەوە. کە دەگەڕێتەوە بۆ تاخمی 
تــراش، بــۆن و خاولییە بچووکە زەردەکەی، دەســتماڵە گەورەکــەی دەهێنێتەوە!؟ 

یەکجاریش پێخواس و ســەرکۆت ناگەڕێتەوە. ئەدی بۆ خوشکمان ناهێنێتەوە؟! 

لەبــەر ئێــوە نــا!؟ لەبەر من، من پەرۆشــم دەمەوێ بزانم خوشــکم، ئــەوەی بەیەک 
ســک و بەیەک شــەو لەگەڵ مــن، منــی رۆژ لەدایکبووە. بزانم چــاوی بە چاوی من 
دەچێــت. لووتــی وەک لووتــی منە. قــژی زەردە. چاوی کەســکە! با خوشــکەکەم 
بگەڕێتەوە، دەمەوێ بزانم چۆن لەگەڵ خوشکێک بژیم کە یەک تەمەنین! و بەیەکەوە 
لەدایکبووین. دەمەوێ، ئەوە بزانم و تاقی بکەمەوە! لەناو کیژەکانی پۆلەکەم، لەکن 
مامۆســتا عەجەمەکان، باســی خوشکەکەم بکەم و شــاناز، بڵێم هەردووکمان دووانە 
و بە جمکی لەدایکبووین، ماڵیشــمان لە مەزارەکەی ئیمام موســا کازم نزیک بووە. 

فەرمــوو بۆن بکەن، بزانن چۆن بۆن و بخووری مەزارەکەمان پێوەیە.
_ کیژم بەو قســە گەورانە، هەناوم دەسووتێت!

_ دایە حەقی خۆمە! )قەڵەم جافەکەی لەناو دەستە، سەیری دەفتەرەکەی بەردەمی 
ناکات. رووی لە دایکی کردووە، نانووسێت. دەخوێنێتەوە. بە فارسی دەخوێنێتەوە، 

بــەڵام بە کوردی بە دایکی دەڵێت(. 
_ ئەو قسانە چۆن دەزانیت!

_ منیش نازانم ئەو قســانەم چۆن لە دەم دەردەچێت! نازانم لەکێ فێربووم.
_ ئەگەر باوکت شــاعیر نەبووبێت، ئەوە کیژێکی دەبێتە شــاعیر، وایە!

ئــای کە خۆشــە دایکە گیــان، لەگەڵ خوشــکێک بژیم کە بەیەک شــەو، لە بەغدای 
شــەهرەزاد لەدایکبووین. لەو رۆژانەی باوکم، رۆژنامەیەکی گەورەی هەشت لاپەڕەیی 
رۆژانــەی دەردەکــرد. زۆریــش، رەخنەی لــە دەزگا گەورە ســەربازی و حزبییەکانی 
حکومەتی بەعس دەگرت. ئەگەرچی، یەک دەمانچەشی پێ نەبوو. هەموو نووسەرەکانی 
بەغــدا، بەســرا و قەڵەمە عەرەبــەکان، هونەرەکانیان وەک دارخورما ســەرنجراکێش 
بــوون. رێزیــان دەگرت، لەبن دەســتی ئەو کاریان دەکرد. وتاری سیاســی، هونەری 
و ریپۆرتــاژی کۆمەڵایەتــی، هونــەری، ئەدەبی و وتاری شــرۆڤەیان لــە رۆژنامەکەی 

دەنووسی.
دایکم چاوەکانی کز و ســڕ دەبوو، کە دەیگوت:

کیژم، کیژە هار و شێتەکە قسەی وا مەکە، خوشکت ماوە، لەلای پلکت دەژی، نزیک 
خاڵت و خزمەکانە، دڵنیام کێشــەی نییە! 

***

کیژەکــە هــەر بەخۆی، بەگوێــرەی تەمــەن و رۆژ و ســاڵەکان، وەرزی خوێندنی بۆ 
خوشکەکەی دەژمارد: 

ئەو پۆلی چەند بوو، هەمان پۆلی خوێندنی بۆ ئەویش دادەنا. ئەوەی لێکنەدەدایەوە، 
ئــەو لــە وڵاتێکی ئیســلامی شــیعە مەزهەب. ئەویــش لە وڵاتێکی تــر دەژی، هەموو 
سیســتەم، رێســا، جلوبەرگ، مامۆســتا و زمانیشــی جیاوازە. دایکی حەقی نەبوو، 

دەیگوت:
_ رۆژە، کیــژم تــۆ لە پۆلی چەند بیت، ئەویش لە هەمان پۆلە.

کیژەکەش دەیگوت:
_ دایە، ئەویش وەک من بە زمانی فارســی دەخوێنێت؟

دایکەکــە خەریکی چنین بوو، بەنەرمی دەیگوت:
_ نــا کیژم، مانگی خوشــکت لــەوێ بە کوردی دەخوێنێت. مەکتــەب، بە کوردییە، 
مامۆستاکان هەموو کوردن. رەوشت، خوێندن، کوردایەتی و وڵاتپارێزیان فێردەکەن. 
لــەوێ ئــەو ســەری کۆتە، وەک تۆ سەرپۆشــی لەســەر نییــە، وەک تــۆ نییە. ئەو 
ئێســتا مکیاژیش دەکات، گەورە بووە، کەزی زەردی لەسەرشانی هاتووتە خوارەوە. 
قردێلــەی ســووری لە کــەزی داوە. پوورت خاتوونە، بەیانییان بە شــانەی دار، دڵی 
نایەت شانەی لاستیک لە قژی بدات. وەک من لەگەڵ قژداهێنانی بەیانییان ئەزیەتی 

نادات.
خوشــکە گەورەکەمان، لە من و خوشــکەکەی ترمان وریاتر بوو. نەیدەپرسی، بۆچی 
مانگی خوشکمان ناگەڕێتەوە؟ بۆ نایەتە لامان؟ ئەو دەیزانی، باوکمان پێشمەرگەیە، 
دیار نییە کەی شــەڕەکە کۆتایی دێت. کەی دەگەڕێنەوە کوردســتان، نەیدەپرسی! 

کە من تاقیکردنەوەی حیســابم دەبوو. دایکم بەستەزمانانە دەیگوت:
رۆژە گیان، ئێســتا مانگیش بەیانی وەک تۆ تاقیکردنەوەی بیرکاری هەیە. ئێســتا، 

ئەو لێرە بوایە ســەرتان بە ســەر کتێبەکە دادەگرت، بەیەکەوە دەتانخوێند.
دایکــم، بەیەکــەوە رۆژی تاقیکردنــەوە و خوێندنــی بۆمان دادەنــا. بەیەکەوە رۆژی 
دەستپێکردنی خوێندن، کۆتایی و وەرگرتنی نمرەکانی دادەنا. ئەگەرچی هەردووکمان! 
ئەگــەر مانــگ لــە ژیاندا مابێت، دادەنــا. لە دوو وڵاتی دژ بەیەک، شــەڕێکی گەرمی 
خوێناوییان لەنێوانە. بە چەکی قەدەغەکراوی نێودەوڵەتی لەیەکتری دەدەن. شــاری 
یەکتــری خاپوور دەکەن. دارســتانی گەورە دەســووتێنن. ســوپای هەردوو وڵات بۆ 

گرتنــی لوتکەیــەک، بــۆ بەزاندنی کەنــد و پەڕینەوە لە رووبارێــک جەنگی خوێناوی 
بەرپادەکەن. هەردوو بەرە، هەزارەها ســەرباز و دڵ و چاو و گیان دەکەنە قوربانی. 
ژنەکــەش، دەیویســت بەیــەک رۆژ، هەردووکیــان تاقیکردنــەوەی بیــرکاری بکــەن، 

شەوەکەش بەیەکەوە بخوێنن!
دایکەکە دەیویســت، هەردوو کیژەکە، لە شــەوێکی ســارد بەیەکەوە بشــوات. قژیان 
دابهێنێــت، بۆیــان بکاتە کەزی و بســکۆڵەی ســەما! دەیزانی، بــەڵام لەبیری خۆی 
دەبــردەوە، یەکێکیــان لە هەولێرە، دوورە و زۆریش دوور. یەکێکیان بەختیارتر بوو، 
بەگەڵ کاروانی ماستفرۆشــەکانی گوندێکی بن هەولێر کەوت. لەگەڵ ئەو هات، ئەوی 

تریان کەوتە کن پووری! 
رۆژەکــە رەش بــوو، )ژنەکــە دەیگوت( ئاســان نەبــوو بتوانــم دوو منداڵی بچووک، 
یەکێکی گەورەتر و پرێســکە و کۆنە دەفتەرەکانی باوکت و هەندێ کەلوپەلی ناوماڵ 
دەرباز بکەم. ئاســان نەبوو. مانگ لەســەر پشــتی کەرەکە جێگای نەبووەوە. لەناو 
کۆشــم جێــگای نەبــووەوە. یان پووری حەزی دەکــرد، کەزی یەکێکیــان دابهێنێت، 
شەوانە حەقایەتی نووستنی بۆ بڵێت. کەسیان نەیدەزانی دوورکەوتنەوەکە، ئەوەندە 

دوورە. ئەوەندە درێژ دەبێت! 
بەیــەک بڕیاری کورت، ســەرپێی، پەشــیمانییەکی زۆر، کارەکە تــەواو بوو. کیژەکە 
دەمینێتــەوە، ئەوانیــش، دایک و دوو کیژەکەی تر، لە هەولێر بــە رێنمایی پیاوێک، 
بەیانی هاتبوو مەنجەڵە ماســتەکانی لەناو شار بفرۆشێت، دەڕۆن و دەگەنە باوکیان. 

دەگەنە دەرەوەی شار:
_ ژنەکە دیارە تۆ ژنە پێشــمەرگەی؟ )پیاوەکە بێ ئەوەی دوودڵ بێت دەپرســێت(.
_ بەڵێ برای بەرێزم، لە بەغدا هاتوومەتەوە، شارەزاش نیم. )ژنەکە، سێ کیژی لە 

باوەشە، کەمێک لە شار دووردەکەوێتەوە(.
_ لەو شــارە کەستان نییە؟ )پیاوەکە دەپرسێت(.

_ نەخێر، خەڵکی ئەو شارە نین، هەندێ ناسیار و خزممان هەیە، بەڵام شارەزا نین 
و نایاندۆزینەوە! )نەیویست بڵێت، کەس ناناسین. ئەگەرچی نیوەی شارەکە. ئەگەر 
باوکیشیان نەناسێت، بێگومان ناویان بیستووە. ئەوەی وتارەکانی نەشخوێندبێتەوە، 
دەیزانــی لەنــاو بەغــدا قەڵەمێک هەیە، بــەردەوام هەموو رۆژێک قســەی ناو دڵمان 
دەکات. ژنەکــە بــە جورئەت بوو، یان نەدەبوایــە گومانی لەو کاروانە هەبوایە. چوار 

کەس، دووانیان ژنی رەشپۆش و دوو پیاوی ماندوو. ئەوان بەر لە کازیوە لە گوندەکە 
دەردەچن. کەشــەکە کۆتاییەکانی زســتان بوو، بەڵام هێشــتا ســارد بوو، بۆیە باش 
خۆیــان پێچابوو. ژنەکە ئەزموونێکی هەبوو، چەند ســاڵە بەدیــار پیاوێکەوە ژیاوە، 
نووستوە و بەردەستی کردووە. خۆشی ماوەیەک کاری رێکخراوەیی کردووە، مەعقوڵ 

نییە لەوانە بترســێت، دڵی خۆی نەکاتەوە، ئەو دەرفەتە لەدەســت خۆی بدات(.
_ تــۆ لێرە بە! ئێمە ماســتەکە دەفرۆشــین و دەگەڕێنــەوە. )یەکێک لەوانەی چوار 

مەنجەڵە ماســتی بۆ فرۆشتن هێنابوو، ماستی مەڕ! گوتی(.
***

ژنەکە، وەک مریشــکێکی باڵ نەرم و گەرم، بە ریشــەکە ئاوریشــمەکەی، دوو کیژە 
جمکەکــەی لەبــن باڵێــک، کیــژە گەورەکەشــی لەبن باڵەکــەی تری دەشــارێتەوە. 
لەپەنایــەک. باوەشــێک دڕک. یان کۆمەڵە بەردێک. یــان چاڵێکی هەڵکەنراوی گردە 
شــوێنەوارییەکەی ناوشــار، _گــردی قاڵینــج ئاغا_ خۆی مــات دەکات. هەموویان، 
منداڵەکانیش ناجولێن، هیچ ناخۆن، ناخەون، ناگرێن، قســەش ناکەن، بەس هەناسە 

دەدەن و چاوەڕوان دەکەن:
خودایە، بەگەورەیی خۆت، ئەوانە زوو ماستەکانیان بفڕۆشرێت، زووش پارووە نانێک 

بخۆن. کەرەســتەکانی پێویست بە گوندەکە بکڕن و بگەڕێنەوە.
بڕواناکــەم منیــان لەبیربچێــت. )ژنەکە ئەوە دەڵێت، ســێ کیژەکە بە گەشــانەوەی 
چــاوی دایکیــان، ســەرکەش دەبن و دەجولێنەوە، بەڵام لە ســێبەر و هەناســەکەی 

دوورناکەونەوە(.
دوو ژن و دوو پیاوەکە، مەنجەڵە ماســتەکانیان لەناو شــار زووتر لە کاروانەکانی تر 
دەفرۆشــن. هەرزانتر ماســتەکە دەفرۆشن. ئەگەرچی تازەش ماستی مەڕ پەیدا ببوو، 
بەڵام ئەوان گەڕانەوەیان پێ گرینگتر بوو. گفتیان بە ژنێک و سێ منداڵ دابوو، بلەز 
بگەڕێنــەوە، لەگــەڵ خۆیان بیانبەنە گوندەکەیان. ئەو گوندەی لەســەر بەرزاییەکان، 

ئێــواران، یان بەیانییان، قەڵاتی هەولێری لێوە دیار بوو. ئەو گوندەی: 
زۆرتــر لە بیســت پیاوی تێدا رۆیشــتبوو. دوو هەفتە دەبێــت. پیاوەکانی گوندەکە، 
گەنجەکانی گوندەکانی نزیک خۆیان، هاوشــانی ئامیر بەتالیۆنەکەی ناسیار و خزم و 
پیاوە دڵگەورەکەیان، بەگەڵ پێشمەرگە کەوتبوون. بێ چەک رۆیشتبوون. گوندەکە، 

خەڵکەکەی لەوە دەترســان. ئەگەر بارانەکەی ئەو ساڵە، وا بەردەوام بێت، دەغڵیان 
بــاش دەبێــت. گەنمیان زۆر دەبێت! بەڵام کێ بۆیــان بدورێتەوە؟ کێ جەنجەریان بۆ 
داببســتێت و شــەنەبایان بۆ بکات؟ بە پارەی گەنمەکە کام گەنج زەماوەند بکات!؟ 

گەنجەکانی گوندەکە، بەشانازییەوە هەموویان بەگەڵ ئامیر بەتالیۆنەکەیان کەوتبوون. 
بــێ چەک رۆیشــتوون. تــا لە هێزی دەشــتی هەولێر وەربگیرێــن. خەڵکەکە، هەموو 
کورد لەو ســاڵە، دڵنیابوون حکومەت لە بەڵێنەکانی بە _مەڵا مەســتەفا_ی دابوو، 
پەشــیمان بوویتەوە. هەموو پێداگرییان لــەوە دەکرد. مافیان زەوتکراوە، زۆریش لە 

سەرکەوتن دڵنیابوون!
ژنەکە، نەیدەزانی لەو شــارە ماستفرۆشــتن، ســەعات چەند لەو بازاڕە گەرمە، کەی 
ئەوان تەواو دەبن! کێ ماســتیان لێ دەکرێت، ئەگەر نەفرۆشــرا، ئەگەر فرۆشــراو و 
مەنجەڵێکیان نەهێنایەوە! ژنەکە شــارەزاش نەبوو. یەکجار، یان دووجار زووتر بەناو 
شــارەکەدا رۆیشــتبوو. جارێکیان بۆ کەرکوک و جارێکیش بۆ بەغدا. شــارەزای هیچ 
نەبوو. نازانێت دوو پیاو و دوو ژنەکە، ئەگەر گەڕانەوە بەرەو کام گوندی دەبەن. گوند 
لەو دەشــتە وەک دۆمبەڵان هەڵتۆقیوون! زۆرن! بەڵام، بیری لە گومانی پەیمانەکەی 
ئــەوان نەدەکــردەوە، زۆریــش دڵنیابــوو. نەیدەزانی چەند دەڕوات، کــەی دەگاتەوە 
مێردەکــەی. چەنــد لەبەر باران دەمینێتەوە. باران، خۆی، کیژ و دەفتەرەکانی چەند 

تــەڕی دەکەن. رەهێڵ و لێزمەی بارانە بەهارییەکەی رێگای پێ دەگرێت!
***

لەنــاو قســەکانی دوو ژن و پیاوەکــە و خواردنــی کەبابەکانیــان. کەبابچییەکــە، لە 
چرپەکانیان شتێک تێدەگات، بەڵام بڕوا ناکات. ئەوانیش ترسیان لەو نەبوو، قسەیان 

کردبــوو. بەڵام کابرا باش لێیان حاڵی نابێت. 
بۆ ئەوان پەڵە دەکەن! بۆ چاوەڕوانی وەرگرتنەوەی جامە بەتاڵەکانیان ناکەن! سەرێک 
لەناو قەیســەری نادەن. لەناو قەیســەریش ســەرێک لە حاجییە بەزازە ناســیارەکە، 
عەتــارە چــاو شــینەکە و نەجارەکەش نادەن! نەیپرســی، چونکــە رۆژەکەش رۆژی 
مانەوە، دواکەوتن و چرپەچرپ نەبوو. چەند رۆژێک بوو، کەبابخانەکەی نزیک خۆیان 
تەقێندرابــووەوە. هێشــتا ریزە دوکانەکــەی بەرامبەر قاڵدرمەکــەی قەڵات، خامۆش 
و ســڕ و بەتــاڵ بــوون. هەموویان دەترســان، هەموویان یەک دوو پیــاو و خێزانیان 

رۆیشــتبوو، خەڵکەکە لەتاو مردنی _مام ســەیدی کەبابچی و کوڕەکەی_ سامگرتی 
بوون. شارەکەش پڕ ببوو لە پۆلیسی عەرەب. لەو شارە، لە هەموو مەخفەر و دائیرە 
و ســەیتەرەکان. یەک مفەوەز، دوو پۆلیس، یەک مەعاونی ناســیار، یەک چەکداری 
پۆلیسی کورد نەمابوو. دەستەدەستە پاش رۆیشتنی هەموو پۆلیسەکان، چۆڵکردنی 
مەخفــەرەکان، پۆلیســی عەرەبیان هێنابووە شــارەکە. ئەوانیــش، وەک مەڕی گێژ و 
ترساو و داماوانە، لەناو شارەکە دەبینران. یەک دوو هەفتە بوو هاتوونەتە ئەو شارە 
و دەترســان. شــەوانە، دوو دوو پاســەوانیان دەگرت. دوور نەدەکەوتنەوە، بێچەک 

نەدەچوونە ناوشــار. بەردەوام بەرپرسەکانیان پێیان دەگوتن:
بــڕوا بــە کەس مەکــەن. بە گــەورەکان، بە ژنی ســەر بەعەبا و پەچــەدارەکان، بە 
منداڵەکانیان بڕوا مەکەن. لە عارەبانەکانیان، لە کەروبار و دەســتفرۆش و کەناس و 

کوورەچییەکانیان بترســن. متمانە بە هەموو کورد مەکەن! 
_ ئــەدی ئەگەر متمانە بە کەســیان ناکــەن، بۆ لێرە ناڕۆین؟ )کەســیان جورئەتی 

ئەوەیان نەدەکرد بپرسێت!(.
_ شــارەکە بەشــێکە لە وڵاتی خۆمان! )ئەفســەرەکە، بەو جۆرە وەڵامی دەدایەوە. 
ئەگەر پۆلیســێکی عەرەبی خەڵکی گوندێکی ســەر بە ناحیەی »شــنافیە«ی، ســەر 
بە قەزای »شــامیە«ی، لیوای »دیوانیە«ی _ شــیعە مەزهەب_، ئەو پرســیارەی 
لــە ئەفســەرێکی عەرەبــی خەڵکی گوندێکــی ناحیەی »گەرمە«ی، ســەر بە قەزای 

»فەلوجە« ی، لیوای »رومادی«ی_ســونە مەزهەب_  کردبێت(.
بەڵام ئەوان هیچیان لەو شــارە نەدیبوو. یەک تەقە نەکرابوو، یەک هاون لە شــارەکە 
نەدرابــوو. پیکەبــە شــۆفرلێت نوێیەکانیــان، کەمینیــان بــۆ دانەنرابووە. کەســیان 
نەکوژرابوو و تەرمەکەی رەوانەی شــارەکانی باشــوور بکرێتەوە. شــارەکە ســارد و 
تاساو بوو. جوولەی بازاڕ و دائیرەکان کەم و سست بوو. تازە و زوو کوردێک بەناوی 
»ســیروان جاف« دەدۆزنەوە. دەیکەنە موتەســریفی شــارەکە. یەکێکی تر دەکەنە 
بەڕێوەبــەری پۆلیس. بەڕێوەبەری هەموو دائیرەکان رۆیشــتبوون، دەبوایە کەســانی 
نــوێ دابنێن! ئــەو رۆژەی دەردەکەوێت حکومەت و پارتی، بەعس و مەڵا مەســتەفا 
رێکناکەون، چوار ســاڵی ئاشتی بە شــەڕ کۆتایی دێت. شارەکە خەڵکێکی زۆری لێ 

دەڕوات، دەردەچن.
***

کابــرای کەبابچــی دوو نەفەر کەبابی تایبەتی دەداتە ماستفرۆشــەکان و پارەیان لێ 
وەرناگرێت، پێیان دەڵێت:

ئەگــەر ئێــوەش ناتوانن یارمەتی ئەو ژن و منداڵانە بدەن، من ئامادەم. هەر ئێســتا، 
ژن و ســێ منداڵەکە، بۆ کۆیە بەڕییان دەکەم، لەوێش بیانبەنە رانیە و تەواو!

ئــەوان لە گوندەکەیان، شــەوانە ناخەون. بەرۆژ، چاویان لــە بەرزاییەکانی گوندەکە 
بوو. شوانەکانیان لە ژەنینی شمشاڵ، جووتیارەکانیان لە جووت بگەڕێنەوە. کێشکە، 

ســێبەر، میوان و هەتا سەگەکانیش بێنەوە ناو گوندەکە، بڵێن:
ســەیری چاوی کــراوەی گەنمم دەکرد. پەنجەم، دەگەیاندە ســەر چاوێکی کەســک. 
یــان ئاوێنەی ناســکی خوناوەکــە. نزیک بووم، لە بۆنی بەردەکانــی قەوزە رەنگینی 
کردبــوون. بــاران زامداری کردبوون، بــۆ قەدی گیا و باڵی پەلک نــەرم دەبوونەوە. 
دەمامەوە تا ببینم: دوو پێشــمەرگە، تفەنگێکی بڕنۆ، هەنگاوێکی سەرســام، لەنزیک 
ئێمــە گــوزەر بکــەن، بڕۆن و بواریان نەبێت، ســڵاوێکیش بکەن، یــان لەبەر خاتر و 

سۆزی من بە چرپەش بڵێن: 
شەو دەگەڕێنەوە، _شوانەکان، گاوانەکان، جووتیارەکان، میوانەکان، ژنەکانی دەچنە 
کەنگــر و کاردیان، ئەوانەی خەمی بەرخەوانەکانیانە_ چاوەڕوان بن وەک کزەبایەک، 
لەنــاو گوندەکــە ئارەقەتان دەســڕینەوە. هەموویان چاوەڕوان بــوون: چۆلەکەیەکی 

ناســیاری گوندەکە، رۆحی منداڵێک بڵێت:
باڵەکانــی فڕینــم ماندوو، ســێبەرەکەم تاریک، کــە ئەوانم بینــی. بەپەڵە بووم زوو 
بگەمــەوە بن ســاپیتەکە، نــاو هێڵانەکەم، بــە ژن، نان، ماســت و چاوەڕوانییەکانی 

گوندەکە بڵێم: 
لە بەرزایی ئاسمان، لەناو سینگی هەورا بووم. ئەوانیش خۆیان بە هەور داپۆشیبوو. 
منیش لەناو هەورەکە چەپ و راســتم نەدۆزیەوە، بەڵام دڵنیابووم ئەوان پێشــمەرگە 
بــوون. چەنــد رۆژە، پیاوەکانی ئەو گوندە رۆیشــتوون، هەموو هەواڵیان دەپرســن. 
ســەگەکەی، کلکــی بەســەر خۆڵ و گوفــەک و جۆگەکانی ناو گوندەکە، نەخشــێکی 

دیاری کێشــابوو، بە هەتاو و بارانیش رەش نابێتەوە:
بۆنــم کــرد، باش دەزانن، منی ســەگ لە دووری چەندان کیلۆمەتــرەوە بۆن دەکەم. 

بۆن دەکەم و دەزانم: 
کــێ لــەو گوندە خەمبارە. کێ دڵشــادە. کێ دەترســێت و چەند ترســاوە! هەســتم 

دەکرد، ئەوان گومانیان هەبوو، بۆنم کرد ئەوان نیگەران بوون. کە بۆنم کرد! ئەوان 
بە دزەدزە دەڕۆیشــتن و نەیاندەزانی بۆنیان دەناســمەوە. ئەگەر دەمامکیش بدەن، 
من ســەگم دەیناســمەوە. ئەگەر دووریش بڕۆن. من بە بۆن، دەزانم پیاو و کوڕەکان، 
عاشــقی کام ســەربان و ماڵ و حەوشــەی گوندەکەمانن. هەمووم ناسینەوە، هەندێک 

لــە جلەکانیان گۆڕیبوو، پێڵاویان گۆڕیبوو!
لەو گوندە زۆریان رۆیشتن. زۆریان خەونی گەورەیان هەبوو. ون بوون، دەنگیان نەما، 
نەگەڕانەوە. بۆشــاییەکی پانوبەرین و ســاردیان لەنێوان ئەوان و شــار و گوندەکان 
پەیداکرد! ئەگەر نەگەڕێنەوە ئێرە، چۆن دەچنە ســەر زۆزک؟ کەی دەگەنەوە ســەر 
مەملەکەتی چیا رووتەکەی قەرەچوغ؟ ئەو چیا دوورەی شــانازە، بۆ منارە، گۆڕینی 
هــەوا، دەرهێنانــی رۆژ لەو دەشــتە. چیایەکە لەو گەرمایە هەڵقــوڵاوە، دەرپەڕیوە. 
قەرەچوغ شانی دێوێکی یاخییە. ناز بە سەر گوندەکانی کەندێناوە، قەراج و دەشتی 

هەولێری پانوبەرینیش دەکات. 
قەرەچوغ، ئەو چیایەی زۆرتر، لە هەشــت ســەد مەتر لەسەر ئاستی زەریا بەرزترە. 
بــەر لــەوەی گوندەکانی بنارەکەی تــاڵان بکرێن. بەر لــەوەی عەرەبەکانی ناوچەکە، 
مەڕ، ماڵات، دەغڵودان و ســامانەکانیان ببەن. بەهاران، شــەوان، زســتانەکان خۆی 
دەخورێنێــت، ئــارەزووی دەرچوون و ســەردان و میوانداری و مــەڕدارەکان دەکات. 
شانازە و بووە بە پاشای ئەو مەملەکەتە، ئەو دەشتە »ئەوەیە قەرەچوغ«. سەیریان 
دەکات، هەموو گوندەکان، باریکە رێگاکان، گوڵەگەنم و درزی دەرچوونی دۆمبەڵان و 
رەشــماڵ و چیغی شــەوبەکێو و مەڕدارەکان دەبینێت »ئەوەیە قەرەچوغ«. بە کەوە 
ســپییەکان، بە ســۆزی حەیران هەموویان بەســەردەکاتەوە. »ئەوەیە قەرەچوغ«، 
هەڵکەوتــە. هــەر چوار وەرزەکەی ســاڵ، خۆشەویســتی خەڵکــی ناوچەکەیە. بۆیە 

قەرەچوغ بووە بە داســتانێکی پڕ نهێنی، وەک حەیران.
***

ئەوان، دوو پیاوەکە، دوو ژنە رەشپۆشەکە دەگەڕێنەوە لای ژن و سێ منداڵەکە. دوو 
جمکەکە، لەجیاتی دوو ســێ مەنجەڵە ماســت، لەناو دوولای باری کەرێکیان دەنێن. 
کیــژە گەورەش ســوار دەکــەن. ژنەکەش بەپێیــان بەگەڵ کاروانی ماستفرۆشــەکان 
دەکەوێت، عەسرێکی درەنگ دەگەنە گوندەکە! ئەو دوێنێ لە بەغدا بوو، ئیمشەویش 

لــەو گوندە، لە ژوورێکــی خاوێنی نزیک قەمتەرەکە، ژوورەکەی دیواری پشــتەوەی، 
سێ چوار کوڵانکەی بچووکی، بۆ دیتن و گوێگرتن و سەیرکردن و هەواگۆڕین هەبوو، 

دەخەون. 
پێــش ئــەوەی لەوێ بەڕێبکەوێت، پووری کچەکان، بلــەز و تەنگاو دەگاتە گوندەکە، 
یەکێــک لە کیــژە جمکەکان، ئەوەی نەدەگریا و شــەو و رۆژ دەخەوت، لەگەڵ خۆی 

دەبات. ئیتر لەودەمانە، دابڕانی دوو خوشــکەکە دەستپێدەکات. 
یەکێــک لــە ئامیــر بەتالیۆنەکانی هێزی دەشــتی هەولێر، خەڵکــی گوندەکە بوو. لە 
چوار ســاڵەکەی دانوستان و گفتوگۆ لەسەر ئۆتۆنۆمی نێوان حکومەتی بەغدا و مەڵا 
مەســتەفا هەبوو، ئــەو، لەوێ لە گوندەکەی زۆر لەمێژبــوو تێدا دەرچوو بوو. زووتر 
ئاشــنایەتی لەگــەڵ دوورکەوتنــەوە پەیداکرد بــوو. گەنج بوو، حەزی بــە کاروباری 
جووتیــاری و چاوەڕوانــی بــاران و ترســی کلــۆی لە مێشــکدا نەبوو. دەڕۆیشــت و 
دەگەڕایەوە. دەچووە هەولێر و دەبووە سەرباز و دەگەڕایەوە. بەڵام لە هاوینی ساڵی 

1٩٦1 لــە هەولێــرەوە دەڕوات، ماوەیەکی باش و زۆریش دەڕوات و هەواڵی نابێت. 
ئەو پێش شۆرشــی چواردەی گەلاوێژ، کە دەبێتە پارتی، چاوی لە شــار دەکرێتەوە. 
لە هەولێر لە گەڕەکی ســێتاقان، لەنزیک ماڵە پوور و خزمەکانی، لەناو حەســارێک 
ژوورێــک بەکرێ دەگرێت. لــەوێ، ماڵەکەی دەبێتە هەواری پارتییەکان، کۆبوونەوەی 
بــەردەوام. تــا لەگەڵ یەکەم دەســتەی حــزب. دەچێتە ناوشــاخ، لە ســەفین وەک 
پێشــمەرگە دەگیرســێتەوە. پاش دە ســاڵ، بێ پچڕان، لە چوار ســاڵەکەی ئاشــتی 
دەگەڕێتــەوە، لــە گوندەکەیــان، بەرامبــەر کاروان و زەردپــەڕ و گزنــگ، خانووێکی 
گــەورە لە نزیــک ماڵە براکانی، لە پەڕگەی گوندی، خانووێکی گەورە و دیوەخانێکی 

لاکێشەیی درێژی رووناک دروست دەکات. 
شــەوانە، تێدا گەنجەکان بۆ ســەیرکردنی رەونەقی کلاشــینکۆف، بەژنی بڕنۆکان و 
چاوتێــری ماڵەکــە، تا درەنگانی شــەو دەمانەوە. شــەوانە، بەدیــار گۆرانییە درێژە 
ئەفســوناوییەکانی »ئــوم کلســوم«، بــێ ئــەوەی بزانێت نــاوی »فاتیمــە« بووە. 

جوانییەکەی ناوی گۆڕیوە. 
بالیفێکی لەناو کۆشــی دادەنا، جگەرە بەجگەرەی وەدەنا، هەردوو دەستەکانی بۆنی 
تووتنیــان لێ دەهات. گەردەن و روومەتی ژنە خرپنە مەچەک ئەســتوورەکەی لەناو 
تەلەڤزیۆنــە رەشوســپییەکەی، زۆریش بارانــی دەکرد، یان خەت خەتی لاکێشــەیی 

دروســتکرد، رووناک و گوڵزار دەبینی. وایدەزانی »موحمەد ئەلقەســبچی«، ئەوەی 
پاش مردنیشی کورسییەکەی و عودەکەی سەری، وەک رێزی گەورەیی، لەسەر داوای 
ئەســتێرە درەوشــاوەکەی هونەر و گۆرانی هەموو خۆرهــەڵات دانرابوو. ژنەکەی بەر 
لەوەی میللەتی عەرەبی و ئیســلامی، بە دەنگ و ئاوازەکەی سەرســام و پەریشــان 
بکات: مەلیک، پاشــا، ســەرۆک و وەزیرەکانی شــەیدا کردبوو. هەر پێنج، داو و ژێی 
عودەکە ناژەنێت. ئەلقەسبچی. ترپەی دڵی ئەو بوو، بۆ ژنەکە ببووە ئاواز. کەسیش 

لەوێ نەبوو، لەو ئامیر بەتالیۆنە بپرســێت:
تۆ تا گەنج بوویت، لەناو مزگەوت و هاوڕێی فەقێیەکان، لەسەر سەکۆی مزگەوتەکان 
ژیاویــت. کەی و چۆن عاشــقی بەژن و دەنــگ و گۆرانییەکانی ئەو بوویت؟ ماوەیەک 
ســەرباز، رۆژانــە کاروکاســبی، ماوەیەکــی زۆریــش خەریکــی کۆبوونــەوەی حزبی 
و خوێندنــەوەی رۆژنامــە و ئەدەبیاتــی حــزب، ماوەیەکیــش نووســینی راپــۆرت و 
نامەنووســین، کەی شــەوانە بــوارت هەبووە، کەی رۆژانە رادیۆیەکــی گەورەت لەناو 
دەڵاقەی ژوورەکەت هەبووە؟ کەی بوارت هەبووە عیشق لەگەڵ ئوم کەلسوم بکەیت؟

ئەویش لە وەڵامدا بڵێت:
لە هەولێر، چەند جار بیستوومە، لەوانەی شارەکەیان ناسیبوو. ئەوانەی شەوانە، لە 
یانەکەی ئەگەرچی پشتی بە گوڕستانێکی گەورە دابوو، دەیانخواردەوە و دەیانگوت: 
پاشــاکانی میسر، ئوردن، عیراق، مەغریب، ســەعودیە، »شێخ زاید ئال نهیان«، تا 
دەگەیشــتە گەورە پیاوەکانی مالیزیا، پاڵەوان و رابەری شۆرشــی میســری »جەماڵ 
عەبدولناسر«، پاش مردنی ئەو، »ئەنوەر ئەلسادات«، سەرۆکی شیرین و نوێخوازی 
تونس »حەبیب بورقیبە«، »رەشید کەرامە«ی لوبنانی، »نوری سەعید«ی چاو و 
دەست و سیاسەتی عیراق، دەنگی ئەو ژنەیان پێ خۆشە بووە. دەعوەتیان کردووە. 

لە ئاهەنگەکانی دوور بە دووری ئاخ و ئۆفیان بۆی هەڵکێشــاوە.
***

هــەر لــە هەولێر، لەناو دانیشــتنەکانی پیاوە ئازاکەی شــار و دینەمۆی کوردایەتی و 
حزبایەتی »عەونی یوسف« دەیانگوت: 

شەهابەی هەولێر و ئوم کەلسوم بە دەنگ، نەک بە رەنگ، بە ستران نەک بە زمان، 
شــار، وڵات و نەتەوە یەکتریان ناســیووە. ئوم کەلســوم، گوتوویەتی ناوی ئەربیلم 

بە دەنگی شــەهابە بیســتووە. دەمەوێ بێتە میســر، بێتە قاهیرە. میوانی من بێت، 
گوێــم لە گۆرانی و ســۆزی چڕین و هەڵســانی گۆرانی و قۆریــات و بەیاتەکانی بێت. 
بــەڵام مــەڵا فەندی خاوەنــی گوندەکانی دەشــتی هەولێر. ئــەوەی زانایەکی گەورە، 
دەســەڵاتدارێکی دیاری ســەردەمی پاشــایەتی و کۆماریش بوو. دانانی موتەسریف و 
سەرۆکی شارەوانی، تاپۆ، ئاودێری، پەروەردە و مەڵای مزگەوتەکان، دوا بڕیارەکانی 
لــەلای ئــەو دەردەچــوو. گوڵــی باخی ماڵەکــەی لە گونــدی باداوە. بەشــی هەموو 
عەتارەکانــی شــاری دەکرد. ئەو بواری شــەهابەی نــەداوە، داواکەی ئوم کەلســوم 
بێنێتــەدی، شــەهابە لە قەڵاتی هەولێــرەوە بەرەو جیهان و شــارە گەورەکانی دونیا 

هەڵبفڕێت. ئەگەر ئەو ســەفەرەی دەکرد، ئێســتا لە لاپەڕەکانی مێژوو دەنووسرا:
ئەو هونەرمەندە ناوی شــەهابە بووە. لە کوردســتانەوە هاتووتە میسر. لەسەر داوای 
ئــوم کلســوم هاتووە. ئەگەر ئەو ئەســتێرەی خۆرهەڵات بوو، ئەوەش شــهابە خۆی 
ئەســتێرەیە! لەبــەر ئــەوەی دەنگێکی تایبەتی هەبــووە، بۆیەش زۆر لــە ئاوازدانەر 
و موزیکســازەکان بایەخــی پێدەدەن. ئەگەر ســەفەرەکەی دەکرد، شــەهاب دەبووە 
هاوســەری هونەرمەندێکی ناســراوی میســری. دووریش نەبوو، لە قاهیرە، لە دیمانە 
هونەرییەکانی، باســی »ســەلیمەی مراد«ی بۆ »لەیلا مــوراد« کردبوایە. کە چۆن 
عاشــقی »نازم غەزاڵی« بووە، نەیویســتووە وەک جوولەکەیەک لە بەغدا کۆچ بکات 
و شوو بە نازم دەکات. گۆرانی _گلبک صخر جلمود_ی بۆ دەڵێت. ئەویش عاشقی 
لەیلاکەی میسر دەبێت، لەسەر دەستی ئەو، بۆ دەنگی ئەو، ژنەکە دەبێتە موسلمان.
لە مانگی تشرینی دووەمی ساڵی 1٩٣2 ئوم کەلسوم، هاتووتە بەغدا. چەند ئاهەنگێکی 
ســازکردووە. ســەرەتا لە تیاترۆخانەی ئەلهلال. کە زووتر ناوی »ماجستیک« بووە، 
ئینگلیــزەکان وەک دیارییــەک بــۆ بەغدایان ســازکردووە. لەوێ، بۆ سەرخۆشــەکان 
گۆرانی گوتووە. حەقی خۆیان بووە، ئەوانەی لە کورســییەکانی پێشەوە دانیشتوون 

پێنجســەد فلوس، ئەوانەی دواوەش دوو سەد و پەنجا فلوسیان داوە.
 »مەعروف رەسافی« و »جەمیل زەهاوی« گەورە شاعیرانی رۆژگارەکە، ستایشیان 
بــۆ ژنەکە نووســیوە، پێی سەرســام بــوون. ئەویش بــە دەنگی شــەهابە هەولێری 
سەرســام بووە. ئەگەر کلســوم، لەگەڵ دوو هەزار دینارەکەی لە ئاهەنگەکانی بەغدا 
دەســتی کەوتووە. پارە و شەهابەشــی دەبردە قاهیرە. پیاوەکە، مێژووێکی دێرینی 
تۆمار دەکرد. ئێســتاش، میدیا و مێژووی هونەری عەرەبی و میســری بەشــانازییەوە 

دەیاننووسی:
)شــەهاب، بەڕەچەڵــەک کــوردە، لە شــاری هەولێــر لەدایکبووە. لەگــەڵ فلانە ژنە 
هونەرمەند هاوســەرگیری کردووە، سێ کچ و دوو کوڕی هەیە. بەرهەمی تۆمارکراوی 

گۆرانی و بەشــداری فیلمەکانی زۆر زۆرە(. 
بێگومــان لەجیاتی ئەوەی بە هەژاری و بە کەساســی و بە نائومێدی بژیت. ژیانێکی 
ئاسوودە دەژیا. لەجیاتی ئەوەی لەساڵی 1٩٣٩ بمرێت، گۆڕەکەشی ون بێت. بیست 
ساڵی تر و زۆرتریش دەژیا، ئێستاش ئەوانەی بۆ گەشتیاری، خوێندن روو لە میسر 
دەکەن، ســەردانی گۆڕەکەیان دەکرد. بەشــانازییەوە وێنەی خۆیان لەدیار قەفەس، 

ناو و نووســینەکانی سەر کێڵەکانی دەگرت!
***

من لە دایکمم دەپرســی )رۆژ دەڵێت(:
دایــە، ئەگــەر من و مانگ، بەیەک ســک، بەیەک خوێن و دەمار دروســتبووین، دەبێ 
هەردووکمان ئێســتا ئاســتی خوێندن و زانیاریی و تێگەیشــتنمان لەیەک نزیک بێت، 

هاوشان بین!؟
خوشــکە گەورەکەمان، لەجیاتی دایکم وەڵامی دەدایەوە. باوکم لەوێ نەبوو، وەڵامم 
بداتــەوە. بەردەوام باوکم لەوێ نەبوو. جارێکیان دوو ســاڵ نەهاتەوە. ئەوان، ســێ 
قۆناخــی خوێنــدن دەبــڕن و باوکیان لەلای ئــەوان نەبووە. تا لێیان بپرســێت پۆلی 
چەندی! کوا دەفتەری نووسینەکانت! بێنە با ناوت لەسەر بەرگی دەفتەر و کتێبەکانت 

بنووسم.
خوشکم دەیگوت:

)دایە دەزانی ئێســتا مانگ لە رۆژ زیرەکترە!؟(.
مــن تــووڕە دەبووم، نەمدەزانــی بڵێم چۆن دەزانــی، خۆ تۆش ئــەوت نەدیوە. ئەو 

تەمەنی ســاڵێک و نیو بووە، لە ئێمە دابڕاوە، چۆن ئەوە دەزانی! 
ئــەو دەیگوت دەزانی بۆ مانگ لــە رۆژ زیرەکترە، چونکە ئەو بە کوردی دەخوێنێت. 
لــە هەولێر خوێنــدن بە کوردییە. لەوێ تەلەڤزیۆنی کوردیــش هەیە. کەناڵی کوردی 
هەیە. ئەدی خزم و برادەرەکانی شنۆ و نەغەدە، ئەوانەی لەلای باوکم پێشمەرگەن. 
ئەوانــەی جاروبار ســەردانمان دەکــەن، ناڵێن شــەوانە کەناڵــە کوردییەکەی عیراق 

دەکەینەوە. ســەیری درامای کوردی دەکەین. شــایی کوردی دەبینین. ئەو گەورەتر 
بێــت، هەموو وتارە عەرەبییەکانی باوکت دەکاتە کوردی.

***

دیارە نایانەوێ باسی مردنمان بۆ بکەن، بڵێن کیژەکە مردووە. شەوێکیان لە هەڵاتن، 
راویان دەنێن، دووردەکەونەوە. سەرما، ترس ئەوی کوشت! مردن، منداڵ دەترسێنێت! 
ناڵێن مردوو، دڵ و مێشکیشــی بمرێت، ماوەیەک زیندووە، رۆحی دەمینێت! بۆیەش 
رۆحی ئەو، لەناو رۆحی من زیندووە و هەستی پێدەکەم. »رۆژ«م، هەست بە بوونی 
»مانگ«ی خوشکم دەکەم. نەمدیوە، تەنیا بە وێنە، یەک وێنەی ئەومان بۆ هاتبوو. 
دیــارە ئــەو، پێــش ئــەوەی نەخۆش بکەوێــت، دکتــۆرەکان لێرە و لــە دەرەوە. لە 
نەخۆشــخانەکانی تورکیا و نەمســا و ئەڵمانیا، نایانەوێ نەخۆشــییە کوشــندەکەی 
ناوبنێــن. ســنوور و رۆژانــەی ژیانیشــی دیــار بکــەن. گومانــی منداڵییم، هەســتی 
بەســتەزمانانەی خۆم، درکی بە مردنی خوشــکم کردبوو. بۆیەش کە دەگاتەوە ئێمە، 

نیشانەی مردنی لێ نیشتبوو.
***

کــە پێیدەڵێــم، دیــارە تۆ عاشــقی چاوەڕوانــی ئەوەم دەکــرد، ژنەکە تــووڕە بێت. 
وەڵامێکــی رەقم بداتەوە، یان خۆی لە شــرۆڤەکە بشــارێتەوە. بۆیــە زوو بابەتەکەم 
گــۆڕی. من پرســیم، یــان رووبەڕوو، بەڵام ســەیری چاوەکانی ژنەکــەم نەکرد. رۆژ، 
خوشــکی دووانەی مانگ. لەجیاتی ئەوەی ســەیری چاوەکانی بکەم، یان چاوەڕوانی 
رســتەیەکی تــاڵ، دڕ، ناشــیرین، نازێکی گەرمــی بکەم. چاوم، لەگــەڵ داوێکی قژە 

مســییەکەی رۆیشتبوو، زوو بابەتەکەم گۆڕی:
لــەو کۆڵانە، ســەیر بکــە، ئۆتۆمبێلەکەت لــێ دیارە، ئەوەی لە ناوەندی شــەقامەکە 
دەســووڕێتەوە، پانی شــەقامەکەی گرتووە، هەردوو ســایدەکەی قەڕەباڵغ کردووە. 
لــەوێ منداڵــەکان، ئەوانەی لــەو بەرزاییە وەک بووکەشووشــەی رەنگاورەنگ، لەناو 
کۆڵانەکــە دیارن. منداڵ لێــرە، کۆدەبنەوە، بەیەک دەقە کۆدەبنەوە، بەیەک دەقەش 
بڵاودەبنەوە، هیچ سوپا و کۆبوونەوە و رێپیوانێک ناتوانێت، بەو ئەندازەیە کۆببنەوە 
و بڵاوببنــەوە، بــەڵام هاتنــی ئۆتۆمبێلێکی بەپەلــە، نازانم بۆ پەلــە دەکەن، هەموو 

ئوتومبێلەکانــی ئەو شــارە، گوندەکان، رێگاکان پەلــە دەکەن. منداڵەکان زوو پەرت 
دەکەن. لەوێ پێنج برا و سێ خوشکەکەم، ئەوانەی ئێستا لە ژیاندا ماون. دایکێکی 

بەســتەزمانم هەبوو، منداڵی زۆری بووە و منداڵەکانی نیوەیان مردوون. 
لەو کۆڵانە لەدایکبووم. لەوێش، لەو گەڕەکە گەورە بووم. شەوانی هاوین، گەنجەکان 
گۆرانییــان دەگــوت. هەموویــان دەنگیان خۆش بوو. لەو گەڕەکــە لەناو ئەو ماڵانە، 
لەسەر کەندەکەی هەرگیز، زستان و هاوینە گەرمەکەش بۆنی چڵکاوی لێ نەهاتووە. 
مێشــوولەی نەبووە. شــەوانەش، بۆقەکانی ناو ئاوی پاکی بەســتەکە: ماندووەکانی 
بــازاڕ، حەمباڵ، پۆلیس، کرێکار، شــاگردی حەمام و وەســتاکانی گەڕەکەکەی بێزار 
نەدەکــرد. گەڕەکەکە، ئەوانەی تێدا بوو. ئەوانەیان بێزار و ســەخڵەت نەدەکرد. لەو 
گەڕەکــە گــەورە بووم. وا لــە بەرزاییەکی ناو گەڕەکەکە رووبەرێکــی فراوانی هەولێر 

دەبینم. 
لەوێ ژنەکە، باســی دوور، منیش باســی نزیکی بۆ دەکەم! باســی داماویی خوشکە 
جمکەکەی دەکات. منیش باسی منداڵە زۆرەکانی دایکمی بۆ دەگێڕمەوە، کە زۆریان 

بەگچکەیــی زوو مــردن! ناوی کوردی زۆر ناوازە و نوێیان هەبوو مردن.
ئەو ســاڵانەی لەوێ دەژیاین. زســتانەکان ساردتر بوو. بەڵام هاوینەکان فێنکتر بوو. 
بەهاریش، بە تەمەن، پیری و دەوڵەمەند: بە گیا، گوڵ و حاجیلە بوو! لەو ســاڵانە، 

هەموو خێزانەکان هەژار و رووت و ناســیار بوون! 
کوڕێــک، ماڵیــان بەرامبــەر ماڵەکەی ئێمە بــوو. زۆر پەرۆش بــوو، بەیەکەوە بچینە 
قوتابخانــەی ئەربیلــی ئولا. لە ئاوی بەســتەکە بپەڕینەوە و لــە قۆچی بڵند، درێژ و 
تیژی گامێشــەکان نەترسین. کە دەپەڕینەوە، ئاو نەچێتە ناو پێڵاوە لاستیکە خراپە 
پینەکراوەکانمــان. ســەرمامان نەبێــت، گۆرییەمــان تەڕ نەبێت. چونکــە تەنیا یەک 
جووتە گۆڕییەمان هەبوو. یەک قەمیســی بێ یەخە، یەک لاســتیکی کتێب بەستانمان 
هەبــوو. بــە دوو برا، بــە هەموو کۆڵانەکــەش، یەک کەس، شووشــەیەک مەرەکەبی 

هەبوو.
 تەلەڤزیــۆن، رادیۆ و شــەوچەرەی شــەوانی هەموو کۆڵانەکەش، یــەک پیرەژنی ناو 
دووگردێکــی کەســک و شــین و زەردی چەمــاوەی وریــا بــوو. بەیەکەوە لە ترســی 
مامۆستاکانمان، بەڕێوەبەرەکەمان هەفتانە، بە مووسی تیمساحی باوکمان، خاڵمان، 
هەتــا جیرانەکانیشــمان دوو جــار نینۆکمان دەکــرد. نەوەک مامۆســتا داری درێژی 

تووڕەیــی و ئامۆژگاری لە پشــتە دەســتەکانمان بدات. کوڕەکــەی جیرانمان بوو، لە 
تەمەنی سەرووی دە ساڵی دەچێتە حوجرە و دەبێتە فەقێ و لێمان دووردەکەوێتەوە.
 یەک تەمەن بووین، کۆڵان، رێگا و شارمان یەک بوو. لە مەرکەز تەدریبی کەرکوک 
بەیەکــەوە جلــی ئیحتیاتمــان لەبەر کرد. ئەو لەوێ لە هەفتــەی یەکەم، لەگەڵ ژانی 
مەشــق، راکردن، جنێو و شــەوانەی سەربازە چەقاســووەکان، نائیب عەریفە دەمشڕ 
و چاومۆنــەکان، رۆیشــت و نەهاتەوە. دیســان لەیەکتری دابڕایــن. ئەو دابڕانە زۆری 
خایاند، چەندان ســنوور دەبڕێت. دیمانەمان دەبێتەوە، بە تەمەنێکی زۆر و چاوێکی 
کز، ســەربردەی سەیرم بۆ دەگەڕێتەوە. سەربردەکانی ناو پاکستانم بۆ دەگێڕێتەوە.
لە یەکەم دابەزینی پێنجشــەمموان، مەڵا ســەعیدی گوندە شــاخاوییەکە، بە ژنەکەی 

دەڵێت:
ژنەکــە، شــوکر خــوداش رەحمی ئــەوەی پێکردین گەڕامــەوە. بەپەڵــە بوخچەیەک 
بپێچەوە. دەســتی شــەونم بگرە، شەوبۆش لە باوەش بکە. وەرە، من دەڕۆم و تۆش 
وەرە دوام. بە کەس مەڵێ، با دایک، باوکم و براکانیشم نەزانن. دەڕۆین، دەچینەوە 
گوندەکەی خۆمان. من عەسکەری ناکەم. خۆم بۆ ئەو کافرانە بە کوشتن نادەم. نە 

شەهیدم و نە هیچ!
ژنەکــە بواری ئەوەی نەبوو پێی بڵێت:

مەڵا، قوربانی دەنگە خۆشــەکەی قورئــان خوێندنەکەت بم. پەڵە مەکە، تازە یەکەم 
هەفتەیە. هێشــتا تۆ لە کەرکوکی، هێشــتا زۆرت ماوە )من لە ژنەکانم بیستووە، لە 
ماڵەوەش دەڵێن، سێ چوار هەفتە و زۆرتریش لە کەرکوک دەمینێتەوە. کەی نەقڵی 
باشــوور کرایــت. کەی ژیانت کەوتە مەترســی، کەی ... هێشــتا زووە!( ژنەکە هیچ 
قســەیەکی لەدەم دەرنەچوو. هەردوو کیژەکەی دەپێچێتەوە. دەفتەر نفووسی خۆی، 
هەردوو کیژەکەی، یەک دوو وێنەی نەورۆزی دوو ساڵی رابردووی لەناو پرێسکەکەی 
دادەنێــت. دوو نان تەڕ دەکات، بەدوای مەڵای مێردی دەکەوێت. وادەزانێت ســەفەر 
و ســەردانێکی کورت دەکەن. نازانن، ترســناکە کە نازانن، هەموو نەیاندەزانی! دوور 

دەڕۆن، رۆیشــتنەکە چەندان ساڵ دەخایەنێت، ئەو دابڕانە.
دەڕوات و ئاوڕێــک بــۆ دواوە ناداتــەوە. دەگاتــە ئیــران. لەوێ بــەدوای نان و ژیان 
شــارەکانی ئیران دەکات. بەڵام، کە دەزانێت لەو وڵاتە ئایندەی خۆی، ئاین، منداڵ، 

ردێنی ســپی روون و دیار نییە، بڕیاردەدات بچێتە پاکستان.

ئەو مەڵایەی تۆ باسی دەکەیت، ناوت هێنا. ئەوەیان، بەیانییەکیان، هەواڵ بە هەواڵ 
هاتە ماڵی ئێمە دەپرســێت، بە دایکم دەڵێت:

_ دەمــەوێ بچمــە ســەر ســنوور، متمانەم بە مێردەکــەی تۆ هەیە! پــارەم پێیە و 
دەمەوێ بیگۆڕمەوە! دۆلارم دەوێ، دەچمە پاکستان، بەسە لەناو ئیران بێزار بووم. 
)بە دایکم دەڵێت، بەڵام ترســاو. من لەودەمە پیاوی ترســاوم بینی. لەو میواندارییە 

زانیم، ئەو میللەتە چەند بەســتەزمان و کەساسە(.
***

ئەو مەڵایەی لە کۆڵانەکەی ئێمە دەژیا. هەموومان دەمانناســی. پاش ئەوەی هەشــت 
ســاڵ لە ئیران دەمینێتەوە. حەوت ســاڵیش لە پاکســتان. من بینیم، قســەم لەگەڵ 
کــرد. لە ئەوروپــا گەڕابووەوە و بەخێرهاتنەوەم کرد. لەســەر کێــس، چاوەڕوانی و 

پەیوەندییەکانی ئاوارەکان بە ئۆفیســی نەتەوە یەکگرتووەکان لە ئیســلام ئاباد. 
بەراوردکردنــی ســەردەمی ســکرتاریەتی هەردوو ســکرتێر، پوتــرس پوترس غالی و 
کۆفــی عنانی، لەنــاو ژوورێکی چیمەنتۆ، لەبەر پەنجەرەیەکی گەورەی داپۆشــراو بە 

پەردەیەکی شــڕ، لەدیار سۆبایەکی گەش بۆ گێڕامەوە.
ئەو مەڵایەی لە رەزائیە، شــەوەکەی لەلای ئەوان دەمینێتەوە. بەیانی بەرەو ســنوور 
بەڕدەکەوێــت. پــاش مانــەوە و کاروانێکی یەک هەفتەیی دەگەرێتــەوە. باوکم پارە، 
ســڵاو، دوو دەفتەری نووسراو و وێنەیەکی »مانگ«ی خوشکمی بە دەستی ئەو، بۆ 

ناردین:
ئینجــا لــەورۆژەوە من دڵنیا دەبم. خوشــکەکانی تریشــم دەزانن، خوشــکەکەمان لە 
هەولێر ماوە. مانگی خوشکمان جوانە و دەخوێنێت. چەند ساڵ چاوەڕوانی راپەڕینی 

بەهاری 1٩٩1 دەکات. 
***

باڵەخانەکە دە نهۆم بوو. نهۆمی ســەرەوەی ســێ دیوی، ســێ بەشــی شووشەبەند 
بــوو. شووشــەیەکی گــەورەی بێگــەردی خاوێن. لەوێ و لەو بەرزاییە ســێ بەشــی 
هەولێر دیار بوو. لەدوورەوە، لەســەر گردە ســپییەکان، »کەسنەزان« بەڕوونی دیار 
بــوو. لــە دوورەوە، بەژنی باڵەخانــە بەرزەکانی تەواو نەبوون، تەنــە کۆنکریتەکانی 

وەک دڕک چەقیــوون و خەمی گەورەیان بۆ خەڵکی شــارەکەم حکومەت و ئاوەدانی 
دروســتکردووە، دیاربــوون. لــەو بەرزاییە، لەگەڵ ژنەکە، ئــەوەی زووتر پێم گوتبوو 
دیارە عاشــقی، ســەیری دووری شــارەکەمان دەکرد. لەنزیکەوە هەستم بە ئاوەدانی 
دڵەکەی ئەو دەکرد، دەمزانی دڵی کەســکە، هەناســەی گەرمە و چاوەکانی بەنیاز و 

رازە!
لەو بەرزاییە، لەو پانورامایە. شارەکە لەسەر پشتە، چوارپەلی دوور دوور هەڵکشاوە. 
گوندەکان تێکەڵی شــارەکە بوون: من بیرەوەری قووڵ، زۆر و گەرمم لەگەڵ شــوێنە 
نزیکەکان هەیە. ئەویش بیرەوەری لەگەڵ شــوێنە بەردەســت و بەر ئاوێنەکە کەمە. 

ئەوەندەی لەبیرە و ئاوێتەی بووە، کە مانگی خوشــکی بۆی گێڕاوەتەوە.
کــە نەخۆشــدەکەوێت، لە نەخۆشــخانەکان، لەودەمانــەی برین و ژانــەکان ئەوەندە 
گــەورە و گــران دەبوون، برینەکە دەگاتە ناو هەنــاوی ئەویش. ئەدی جمک نەبوون! 
ئــەدی بەیەکــەوە مانگ و رۆژ نەبوون! پێچی ژانەکە دەڕۆیشــت بــۆ ئەوەی ژانەکان 
کۆبکاتەوە، دووبارە لێشاو بۆ ورە بەرزەکەی ببات. بۆ ئەوەی مانگ بشارێتەوە، لەو 

پشوودانە بۆی دەگێڕایەوە:
من لەو شارە خۆڵەمێشییە رەنگم خۆشویست. لەو تەنیاییە خەڵکم زۆرتر خۆشویست! 
نــاوی هەمــوو قوتابییەکانی ســەرەتاییم لەبیرمــاوە. بەتایبەتی ئەو کیــژەی رۆژانە 
بەیەکــەوە لوقمێکیــان دەخــوارد، لێومان بە ئــارد دەبوو. بە دەستەســڕی یەکتری 

پاکمان دەکردەوە! مامۆســتا باڵابەرزەکەی دەستی بەسەرداهێنام و دەیگوت: 
وەک باوکت زیرەکی! دەســتی باوکت خۆش، تۆ وەک کیژی خۆمی. 

لەو شارە برسی نەبووم. تینوو نەبووم. پۆشتە، جلم گەرم و رێزمان دەگیرا! چونکە 
لە هەولێر بووم. 

بەڵام، کیژەکە کە دەگاتە ســەر ســنوور، زامدار دەبێت، بەو زامــەوە دەناڵێنێت، تا 
دەمرێت.

***

هەولێر ـ قەرەچوغ
بەشى سێیەم       شەهید و ترسنۆک

بەڕێوەبەری شــارەوانی هەولێر، لەناو ژوورە گەورەکەی. بەو ئێوارە بەهارییە فێنکە. 
کەوتبووە ناو چەندان بۆکس، فایلی بەرگ رەقی سوور و شینی نایلۆنی بێ قەیتانی 
لووسی، بەشەکانی ئەندازیاری، پلاندانان و ئەملاک، فایلی بەرگ کارتۆنی ئەسمەری 
بەســتراوی بە قەیتانی کەســکی بەشــی خۆیەتی، بڕیارەکانی ئەنجومەنی شارەوانی. 
دوو دەفتــەری درێــژی لاکێشــەیی، بــە کاربۆنی شــینی ژمێریاری پارەســەرفکردن. 
دەفتەر چەکێکی باریکی کەســکی رەقی داخراوی بە بریقە. دەفتەرەکە، وەک ماری 
ســڕی پڕ ژمارەی پارەکانی بڕیاری ســەرفکردنیان لەسەر دراوە. هەر لە دینارێکەوە، 
تــا هەزاران دیناری ســولفەی بەڵێندەر، لیژنەی کڕێنی نــاو دائیرە درێژکرابوو. پیتە 
نووســینە عەرەبییەکانی، لە شێوەی ئایەتە پیرۆزەکانی قورئان نەخشین دیار بوون. 
دەفتــەر چــەک و پارە ســەرفکردن، بەژمارە، بــە زەمە، بەئەمانەت، بەســامەوە لە 

بەغداوە دەهات، دڵنیاشم لەدەرەوەش چاپکرابوون. 
_ بەخێــر بێــت. )ســەری بەرزدەکاتەوە، بەدەســتی، جگەرەیەکی رۆســمنی لەناو 
پەنجەکانــی دووکەڵێکــی باریکی شــینی لێ هەڵدەســتا. ئاماژەیەکی بــۆ دەکات بۆ 

دانیشتن(.
_ ســوپاس، مامۆستا، گوتم ئەگەر کارێکت نییە دەڕۆم!

_ دیارە لەمێژە لێرەیت؟!
_ زۆر لەمێژ نییە. بەڵام برادەران لە ســکەک، باڕەکەی ســەروپاچەیەکی باشی هەیە 

چاوەڕوانم دەکەن.
بە رۆژ، ژنە ســکرتێرەکە. ئەوەی تەنوورەیەکی رەشــی کورتی لەبەر دەکرد. کەزییە 
رەشــەکەی پشــتی، تا ســەعات دەی بەیانییش تەڕایەتی خۆشووشــتنی، شەو، یان 
بەیانــی هــەر پێوە دەما. رۆژێکیان، زۆریش سەرســام دەبێت، کە فەرمانبەرێک پێی 

دەڵێت: 
هێشــتا کەزی و قژت وشــک نەبوونەتەوە! )ئای لە چاو و نەوســی پیاوان، هەست و 
نەست، لە هەموو وردەکارییەکی ژنان رادەگرن. بەڵام بەو تێبینییە وردە تەماحکارانە 
تــووڕە نابێــت( لە دوا دەقەکانی کاتی دەوام. دەیزانی کام لە پۆســتەکان لەبەردەم 
بەڕێوەبەرەکە دادەنێت. تا زوو ئیمزایان بکات. مەبەستی بووە ئیمزا بکرێن. ئەویش 
نانێکــی لــەوە دەخوارد. ئــەو و خزمەتگوزارەکــەی، کە هیچ مەرجی بەردەســتی و 
خزمەتکردن لە ئەندامەکانی جەســتە، جلوبەرگ، دەموددان و ئاخاوتنەکەشی نەبوو. 
دەیانزانی کام پۆســت باشــتر و دیارتر بۆ ئیمزاکردن لەسەر مێزە گەورەکە دابنێن. 

مێزەکە، دوو ســەبەتی لەســەر بوو. سەبەتی دەستە راســتی ئەو نووسراو و بەریدە 
بوو، ئیمزا نەکرابوون. ســەبەتەکەی دەســتی چەپیشــی، ئەوانە بوون ئیمزاکرابوون. 
بەردەوام سەبەتی ئیمزانەکراوەکان قەڕەباڵغتر بوو. بۆیەش فایلەکان لەسەر سەبەتە 
تێڵــە فافۆنەکــە لاردەبوونەوە، ئەوەی دەهات و لەبەردەمــی ئەو چاوەڕوانی دەکرد، 
دەســتێکی پێوەدەگــرت. تەنیــا ژنە ســکرتێرەکەش حەقی ئەوەی هەبوو دەســتیان 
تێوەربــدات. ئــەو دەیزانی فایلەکان چییان تێدایــە. کامیان بۆ ئەو گرینگ بوو زووتر 

ئیمــزا بکرێت، تا لەناو چەکمەجەکەی دابنێت.
ســکرتێرەکەی ئەنجومەنیش، پیاوە سمێڵە گەورەکەی بە قسەی گەورە گەورە ببووە 
ســکرتێر. بەڵام خۆشــی قسەی شــیرین بوو، زیرەک و لێهاتووش بوو. دەیزانی چۆن 
لەگــەڵ ئەندامانــی ئەنجومەنەکە، پیــاوە بە تەمەنەکان بگونجێت. ئــەوان کۆکتێلێک 
بــوون لە: تەمەن، زەوق، ئاســتی خوێنــدەواری، نزیکیان لە دەســەڵات، پارێزگار و 
حــزب. ئەویــش دەوامی ئێوارانی هەبوو. مانگانە چەند دینارێکی بەو دەوامە زیادەیە 
وەردەگرت. شارەوانی، کار و ئیشەکانی زۆر بوو. بەرۆژ، زۆر لە بەشەکان ئیشەکانی 
ناو ئۆفیســیان دەمایەوە، بۆیە ئێواران دەهاتنەوە. بەڵام ئیمزا و ناونووســینیان بۆ 

دەوامەکــە نەبوو، ئەوەی کاری هەبوایە دەهاتەوە.
ســکرتێرەکە، بۆ ئەوەی بەڕێوەبەرەکەی بزانێت هاتووە، زوو ســەرێکی لە ژوورەکەی 

دەدا. دەچووە لای بەڕێوەبەرەکە. ئەویش، ماوەیەک بوو لە دائیرەی رێگاوبانەوە بە 
فەرمانی ئەنجومەنی ســەرکردایەتی شــۆرش لە بەغدا کرابوو بە ســەرۆکی شارەوانی 
هەولێــر. تا شــەقامەکانی ناو شــار زۆرتر قیرتاو بکات. چونکــە ئەو لە قیرتاوکردنی 
رێگا شــاخاوییەکان ســەرکەوتوو بوو. زۆریش لە قیر و مەکینە و کارگەکان شــارەزا 
بوو. سکرتێرەکە، تا وەڵامی بەڕێوەبەرەکە وەردەگرێتەوە، سەیرێکی وێنەی سەرۆک 

شــارەوانییەکانی دەکات، کە رووبەرێکی گەورەی لادیوارێکی گرتبوو.
***

وێنەکان، لەناو چوارچێوەی درێژی شووشەبەندی، دوو لادیواری ژوورەکە دانرابوون. 
هەتــا ئەو چەند ســاڵەی پاش ناوەندی هەفتاکان، هەموو ســەرۆکەکانی شــارەوانی 
کەســانی هەولێری بوون. ســەرۆکەکان، بابوباپیرانیان: لە قــەڵات، خانەقا، تەعجیل 
و گوندەکانــی ناوچەکە لەدایکببــوون: کوڕە ئاغاکان، مــەڵازادەکان، ئەفەندییەکانی 
نازناوی کۆنی پاشایەتی، عوسمانی، پاشناوی بازاڕ و کاسبییان پێوە بوو. وێنەکان، 
بە رەش و سپی کۆپی کرابوون. ناویان بە خەتێکی روقعەی عەرەبی ناسک و روون 

لەژێرەوەیان نووسرابوو. 
لەژێر ناوە کورت، دیار و ناســراوەکانیان، رۆژ ، ســاڵ و مانگی دەســتبەکاربوونیان، 
رۆژ، مانگ و ساڵی دەرچوونیان لە پۆستەکانیان نووسرابوو. هەندێکیان بای ئەجەل 
و مردن، لە پۆســتەکە دووریان دەخاتەوە. هەندێکیان پۆستی باڵاتریان وەرگرتووە. 
ســەرۆک هەبووە، لەگەڵ هاتنی پاشــایەتی هاتووە. ســەرۆک شــارەوانیش هەبووە، 
لەگــەڵ یەکەم رۆژی نەمانی پاشــایەتی و مەلیک فەیســەلی دووەمــی کوڕی مەلیک 
غازی گۆڕاوە. ســەرۆک شــارەوانی هەبووە ئەندازیار بووە. سەرۆکی زۆریش هەبوون 
مافنــاس و پارێــزەر بوون. ســەرۆک شــارەوانی هەبووە، تەنیا ســێ هەفتە دەوامی 
کــردووە، دەســتی لە کارکێشــاوەتەوە. بەڵام دیارە پــاش ئەندازیار »رەمزی حاجی 
عەلــی«، بەدەگمەن خەڵکی شــارەکە، بونەتە ســەرۆک شــارەوانی، ئەوەی لە 20ی 

فبرایەری ســاڵی 1٩7٩ لەو پۆستە نەماوە. 
سەرۆک شارەوانی هەبووە، پرۆژەی مەزن و گەورە لە سەردەمی ئەو جێبەجێکراوە. 
هەبــووە، لە ســەرەمی ئەو، گۆڤــاری هەولێر دەرچووە، خۆشــی بەڕێوەبەری بووە. 
سەرۆک هەبووە، قبووڵی نەبووە بچێتە سەردانی موتەسریف. سەرۆک هەبووە چەپ 

بووە. سەرۆک هەبووە خۆی و بنەماڵە و ژنەکەی بەقەد شارەوانی موڵکیان هەبووە. 
وێنەکان ســەر بە جەمەدانی، کەشــیدە، سێف، تەربوش، سەرکۆت، بە بوکلە و قژی 

درێژ، ســەرۆکیش هەبوو وێنەکەی بە خەنافسی لە لەندەن گرتبوو.
***

 هێشــتا کتێبی هەولێر، لەیادی ســەد ســاڵەی دامەزراندنی شارەوانی ئامادە و چاپ 
نەکرابــوو. کتێبەکــە، بەسەرپەرشــتی رووپێوێکی بەشــی ئەملاک، ئــەوەی کتێب و 

نووسینی خۆشدەویست و زۆریش گوتبووی: 
)پێش ئەوەی مەســاح بم، من نووســەرم. کە دەچمە دەرەوە بۆ ئیشکردن، دەچم تا 
دیمانەی خەڵک بکەم، وشە و راز و سەربردە و ئاکارەکانی شارەکە باشتر بناسم!(.
پێش ئەو کتێبە، _هەولێر لەیادی سەد ساڵەی دامەزراندنی شارەوانی هەولێر، لەساڵی 
1٩85_، زانیاری لەســەر شــارەوانی، پرۆژە، نووســینی کوردی، کەســایەتییەکانی 
شــارەکە و گۆڤــاری هەولێــر کەم بوو. راســتە هەموو ژمارەکانی گۆڤــاری هەولێری 
حەفتاکانــی ســەدەی رابــردوو ماون. گۆڤارەکە، ئەگەرچی بە پــارە، قەڵەم، چاپ و 
شانازی شارەوانی هەولێر دەردەچوو. بەڵام گۆڤارێکی رۆشنبیری ئەدەبی هەمەرەنگی 
کوردی و عەرەبی بوو. زۆر مەبەســتی نەبووە، مێژووی شــارەکە و شــارەوانییەکەی 

بنووسێتەوە.
شــارەوانی هەولێــر، تێــدا: موحمەد مەولود مەم، هادی چاوشــلی، ئەندازیار هاشــم 
عەبــدوڵا، پیرباڵ مەحمود، بیلال عەزیز، ئەندازیار مەجید عومەر، مەغدید ســۆران و 
نووســەری زۆری شارەکە، لەو دائیرەیە، کۆشش دەکەن شــارەوانییەکەی ئەوانیش، 
گۆڤارێکی رۆشــنبیری دەربکات. ئەوانیش وەک شــارەوانی کەرکــوک، چاپخانەیەکی 
دەســتی بە مەکینەی ســادە، بــەڵام کارکەر و پوختیان هەبێــت. چیتر گۆڤارەکەیان 
لــە چاپخانەی شــارەوانی کەرکوک، ســەلاحەدینی بەرامبــەر چایەخانەی قەرداران و 
کوردستانی مام گیو چاپ نەکەن. خۆشیان دەزگایەکی گەورە بوون، بەردەوام ئیشی 

چاپیان هەبووە.
***

بەڕێوەبەرەکــە، چاکێتێکــی بەشــەوقی رەنــگ نارەنجــی، هێڵدار بــە باریکە داوێکی 

شــینی لەبەردا بوو. ئێواران، بۆینباخی دەبەســتا. زۆر خاوێنتر لە دەوامی بەیانییان 
دەردەکەوت. ئەو، بەڕێوەبەرەکەی شــارەوانی دوو تەلەفۆنی لەســەر مێزەکە هەبوو. 
یەکێکیان سوور، تا بناسرێتەوە. ئەگەرچی دەنگی زەنگەکانیان یەک نۆتە و دەنگیش 
بوو. دووەمیان رەش، رەش وەک چاوی ژنە سکرتێرەکە. تەلەفۆنە سوورەکە تایبەتی 

بوو، تایبەت بوو بە: 
لیژنــەی ئەمنــی، واتە )ســەرۆکەکەی پارێــزگار و ئەندامەکانــی، ئەمینی لقی حزب 
بەعس، بەڕێوەبەری پۆلیس، بەڕێوەبەری ئەمن، فەیلەقی پێنجەمی لەشکری عیراق(. 
ئەوانە، ئەندامەکانی لیژنەی پاراســتن و ئاسایشــی شارەکە لە سەرەتای هەشتاکانی 
ســەدەی رابردوو، بێجگە لە پارێزگارەکە هەموویان عەرەب بوون. تەنیا پارێزگارەکە 
بەنــاو کورد بوو. بەڵام ئەویش، بۆ راپەڕاندن، دڵســۆزی بۆ حزب و شۆرشــەکەیان، 
لەوانی تر دڵسۆز، خەمخۆر، پشتیوان و عەرەبتر بوو. تەلەفۆنە سوورەکە، بە چەند 

کەس و دائیرەی پێویست بەسترابووەوە. 
لەودەمانەی سکرتێرەکەی ئەنجومەن، لەتەنیشتی وەستابوو، قسەی بۆ دەکرد. باسی 
ماســتاوکردنی یەکێک لە ئەندامەکانــی ئەنجومەنی بۆ بەڕێوەبەرەکە دەگێڕایەوە. کە 
چــۆن لەو دانیشــتنانەی پارێزگار ئامادە دەبێت. چــی بۆ دەکات، چۆن بە عەرەبییە 

خراپەکەی قســەی بۆ دەکات. ئەلحەق باســی سیاسەت و شتی وا ناکات.
_ مەبەســتت حاجی... )زەنگی تەلەفۆنەکە بوار نادات ناوەکەی تەواو بکات(.

لەودەمانــە، هەردووکیان بە ترســنۆکی و ماســتاوەکانی ئەو پێدەکەنیــن. تەلەفۆنە 
سوورەکە زرینگەی دێ. لەگەڵ زەنگەکە، سەماعەکە وەک شانی سەرچۆپی شاییکەرێک 
هەڵدەپەڕی. دەســکە پلاســتیکە توندەکەش دەیزانی کەسێکی ترسناکی دەسەڵاتدار 
تەلەفۆن دەکات. وایەرەکانیش هەســتیان بەگەرمی فەرمان و هەواڵەکە دەکرد. بۆیە 
ژوورەکــە گەرم دادێت. چراکەکان خامۆش، پەنجەرەکان پەردەکانی نەرم نەرم وەک 
باڵی مێش کشــانەوە. ســکرتێرەکە دەزانێت بەڕێوەبەرەکە لە هەڵگرتنی ســەماعەکە 
دوادەکەوێــت. ئیمزاکردنەکــەی کاتی دەیویســت و نەدەکرا لە نیــوەی ئیمزاکردنەکە 
بوەســتێت. ســەماعەکەی بــۆ هەڵدەگرێت. نەوەک ئەو بیری لەســەر ئــەوە نەبێت، 

زەنگەکە زەنگی تەلەفۆنە ســوورەکەیە، رەشەکە نییە.
تەلەفۆنەکە هەڵدەگریت، دەســتی لەسەر دادەنێت تا دەنگی نەڕوات:

_ فەرموو مامۆســتا نەوەک پارێزگار، یان بەڕێوەبەری ئەمن بێت!

بەر لەوەی دەسکە تەلەفۆنەکەی لێ وەربگرێت، سەیرێکی تەلەفۆنەکە دەکات بزانێت 
سوورەکەیە یان رەشەکەیە. سەماعەکە وەردەگریت، بە هەژاندنی سەری سوپاسێکی 

پێ دەگەێنێت )بە ســکرتێرە سمێڵ گەورەکە(.
_ بەڵــێ گــەورەم، زۆر ســوپاس گــەورەم باشــین، لــە خزمەتم فەرموو. )دەســت 
بــۆ قەڵەمێــک دەبــات، نــەوەک داوایەکی هەبێت تا بینووســێت. پارچــە کاغەزێکی 
شــینی ریکلامی شــەریکەی مقاولات، کۆمپانیا گەورەکەی چەند ســاڵ بوو، خەریکی 
دروستکردنی باڵەخانەی هەردوو ئەنجومەنی تەشریعی و تەنفیزی حوکمی زاتی بوو، 

لە دەستی نزیک دەکاتەوە(.
_ بەپەڵــە، هــەر ئێســتا، بزانــە چۆنی ســاز دەکەیــت، لە ماوەی یەک ســەعات لە 
گۆڕستانی مەعمەل قیرەکە. قەبرێکمان بۆ ساز دەکەن. کرێکار و مەڵاکە و ئۆتۆمبێلە 

رەشــەکە ئامادە دەکەیت. )پارێزگار بە زمانی عەرەبی پێی دەڵێت(.
_ ئێســتا هــەر ئێســتا! )ئەویش بــە زمانی عەرەبــی وەڵامی دەداتــەوە. بەڵام زۆر 
سەرســام و ترســاو دەردەکەوێت. بــەو ئیوارەیە و داوای لێدانــی قەبرێک و لەلایەن 

خودی پارێزگار سەیرە!(.
_ بەڵی گەورەم، نەک ســەعاتێک بە نیو سەعات خەمت نەبێت!

_ ئافەرین. )ئەوان، بەڕێوەبەرایەتییەکەیان، گۆڕی زۆریان بۆ شــاردنەوەی مردوو و 
کوژراوی تایبەت، یان بێ ناونیشــان لێداوە. بەڵام ئەوەیان لەلایەن جەنابی موحافیز 
داوا بکرێــت و بــەو شــەوە، نەک نەخۆشــخانە و دائیرەی ئەمن، جێگای سەرســامی 
بەڕێوەبەرەکــە بوو. ســەدان کــەس: کوژران، مردن، لەســێدارەدران، شــاردرانەوە، 

بەڕێوەبەر نە پرســی پێ کراوە، نە ئاگاشی لێ بووە!(.
_ ئیشــەکە گەورەم منیشی دەوێت، من ئامادەم!

_ نەخێر ئیشــمان بە تۆ نییە، نامانەوێ قەڕەباڵغی دروســت بێت.
***

تەلەڤزیۆنەکە داگیرسابوو، ببوورن سەردەمەکە ساڵی 1٩82 بوو، لە هیچ دەزگایەکی 
میــری، لــە هەمــوو ژوورە گەورەکانــی بەڕێوەبەرەکانیــش تەلەڤزیۆنــی قیســارەی 
دروســتکراوی بەنــاو عیراقیم رەش و سپیشــی لــێ نەبوو. بــەڵام بەڕێوەبەرەکە کە 
لەماڵــەوە هاتبــوو، لــە تەلەڤزیۆنەکەیان لە جریــدەی تەلەڤزیۆنی ســەعات حەوت، 

گوێی لەوە ببوو شــەڕێکی خوێناوی گەورە لە باشــووری وڵات قەوماوە. ئیرانییەکان 
هێرشــێکی بێهودەیان بۆ بەرەکانی پێشــەوەی موحەمەرە و شــوش هێناوە. بەپێی 
راپــۆرت و بەیانەکــە، ئیرانییــەکان شــکاون و زیانــی گەڵێک زۆریان لــێ کەوتووە. 
بەیانەکــەش، لەگەڵ خوێندنی چەنــد ئایەتێکی قورئان خوێندرابووەوە. ئەو ئەوانەی 
بیســتبوو! بەڵام سکرتێرەکەی لەتەنیشتی وەســتابوو، شتێکی تری بۆ باس دەکرد، 

هەواڵەکەی بە جۆرێکی تر، لە ســەرچاوەی ترەوە بۆ دەگێڕایەوە:
_ مامۆســتا، ئەوەی بە ســوپای عیراقــی کراوە لەپاش شــەڕی دووەمی جیهانیش، 
کوشتاری وا نەبووە. عیراق لە بەرەکانی »موحەمەرە« و »شوش« شکاون. سوپای 
ئیرانــی لە رووبــاری »کاروان« پەڕیوەتەوە، هاتوونەتە نزیک »بەســرا«، ئەگەر وا 
بڕوات لەو شەوانە شاری بەسرا دەگیرێت! رەنگە ئێستاش شارەکە چۆڵکرابێت، یەک 

دارخورماش بەپێوە نەماوە. ئەگەر بەســراش بگیرێت بەندەرەکەش نامینێت!
_ هێشــتا نەتخواردیتــەوە، ئەو جۆرە قســانە لەکــێ دێنیــت! )بەڕێوەبەرەکە پێی 

دەڵێت(.
_ نەمخواردیتەوە، بەڵام ئیمشــەو و هەموو شــەوەکان دەخۆینەوە. بڕوا بکە مەرگی 
ئەو حکومەتە نزیک بوویتەوە. من لە چەند رادیۆ ئەوەم بیســتووە، هەزاران ســەرباز 
و ئەفســەری فەیلەقەکان، نازانم ســوپاکە فەیلەق و فرقەی زۆرە ناوەکانیان نازانم! 
بەڵام بە ســاخی گیراون. فرقە و لیوا بە تەواوی، بە ســەرباز، ئەفســەری پلەی تا 

عەمید، هەزارەها تانک، تۆپ و ئیڤا، جێب، چەکی ســووک هەر مەپرســە، گیراون!
بەڕێوەبەرەکە تەلەفۆنەکە بەنەرمی و بەتەوســەوە دادەنێتەوە و هەڵدەستێتەوە سەر 

پێیان، بێ ئەوەی بزانێت بۆ هەڵســتایەوە.
_ ئۆتۆمبێلت پێیە )بەڕێوەبەرەکە بە ســکرتێرەکە دەڵێت(.

_ فەرموو بڵێ!
_ چ دەکــەی؟ )نــووک و ســەری قەڵــەم پەندانەکــەی لەنــاو یەکتــری دەنێتەوە. 
دەستماڵێک لە گیرفانی پانتۆڵە حەریرەکەی دەردەهێنێت و نێوچەوانی دەسرێتەوە، 
چۆن ئارەقە نەکات، ئەو ئێوارەیە قسە و بەزمی زۆر ترسناک و نوێی دەبیستێت!(.

_ دەچمە نادی!
_ کام نادی )وەک ئەوەی بیەوێ ئەویش ئیمشەو نەچێتە نادی موهەندسین، لەگەڵ 

ســکرتێرەکە، سێ کوڕە مەساحەکە بخواتەوە(.

_ جەماعەت لەوێ چاوەڕوانم دەکەن.
_ لەکێ!؟

_ لــە نــادی ســکەک، مەحەتــە! )حەیاتە، خۆشــە، باخچەکەی کوێســتانە، ئەگەر 
چکەچکی قیتارەکە لێمان بگەڕێت!(.

_ قیتاری چی؟
_ مامۆســتا گاڵتە دەکەم، شــەوانە ئێمە کە لەوێ دەخۆینەوە، ســەرخۆش دەبین، 
ســواری قیتارەکــە دەبیــن، دەچینە بەغــداش. دەچینــە تیاترۆکانی »مەســبح« و 

»طاحونــە الحمــراء«، بەیانــی زوو دەگەرێینەوە و بە دەوامیش رادەگەین!
_ بەسە، بەس.

بەڕێوەبەرەکــە نایــەوێ بپرســێت، بــۆ دەچنە ئــەو نادییە، یــان ئەو بــاڕە! ئەگەر 
تەلەفۆنەکە تەنگاوی نەکردبوایە دەیپرســی، بەڵام بواری نەما، دەترســا، بەڵێنی بە 

پارێزگار داوە، دیارە مەســەلەیەکی ترسناک لە ئارادایە!
***

ئەگەر دەیپرســی بۆ ئیمشــەو دەچنە نادی مەحەتە، ئەویش پێی دەگوت:
کەشــەکە خۆشــە، نە ســەرمایە، نــە گەرمایە. ئــەوان، لەبن هەیوانەکــە مێزمان بۆ 
دادەنێن. ئێمەیان خۆشــدەوێت. نادییەکە باخێکی گەورەی هەیە، دارکاژەکانی بۆنی 
سەردەمی ئینگلیزیان پێوە ماوە. شەوانە، هەست دەکەیت هێڵانەی باڵندەکانی سەر 
دارەکان، ئەگەر دارەکان بە شنە بایەکیش نەهەژێن، بە جوولە و تروکاندنی هێلکە و 
سەمای پەڕی باڵیان، دارەکان نەرم نەرم دەهەژێن، دارەکان دەبنە جۆلانەی خەونی 

سەرخۆشــی و خەیاڵێکی ناسک و ئەفسوناوی. 
ئاساییە لە وەڵامدا بڵێت:

لەو نادییە، لەوێ بەردی دیوارەکانی هۆلەکە، بەردە سپییەکان، جوان جوان ئارەقە، 
پەنجــە و ســۆزی نەقارەکانی جارانیان پێوە ماوە، بۆنیــان دەکەیت. من، لەوێ لەو 
نادییە، لەو باڵەخانە کۆنە، هەســت بە کۆنی شــارەکە دەکەم. وادەزانم قەڵاتەکەی 

بەژن و ناوقەدە شــیرینەکەی، بەرزتر و ئەستوورتر و نەرمترە!
من دەچمە ئەو نادییە، تا لەنزیکەوە باڵەخانە کۆنکریتییەکەی شیراتۆن، دروستکردنەکە 
دەبینــم. دیــارە ماوە مــاوە بەرزدەبێتەوە. بەژنــی لەجیاتی ئاوی کەسکوســوورەکە 

بەســەماوە دەبریقێتەوە. لەوێ هەفتەی جارێک سەروپاچەی جوانیان هەیە، جاجیک 
و زەڵاتەیان ســیری تەڕی تێدەکەن، وەستاکە دەڵێت: 

ســیرەکەم بە دەســتی خۆم، لەو باخچەیە چاندووە! )راســتی دەکرد، گۆڕەپانێکی 
گەورەیان لەبەردەم بوو(.

مــن حــەز لەو نادیە دەکەم، شــەوانە یەک دوو کەس، کە دەزانــن خەڵکەکە زۆریان 
رۆیشــتوون، گۆرانی دەڵێن. یەکێک لەوێیە، من نایناســم، هەرگیز لەناو شــار، لەناو 
فیتــەران، لە کۆڵانەکانی قەیســەری نەمدیوە. ئەویان، پیاوە باڵابەرزە رەشــتاڵەکە، 
عیشق، نەک لە چاوەکانی لە دەنگی و سۆزی گۆرانییەکانی دیارە. درۆ ناکەم ئەگەر 
بڵێــم لــە رەنگی پشــدێنەکەی، لە جوولە و قوومی پێک و مــژی جگەرەکانی دیارە. 
ئــەو شــەوانە چەند بڕگەیەک لە شــیعرەکەی هێمن، ناڵەی جودایــی، بە مەقامات و 
لەســەر ئاوازی گوتنەکەی مامۆســتا تایەر تۆفیق دەڵێتەوە. بڕوا بکە، هەست دەکەم 
بەو شــەوە گوڵەکانی باخەکە، لەناو ریزە کەرپووچەکانی بۆیان ریزکراوە، قەوزەیان 
گرتــووە، بــۆن دەپرژێنن و زۆرتر خوناو دەکەن. لقی دارەکان بەڵێن دەدەن بەیانی، 
هاوینەکەی سێبەری بەرینتر و فێنکتر ساز بکەن. مێروولەی بن دیوارەکان، ئاسوودە 
و بەدیــار گەنجینەکــەی کۆیانکردیتــەوە، گرمۆڵە دەبن. دووبــارە لەگەڵ دەنگی ئەو 
کوڕە، شــەمەندەفەرەکە دەکەوێتە کار و دەڕوات، تا مێخەک و عەتر بۆ شــارەکە لە 

شام و هیندەوە بهێنێت!
***

ســکرتێرەکەی ئەنجومەن پێــی دەڵێت بەڵێ ئۆتۆمبێڵم پێیە، لەتەنیشــت کرۆناکەی 
تۆم رامگرتووە، فەرموو!

_ دەچیتە ماڵی »ئەحمەد ســاڵح«ی گەراج، ماڵەکەی دەزانی.
_ بەڵێ لە شۆرشــە، گەڕەکی مەڵایان لە نشــێوەکەیە، پشــت ماڵی رەحمەتی هاشم 
عەبدوڵا. )وێنەی هاشــم عەبدوڵا لە ریزی وێنەی ســەرۆک شــارەوانییەکان دانراوە، 
چاویلکــە ســپییەکەی دەبریقێتــەوە، ئەگــەر ناویشــی لــەوێ نەبوایە، ناوی لەســەر 
ژمارەکانــی گۆڤــاری هەولێــری ئەو ســاڵانە هەر ماوە. ئــەو گۆڤارە، دەکــرێ بڵێن 
یەکەمین بڵاوکراوە بوو شــیعری هێمنی بڵاوکردیتەوە. ئەو دۆستایەتی گەرمی لەگەڵ 
سەرنووســەرەکەی »موحمــەد مەولود_مــەم« هەبووە. شــەوانەش کە لــە خانووە 

گەورەکەی ســەر شێستمەتری دەمایەوە، باســی منداڵی خۆی و ئاوارەیی ئەوەندەی 
لەبیــر مابــوو بــۆی دەگێڕایەوە. کــە هێمن لە بەغــدا دەهاتە هەولێر. بــۆ مانەوە و 
خواردنی ترێی شــەقڵاوە و خوێندنەوەی چەند لاپەڕەیەک لە رەشنووسەکەی رۆمانی 
»رێگا« لەوێ دەخەوت. زۆریش لە دۆست و شاعیر و ناسیارەکان لەوێ دەیانبینی(.
_ زۆر باشــە! پێی بڵێ، )بەڕێوەبەرەکە هەڵوەســتەیەک دەکات، بیردەکاتەوە پێی 

بڵێــت یــان نا! بۆ پێی نەڵێت، هەر دەبێ هەندێک لە کارمەندەکانی بزانن..(.
_ بڵێم چی؟

_ پێی بڵێ، بەڕێوەبەر گوتی: ئێســتا شــوفێری ئۆتۆمبێلە رەشەکەی مردووناشتن، 
حاجی و مەڵا و کرێکارانی قەبرســتانی مەعمەل قیری دەدۆزێتەوە، بەو شــەوە!

_ بەو شەوە! 
_ ئا ئا، بەو شەوە! ئیشەکە دیارە دەبێ بە شەو بێت، ئەگەرنا بە رۆژ کاتی دەوام 

داوایان دەکرد!
_ کێ داوای کردووە؟

_ کــێ! گوێــت لــێ نەبوو، دیارە پێــش خواردنــەوە خەیاڵ بوویت. تــازە موحافیز 
تەلەفۆنی نەکرد!

_ بەڵێ دەزانم، بەڵام ئەو قســەی لەگەڵ بەرێزت کرد، نەک لەگەڵ من!
_ بــۆ قســە لەگەڵ تــۆ بکات. تۆ دونیات داوەتە بەر گوونت، بە فشــە رادەبوێرێت. 
قوورەکە بۆ ئێمە گیراوەتەوە، بۆ وادەزانی پێم خۆشــە بوومەتە ســەرۆک شارەوانی! 
بزانە دەیەوێ دوابکەوم. دەچیت بە »ئەحمەد ساڵح« دەڵێیت: جەماعەت لە ماوەی 
یەک سەعات و کەمتریش، قەبرێک لێدەدەن، لەوێش چاوەڕوان دەکەن. تا مردووەکە 

دەنێرن.
_ مردووەکە کێیە!؟

_ ئای کە زمانت درێژە! تۆ ناڵێیت شــەڕێک لەســەر رووباری کارون کراوە، دەڵێت 
بەســرا دەگیرێت، کەلکی ئەوەت نییە قسەت لەکن بکەیت!

_ باشــە، مامۆســتا کە ئەوەندە بەپەڵەیە، بۆ تەلەفۆنێکی بۆ ناکەیت!؟
_ راســت دەکەیت، منیان حەپەســاند، بیرم لەوە نەکردووە. ئەگەر لەماڵەوە بێت؟

_ لەماڵەوەیە، ئەو تازە زاوایە! )سکرتێرەکە دەستێکیش بە سمێڵە قەبە گەورەکەی 
دادەهێنێت، بەوەیان خۆی لە چوونەکە دەدزێتەوە، بەڵام لە چوونە »ســکەک«ەکە 

کەمێک هەر دوادەکەوێت(.
***

پیاوێکــی بەتەمــەن، هەتــا دوێنێــش، بەچەکەوە لــەدەرگای پێشــەوە دەچووە ناو 
باڵەخانــەی پارێزگا. پۆلیســەکان ئەوەنــدە رێزیان دەگرت. ئەندازیــاران، هەموویان 

شــانازیان دەکرد بێتە ژوورەکەیان. ئاغایەکی بەهەیبەت و دەسەڵاتدار بوو. 
پیاوەکە، دوو سێ مەفرەزەی ئیستخباراتی هەبوو. چەند گوند و ناوچەیەکی گەورەی 
لەبن دەســت بوو. کوڕەکانی، براکانی، برازاکانی لەو شــارە، هەتا شــارەکانی ســەر 
ســنووریش، بەردیان دەکوشــی و ئاویان لێــی دەهێنا. مەملەکەتێکی ســەربەخۆیان 

لەبن دەست بوو. 
ئــەو پیــاوە باڵابەرزە، ئەوەی بەردەوام دڵســۆزی فەرمان و لایەنــی حکومەت بووە. 
هەموو حکومەتەکان، لە چوار ساڵەکەی یازدەی ئازاریش، نەیویستووە لە کوردستان 
بژیــت. خۆی و هەموو بنەماڵەکەی لە بەغدا بوون. ئێســتاش بەو ئێوارەیە، لەســەر 
قاڵدرمەکانی بەردەرگای پارێزگا، بە جلە کوردییەکەی و پشــدێنە گەورەکەی، تەنیا 
ئەو رۆژە بێچەکە! ئەگەرنا بەردەوام دەمانچەی لەبەر پشــدێن بووە. پیاوی دەســت 
بەتفەنگ، مەفرەزی بەپیکەب، رەشاشــی هەبووە. شــەوانە لەناو ماڵەکەیان لەســەر 
کۆڵانەکەیان، لە گوندەکەیان ســەیتەرەی هەبووە. ئێســتا وا بێچەک و بێناز کەوتووە 
و دەنوزێتەوە تەرمی کوڕەکەی بدەنەوە. ئەفسەرەکەی، ئەوەی تەنیا بە یازدە ساڵی 
ئەفســەری دەبێتە عەمیدی روکن و ســەرکردەی تیمێکی زرێپۆشی چالاک و شەڕکەر 

و سەرکەوتوو. 
کــوڕە بەژن زراڤەکە، ســمێڵەکەی، پشــت و دەمانچەکــەی، دار، قەیتان، کەتافیە و 
نەجمەکانــی شــاناز بوون. لەگەرمەی شــەڕەکان ئەوەندە دڵی بــە ژیان خۆش بوو. 
بــەردەوام خەمــی تەواوکردنی خانووەکەی پشــت )مەرکەز شــەباب(ی بوو. یەکەم 
خانــوو بــوو لەناو گەڕەکەکــە. هەمــوو ئەندازیارەکانــی بەڕێوەبەرایەتــی رێگاوبان، 
ئەوانەی لەناو خانووە زەردە حکومییەکان بەکرێ دەژیان. بیریان لە نەخشەســازیی 
و وردەکارییەکانی خانووەکە دەکردەوە. بەپەڵە، کە لەناو دووکەڵی شەڕەکان چاوی 
دەکردەوە و دەگەڕایەوە هەولێر، زوو حەمامێکی دەکرد، لە شێســتمەتری لاندکرۆزە 
خاکییەکەی بەرەو رێگای کۆیە لێدەخوڕی. بەر لەوەی بچێتە ناو گەڕەکی زاپتەکان، 

ســەیرێکی باڵاخانە ســپییەکەی نەخۆشــخانەکەی دەکرد. ژاپۆنییەکان، شــەو و رۆژ 
وەک مێروولــە و جاڵجالۆکــە پێوەی وەدەنووســان، ئیشــیان دەکرد تــا زوو تەواوی 

بکــەن. ئینجا دەچووە دیار خانووەکەی، ئەودەمانەی ئەو لەوێ دەمایەوە:
بەزازێکــی باڵابــەرزی حاجی رەنگ رەوشــنی زۆر خاوێــن، بەڵام تاســاو! فیتەرێکی 
دەســت بەروونی شــەرواڵ بەرین و گەورەی ماندوو، بەڵام خەمبار! ئاغایەکی پشدێن 
ئەســتوور بۆن رەشەرەیحانی لێ دەهات، بەڵام دڵی هەر لەکن کوڕە گەورەکەی بوو! 
مامۆســتایەکی ئامادەیی کوردســتان، شــانی بە تۆزی تەباشیر ســپی ببوو. ئەوان، 
لــەوێ لەنزیک وەســتا و کرێکارەکان، لە دیار عەمیدەکــە، بەڵام بەجلی کوردەواری، 
بەپشــدێنە گــرێ گرێیەکەی وەســتابوون. روومەتی لــووس وەک روون دەبریقایەوە، 
لەســەری کۆڵانەکەیان، ســەربازێک دەســت بەچەکەوە بۆ پاراســتنی سەیری دووری 
دەکرد. هەموویان، میوانەکان، بەزازەکە، ئاغاکە، فیتەرەکەی زۆر شارەزای مەکینەی 

قەڵاب و لۆری ئەلبی بوو، مامۆســتاکە، دەیانویست:
عەمیدەکــە، کوڕی ئەو، بکاتــە ئینزیبات لەناو بازاڕی هەولێــر. با هەموو فیرارەکان 
بگرێت، بەڵام بە خۆی ئێواران بگەڕێتەوە ماڵەوە. لەگەڵ باوکی حیســاباتی قازانجی 

بۆ بکات. 
ئەوی تریان کوڕەکەی لە بەرەی شەڕی »دیزەفول« بۆ بگوازێتەوە تەجیند. گرینگ 
نییە کام تەجنید. تەجیندی یەکەم یان دووەم، شــەقڵاوە یان مەخمور با تەجنیدی 

رومادییش بێت. بەس لەو شــەڕە دوور بێت. 
یەکێــک لەو پیاوانە داوای دەکرد و دەیگوت: 

هەموو مەسرەفی حەلان، بەردەکەی لە موسڵەوە بۆت دەهێنن. دەرگا و پەنجەرەکانی 
ئەو خانووە گەورەیە دوو نهۆمە، بەژێرزەمینەوە، لەبەر چاوی تۆ، لەبەر خاتری تاج 
و نەجمەکانی سەرشــانت من دەیکەم، بەس کوڕەکەم لە بەرەی شــەڕی »نەوسود« 
و »پێنجوێن« بگوازنەوە نەخۆشــخانەی عەســکەری هەولێر بە ســەڵامەتی، نەک بە 

برینداری، بە کوژراوی! 
ئاغاکــە شــەرمی دەکرد بڵێــت کوڕەکە بگێڕەوە ناو شــار و نزیــک ماڵەوەمان، ئەو 

دەیگوت:
کوڕی من لە تۆ زیاتر نییە، با لەگەڵ تۆ بێت. لە بارەگای فرقە، لەناو ئوتومبێلەکەت، 
نزیــک بارەگاکــەت، لەگەڵ تۆ بچێت، لەگــەڵ کاروانەکەی تــۆش مانگانە بە مۆڵەت 

بگەڕێتــەوە. مەرجــی پیــاوان باڵەخانەکــەم تەواو بێــت دوو دوکانی بدەمــە برازا و 
ئامۆزاکانت. )ئەو نەدەیزانی رۆژێکیان پاش شکانی سوپاکە و گرتنەوەی موحەمەرە 
و شــوش، ئــەو قۆڵبەســت دەکەن، بــە دادگاییەکی ســەرپێی تیربارانــی دەکەن و 

دەیکوژن(.
***

لە شــەڕە گــەرم و ترســناکەکانی ناوچەی بەســرا، عەبادان، شــوش و موحەمەرە. 
ئیرانییەکان، سوپای ئیرانی بە لەشکر و پاسدار و حەرەس سەوری و »بەسیج«ەوە، 
لە شەڕێکی گەورە و چەندان هێرشی ئاوی، زەمینی، ئاسمانی و گیانفیدایی. دەتوانن 
رووبــاری کاروان ببەزێنن، لەســەر ســوپای عیراقی بســوڕێنەوە، ژمارەیەکی زۆر لە 

لەشــکرەکە تێکبشکێنن و برووخێنن، زۆریان: 
فــەوج فــەوج بە دەســتی بگــرن. لیوا لیوا بە چــەک و دەبابە و زرێپۆشــەوە بگرن. 
شــکانەکە گەورە بوو، نەبەردییەکە یەکەم ســەرکەوتنی ســوپای ئیرانی بوو. زووتر 
فڕۆکە کۆنەکانی ئیرانی، نەیاندەتوانی شارەکانی عیراق، بەتایبەتی بەغدا و کەرکوک 
و موسڵی ستراتیژی هەراسان بکەن. سەربازگەکان، ناوچە ستراتیژییە ئابوورییەکان 
ئاگرباران بکەن. موشەکەکانی وەک موشەکی عیراق ئاسمانی نەدەبڕی و زیانی نەبوو. 
بەڵام لەو شــەڕە، هەموو ئاراســتەکان، بــەرەکان و دوارۆژی تاکتیــک و پەیوەندییە 

دەوڵییەکانیش دەگۆڕێت.
ئەگەرچی ســوپا عیراق کەمتەرخەم نەبوو. ماوەیەکی زۆر بەرگری کردبوو. قوربانی 
گیانــی زۆری دابــوو. چەکــی زۆر نــوێ، رێگا، ســەنگەر، زمانەرێگا، دروســتکردنی 
گــۆم، دەریاچــە، پڕکردنەوە و گۆڕینی بەکارهێنانــی ناوچەکانی بەکارهێنابوو، بەڵام 

دەشکێت. بۆ ئەو شەڕە:
بــۆ شــەڕەکە، دۆخەکە، ئەهوارەکان دەکەنە وشــکایی. وشــکاییەکانی مەترســییان 
لەســەر بوو دەکەنە ئەهوار. ئەهوارەکان بێ ماســی، باڵنــدە، قامیش، بەلەم، کوخ، 

بەلەمی نووک باریکی درێژ، تەندووری نان، وردە ماســی برژاندن دەمینێتەوە. 
لــەورۆژەوە بەشــێکی فراوانی چــاوی ئەهــوارەکان کوژانەوە. چیتــر جووتیارە پێیە 
قەڵەشــتییەکان، ناتوانــن بــە بەلەمەکانیــان شــتلی برنــج بگوازنەوە. کیــژەکان بە 
لەرەی مەمک و چاوە رەشــەکانیان گامێش بدۆشــن، شیرەکەی بکەنە قەیماغ، تا لە 

چایەخانەکانی ســەر رێگا سەرەکییەکان. سەربازە برسییەکان بە نانی گەرم بیخۆن.
شــەڕەکە تــەواو دەبێت، بە لێشــاو ســەرباز و ئەفســەرە دیلــە عیراقییــەکان لەناو 
ئیــران پۆلیــن دەکەن. ریســوایان دەکەن. شــیعەکان لــە ســونەکان جیادەکەنەوە. 
ئەوانــەی ناگیرێن، ناکوژرێن، ناخنکێن، بەســک نادەن، خۆیان ناکوژن. بە برینداری 
لــە دەشــتەکە، لەنــاو خوێ و توورگ و قەڵەرەشــەکان جێدەمینێــن و نادۆزرێنەوە. 
سەربازە هەڵاتووەکان، بریندارەکان، دەگەنەوە سەنگەر و بارەگاکانی پشتەوە، لەناو 
دووکەڵی شــکان و شــەرمەزاری چاویــان دەکەنەوە، دەگەنەوە بــەر گوللەی تفەنگی 

تووڕەیی. ئەفســەرەکانی ئیستخبارات و لیژنەکانی ئیعدام بواریان نادەن:
نیتاقــی پشــتیان بکەنــەوە. پۆســتاڵەکانیان لەپێ بکەنــەوە. بۆ ئــەوەی بزانن پێ 
و پەنجەکانیــان مــاوە. بواریــان نــادەن، دەســتێک بۆ کیــر و گوونیان ببــەن بزانن 
نەبڕاوەتەوە. ناهێڵێن، جارێکی تر پاش ماندووبوونێکی زۆری ناو دۆزەخی شەڕەکە. 

لە شــەوێکی بەهەشــتی ئارامی سەر بە سەرینی شەو بکەن و پشووێک بدەن.
دەگەنــەوە، لەپشــتەوە زوو دەیانگــرن، ئەوانــەی نەکــوژراون و نەگیــراون. ئەوان، 
دەیانگرن، ئەوان، بە فەرمانی راســتەوخۆ ســەدام حوسێن و کوڕە خاڵەکەی وەزیری 

بەرگری دەیانکوژن. دەیانگرن، بەپەڵە، ســەرپێی دادگاییان دەکەن و دەیانکوژن:
بە قائید فەیلەقەکە لیوا روکن ســەلاح قازی دەڵێن:

تۆ وەک بەرپرســی فەیلەقەکە، چۆن ئەو ناوچەیەت رادەســتی فارســە مەجوسەکان 
کرد؟

_ هێرشــەکە گەورە بــوو، هەموو شــێوازێکی بەرگرییمان پەیڕەو کــرد، نەمانتوانی 
بدەینەوە. بەربەستیان 

_ نازانن ســەربازی گەورەمان ســەدام حوسێن نابێ بکشێتەوە، ئەوە دوو ساڵە ئێمە 
بەس سەردەکەوین. 

_ )ئەگەرچی ئەفســەرەکە پلەی سەربازی وەک ئەو نەبوو(، پێی دەڵێت: 
گەورەم، فەرمانتە، راســت دەفەرموون، بەڵام خۆمان کردبووە قوربانی فەرمانەکانی 

ئەو.
)دیارە ناوێرێت بڵێت لە شەڕ سەرکەوتن و شکانیش هەیە! گەورەمان سەدام حوسێن 
کــە لە قاهیرە بووە، خەباتــی منی هیتلەری خوێندبــووەوە، دەبوایە زۆرترین کتێب 
لەســەر مێژووی جەنگی دووەمی جیهان بخوێنێتەوە، بەوەش دەیزانی و تێدەگەیشت 

و فێر دەبوو: ئەگەر ســوپا زۆر پەرت بوو، ئەگەر زۆر دوورکەوتەوە، دەشــکێت!(.
ئەفســەرەکە، بە دارەکەی دەســتی، بێ ئەوەی پرس بە دوو ئەفسەرەکەی تەنیشتی 

بکات، ئاماژەیەک بۆ بردن و کوشــتنی دەکات. 
هــەر چەنــد لیــوا روکنەکە لە ئەفســەرەکە دەپاڕێتەوە، خۆی بە قوربانی ســەدام و 
شــۆرش و بەعس دەکات. دەیبەن و دەیکوژن و بە ترســنۆک )جبان( وەفاتنامەکەی 

بۆ دەردەکەن.
_ تۆ بەرپرس بوویت، لە شکان و رووخاندنی ئەو پردانەی لەسەر ئاوەکە دایدەنێن!
_ ئێمە پێنج هێرشی ئەوانمان تێکشاند، بەڵام دوایی پشتیوانییمان نەما، لە دووری 

ئێمە پەڕینەوە و بەسەرمان سووڕانەوە.
***

لەو دادگاییە سەربازییە، چوار ئەفسەری گەورەی سوپاکە فەرمانی گوللەبارانکردنیان 
بۆ دەردەچێت. بەڵام. ئەفسەری چوارەم تالع ئەلدوری لەبەر خزمایەتی لەگەڵ عیزەت 
ئەلدوری ســزای گوللەبارانەکەی هەڵدەوەشێتەوە. چونکە لە ساڵانی شێستەکان، کە 
عیــزەت ئەلــدوری لە بەغدا لــە زیندانەکانا گیراوە. باوکی ئەو ئەفســەرە، مامی ئەو 
ئەفسەرە بە شاهیدی عەدنان خەیرولای پورزای سەدام، کە لەگەڵ خوشکی ساجیدە 
ســەردانی ســەدامی کردووە. باوک و مامی ئەو ئەفســەرە ســڵاو و پشــتیوانیان بۆ 
عیــزەت لە زیندان ناردووە. بۆیەش ئەفســەرەکە نازناوی عەشــیرەتەکەی ئەلجبوری 

بەکارناهێنیت و ئەلدوری پێ باشــتر بووە. 
بەڵام ئەفسەرە کوردەکە، ئەوەی لە سەرەتای شێستەکانەوە بنەماڵەکەیان، دژایەتی 
شۆرشــی کوردیان کردووە و دڵســۆزی بەغدا و حکومەت بوون. دەکوژن و بێمنەت و 
سەرکەشانە، وەفاتنامەی ترسنۆکی لەگەڵ تەرمە نەپێچراوەکەی بە ئاڵای عیراق، بۆ 

بنەماڵەکــە و هەولێر و ناوچەکەیان دەنێرنەوە.
پــاش ئــەوەی تەرمی عەمیــد روکنەکەی هەولێر، دەگاتەوە ناوشــار. لە حزبەوە داوا 
دەکەن، لیژنەی ئەمنی بە سەرۆکایەتی پارێزگار کۆببنەوە، بڕیاری ئەوە بدەن، چۆن 
تەرمی ئەفســەرە ترســنۆکەکە بدەنــەوە خێزانێک: زۆرتر لە ســەد چەکداریان لەناو 
شــارەکە هەیــە. هەموویان بەردەوام دەمانچەیان ســوارە! خەڵکــی چەندین گوند و 
ناوچە و عەشــیرەت، ســوێند بە سەری پیاوە گەورەکانیان دەخۆن. زۆریان لە دەزگا 

ئەمنییەکانی شــاری هەولێر دەســتیان هەیە. چۆن تەرمەکە بدەنەوە ئەو بنەماڵەیە؟ 
ئەگەر ئەو لە بەرەکانی پشــتەوە لە شــاری عیمارە، لە بەغداش وەفاتنامەکە بەناوی 

)جبان( و ترسنۆک تۆمارکرابێت!؟ 
ئەگــەر ئەوانیــش لە وەفاتنامەکەی نەیاننوســیبێت ترســنۆکە و ســزادراوە، خۆ زۆر 
لــە پاســەوانەکانی، هاوڕێیەکانی، ئەوانەی لێی نزیک بــوون هەولێری و کورد بوون، 
ئەوان شاهیدی دەدەن و ئاگاداریش بوون، چۆن دەیگرن و چۆنیش دەیکوژن و هەر 
بەوانیش تەرمەکە بێ ئاڵای عیراق، ئەو ئاڵایەی، هێشــتا ســەدام بە دەســتی خۆی 

وشــەی »اللە الآکبر«ەکەی لەسەر نەنووسیبوو، دەنێرنەوە. 
ئەو دڵی خەڵکەکەی نەدەشــکاند. ئەفســەرە هەولێرییەکە، زۆر لە خزم و ناســیار و 
کەســایەتییەکانی لە خۆی نزیک کردبووەوە. خزمەتی ناســیارەکانی کردبوو، بۆیەش 
ژمارەیەکی زۆر لە پاسەوان، بەردەست، شوفێرەکانی کورد و خۆیی بوون. ئەوانیش 
بەدڵشکاوی و بەتاسەوە تەرمەکە دەهێنەوە. بەڵام لەجیاتی ئەوەی بیبەنەوە ماڵەوە، 
یــان مزگەوتێکــی نزیــک خۆیان. لەســەر یەکێک لــە لاندکــرۆزە خاکییەکانی خۆی، 
دارەمەیتەکە دەبەنە پێش بارەگای فرعی حزبی بەعس لەسەر شەقامی شێستمەتری. 
لەبەردەم دیواربەندەکەی وێنەی ســەدامی بەجلی ســەربازی، کە کۆمەڵێک نیشــان، 

تــاج و مەدالیای پێوە بوو، رادەگرن.
پیاوەکە، باوکی تەرمەکەی ناو تابوتەکەی، بۆیان نەبوو سەری هەڵبدەنەوە، ماچێک 
لەنیوچەوانی بکەن. ژنەکان لەسەری بگرێن و بنوزێنەوە. بۆ وەرگرتنەوەی جەنازەکە، 
بــرا گەورەکانــی چەندیــن تەلەفۆن دەکــەن و دەپاڕێنەوە، چەکەکانیــان هەڵناگرن، 
بێچــەک بــێ دەمانچــە بەتەنیا و بێدەســەڵات، دەچنــە ماڵی هەموو بەرپرســەکانی 
شــارەکە. داوا دەکەن و تەلەفۆن بۆ ناســیارە کۆنەکانی بەغدایان دەکەن. ئەوانەی 
لە رۆژانی مانەوەیان لە بەغدا هاموشــۆیان کردبوون. ئەوانەی ساڵانە ماست، پەنیر، 
هەنگویــن، هەنــار و ســرکەیان بــۆ دەناردن. ئەوانــەی هاوینان مانــگ مانگ، کیژ و 

کوڕەکانیان بۆ ســەیران دەناردە کوێســتانەکانی زۆزک و سیدەکان! پێیان دەڵێن:
تەرمەکەمان بدەنەوە، بە هەموو بڕیار و مەرجەکانی ســەرۆکی فەرماندە رازی دەبین 
و ممنونیــن. ئــەو بــاوک و برا گــەورەی هەموومانە. ئیمــڕۆ نییە ئێمــە، هەموومان 
دڵســۆزی ئەوان بووین. دەیبەینەوە گوندەکەمان، نامانەوێ لە گۆرستانە گەرمەکەی 
نزیــک کارگەی قیرەکە، ســووتانە گەورەکەی لێی نزیــک بێت. تەرمەکەی دەبەینەوە 

بــن داربەڕووەکان، بەر ســێبەری کەســک. هەرگیز گوند، کوێســتان، رێگاوبانەکانی 
ناوچەکەمــان وا بــاش لەبن دەســت نەبووە. لەوەتی بووینەتە ســەربازی دڵســۆزی 
ســەرۆک ســەدام، ناوچەکە لەبن دەســتی خۆمانە. بۆیە دەمانەوێ تەرمی ئەفسەرە 

بــەژن زراڤەکە، پیاوەکەی ناوقەدی وەک بلوێر بوو، لەوێ بنێژین.
***

ســێ ئەفســەرە گەورەکــە گوللەبــاران دەکەن، بــەڵام ئەفســەرەکەی خزمی عیزەت 
ئەلدوری بوو ناکوژن، پێش ئەوەی بیانکوژن بە ئەفســەرە گەورەکان دەڵێن:

چەنــد ئەفســەری گەورەمان خۆیان کوشــت. چەندیــان، تا دواگوللــە تەقەیانکرد و 
شــەهیدبوون و نەگەڕانــەوە. ئامیــری لیــوای پیادەی پــازدە عەقیــدی روکن ماجید 
عەبدولحەمیــد وەک ئێــوە نەبــوو! چەنــد ئەفســەر و ســەربازەکان شــاهیدی ئەوە 
دەدەن ئەو خۆی کوشــت، مەیدانەکەی چۆڵ نەکرد. خۆی کوشــت و خۆی رادەستی 

ئیرانییــەکان نەکرد، تا وەک ئێوە )جبان( نەبێت.
تەرمــی عەمیدەکــە بێدەنگ، بێ پرســە و گریان و لافیتە نووســین دەنێژرێت. کەس 
لە ناشــتنەکە لەوێ نەبوو. کەس بەخێرهاتنی پیاوەکانی ســەر قەبرانی نەکرد. ردێن 
ســپییەکی خۆیــان داوایــان لە ژنــەکان نەکرد، بەســە قژتان مەڕنێنەوە. بەســە لە 
سینگتان مەدەن، ئەوە کاری خودایە، لەگەڵ کاری خوداش هیچ ناکرێت، دوعای بۆ 

بکەن باشترە، خێری بۆ بکەن!
***

بەڵام! یەک مانگ پاش تێپەڕبوونی ناشتنی عەمیدەکەی بە ناوی »جبان« و ترسنۆک 
دەنێژرێت. لەهەمان باڵەخانە، لەبەردەم هەمان پارێزگار و دەســتەی لیژنەی ئەمنی 
شــارەکە. پیاوەکەی کوڕەکــەی کفنی زەرد نەببوو، ئەگەر کفنیــان کردبێت، ئامادە 
دەبێت. بەڵام ئەو جارە لەســەر قەنەفەیەکی نزیک لە مێزەکەی پارێزگار. لەتەنیشت 
بەڕێوەبەرە عەرەبەکەی پۆلیســی هەولێر دادەنیشــێت. چایەکی تاڵ و دیشلەمەی بۆ 

دادەنێن. جگەرەیەکی رۆسمنیشــی بۆ رادەگرن و پێی دەڵێن:
_ ئاغــا، بــرا و کوڕ و برازاکانت و خەڵکی گوندەکانت هەموویان دڵســۆزی ســەرۆک 
ســەدامن خودا بیپارێزێت، تەمەنی بۆ هەموو نەتەوەی عەرەب و موســلمانەکان درێژ 

بــکات، داوای دیمانــەی تــۆی کردووە. دەیــەوێ بچیتە بەغدا، لە کۆشــکی کۆماری 
سەردانی بکەیت.

_ لــە خزمەتم، هەموومان گیانمان فیدای ئەو دەکەین.
***

پیاوەکــە لەکاتــی دیاریکــراو دەگاتــە بەغدا. شــەوێک، دوو شــەو لــە هوتێل بەغدا 
تایبەتــی دەکــەن و دەڕوات.  دادەبەزێــت. ئێوارەیەکیــان ســواری ئۆتۆمبێلێکــی 
ئۆتۆمبێلەکە چەند شــەقام و ناوچە دەبڕێت. ئەویان دەگۆڕێت، سواری یەکێکی تری 
دەکەن، ئەویش لەناو دارســتان و باخی زۆری ســەر کەناری دیجلە. لەبەر ســێبەری 
دارخورما دەڕوات. بێ ئەوەی یەک بنیادەم، یەک ئاســکەکێوی، یەک پشــیلەی چاو 
کەســک، یەک ئۆتۆمبێلی گەورە یان بچووک ببینێت. دەڕوات و قســە ناکات. ئەویش 
دەگــۆڕن و دەڕوات تــا لەبــەردەم، دەروازەی کۆشــکێکی خەوتووی نــاو باخێک لە 
پرتەقاڵ و گێلاس دادەبەزێت. دووبارە دەیپشکنن، لەناو سالۆنێکی گەورە، بەرامبەر 
ئاوێزەیەکی گەورەی هەڵواســراوی رووناک دادەنیشێت. زۆر چاوەڕوان ناکات، سەدام 
دێتە ناو ساڵۆنەکە. دوو ئەفسەری پلەدار لەدوای دەڕۆن. ئەویش دەمانچەکەی قەدی 
کەمێک هاتبووە پێشــەوە، سەبر سەبر بۆ گاڵتەپێکردن بە ئامادەبووان دەلەرێتەوە. 

بەڵام زووتر پێیان گوتبووی:
کاکە، بەس بۆت هەیە شــانی ماچ بکەیت، تۆ قســە ناکەیت، پرسیار ناکەیت، تا ئەو 

نەپرسێت. ئەویش دەڵێت:
باشــە، دەزانــم، دوو جاری تر هاتووم! دەزانــم ئەتەکێتەکە چۆنە. هاتووم جارێکیان 
بۆ وەرگرتنی نوتی شــجاعە. جاری دووەمیش بۆ هێنانی دوو کیلۆ زێڕ بۆ پشــتیوانی 

و یارمەتی قادسیە، هاتووم دەزانم!
ســەدام، وەک هەڵۆیــەک باڵەکانــی دەکاتــەوە، وەک شــێرێک ملــی دەجوڵێنێــت. 
لەگەڵ پێکەنینە درۆزنانەکەی بێرییە رەشــەکەی ســەری، لەسەر ئەژنۆی دادەنێت و 
چرووتێکــی کوبایی بۆ دادەگیرســێنن. لەگەڵ یەک قووم و دووکەڵ بەباکردنەکە روو 

لە ئاغاکە دەکات:
کاکە، من کوردم خۆشــدەوێت، دەســتدرێژییان ناکەمە ســەر، خاڵم حاجی خەیرولا 
و باپیــری عــودەی، ئــەوەی منی بەخێوکردووە و نازی کێشــام. لەنــاو کوردان ژنی 

هێنــاوە. ســێیەم ژنی کــورد بووە. لە هەولێر ژنی هێنــاوە، )بەڵام ژنەکە زۆر لەلای 
نامینێتــەوە و رادەکات. _بەپێکەنینــەوە، دیارە کورد ئازان بەرەو چیاکان رابکەن_ 
ئەو بۆ دۆزینەوەی دێتە هەولێر، شار و دەزگا ئەمنی و حزبییەکانیش بۆ دۆزینەوەی 
ســەرقاڵ دەکات، بــەڵام مایەپوچ دەگەڕێتەوە. بۆیەش لەنــاو هەولێر دەعمێکیش بە 
ئۆتۆمبێلەکــەی دەکات( ئێــوە نەوەی ســەلاحەدینی ئەیوبیین! ئەوەی لە شــارەکەی 
ئێمــە لەدایکبــووە. کــورد و تکریتییــەکان خــزم و هاوخوێنــن. )ئاغا بــۆی نەبوو، 
بڵــێ وایــە، یان بڵێ بەڵــێ( کوڕەکەی تۆ ســەربازێکی ئازا بوو، ئەفســەرێکی مەرد 
خوێنی ســەلاحەدینی لە دەمارەکانی دەگەڕا. راســتە ئێمە کوشتمان، راستە ناومان 
بە ترســنۆک نووســی و شــەهید حیســاب نەکراوە. بەڵام لەئیمڕۆوە ئیتر کوڕەکەت 
شــەهیدە. کوڕەکەت لە ســەعات، کات، رووداو و پێشهاتی تووڕەیی کوژرا. تووڕەیی 
کوشتی. شەهیدی کوشتنی تووڕەییە. هەر ئێستا فەرمان دەکەم کوڕەکەت شەهیدە، 

ئێوە و منداڵەکانی هەموو موســتەحەقاتی شەهیدی وەردەگرن. 
من کوردی شیمالم خۆشدەوێت. بڕیارمداوە لەوێ، لەسەر شاخە بەرزە سەرکەشەکان 
کۆشــکی پشــوودان، ئیسراحەت و میوانداری دروســت بکەم. واخەریکین لە »جەبل 
گارا« دروستی دەکەین. لە »ئێنشکێ« بەرامبەر سەرسەنگ هەواری گەورە دروست 
دەکەین. بیرمان لەوە کردیتەوە لەســەر »حســن بگ«یش کۆشــک و تەلار دروســت 
بکەیــن. )ئەودەمانە شــەڕەکان لــەوێ نزیک بــوون، بۆیە لەوێ دروســتیان نەکرد. 
چونکە بادینان دوور بوو لە ســنوورەکان ئیران، بۆیە لەوێ هەواری شــاهانە دروست 

دەکەن(. 
لەو رۆژەوە کوڕەکەت شــەهیدە. کە گەڕایەوە ســەڵام لە خەڵکی شــیمال بکە! تۆش 
باوکە شــەهیدی و هیوادارم دڵت هیچ نەکات! چاوەڕوانی لیســتی شــەهیدانی نوێی 

ئیدارەی ئەفسەرانی وەزارەتی بەرگری بکە.
***

هاتنــەوەی تەرمــی عەمیدەکە، زۆری نەمابوو دانیشــتنی برادەران لە یانەی ســکەک 
تێکبــدات. بــەڵام باش بوو، بەرپرســی گەراجەکــە بەیەک تەلەفــۆن، فەرمانەکە بۆ 
بەڕێوەبەرەکەیــان رادەپەڕێنێــت. کوڕەکــە بەپەڵە لە ژوورەکــە دەردەچێت و کرۆنا 
ســپییەکەی لە گەراجە درێژەکەی هەردوولای مورتک و گوڵە ئەشــرفی ســوور بوو، 

پشتاوپشت دەردەهێنێت. بە سێ چوار دەقە دەگاتە ناو گەراجە گەورەکەی بەردەم 
رێستهاوســەکەی، بەشــێکی ببووە باڕێکی سیحراوی. کە لەناو دارە بڵند و گەورەکان 
لە دوورەوە دیوار و بەرد و دەرگاکەشی دیار نەبوو. سکرتێرەکەی ئەنجومەن دەگاتە 

ســەر مێزەکە. بەڵام هەموو دەزانن لە هاتنەکەی دواکەوتووە.
_ هــا بۆ دواکەوتی، خۆ پەنچەر نەبوویت؟

_ نەخێــر، ئۆتۆمبێلەکــەم پەنجــەر نەبوو! خۆم پەنجەر بووم! شــارەکە و شــکۆی 
بنەماڵەیەکــی گــەورەی ئەو شــارە نــەک پەنجەر دەبێــت، دەتەقێت! لەو ســەعاتە  
فیلمێکــی ســەیرم بینــی! )بە گارســۆنەکە دەڵێت، دوو بیرەی ســاردی فەریدەم بۆ 

بێنە، با زوو بگەمەوە برادەران(.
_ فیلمی چی! )گارسۆنەکە لەگەڵ دانانی دوو بیرە ساردەکە، پاکێتێکی سۆمەریان 
لەبــەردەم رادەگرێــت. پێیان دەڵێت، برادەران لەســەر مێزەکەی بــن دینگەکە، دوو 
کەســەکە، ئەوەی شــەش شووشە بیرەی لەپێشــە، ئەو پاکێتەکەی ناردووە. لەگەڵ 
دەرهێنانــی جگەرەکان هەموویان بەیەکەوە دەســتیان بۆ کابرا بڵند دەکەن. ئەویش 

دەســتی رادەوەشێنێت، بەخێرهاتنی سکرتێرەکە دەکات(.
_ فیلمەکەی ئیمشەو، دوو گرتە بوو، هەر نیو سەعاتێک دەبوو. فیلمێکی حەربی و 
سیاســی و کۆمەڵایەتی کورت بوو. بەڵام تراژیدیایەکی مێژوویی و سیاسی دەگەیاند.
_ بــەر لەوەی قســەکانت تەواو بکەیت شــخاتەکەمان بدەرێ. بــا جگەرەیەک بەدیار 
فیلمەکەت داگیرســێنین. )تا هەموو ماســولکەکانی ببین. ئەو، زســتانانیش بەیەک 

قەمیــس دەهاتە دەرەوە. بۆیەش برادەران ناویان نابوو، پاڵەوان(.
_ قســەکە بــۆ گێڕانــەوە نییە! )لەبــەر خاتری دائیــرە و بەڕێوەبەرەکــە، نایەوێت 

هەواڵەکە لەسەر زمانی ئەو بڵاوببێتەوە(.
_ دیارە پەیوەندی بە ژنانەوە هەیە، تێگەیشــتین!

_ نەخێــر، ئەو جارە بەزمەکە پەیوەندی بە هیچ ژنێکەوە نییە. )ســکرتێرەکە لێوە 
ئەســتوورەکانی دەقوچێنێت، بەنەرمیش ســەری رادەوەشێنێت، یەکەم پێک دروست 

دەکات، هێشــتا کەفی بیرەکە نەنیشتبووە، بەرداخەکە هەڵدەدات(.
***

پاش خواردنەوەی بیرەکان و پاچەکەی شــەوانی چوارشەمموان، بەجوانی و تایبەتی 

لــەو بــاڕە دەکرا، پارەکە دەدەن. بەڵام نیگەرانن، بەو شــەوە چۆن بڕۆن و بگەنەوە 
ماڵــەوە. دەیانەوێ بزانن، کام رێگا بگرنەبەر، ســەیتەرەی »جیشــی شــەعبی« لێ 
نەبێــت. ئەوان دەخۆنەوە و پاچە دەخۆن تــا بچنەوە، پاڵ ژنەکانیان. خۆیان رووت 
بکەنــەوە، بچنە ناو باوەشــیان. ژنەکانیش لەبن ســکە گەرمە مەســتە چەورەکانیان 

بتوێنەوە، قوربانی یەکەم ســاتی زەوق و ئۆرگازمی بن. 
گەنجــن و دەیانــەوێ زوو بگەنەوە ماڵەوە. تا ژنەکانیان بــە جلە پەمبە تەنکەکانیان 
زۆرتــر چاوەڕوانیــان نەکــەن. لەبــەر رووناکــی گلۆپی ســفری ژووری نووســتنیان، 
دوو جــار جووتبوونەکەیــان تەواوبکەن. دەیانــەوێ بگەنەوە، نەک لەنــاکاو تارمایی 
ســەیتەرەیەک. ســەرێکی بەستراوی بە جەمەدانی و کاســکێتی کەسک. جامەکانیان 
پــێ بهێنە خوارەوە، ســەریان لێیــان بێنە ژوورەوە. بە زمانــی عەرەبی، بەتووڕەیی  

داوای ناسنامەیان لێ بکەن.
ئەوان ســێ کەس بوو، سێ رێگای دەرچوون و گەڕانەوە هەڵدەبژێرن.

یەکێکیــان دەڵێــت: بچینــەوە ســەعدوناوە، لەوێش نزیــک منارەی چۆلــی، بەردەم 
شــەقامەکەی ئەمن. دووبارە بچینەوە بن قەڵات لەناو شارەوە بڕۆینەوە.

ئەوی تریان دەڵێت: 
زۆر باشە، بەڵام نەچینەوە فولکەی سێتاقان و پردی سەیداوە، پێش نەخۆشخانەش 

بەردەوام مەفرەزەی لێیە.
کوڕەکــەی دوو رۆژنامــە و کتێبێکی نوێــی کڕیبوو، پاڵێکیان پێــوە دەنێت و تووڕە 

دەبێت:
ســواربن و بڕۆن شــەرم ناکەن، تــا کەی ترس. من ماڵم نزیکــە بەپێیان دەپەڕمەوە 
و دەچمەوە پشــتەوەی هوتێل هەورەمان. لەوێش، بە کۆڵانەکانی ســەیداوە، بندیوار 
و بندیــوار، تــا دەگەمــەوە ماڵــەوەش بۆن و سەرخۆشییەکەشــم نامینێــت. لە هەر 
کۆڵانێکیــش میــزم هات بیادی منداڵی، میز بەدیــوارە قووڕەکانی کۆڵانێک دادەکەم. 
بەڵام پاڵەوان، ئەو بە بەرازیلییە سپییەکەی بەرەو حەی عەسکەری دەڕوات. تا زوو 

بگاتە ژنی نائیب زاپتەکەی شــێتانە و بەرووتی چاوەڕوانی دەکرد!
***

بەیانی هەرســێکیان ئیمزا لەســەر دەفتەری ئامادەبوونی ئیســتعلامات دەکەن. لەناو 

دائیرەکــە یەکتــری دەبینــەوە، ســەیری دەموچــاوی یەکتری دەکەن. دەزانن شــەو 
تەرمــی ئەفســەرێکی گــەورەی بنەماڵەیەکــی نزیک لــە حکومەت نێــژراوە، بەنهێنی 
شــاردراوەتەوە. چونکــە لە بەرەکانی شــەڕ بە جبــان »ترســنۆک« ناودەنرێت، بە 

گوللەبارانکردن سزادەدرێت. 
پاش ئەوەی حکومەت تێدەگات، هیچ دەنگ، قوورگ، رەنگ، هەناسە، هەڵسوکەوت، 
ناڕەزایــی، گلەیــی، خەم، پرســەیەک لــەو بنەماڵەیــە بەدی نەکرا. »ترســنۆک«ی 
ئەفســەرەکە بە »شــەهید« دەگۆڕن. دووبارە تەرمەکەی وەک شــەهید دەنێژنەوە، 
بــەڵام بەئاشــکرا و بەئامادەبوونی خەڵکێکی زۆر، لەناو گۆڕســتانی بنەماڵەکەیان و 
پرســەیەکی گەرمی بۆ دادەنێن، کاروان کاروان خەڵک بەشــداری پرســەکە دەکەن. 

چای گەرم دەخۆنەوە، جگەرەی رۆســمنیش لە پرسەکە پێدەکەن.
***

هەولێر ـ قەرەچوغ
بەشى چوارەم          ژن و مێرد

لە شــەوی دانیشتنەکەی یانەی »ســکەک«ی، ناو کۆنە مەحەتەکەی هەولێر. چەندان 
ســاڵ ئەو شــوێنە گەشــتیارییە. شــوێنی ســەفەر، جانتا، دیمانە و گەڕانــەوە بووە. 
تەقەتەقی ئاســن و بارکردن و ســووتانی مەکینە بووە. سەفەری دووکەڵی مەکینەکان 
بووە. لەجیاتی ســارێژ و ســازکاری بکەن، وێرانی دەکەن. تیماری ناکەن، تا قامەتی 
ســکەکەکان لاردەبێتەوە، دارەکانی ژێرەوەشی دەچنەوە ناو خاکوخۆڵەکەی ژێرەوەی. 

وردە بەردەکانی ژێر سکەکە، بە دووکەڵ و سووتانی خۆرتاوەکە رەشهەڵدەگەڕێن. 
چەنــدان ســاڵیش شــوێنەکە. ســکەک، باڵەخانە ســەرەکییەکەی، کەوانــە و هەیوانە 
بەردینەکانی، بنیمچە بەرزەکەی. دەبێتە زیندانی سەرەکی و گەورەی شارەکە. بەرد و 
دارەکانی ماون، ئەگەر قســە بکەن، دەتوانن کەســایەتی و سەربردە و رۆژانەکانی ئەو 
زیندانە بگێڕنەوە. هەرگیز، بیر لەوە ناکرێتەوە سەردەمانێک، ئەو شوێنە، رێستورانت، 

باخ، سێبەر، وێستگەی گەشت و گەشتیاری شارەکە بووە. 
شەوەکەی، تەرمی ئەفسەرێکی پلەداری ئەو شارە، بەناحەق لە سێدارەدراو دەنێرنەوە. 
بــۆ ئەوەی بەدزی. بەشــەویش لەلایەن شــارەوانی بنێژێت. شــارەکە، لەناو ســوپایە 
یــەک ملیۆنییەکــەی عیــراق، ئەفســەرێکی تری لەو پلەیــەی تێدا نەبوو. ســەدام، لە 
گەرمەی شەڕەکان، ئەفسەرەکە گوللەباران دەکات. ئەگەرچی خۆی، رووبەڕوو و لەدیار 

ژمارەیەکی زۆری ئەفسەری پلەدار و پیاوانی دەوڵەت، پێی گوتبوو:
_ وەرە شانم ماچ بکە، چونکە تۆ »قەعقاع«ی منی! من سەعدم!

_ گەورەم شــانازم شانت ماچ دەکەم. من ئەو قەعقاعەم، مەجوسەکانت بۆ دەبەزێنم. 
سەری »رۆستم«ت بۆ دەهێنم.

***

لەو شــەوە، باســی یەکێــک لە کوڕەکانی ســەر مێزەکەی ناومان نابــوو پاڵەوان کرد. 
پاڵەوان، بەڕاستی پاڵەوانی دەستوەشاندن بوو. 

شەڕی زۆری کردبوو، شەڕ و شەقەکانی زۆریان لەسەر حەق بوون. دەستی دەوەشاند، 
ئەوانەی شەقی ئەویان پێکەوتبوو دەیانگوت: 

دەستی گرانە، بنەگوێ کاس دەکات!
زۆریش، هەر لە ترسی سەرشێتی و گیانبازی و شەقەکانی خۆیان لێی لادەدا. چونکە، 
دەســتی ئەو، دەســت نەبوو کوتکێکی بەزەبر بوو. ئەو، دەســت و ملی خەڵکی زۆری 
لە دەســتگەمەکان ئازار دەدا. بەڵام ئەوەشــی هەبوو، لە خەڵکی بەستەزمان و لاواز و 

سادەی نەدەدا. 
کــە تــووڕە دەبــوو پاڵێکــی پێوەدەنــا و دووری دەخســتەوە. بەڵام لەگــەڵ ئەوانەی 
لووتیــان بــەرز بوو، پۆســتان هەبــوو، چەکیان پێ بــوو. هەرگیز ســڵی نەدەکردەوە 
دەستی دەوەشاند. بە قەرد نەدەترسا. حیسابی پاشەرۆژ و دەرئەنجامەکەی نەدەکرد. 
شــەقەکانی، جێدەســتی ماوەیەکی زۆر بەســووری و بەمۆری و بەژان و حەســرەتەوە 

دەمایەوە. 
ئــەو نــەک دەســتی، کورتــە دارێکی سپیشــی بــەردەوام لەتەنیشــت گێــڕی بیجۆیە 
پرتەقاڵییەکــەی، هەر چوارلای ســوبغ و دەعــم و پۆلیش و لەحیم بوو دادەنا. بیجۆکە 
ئێســتا مابوایە، لەبەر کۆنی خەڵکی هاڤانا، دەوڵەمەندەکانی وڵاتە دوورەکەی، سەرما 
و گەرماش نایناسن، دەیانکڕی، دەیانکردە تاکسی بۆ گەشتیارە کەندییەکان. ژنە نیوە 
رووتەکانی ســوید و ئەڵمانەکان. ســواری دەبوون، بۆن و رووتی و ســینگ و ســمت و 

نازیان لەناو جێهدەهێشێت.
بەپێکەنینەوە بە برادەرەکانی دەگوت:

ئەو دارەی منیش، وەک دارەکەی حەزرەتی عیسایە. لەتەنگاویی و خۆدەرهێنان دەبێتە 
مار! رووباری نیلیش شەق دەکات.

ئەو، لەبەر ماســولکە گەورە و چەور و بە دەماری شــینە ئەســتوورەکانی، زســتانیش 
قەمیسی نیوقۆلی تەنکی لەبەری دەکرد. بەردەوامیش، دوو سێ قۆچپەی سەرەوەشی 

دەکردەوە، ئارەقەش بن هەنگڵی تەڕ دەکرد! 
لەبــەر ئــەوە نەبــوو. برادەرەکانــی، فەرمانبــەرەکان، مودیر و بەرپرســی خۆیەتی و 

ژمێریــاری. دوایی لە ماڵەوەش، براکانی، دوو ســێ جیرانی نزیــک خانووەکەی باوکی 
بەگەنجی بەکرێ تێدا بوو. پا مردنیشی ئەوان هەر بەکرێ تێدا دەژین، ئەوانیش پێیان 

دەگوت پاڵەوان. 
***

زۆریــان نەیاندەزانــی بۆچی ئەو نازنــاوەی وەرگرترووە. کێ ناوەکەی بەدوخســتووە. 
یەکێــک، دوو ســێ برادەر ناویان نابــوو، پاڵەوان. زۆرتر لەبەر ئــەوە بوو، چونکە بێ 

ئەوەی بترسێت، یان کەمێکیش شەرم بکات، دوودڵیش بێت، دەتوانێت: 
چەندان شــەو، بە پانتۆڵ و چاکێت و گیرفانی بە پاکێتی جگەرە و کلیلی دەرگاکانی 
ماڵــەوە و دۆلابــی دائیرەکەی. بەپێڵاوە نوێیەکەی، لە دیــوارە بلۆکە لەبخنەکراوەکەی 
کۆڵانەکــەی ئەودیویان، ماڵــی )نائیب زاپت(ەکە ئاودیو دەبێــت. خانووەکەی دوولای 
کۆڵان بوو. ســێ پەنجەرەی بەرین و پان و شووشــەبەندی بەسەر باخچە و کۆڵانەکان 
کرابوونەوە. واتە نیوەی ژوورەکان، بەئاسانی لە ژوورەوە دەرەوەیان دەبینی. کە ئاودیو 
دەبێت، دەســتەکانی، نەرم نەرم لەیەکتری دەخشــێنێت، تۆزی پانتۆڵ و چاکێتەکەی 

دادەوەشێنێت. جوان و باش ئەوەی دەکرد، دەترسا نەوەک لە ماڵەوە بپرسن: 
بــۆ پانتۆڵە نوێیەکەت ســەرچۆکێکی دڕاوە ؟ لەکێ بەربوویتــەوە؟ بۆ ناولەپت زامدار 

بووە، نیوەڕۆ کە نانت خوارد هیچی نەبوو؟ بۆ نووکی پێڵاوەکەت تەقیوە؟ 
دەترسا بپرسن، یان زیندەخەوێک، رازێک، گومانێک، لێی بپرسێت: 

بۆ وا درەنگ هاتوویتەوە؟  بۆ شەو، کە گەڕایتەوە لەسەرچاو کەوتی؟ بۆ رووت لە ژنە 
گەنجەکەت، ئەوەی ســێتێک جلی شــەوی نەرمی شینی سینگ واڵای لەبەرە، نەکرد!؟ 

بۆ بە ماسولکە و دەستە ئەستوورەکەت، ژنەکەت لەسەر خۆت هەڵنەپەڕاند.
ئیمشەو، بۆ وەک شەوانی تر، پاش تەواوبوونی فیلمە میسرییەکە. یان سەما شەرقییەکەی 
تێدا ســمتی ژنەکە، یەک بە شاشــەکە دەردەکەوێت. ناچیتە ژوورەکەی ســەرەوە. کە 
ژنەکە دوو سێ سەعات بوو، سۆبا عەشتارەکەی، گلۆپە سفرە کەسکەکەی داگیرساندبوو 
و چاوەڕوانی تۆ دەکرد؟ ژنەکە، سیســەمەکەی بە سەرپۆشــەکەی وێنەیەکی گەورەی 
تاوســێکی لەسەر بوو، داپۆشیبوو. سەرپۆشــەکە، بەنەرمی و رەنگەکانی هەردووکیان 
گەرمتــر و بە جۆشــتر دەکرد، دەچوونە ناویــەک و پەلەیان دەکرد زووتر تەواو بن. بۆ 
ئــەوەی ژنەکە زۆرتر پرســیار نــەکات، دڵی خۆش بێت، لێی دەپرســێت، یان بەبیری 

دەهێنێتەوە:
_ ئەو سەرپۆشە نەرمەی زەوقی لەسەر دەکەین، کێ بۆی هێنابووین!؟

_ پــوورم! وادەزانــی لەبیــرم نەماوە! )ژنەکە لەســەر پشــتە، هــەردوو قاچی زۆرتر 
کردیتەوە(.

سەرپۆشەکەی، ئەو بەزمەی لەسەر دەکرا. ئەوەی پلکە گەورەکەی بەدیاری هەفتانەکەیان 
بۆی هێنابوون. پاش هەشت ساڵ، لە کۆچڕەوەکە، ژنەکە لە یەکێک لە کیژە ساواکانی 
لــوول دەدات، لــە ئیران، زۆر سەرپۆشــی نوێتر و جوانتــر دەبینێت، بەڵام دڵی نایەت 

بیفەوتێنێت، یان بیگۆڕیت. لەبیری بچێت و یان ونی بکات، موستەحیل بوو.
ژنەکــە. ئەوەی سەرپۆشــەکەی لــە هەفتانەکە بۆیــان بردبوو، لەکــن دایکی بووکەکە 

گوتبووی: 
ئــەوەم تایبەتــی لەبەر ئەوان، لەناو دەیان ســەرپۆش، )ژنــان هەندێکیان بە کەمەری 
قەدیفەش ناویان دەبرد(، لەکن حاجی ســەبیحەم هەڵبژاردووە. کە هەڵمبژارد، هێشــتا 

پارەکەم نەدابوو: 
ئەو ســوێندی خوارد لەناو مەکەی پیرۆز کڕیویەتی. سوێندیشــی خوارد لەوەیان یەک 
درهەم قازانجی نەویســتووە. مادام بۆ ســەر سیسەمی کیژی خوشکتە. مادام دیارییە. 

دڵی ناسکی بووکێک خۆشدەکات، منیش قازانجم نەویست. 
_ قازانج وەرناگرم، کوێر بم ئەگەر درۆ بکەم!

)حاجی ســەبیحە دوو ســاڵ جارێک دەچووە حەج. بە هێنانی کەلوپەل و زێڕ و جلی 
ژنانە. نەک پارەکەی دەردەچوو، قازانجی باشیشی دەکرد. بەر لەوەی بەڕێبکەوێت ژنانی 
ماڵەکەی و خزمەکانی. هەفتەیەک بۆ سازکردن و دانانی خواردەمەنی و پێویستییەکانی 
لەلای دەمانەوە. لەبن دەستی بەزەوقەوە هاتوچۆیان دەکرد. چونکە دەیانزانی دیارییان 
بۆ دە هێنێت. پاش گەڕانەوەشی، ماوەیەک بۆ ئاوی زەمزم و پیرۆزبایی و دەستماچکردن 
و ئاوەدانییەکەی، ماڵەکەی، دوایی بۆ فرۆشتنی کەلوپەلەکان، دەبوو مەیدان و دیداری 
زۆری ژن و کیژانــی جیــران و خزم و منداڵەکانی خۆشــی. هەر لەو میواندارییانە. لەو 
گەرمە بازاڕە، زۆر چاوی رەش ناسراوە. زۆر کابانی باش دیتراوە. زۆریش باسی کوڕان 

لەوێ کراوە(. 
قافلەچییەکە، پیاوەکە، حاجییەکەی ســاڵانە چل پەنجا کەس: پیرەژنی رەشــپۆش و 
چاوکــز. ئەوانەی بیریان لەوە نەدەکردەوە چاوکزییەکەیان بە چاویلکەیەک چارەســەر 

دەبێــت. دەتوانن بەئاســانی دووبارە، داو تەڕ بکات و لە نووکی دەرزی هەڵکێشــێت. 
پیــاوی بــێ ددان، ژنی دەســت و مەچەک ماندووی تەمەن و ئاگــر و کارکردن، دەباتە 
ماڵی خودا. قازانج لەو، لە چەند ژنی تر، دوو پیاویش وەرناگرێت. چونکە باری خۆی 
بەوان دەناردەوە. ئەو دەیزانی چی لەناو بارگە و باول و پرێســکەی، ســێ چوار ژن و 

دوو سێ پیری خزمی خۆی پەستاوە. 
_ حاجی سەبیحە هەشت دینار زۆرە! 

_ کچێ بەگۆڕی جوانەمەرگی پارەکەی خۆیم پێگوتی.
_ کچی سەبیحە، بزانم زۆرترت وەرگرتووە، پەتی درێژی سودانییەکانی لەوێ نیشانیان 

دابوویت تێتدەبڕم.
_ )بەپێکەنینەوە( دەنا پارەی زیادم گوتووە، با ئی ئەوانەم بەرکەوێت!

***

حاجییــە قافلەچییەکە، لەو ســاڵەی نەیتوانی پیاو و ژنەکانــی گوندەکانی موکریان و 
ســابلاخ و خانە، بەناوی عیراقی بباتە حەج. زیانی لێ دەکەوێت. خەونی قازانجەکەی 

با دەیبات. 
ئەوان، ناگەنە حەج. ئەگەرچی ماوەیەکی زۆریش لە گوندەکانی دەشتی هەولێر. لەناو 

ماڵە جووتیارەکان بە میوانی چاوەڕوان دەبن.
_ کــە گەڕامــەوە خەناوکەت بۆ دەهێنم. کەســک و زەرد و وردە زیویشــی تێدا بێت. 
)ژنەکەی دووگردێکی ئەستووری بە پشتی دادابوو. بەدیار نانکردنی کیژەکە دانیشتبوو(.

_ بەڵام زۆر درێژ نەبێت. چونکە ئێمە بەردەوام دەستمان: 
لەناو قووڕ، هەویر، خەنە، لەودە، هەوێز، کەف، ریخ و سابوونە. ئێمە زۆر دەچینە: 
سەربان، سەربیر، سەرجۆخین، سەربێر، سەرئاو و ...) کیژەکە لە خۆشییان روومەت 
و نــان و باســک و ئەوەنــدەی قاچــی کە بەدەرەوە بــوون، بە ئاگر و گفتەکە ســوور 

دەبێتەوە(. مەڕۆ و هەڵمەستە کە لێبوومەوە ناسکەنانێکت بۆ دەکەم!
_ بەختت باش بێت! ناسکە نان چییە؟

_ کە بەگەرمی خواردت دەزانی. لەوێش دوعای باشم بۆ دەکەیت. 
***

قافلەچییەکە. خۆی خەڵکی یەکێک لەو گوندانە بوو. زووتر، لەبەر ئەوەی گوندەکەیان 
بەنــاو دەرەوەی شــار بــوو. بــەڵام ئەوەندە لە شــاریش نزیک بوو. زۆر لــە پیرەکان، 
بەیانییــان نوێژیان بــە دەنگی بانگی مەڵاکانی ناو هەولێر دەکــرد. بانگدانی مزگەوتی 
حاجی بەکری زێڕینگر و حاجی موردای بنجوو ... لەو ساڵانە ئەو دوو سێ مزگەوتەکە 
بەرامبــەر ئاقارەکەی ئەوان بوو. رەمەزانان، پارشیوویشــیان بــە دەهۆڵی کۆڵانەکانی 
شــارەکە دەکــرد. لە گوندەکە، چەند پیرەمێرد و ژنــی بەتەمەن رەمەزانان دەیانتوانی 

بەرۆژووبن. گەنجەکان بەتایبەتی کوڕ و کیژان کەمتر.
زووتر، ئەو، لەوێ قاچاخی دەرمان و تووتن و چەک و قوماش و جلوبەرگ و خەنە و 
ســەماوەر و چاکێتی ژنانی دەکرد. کە ئەو کاســبییە کەساس دەبێت. زوو تێدەگات و 
کاســبییەکە دەباتە ناوشــار. لەوێ، لەناو شــار دوکانێک بۆ کوتاڵ، سیفێک بۆ گەنم و 
جۆ، گەراجێک بۆ جێب و پیکەبی گوندەکان، نیوە ئاشێک بۆ ئارد و ساوەر، نێرینێکی 
لە هێڵی بەغدا، ماوەیەکیش دوو خانوو بە قۆنتەرات، لە رووناکی لە مامۆســتاکان بە 
مەرجی وەرگرتنی سولفە و بەشێک لە موچەکانیان دەگرێت. لەودەمانە، دەست لەگەڵ 

بەرپرسەکان تێکەڵ دەکات. دەیەوێ ئەوانە، بەناوی عیراقی بباتە حەج. 
ئەوانە، لە مەرزی حاجی ئۆمەران و دواییش کەس نازانێت، ســەرقافڵەچییەکە و پیاو 
و ژنەکانیــش، نەیانزانی چۆن گەیشــتنە ئەو گوندانــە. ئەوەندەیان دەزانی، هەر چەند 
هەڵدەکشــان گەرمێن بوو. زۆرتر خاکەکە وشــک و کژوگیا و ســێبەری کەمتر دەبوو. 

دوایی زانیان ئەو دەشتە، دەشتی هەولێرە! 
هەندێکیــان هەولێریــان بــە »رەســووڵ گــەردی« دەناســی. دوو ســێیەکیان نــاوی 
»فارس باوە« و خاڵە رەشــەکەی روومەتیان بیســتبوو. ژنێک، زۆر لە ناوی گوند و 
کەندولەندەکانی لە حەیرانەکان بیستبوو. بە حەیران لە موکریانەوە گەیشتبووە قەراج 
و بناری قەرەچوغ. گوند بە گوند، دەگەیشــتە کەندێناوە. گوند بە گوند هەڵدەکشــا و 
دەمایەوە. دەگریا و ئاســوودەش دەبوو. حەیران وایە، ژان و ژیانە! حەیران ســەمای 

بەر دامێنی قەرەچوغە.
***

لە دوو ســێ گوندی ناســیاری. بە پەیوەندیکردن بە کوێخا، مەڵا، کادیرەکانی حزب، 
خاوەنــی جێــب، پیکــەب و تراکتــۆرەکان. پیاو و ژنــەکان، ژن، مێرد، خوشــک و برا 

پیرەکان. بەســەر ماڵەکان بە خۆشــی خۆیان، وەک خێر و ئیســلامەتی و کوردایەتی 
و میوانــداری و بۆ ناســین و دیتنی کوردەکانی ئەودیــو رادەگرن. خۆیان، نەدەچوونە 
ماڵی خودا، بەڵام میوانەکانی بەردە رەشەکەی کەعبە و ئاوەکەی زمزم، بەخێودەکەن. 

پێشوەختیش شان و دەستیان ماچ دەکەن. 
ئەوانیــش، لەودەمەی لە مەرزەکە ئاودیو دەبن، دەگەنە »بارزین« و »کۆنەخانان« و 
هەســت بە حوکمی کورد و مەڵا مەســتەفا دەکەن. وادەزنن گەیشتوونەتە حەج. ئەدی 
بۆیەش یەکتریان بە حاجی بانگ دەکرد. ناویان دەبێتە حاجی مینەی سەمەدی، حاجی 
ســەید ئاغای عەبدوڵای کانیکەوان و ... ببوونە حاجی بەڵام کەشــیدەیان نەبەستابوو. 
بەنیەتــی حــەج هاتبوون، کەواتە بوونەتە حاجی. حەجــی خۆیان زوو کرد، کەعبەیان 
ماچکرد و ئاوەکەیان خواردەوە. لەو گوندە، ئاوهێنان، ئاو پەیداکردن ئەوەندە زەحمەت 
و بە ئازار و راکێشان و رۆحدان بوو. بۆیە ئاوەکەیان وەک زمزم پیرۆز و موتفەرک بوو.

_ ئەگەر نەچووینە مەکە، ئەو ئاوە دەبەینەوە! 
_ ئاوی چی؟

_ ئــاوی ئــەو بیرانــە. دەبینی بــە چ زەحمەتییەک ئــاو دەردەهێنــن. گوریس چەند 
شــۆردەکەنەوە. شان چەند زامدار دەکەن. کەرەکانیان چەند ماندوو دەکەن. خۆشیان 

چەند پیرۆز دەستی پێوە دەگرن!
***

ئەوان، چەند هەفتەیەک لەو گوندانەی کارەیان نەبوو، گلۆپی ئاسمان و تریفەی مانگ 
و چراکانی هەولێر رووناکی دەکردنەوە. ئەو گوندە قوتابخانەشی نەبوو، منداڵەکان کیژ 
و کوڕەکانیان، دەچوونە گوندەکەی ئەوبەری بەستەکە، ئەودیوی گوندەکە بۆ خوێندن. 
بــەڵام تەنیــا دوو منداڵ، دوو کوڕە بێوەژنی بەنــاوی دایکیان ناونرابوون، لەکن مەڵاکە 
جــزو دەخوێنــن. بەڵام! مەڵاکەی بەردەوام مەندیلەکەی ســپی ســپی بوو، لچکی کەوا 
شینەکەی باڵەفڕەی دەکرد. کوڕەکانی، یەکێکیان لە شار لە ماڵی پلکیان، گچکەکەش 

لە قوتابخانەی گوندەکەی ئەوبەری دەیانخوێند. 
خەڵکــی گوندەکــە، بــە ئازایەتــی و ئامۆژگارییەکانــی مــەڵا و پیــاوە قافڵەچییەکە. 
حاجییەکانــی نەچووبونــەوە ماڵــی خوداش، گەرمای بیابان و ســودانییە رەشــەکانی 
حەجیــان نەدیبــوو، رادەگــرن و بەخێویان دەکەن. بــە نزیکبوونــەوەی کۆتایی کاتی 

دیاریکــراوی حەج. ســەرقافڵەچییەکە، کــە نەیتوانی لەگەڵ حکومــەت رێکبکەوێت و 
گوند بەگوند، ماڵ بەماڵ سەردانیان دەکاتەوە و پارەکەیان بۆ دەگێڕێتەوە. ئەوانیش، 

ئەگەرچی پارەکانیان وەردەگرنەوە:
بەڵام، بە گریان و ســووتانی خەونەکانیــان گەڕانەوە. دەگریان، چونکە خەونی دیتنی 
کەعبەیان نەهاتەدی. سپیپۆش، نەچوونە تەواف و رەجمی شەیتانیان نەکرد. ئەگەرچی 
هیچیــان کێشــەیەکی گــەورەی دێرینیان، لەگەڵ شــەیتانیش نەبــوو، گەڕانەوە. بەڵام 

سەفەرێکی تریان کرد، هەتا ماون دەیگێڕنەوە. 
ئەوان، لەو دوو هەفتەی، لەو دوو سێ گوندە چەقێنە خاوێنە دەشتاییە دەمینێنەوە. لە 
چەند ماڵێک، نان و ماستیان خوارد. تا دەمرن تامی ماستەکە لە دەمیان دەمینێتەوە. 
لەبەر سێبەرێک پیاوەکان دامەیان دەکرد، وادەزانن براوەبوون و ئەگەرچی نەبووە ئاغای 
داما و گەمەکەی. لەســەر خۆڵ خەتەکانی راکێشــرابوون. خەتەکە، بەیەک ناودەســت 
ســڕایەوە. هەموویان، لە گوند و هەوارەکانیان ئاغا بوون. بەڵام، لەو دامەی عەســران 

دەیانکرد، نەبووە ئاغا.  
پاش زۆرتر لە بیســت ســاڵ، هەندێک لە ماڵە هەولێرییەکان، لە کۆچڕەوەکەی بەهاری 
1٩٩1 میوانــی ئــەو ماڵانــە ببوون. کــە هاتبوونە دەشــتی هەولێر تا لەگــەڵ کاروانی 
حاجییەکانــی هەولێر، بە تەزویر و پاســپۆرتی ســاختە بچنە بــەر قاپی و ماڵی خودا 
و مزگەوتــی پێغمبــەر. لەوێ بۆیــان دەگێڕنەوە. کە دوو هەفتــە زۆرتر مانەوە. بەڵام، 
بەداخەوە بەس لە دوورەوە قەڵاتی هەولێریان بینی، نەچوونە ناو شــارەکە، یەکێکیان 

گوتبووی:
ئێمە، بە کاروانێکی ســەختی ســامناک سنوورمان بڕی. بەشەو ئاودیوبووین. بەرۆژ لە 
ئەشکەوتەکان دەماینەوە. لێرە بەشەو دەردەچووین. لە ماڵەوە لە ئیران دەیانگوت: 

دایکوباوکمــان، مــام و خاڵۆمان چوونەتــە تەورێز. لەوێ لە نەخۆشــخانە ماونەتەوە. 
یەکێکی تر، لە گوندێکی تر گوتبووی: 

رۆیشتوون، بزانن، لە شاری رشت برنج چۆن دەکرێت.
***

دوو لەوانــە، لــە گوندەکە، کە دەگەڕێنەوە موکریان. پیاوێکیان بە بیانووی نەخۆشــی 
رۆژێکیان دەیبەنە دکتۆر. لەوێ، پاش ئەوەی ســەلامەت دەبێت. دەرمان و دەرزییەکە 

چارەســەری دەکات. ســوێند دەخــوات لەجیاتی بەرد و تەوافەکــەی کەعبە لە دەوری 
قەڵات بسووڕێتەوە. بەبیانووی سڕبوونی شوێنی دەرزییەکە، خولێکی تەواو لە دەوری 
قەڵاتەکــە دەدات. لەگــەڵ گەنجەکەی قوتابی ئامۆژگەی مامۆســتایان بوو، ئەو تەوافە 
پیرۆزە دەکات. ئەوەش دەبێتە بیرەوەرییەکی جوانی تەمەن و ســەیرانەکەی. پیاوەکە 

گوتبووی: 
ســوێند بە خــودا. وادەزانم لــە دەوری کەعبــە دەخولێمەوە. قەڵاتەکــە خۆڵە، بەڵام 

پیرۆزە، کوڕەکە پێیدەڵێت:
دەزانی ئەو قەڵاتە پێش پەیدابوونی خوداش هەبووە!

_ چــۆن قســەی وا دەکەیــت. لــە خــودا ناترســیت، ئــەو قەڵاتەمــان بەســەردا 
برووخێنێت!)ماوەیەکی تر لێرە بمینێنەوە دینەکەشمان لەدەست دەدەین(.

_ ناترســم ئەو قەڵاتــە چوار خودای هەبووە. شــوێنەکان، وڵاتــەکان، حوکمەتەکان، 
پاڵەوانەکان یەک خودایان هەبووە. ئەو قەڵاتە، چوار خودای هەبووە، بۆیە ماوەتەوە. 
بۆیە بە گەردەلوولێکی رەش و تاڵان و داگیرکردن نەڕماوە و نەفڕیوە. بە شەڕەنووکی 
باڵنــدەکان. بە گریانی باران و بروســکی مەرگــی رەش نەتواوەتەوە. خودای زۆر بووە 

ئەو قەڵاتە! بۆیە سەرکەش ماوەتەوە!
لــە چــواردەورەی قەڵاتەکــە، وەک مــزراح، جەنجەڕی جۆخین و کەشــیدەی ســەری 
ئایندەیــان دەخوڵێتەوە. حاجییە موکریانییەکە، ســەیری بەرزایــی قەڵاتەکە و دیوارە 
کەرپووچەکانی دەکات. پەنجەرەکانی چاویان لەســەر شــارەکە بوو. ســەربانەکانی لە 

ئەستێرەکانەوە نزیک بوون، لەدڵەوە دەڵێت: 
تۆ بەرزی، ژنەکەی ســەربانەکە. پیاوەکەی نزیک مێردرەوەکە لە خودا نزیکی، بۆمان 
بپاڕێــوە، )تازە گەنجەکەی ئەوی بردوتە نەخۆشــخانە و تیمــاری کردووە، کەبابی بۆ 
کڕیوە. کفرییەکی گەورەی کرد و گوتی: ئەو قەڵاتە پێش خوداش هەبووە. ئێســتاش 
ئەو دەیەوێ بەیەکێکی سەر بانێکی قەڵات بڵێت: پێی بڵێ، تۆ بەرزی بە خودا! بڵێ: 
هاتووم ســەردانت بکەم، من، وڵاتێک، ســنوورێک، رێگاوبانێکی زۆرم بڕیوە، بەس بۆ 

ئەوەی بتوانم بگەمە کەعبە.
 ئەوە بۆ دیمانەی پیرۆزت وا سەختە! دوعایەک دەکەم، سەردانی ئەو قەڵاتەم بە حەج 
بــۆ قبــووڵ بکە. کە لە چواردوەرەی دەســوڕێمەوە. بۆنی خۆڵەکەی دەکەم. ســەیری 
نەخشــی کەرپووچەکانی دەکەم، تا ســەرم زۆر بەرزنەکەمەوە سەرەوەی نابینم. لەبەر 

خاتری ئەو قەڵاتە، خودایە، میواندارییەکەمان تێکمەدە، قبووڵی ســەردانەکەمان بکە، 
هاتووین ببینە خزمەتکاری ماڵەکەت، دەرگامان بەسەر بکەوە(.

***

ئەو، پاش ئەوەی لەناو شــارەکە دەگەڕێت و عەســر دەگەڕێنەوە. باســی سەفەرەکەی 
لەنــاو خەڵکەکــە دەگێڕێتــەوە. خزم و هاوڕێیەکانــی بەیەکەوە هاتبــوون بچنە حەج. 
بەڵام گومان دەکەن، سەفەرەکەیان سەربگرێت و رەنجەکەیان بەرهەمی هەبێت. بۆیە، 

پەرۆشی دیتنی هەولێر دەکەن:
 لەســەر ســەکۆکە دانیشــتبوون، پیاوەکــەی لە هەموویــان بەتەمەنتر بوو. شــیراز و 

ئەسفهانیشی دیبوو. ئینجا زۆر پەرۆشی دیتنی هەولێری دەکرد، دەیگوت:
دڵم خەبەری داوە، ناچینە حەج، با هەولێر ببینین، لە دەوری قەڵاتەکە بخولێنەوە! 

بە پیاوەکەی ســاقۆیەکی پۆلیســی قۆچپە گەورەی رەنگ زەردی، لە ســێ دانە تەنیا 
یەک دانەی پێوە مابوو، رەنگە خۆڵەمیشەکەی بۆ ئەوە باش بوو، تۆزوخۆڵی زۆر پێوە 

دیار نەبوو، دەڵێت:
_ باش دەزانم حەجەکەمان نابێت. دەترسم حەجەکەی قەڵاتی هەولێریشمان نەبێت!

_ من دەتبەم! رۆژێکیان دەچین، گفتم بە ماڵی خوشــکم داوە، گەنمی ســاوەریان بۆ 
بــەرم، دەچین. لەوێ، لە کەندەکە دەپەڕینەوە، دەچینە ناو شــێخەڵا، گوێ لە بەزمی 

دەڵاڵەکان دەگرین. ئەگەر حەیدەرە کەچەڵ بە تورکیش قۆڕیات بڵێت، تێدەگەیت!
_ ئەو حەیدەرە کێیە؟

_ پیاوێکی چاوشــینی سووروســپی و کەلەگەتە. چوارشــانەیە. دەنگی ئەوەندە ساف 
و بێگریــە، شووشــە، لێی دەترســێت. هاوارکردنی دوور دەڕوات. دڵی وەک شووشــە 
شــەرابەکانی شــەوان دەیخواتەوە جوانە. دەڵاڵەکە، شفتی، ســەندوقە تەماتە، فەردە 
پیــاز، بامیــا، شــلیفە ســلق، تــوور، فەردە لۆبیــا، پاقڵە، خــاس و کەلــەم و ... لە 

دوکانەکەی ئەو بە گۆرانییەکانی بە دەنگە سافەکەی: 
جوانتر، شــیرینتر، هەرزانتر، بۆندارتر و بە هەڕمێنتر دەفرۆشــرێن. هەموو کڕیارەکان، 
دوکاندارەکان، فرۆشیار و سەرخۆشەکانی درەنگ بەئاگادێن، خۆشیان دەوێت! ئەویش 
بە رۆژ لە بازاڕی کڕین و فرۆشــتنە، شــەوانەش بە ئاهەنگ، بەزمی برادەران شــیرین و 

جوان و پیرۆزتر دەکات.



83
ەم

شت
هە

ى 
رگ

بە
	

	
وغ

چ
ە ر

قە
 /

ێر
ول

هە

مــن دەتبەمە هەولێر: ئامۆژگەی مامۆســتایان، قشــڵە ســپییە دوو نهۆمــە گەورەکە، 
نافوورەکەی، هەموومان دیومانە، ئاوی کەسکوسووری هەڵدەداتە ئاسمان و رەنگەکان 
دەبنە کۆڵکەزێڕینە، پشــدێنەی ناز و جوانی و قەڵاتت نیشــاندەدەم. کۆڵان بە کۆڵان 

لەناو قەیسەری دەگەڕێن. بۆنی بەهارات دەکەین، کەبابیش لەوێ دەخۆین، لەوێ: 
گوێمان لە ئازاری شــکانی دار و تەختەکان دەبێت. کە دەبنە: لانک، شــەنە، دەســکە 
بیــور. خەمی ســەر پانکردنەوەی مــس و فافۆن دەخۆین. پێکەنین و درەوشــانەوەی 
مەنجەڵ و خوانچە زەردەکان دەبینین. پاش ئەوەی ئاگر نەرمیان دەکات ... سەفارەکان 
سپیان دەکەنەوە. لەبەر ترس و گەرمی و توندکاریی سەفارەکان، شەوقی سپیبوونەوە 
و بریقەکانیان دەلەرێتەوە. لەوێ لەناو کۆڵانێک، گاســن بە رەنگی زەرد و ســوورەوە 
دەبینین. مقەســەکان، چۆن کوتاڵەکان دەبڕن، بــۆ کیژ خۆی پێ برازێنێتەوە، لەگەڵ 
کوڕ بیسووتێنێت. زێڕینگرەکان، گوارە دەفرۆشن، تا لە گوێی ژنان بلەرێتەوە. بەیەک 

رۆژ، هەموو شەقام و گەڕەکەکانی شارەکەت پێدەکەم:
_ بۆ هەولێر ئەوەندە بچووکە بەیەک رۆژ تەواو بێت!؟

_ بەڵێ، بەیەک رۆژ دەچینە: تەیراوە و سەیداوە و سێتاقان، هەموو کۆڵانە باریکەکانی 
خانەقــا، دەچینە ســەر قەڵاتیش. ئەگەر حەز بە شــیعریش بکەیــت، دەچینە خزمەت 
»مەڵا مەســعودی بێبەش«. لە مزگەوتە بچووکەکەی ناوشار، چەند شیعرێکی جنێوی 
پێ دەخوێنینەوە. لە قاوەخانەی عەبۆش، مامۆســتا سەرســپییەکە، »بێدڵ« لەگەڵ 

بەردەکانی شەترەنج، بەردەوام دەڵیت: 
خۆزگە رۆژگارێ لەگەڵ یار، ساڵ دەبوو
دەست لەسەر مل، یان لێموی کاڵ دەبوو
یان سکاڵای دڵ دەبوو، یان پێکەنین،
یان مژینی لێو و کوڵمی ئاڵ دەبوو

مامۆستا بێدڵ، لەوێ بەردەوام شیعری لەدەم دەبارێت. لەگەڵ مەڵا، گەنج و مامۆستاکان، 
بەزم و یاری شەترەنجەکەش گەرم دەکات. تا ئەودەمانەی کوڕێکی لەو دۆخە ناڵەبارە 
دەڕوات. شــەوێکیان، بــێ ئەوەی پرس بە باوکی بکات، خۆی دەپێچێتەوە، لە شــار، 
وڵات و لەنــاو زەوقــی باوکــی دەڕوات، بۆیەش ئەو نیوە دڵەکەی دەمرێت و بەڕاســتی 

بێدڵ دەبێت.
_ باشە هەولێر هەر ئەوەندەیە، وەک شیراز و ئەسفەهان نییە!

_ نەخێر، شــارێکە چەندان ســاڵە بێگانە حکومی دەکات. وا نییە، لەو دوو سێ ساڵە 
یــەک دوو کارگەیان تێدا دروســتکردووە. ئەگەرنا شــارێکی بچووک و ســەربازگایەکی 

گەورە بوو. 
_ هەر لەبەر گەورەیی ئەو قەڵاتە شتێکیان بۆ کردبوایە! 

***

ژنەکە لەســەر سیســەمەکە، زووتر پرســیار و وەڵامەکانی بۆ قوتابییانی پۆلی پێنجەم 
و شەشــەمی ســەرەتایی دانابوو. لە نووســینەوەیان دەبێتەوە، کاربۆنەکانی نێوانیان 
رادەکێشــێت و کۆیاندەکاتەوە. دووبارە هەڵدەســتێتەوە، لەدیار ئاوێنە بازنەییەکەیان 
دەوەســتێت. ئاوینەکەی پشــت بەتاڵ بوو، باش بە دیوارەکە نەچەســپیبوو، بۆیە بە 
جولەیەکی سووکیش دەجولا. بەڵام ژنەکە، بووکەکە بە موڵکی دونیای نەدەگۆڕییەوە. 
وایدەزانی لەو ئاوێنەیە دونیا دەبینێت. ئەگەر بەرامبەر ئاوێنەکە ســەیری ســکی بکات 

دەزانێت دووگیانە. 
یان هێشــتا مانگێکی تری ماوە، واباشــە رێنماییەکانی دکتۆر »ســەبری قوبانی« لە 
گۆڤــاری »تەبیبوکە« پەیڕەو بــکات. لەوێ زۆرجار بۆ رەواجــی گۆڤارەکەی، بابەتی 
لــەو جــۆرەی بە زمانێکی ئاســان و ســادە بڵاودەکرایــەوە. زۆر لە گەنجــەکان نێر و 
مــێ. لەو ســاڵانە زەوقی زۆریان لێی وەردەگرت. مانگانــە دەیانکڕی، یان لە برادەران 
وەریاندەگرت. بەو مەرجە وێنە رەنگاورەنگە ورووژێنەرەکانی لێ نەبڕن، پیسی نەکەن، 

زووش بۆیان بگێڕنەوە.
پەردەکەی ژووری سەرەوە لادەدات و سەیرێکی دەرەوە دەکات:

)ئەو پیاوە چی لێ هات، ئیمشەو زۆر دواکەوت(.
نائومێد پەردەکە دادەتەوە: 

)بەس مەفرەزەی جیش شەعبی نەیانگرتبێت!(. 
ژنەکە، دەزانێت شەوان مێردەکەی چۆن دەیکوشێت. چۆنی دەیمژێت، هەموو شوێنێکی 
دەلێسێتەوە. بەسەیرکردنی ئاوێنەکە دەزانێت. جەستەی چی بەسەرهاتووە. دووگیانە، 
یان مێردەکەی شەوانە هەموو توانا و ماسولکەکانی لەگەڵ بەکارنەهێناوە. یان لەدەرەوە 

پاڵەوانە، لەماڵەوەش فس دەبێتەوە؟! 
ئاوێنــە ســیحرە، کیــژان بە کەرەســتەی خۆشــگوزەرانی دەزانن. ژنان بــە دەرمان و 

چارەســەر بۆ زۆرتر شــەیداکردنی مێردەکانیان. لەوێ، بەئاسایی روویان هەڵدەگرن و 
شەرم ناکەن، سووراو دەکەن و جوانتر دەبن، دەبینن پیاوەکان چۆن هەڵگێڕوەرگێڕیان 
دەکــەن. چــۆن قاچەکانیان لێکدەکرێنەوە. دەبینن، پیاوان چەند ئارەزوو دەکەن بچنە 

ناو ژنان، ناو هەناویان!
ئــەو لەبەردەم ئــەو ئاوێنەیە. ســەیری مکیاژەکەی دەکاتەوە. یەخەی ژێرکراســەکەی 
لەسەرشــانی راســتدەکاتەوە. بۆ ئەوەی دڵی دیار و شــاراوەی لەسەر یەک دەربکەون. 

دەیەوێ بزانێت مەمکەکانی چەند دیارن. 
ســەیریان بکات، چون ئەو گومبەتە گۆشــتە سۆزدارەی پڕە لە شەهوەتی ژن. پڕ شیر 
دەبێــت، پیــاو و منداڵــی کۆرپە دەیناســێتەوە. مەمک گەورە و بچــووک، بە هەردوو 
رەگەز پەرۆشــی دەبن. ژنەکە، دەیەوێ مێردەکەی زوو بگەڕێتەوە. تا بزانێت جلەکانی 
ئوتوکردنی دەوێت، دەیەوێ بزانێت کەی سەنەدی ئەرزەکەیان دەردەچێت. پارەکەیان 
هەموو داوە. نزیکەی چوار سەد دینار، شەش بازنی زێڕی دەستگیرانی بۆی فرۆشتووە!

***

بــەڵام لەودەمانــە، پیاوەکــەی لە یانــەی ســکەک زۆری خواردیتەوە. زۆریش باســی 
سیاسەتیان کردووە. بێ ئەوەی هیچ لە شرۆڤە و لێکدانەوەکانیان راست دەربچێت. نە 
شــاری بەسرا دەگیرێت. نە ئیرانیش، دەگاتە ئەهوارەکان، شیعە و شیوعییەکان لەوێ 

دانەبەزێنێت. ئەوەی گوتوویان، وا دەرنەچوو:
 نــەک لەبــەر ئــەوەی ئەوان گەنجی ســاویلکەن، ســەریان لەو سیاســەتە دەرناچێت. 
گەورەکانیش، ئەوانەی چەندان ساڵیش سیاسەتیان کردبوو، شیوعییەکانیش، رامان و 

مەزندەکانیان هەڵە دەرچوو، چونکە:
ســەدام، حزبــی بەعــس و قەومییــە عەرەبــە ســوننەکان، )لەودەمانە لەبەر رەشــی 
پەردەکان و تەماویی رەوشــەکان. جوان شــیعە و ســوننە دەرنەدەکەوت( جنێویان بە 
ئیمپریالیــزم دەدا، واتــە ئەمریــکا و خۆرئاوایان بە دوژمن دەزانی. فڕۆکەی ســۆخۆ و 
باجەرەکانیان سۆڤیەتی، هەندێک لە تانکەکەیان سۆڤیەتی بوون. جلوبەرگ، پۆستاڵ، 
نیتاق، بێریەی سەریان و جلی بنەوەی سەربازەکانیان، رۆمانی و ئەڵمانی خۆرهەڵاتی 
بوون. بەڵام، چەکە کوشــندەکەیان، نەخشەســازییەکان هەموو خۆرئاوایی و ئەمریکی 
بوون. ســەرکەوتنی شــەڕەکانی عیراق، زۆربەیان بە ســتراتیژ و فێڵ و ئاگر، بەرگەی، 

نەخشەکانیان خۆرئاوایی، بە پارەی شێخەکانی دوورگەی عەرەبی بوون. 
شــەڕەکە، بەردەوامییەکەی لەلایەن ســەرکردایەتی عیراق دووفاقــی روون و فێڵبازانە 
بــوو. چەند ئیرانییەکان توند و تاڵ دەبوون بەرامبەر خۆرئاوا، ســەدام زۆرتر لەســەر 
داوا و پێشنیاری شێخەکانی نەوت و سامانەکەی دوورگەی کەنداو، دەبووە خۆرئاوایی 

و پڕچەکتر دەبوو.
***

پیاوەکــە، پاڵەوانەکــەی بە پێکەنین و گاڵتەکردنیــش دڕ و توند بوو. درۆ نییە ئەگەر 
بڵێم زاپت ئەمنی دائیرەکەش لێی دەترســا. کە دەمانچەیەکی تاریقی رەشــی بە نیتاق 

لەسەر بەدلە زەیتونییەکە دەبەستا. ئینجا لە دەست و زلەی ئەو دەترسا. 
ئەو، بەو شــەوە ئاودیوی دیوارەکە دەبێت. خانووەکەی لە سەرەوەی، یان بە زاراوەی 
ئەندازیاریی نهۆمی یەکەمی، ژوورێک و بەیتونەیەکی لێ دروســتکرابوو. لە ژوورەکانی 
خوارەوە، بە زاراوەی ئەندازیاری نهۆمی خوارەوە، ژن و کوڕێکی مێردمنداڵی تێدا بوو، 

دەیویست لە ژوورەکە، بە ژنەکەی چاوەڕوانی دەکرد بڵێت:
چیتــر چاوەڕوانــی مۆڵەتی مانگانەی مێردەکــەت مەکە! کێ دەڵێ ئــەو دەگەڕێتەوە! 
راســتە ئــەو کاتی دیاریکــراوی بۆ مۆڵەت و هاتنەوە هەیە. راســتە مرۆڤە، تۆش وەک 
ژنێکی گەنجی گەرم و خۆشی! پیاوەکەت، بیر لە ژن و سێکس دەکاتەوە، بەڵام مەرج 

نییە، مسۆگەریش نییە بگەڕێتەوە. 
)کێ دەڵێ ئیمشەو، بەو تاریکە، ناگەڕێتەوە، لە دەرگا ئاسنەکە نادات!(

)نا ناگەڕێتەوە. هیچ سەربازێک، با سەربازێکی فیراری بێ ئیجازەش بێت. سەیتەرەکەی 
کەرکوک، زووتریش لە »سەلمان باک« و »خورماتو«ش ناهێڵێن، لەترسی پێشمەرگە، 
ناهێڵن دەرچن. ئینجا نائیب زاپتێکی مەدفعیە هەر ناهێڵێن. ئەو خۆشی ئەو گیانبازییە 

ناکات، بەو شەوە لەو رێگایە نادات(.
_ هاتووم پێت بڵێم ئەو لەبیربکە! من شەوێک لەگەڵت دەبم. ئەو شەوە، بەشی سەد 
مانگی هەنگوینیت دەکات. ئاســمان یەک مانگی هەیە، منیش ئیمشــەو. مانگەکەت بۆ 
دێنمــە ناو ئەو ژوورە! )پاڵەوان، گەیشــتووتە ناو ژووری ژنەکەی دڵنیایە، بە شــەو، 

مێردەکەی ناگەڕێتەوە، شێتە، دەیەوێ پیاوێک بیگەوزێنێت(.
_ وەرە، بــەس وەرە، مــن زۆری نەمابوو دڵم بتەقێ. ئەوەندە چاوەڕوانت بووم، لەکێ 

بووی هەی سەر گەورە! )ژنەکە پێی دەڵێت(.
_ هاتم درەنگە! )پاڵەوانە بە ژنەکە دەڵێت(.

_ منیش دەزانم درەنگە، زوو بە!
***

ســەربازی قادسیە، ئەفســەرەکانی نائیب زاپتەکانی عەریفەکانی مەدفعیە و لاسلکی و 
خەستەخانەکانیش، مۆڵەتیان مانگانە و یەکجارە. )پاڵەوان دەڵێت( یەکجار زۆر کەمە. 
بەڵام من شەوانە مانگێک لەگەڵت دەبم. پاش دەی شەو. کە کوڕەکەت دەخەوێت. کە 
جیرانەکانت دەکوژێنەوە. باشە ژمارەیان کەمە، دەتوانم بەیەک شەو بەشی یەک مانگی 

دووری و چاوەڕوانی، ئاسوودەت بکەم. من تاقەتم هەیە. 
ئەو کە دەگەڕێتەوە ترساوە، بریندارە! ئەوەندە راچڵەکیوە، چیتر زەوقی هەڵناستێت. 
ئەوەندەی شــەوانە، هەڕەشەی مردنیان لەسەرە. ئەگەر قاچێکیان نەبڕابێتەوە، ئەگەر 
چاوێکیــان دەرنەپەڕبێت، ئەوەندە ســەرمای بــووە، هەموو گیانی ســڕبووە. ئەوەندە 
ماندووە، بەئاسانی زەوقی هەڵناستێت. دەمینێمەوە، زۆریش دەمینێمەوە، کە گەڕامەوە 

بە ژنەکەم دەڵێم: 
مانــدووم و لە دائیرە بووم. دواییش دەســتەیەک برادەر چووینــە خواردنەوە. زۆرمان 

خواردەوە برادەرێک، مەزاجی تێکداین:
بووە شــەرمان. لەســەر ئەوەی پاش ئەوەی ئیرانییەکان موحەمەرەیان گرتووە، رەنگە 
بەســراش بگرن. دواکەوتین، لە ترســی ســەیتەری جەیشــی شــەعبی چەند شەقام و 
گەڕەکمان کردووە. ئەوان، شــەوانە خۆیان دەپێچن و بە دوو ســێ پیکەبی دائیرەکان. 
زۆربەیــان فەرمانبــەرن، ئۆتۆمبێلی دائیرەکانیان بۆ حزب بەکاردەهێنن، دەوەســتن و 

خەڵک دەگرن.
بــە ژنەکــەم دەڵێم، )پاڵەوان دەڵێت(: قســەمان زۆر دەکــرد، خواردنەوەی زۆرترمان 
داواکــرد. بیرەی فەریــدە و لوئلوئەمان تێکەڵکرد. لەبلەبی و جاجک و پاقڵەمان کردە 

مەزە. دوایی یەک تەشت پاچەمان خوارد. بۆیە دواکەوتم!
دواکەوتم و هەناومان، وەک قەتارەکەی لە چلەکان و پەنجاکان لەو شــارە. لەوێ، لە 
سکەک گەرم دەبوو، فیشکەی دەکرد. مەکینەکەی دەکوڵا و بەرەو بەغدا بەڕێدەکەوت.  
ئیمشەویش، رێخۆڵە و گەدە و سکمان دەهاتودەچۆ. زۆرمان خواردەوە و فارگۆنەکانمان 

دەکرانەوە، دەبووە تەقەتەق. بەڵام لەسەر سکەکە دەماینەوە.  لەو شەوە هێمنە، لەناو 
دارەکان، لە ناوچە چۆڵەکە، بەس قەســەرەکەی ئەحمەد چەڵەبی لێیە. لەو لاوشــەوە 
شارەوانی و باڵەخانە سپییەکەی نەقابەی عومال و کەلاوەکەی شیراتۆن بەرزدەبێتەوە. 

لەوێ فارگۆنەکانمان جیڕەجیڕیان بوو. 
فارگۆنەکان شەقەشەقیان بوو. بەیەک دەکەوتنەوە، لەیەکتری گیردەبوون و دەکرانەوە 
و تەقەیان دەهات! درێژدەبوون، دەپچڕان و دەبەسترانەوە، راکێش راکێشمان بوو. لەو 
شــەوە، میزمان وەک ئاوی قیتارەکە بەگەرمی دەهاتەخوارەوە، هەڵمی لێ هەڵدەستا، 
وەک قیتــار درێــژ بوو هەڵدانی میزمان. بەو شــەوە درەنگە، پــاش تێپەڕبوونی زۆرتر 
لە پازدە ســاڵ، بەسەر نەمانی هێڵەکە، نەڕۆیشتنی شــەمەندەفەرەکە، هەڵگرتنەوەی 
تەختە دارەکانی ســکەکە، فرۆشــتنی بۆ ســووتاندن و رەژوو دروستکردن. لەو شەوە، 
لەناو دارەکان. لەنزیک خانووە بەردە نەوییەکانی مەحەتە. نزیک شەقامە سەرەکییەکە. 
لەناکاو، یەکسەر، بێ ئەوەی کەس لەوێ بێت، کرێکارێکی بەدلە شین، بێ ئەوەی چاو 

و دەستی لەوێ بێت. 
فارگۆنە ژەنگاوییەکان دەبەســترێنەوە. یــەک یەک فارگۆنەکان لەیەکتری گیردەبنەوە. 
فارگۆنی شــینی قەبارە گەورەی گران، لەســەر ســکەیەکی ئاسنی رەق، نەرم نەرم بە 
دەستی ئەو، بە داوای ئەو، دەبەسترێنەوە، ریزدەبن و چاوەڕوانی نەفەرەکان دەکەن، 

کێ دەڕوات بۆ بەغدا:
لــەو شــارە، رۆژانە لــە نەقلیاتی ســەرەکی. بــە پاســە ژاپۆنییەکانی ناویــان ناوبوو 
»مونشــەئە«. رۆژانە، بەڵام رۆژانی پێنجشــەموان و رۆژانی هەینی. ســەدان قوتابی 
زانکــۆ. فەرمانبــەری ئیفادکراو. ســکرابچییەکان. ئەوانەی کەبابخانەیــان لە مەیدان و 
شــەقامی سەعدون داناوە. دوو کەس نەخۆشــێکیان کە »مدینە الطب« خەواندووە. 
چاوەڕوان دەکەن، پاش هەفتەیەک لە نەشــتەرگەرییەکە دەریبکەن و بگەڕێتەوە. ســێ 
چوار کەس دەچنە ســەردانی زیندانی ئەبو غەرێب. لەوێ. لە گەرمەی رۆژی ســەردانی 

زیندانی ئەبو غرێب. هەزارەها ژن و پیاو و منداڵ، دەست: 
بە فەردە، زەمبیل، جانتا و عەلاگە. لەســەر شەقامە سەرەکییەکە دەوەستان، زۆریش 
سوپاســگوزارن، ماندوون و قەرزارن و زۆریش دڵیان خۆشــە. وەســتاون بەو گەرمایە، 
تۆزوغوبــارەش گەرووی وشــک کردون. نایانەوێ شــەربەت و ماســتاوەکەی هێناویان 
بیخۆنەوە. چونکە بۆ گیراوەکانی ژوورەوەیان هێناوە. ئەوانەی لە گۆڕەپانەکەی لمێکی 

بەستووی سپی داپۆشیبوو، دەستەدەستە کۆدەبنەوە. نان، ئاو، گۆشت، برنج، کۆکا، 
ژن، منــداڵ، کتێب و رۆژنامە، پارە و پێویســتییەکانی رۆژانەیان، لە میوانەکان، نەک 

لە حکومەت وەردەگرن.
***

لەوێ. لە شــەوی یانەکە، هەموومان هەڵم و بوخار و غازات لە گەروومان هەڵدەســتا. 
تڕمان دەکرد. میزمان وەک ئاوی قیتارەکە فیشــکەی دەکرد، بن دارەکانمان کردبووە 
جۆگە و رووبار. لەوێ ماینەوە، لەســەر ســکە ئاســنە ژەنگاوییەکان، تەختە دارەکانی 
چەنــدان ســاڵە. شــانیان لەبەر بــەردە رەقەکان. بە بزماری ئاســنی گــەورەی نووک 
تیژی سەرگەورە، بە فەرمان، بەرنامەی ئینگلیزەکان بەستراو بوو، ماینەوە. ماینەوە، 
وەک ســکەکان وشــک و رەق ببوویــن. وەک گەرووی قیتارەکە دووکــەڵ لە قووڕگمان 

دەردەچوو. ژنەکە بۆیە دواکەوتم!
ژنەکــە دەزانم دواکەوتم، بۆیــە نەهاتمەوە، قیتارەکە لە دەشــتاییەکە تێپەڕی، چاوی 
منــارە و قەڵاتمان لەســەر نەما. لە نزیک »پردێ« نزیــک دەبووینەوە. لەوێ. لەناکاو 
وەستا، شکاو و دووکەڵی نەما و خنکا! پێشمەرگە هاتنە سەر سکەکە و قیتارەکەیان 
راگــرت. هاتنــە ناو فارگۆنــەکان، فارگۆن فارگۆنــە دەهاتنــە ژوورەوە. ناویان پێبوو، 
لەنــاو خەڵکەکــە دەگەڕان و بڕنۆ درێژەکانیان، جەمەدانییە گەورەکانیان، بە شــەرواڵ 
و ســاقۆیە پۆلیســییە گەورە و پان و فشەکانیان، قسەیان بۆ خەڵکەکە دەکرد. شەش 
کــەس بوون. بەڵام لەناو قەڕەباڵغی فارگۆنەکان ببوون بە پەنجا کەس. شــەش چەک 
بوون، بەڵام لە ترسانا. بۆ خەڵکەکە ببوونە دەبابە و رەشاش و تەیارەش. عەسرێکی 

درەنگ بوو، کردیانە رۆژی رەشی حەشر و قیامەت. 
بەو شەوە، لە شوێنی قیتارەکە. ئێمە دەمانخواردەوە، ئەوان هاتنە ناو باڕەکە. وتیان 
ناخۆینەوە، برسییمان نییە، نانی خۆمان، ئاوی خۆمان پێیە. لەمێژە نەوس و چەوری 
و مەستی و سەرخۆشییمان لەبیرکردووە. نە دەخۆین و نە دەخۆینەوە. هاتووین لەناو 
قیتارەکــە، لەنــاو نەفەرەکان، دوو کادیری ئێمەی تێدایە بــە مەئموریەتی دوو پۆلیس 

دەگوازرێنەوە بەندینخانەی بەعقوبە. 
)یەکێــک لــە پۆلیســەکان دەســتی خۆمانــە، ئەندامی حزبــە. لەمێــژە داوا دەکات، 
تفەنگەکەی بێنێت و بێتە دەرەوە. بەڵام، ئێمە گوتمان راوەســتە تا رۆژی خۆی دێ. 



90
ەم

شت
هە

ى 
رگ

بە
	

	
وغ

چ
ە ر

قە
 /

ێر
ول

هە

ئیمشــەو رۆژی ئێمەیــە. ئێســتا کاتی کودەتاکەیــە. هاتووین دوو کادیــرە گیراوەکەی 
نــاو فارگۆنەکان دەبەینەوە. پۆلیســەکەش دێتە ناو ریزی شــۆرش. بەر لەوەی بڕۆین 
دەمانەوێ بزانین پیاوخراپێک، داواکراوێکی ناو شۆرش، ئەگەرچی لە هەولێر پیاوخراپ 
و پیاوی حکومەت، دەســتدرێژ و دەســتی تاوان کەمە. بەڵام یەک بەیەک فارگۆنەکان 
دەپشــکنین( ژنەکە بۆیە دواکەوتم. هەموومان ببووینە فارگۆنی کەســکی ئاسنی سەر 
سکەکان. قایشی پانتۆڵی یەکترمان بەریز گرتبوو. بەیەکەوە بەیەک ریتم دەمانگوت:

چک چک دەڕۆین بەرەو بەغدا!
چک چک، زۆرمان خواردووە لەناو ئەو فارگۆنانە نەبێت، پاچەکە هەرس نابێت.

چک چک دەڕۆین، کەس داوای ناسنامە و دەفتەر خدمەمان لێ ناکات، سەیتەرە نییە 
و دەگەینەوە ماڵەوە.

پشــتی یەکترمــان تونــد گرتبوو. بەیەکــەوە، بۆیەکان و خاوەنی باڕەکــە، دوو پیاوی 
کاســبی فیتەریش لەوێ مابوون. گیرفانی شــەرواڵەکانیان پــڕ دینار و درهەمی چەور 
بوو. ئەوانیش پشــتیان گرتین! بەیەکەوە چەک چەک دەڕۆیشتین. تا گەیشتینە نزیک 
بەرازیلییەکەمان. هەموومان دەرگامان نەدەدۆزیەوە، نەمدەزانی سویجەکە لەکن کێیە. 

کێ شوفێرە، کێ لە پێشەوە دابنیشێت.
 کێ قۆڵی لە جامەکە دەربهێنێت. منی پاڵەوان. باســک و ماســولکەی من، شایستەی 

پێشەوە بوو، درەنگمان بەسەرهات.
 کەســیش نەبوو ببێتە کاپتن. کاپتن ســەردارە، بڕیار دەدات! لەســەر هێڵە ئاسنەکە، 
رەقە ژەنگاوییەکە بمینێتەوە. یان ملی قەتارەکان بۆ دەشتاییەکە بسوڕێنێت. ناوچەکە 
ســەخت و دژواریش نییە، بۆ لێخوڕینی شــەمەندەفەر، بەڵام هەر دەبێت کەسێکی وریا 

و لێزان، لەسەر سکەکە رابگرێت و بڕوات.
بە ژنەکە دەڵێم )پاڵەوان لە ژوورەوەیە و دەڵێت(:

شــار گەورەبووە، حەی عەســکەرییش دوورە. تاریکە و رێگاکانی قووڕە و سەیتەرەش 
هەیە، راماندەگرن و تەشــقەڵەمان پێدەکەن! بۆیە ئیمشەو دواکەوتم. ئەگەرنا، ژنەکە، 
ئــی ئەوەیــە دوابکــەوم. بــەر نەینۆکی تۆ، گەرمی و خۆشــی تۆ، ئــی ئەوەیە درەنگ 

بگەڕێمەوە؟!
***

ژنەکە، چاوەڕوانی دەکرد. کوڕەکە خەوتبوو، یان خەریکی خوێندن و کتێبە گەورەکانی 
بــوو. دایکەکەش، جەســتە ئەســمەرەکەی لەبەر گەرمی ئاگــری ژوورەکە ببووە گۆمە 
خوێنێکی ســوور. ببووە شــەرابێکی کۆن. جەســتەی ژن، پێویست ناکات شەرابەکەی 

زۆر زۆر کۆن بێت.
 چەند کۆن بێت، پیرتر بێت رەونەقی کەم دەبێتەوە. کەمتر پیاو سەرخۆش و مەست 
دەکات! بەڵام ژن هەیە، شەوانە جەستەی، هەناسەی کۆن دەبێت و چەندان پێکی لێ 
دەخورێتەوە و یەکســەر دەترشــێت، ســوورتر دەبێت، رەنگی دەگۆڕێت، تامی خۆشتر 

دەبێت، شێت و هار دەبێت بۆ ئەوەی قووڕگی پیاوێک بیخواتەوە. 
ژن، واتە ماچکردن و رووتبوونەوە. 

کە شــەو داهات، ژن دەیەوێ رووتببێتەوە. ژن، لە منداڵدانی ژنێک هاتووتەدەر، بۆیە 
شــێتانە، دەیەوێ بچێتە ناو باوەشــی پیاوێکی دڕ و هار و شــێت. نازانم چۆن ئەوانە 
دەوێرن ناســکییەکانی جەســتەیان، خۆ هەموو ئەندامەکانیان، ناســک، شــل، خاو و 
نەرمن، بدەنە بەر کەڵپە و چڕنووکی پیاو. زۆریان دەڵێن نەرمی ئێمە، بۆ دڕی ئەوان 

دروستکراوە. دەرئەنجام هەموو نەرمەکانی خۆیان، لەناو نەرمی ئێمە دەکەن.
***

کوڕەکە، پاڵەوان، لە یانەی سکەک هەڵدەستیت، بەرەو ماڵەکە بەڕێدەکەوێت: 
لــە پەنایەکــی تاریــک. لەناو کۆمەڵە بلۆکێکــی دڕی نوێی نووک تیــژی بۆش. ئێوارە 
ترکتۆرێکی نوێی ســووری تایە گەورە، شــوفێرەکە ئەوەندە لەســەر کوشــنە بچووکە 
رەقەکــەی هەڵپەڕیبــوو، وەک بلۆکەکان وشــک ببووەوە. عارەبانە لــەدوای عارەبانەی 
لەســەر یەک، دوور لە یــەک، روودەکات و کۆڵانەکەی گرتبوو. لــەوێ روویکردبوو. بە 
رۆژ، بلۆکەکان لەوێ روونەکرابوو. بەو شــەوە، ئەو کێوە ســەختانە، ئەو بلۆکانە لەکێ 

هەڵتۆقین؟
دەگاتــە بەر دەرگاکــە. دەیەوێ بچێتە کن ژنەکە. ئەویش شــێتانە چاوەڕوانی دەکرد. 
بلۆکەکان، شــوێنەکەی شــپرزە کردبوو، بەڵام! رووناکی ژووری ســەرەوەی خانووەکە 
دەبینێت، بۆن دەکات، هەســت دەکات و زەوقی دەجولێت. لەناو بلۆکی دڕ، تاریکی، 
ترس، دوودڵی و مەســتی ســەری، زەوقی هەڵدەســتێت. کام زانای دەروونناس، ئەوە 
شرۆڤە دەکات. لەبەر ئەوەی کەسێکی پاڵەوان بوو، یان شەوەکە تاریک و ناوچەکەش 

چــۆڵ بوو، ناترســێت. ســەیری پشــتەوە و دیــوارە بەرزەکەی بەرامبــەری ناکات. بە 
هەستکردن، گوێی لە رازی ژنەکە دەبێت:

وەرە ون نابێت، تاریکیش بێت، بۆنت دەکەم، من دەتدۆزمەوە! وەرە هەنگاو بەهەنگاو، 
ئاگات لەو گۆمە بێت. چاوت لەو کۆمەڵە کەرپووچە بێت. هاوسێیەکەمان بۆ ستارەکەیان 

لە موسڵ هێناویەتی، وەرە عاشقێک بۆ ماچ هاتبێت ون نابێت.
_ من بۆ ماچ نەهاتووم! )پاڵەوان دەڵێت(.

_ ئەدی چیت دەوێ شێتە!
_ زۆرتر لە ماچ!

_ ئازا بە وەرە، هەموو شــتم پێیە، شــیرن، تاڵ، وشــک، نەرم، لیچ، گەرم، بەموو و 
تاشراویش. بەڵێنم داوە، شەوانە دەرگا لەکەس ناکەمەوە بەڵام سینگم، جلی ژێرەوەم، 
ژووری نووستنم، خۆم، بۆ تۆ، لەناو ژوورەکەم دەکەمەوە! مەرجم لەگەڵ خۆم کردەوە. 
ئەوەندە بۆت رووتببمەوە، بزانم کام بەشــی جەســتەم زۆرتر دەمورووژێنێت و تاســم 
دەکات. ئەمجــارە پەنجەکانــی تــۆ، دەکەمە پێوەری هەســتی مێینەی جەســتەم. بە 

پەنجەکانت دەزانم کێندەرێم زۆرتر گەرم و بەچێژە!
***

ژنەکــە، زۆر دڵنیابــوو، مێردەکــەی بەو شــەوە ناگەڕێتــەوە، نەخەوتبــوو. خەوی لێ 
ناکەوێت، چۆن خەوی لێ دەکەوێت! چاوەڕوانە بە نیگایەک، هەســتێکی ناســکی پێ 

گوتبوو، بۆیە پاڵەوان، لەسەر دیوارەکە بۆی ئاودیو دەبێت. 
دیوارەکە دارگوێز نەبوو، ئەو سمۆرەیەکی کلک زەرد ناو کتێبەکەی خوێندنی سەرەتایی 
بێت. ئەو، کەسمان هەرگیزیش سمۆرەمان نەدیبوو. بەڵام دەیزانی دارگوێز لە شاخەکان 

و گوندە ساردەکان و بەر جۆگە و کانییەکان دەڕوێت. 
ئەو ئاودیو دەبێت. شەوە ئاودیو دەبێت. گەڕەکەکە گەڕەکی حەی عەسکەری بوو. بەڵام 
لەناو هەموو کۆڵانەکان. شەقامە بەرینەکانی یەک دەبابە، زرێپۆش، یەک کلاشینکۆف، 
یــەک دەمانچەشــی تێدا نەبــوو. پاڵەوان بۆ بترســێت، دیوارێک لە ژنێکــی چاوەڕوان 

جیایدەکاتەوە. 
دە ریز بلۆک، لە دوو مەمکی تەقیووی چاوەڕوانی تیمار و مەســاج، لە جەســتەیەکی 
گەرم و سەر سیسەمێکی ئاوریشمی نەرم جیایدەکاتەوە. دەچێت، ئاودیو دەبێت، ئەو 

پاڵەوانە، شــەو بۆ ئەو وەک رۆژە، بەڵام، شەوان ژنەکە تاریکی گەرمی دەکات، شێتی 
پاڵەوان هاری دەکات. 

***

ژنەکە چاوەڕوانە و دەکوڵێت:
وەرە، من بێبەشــم، تینووم، برســیم. ژنی »نائیب زاپت«ێکم، زۆر دڵنیام میردەکەم 
ئیمــڕۆش نەکوژرێــت، هەفتەیەکی تر، لەو هێرشــەش بەدیل نەگیرێــت، لە یەکێکی بە 
برینداری دەگیرێت. وەرە، لەوەتی شەڕە من بێوەژنم. لەوەتی شووم کردەوە، دە شەو 
لەســەریەک بەیەکەوە نەخەوتووین. لەوەتی شــەڕە، بێوەژنم! مێردم گیراوە، کوژراوە، 

مردووە، چووکی مردووە، گونەکانی پووچ بوونەتەوە!
وەرە، شــەو کورتە، ئاســمان فێڵبازە. هەورەکانیش ژنی موحەجەبەی درۆزنن، لەناکاو 
رووت دەبنەوە! وەرە، پاڵەوان، پاڵەوانێکم دەوێت لەو شەڕە، لەو مەیدانە بمشکێنێت. 
من شــکانم دەوێ، گیرانم دەوێت، پێویســتم بەوەیە، یەکێک توند بمگرێت، ماڵی دزراو 

لەناو دەستم دەربهێنێت، شیری مەمکم، ئاوی لەشم بکوشێت:
شــەڕ منــی دۆڕانــد. قادســیە، منی کافر کرد. لە قادســیەی یەکەم لەســەر دەســتی 
»ســەعدی کوڕی وەقاس«، ئەگەر ناوەکەی راست بێت. زۆر بڕوام بەوە مێژووە نییە. 
بووم بە موســلمان، ژنێکی نوێژکەر! بەڵام ئەو شــەڕە ئیمانی لاواز کردم، زینا دەکەم، 
لەگــەڵ پیاوێکــی بێگانە، لەو خۆم بچووکتریش دەخەوم. جووت دەبم. شــەڕە، ئەدی 

شەڕەکانی ئەوانیش، بۆ ژن نەبوو!
وەرە، من، بە شــەڕەکە، مێرد و کوڕ و ســولفەی عەقاری و تویوتای ســەربازیم لەبەر 
چــاو کــەوت. وەرە پاڵەوان، قەڵاتم بگرە. بمروخێنە، بمگــرە، بمکوژە، بەیانی زیندوو 
دەبمــەوە و بــا زینــا بکەین. بەیانی تۆبە دەکەم رووت دەبمــەوە، پاش دەقە جلەکانم 
لەبەردەکەمەوە. دێمە دەرەوە، قژم دادەهێنم، مکیاژێکی ناسکی تەنک دەکەم. با هەموو 
ژنە عەسکەرییەکان، ژنی نائیب زاپتەکان، بزانن، درۆ دەکەن هەموویان حەسوودییم پێ 
دەبن! با بەیەکەوە لەبن دیوارەکان، لەدیار عارەبانەکەی میوە و سەوزەی لێ دەکڕن. 
کە زۆرتر ســەیری ناو شــەرواڵی میوە فرۆشەکە دەکەن. زۆرتر لەناو تاکسییەکانی پێ 
دەچنە ناو بازاڕ و شــێخەڵا. لەناو ریمە شــڕە درێژە بەدووکەڵەکان، بیریان لەکن گێرە 

درێژەکەیە. درۆ دەکەن، من درۆ ناکەم، وەرە پاڵەوان وەرە:

چیم لێ دەکەیت، رووتم، برسییم، سەرمامە، گەرمامە، منداڵ و گەورەم، ژنم و کیژێکی 
چواردە ســاڵییم، بێوەژنم. ژنی ســەربازێکی قادســیەم، لە مانگی یەکەم چەند شاری 
ئیرانیــان گــرت. پاش چەند مانگێک خۆیان نەگرت، تێدا شــکان، چل پەنجا هەزاریان 

بەیەک شەو، لەسەر ئاوەکەی »کارون« گیران. 
من ژنی پیاوێکی بەزیوم، بەسە، منیش چیتر خۆم نادۆڕێنم، خۆم نافەوتێنم، چیم حەز 
لێ بێت دەیکەم. وەرە هەی پاڵەوانی بێ غیرەت. دوو سێ سەعاتە لەو ژوورە تاریکە 
رووناکــە، لەو گەڕەکە بەســامە، لەناو ئەو ماڵە چاوەڕوانت دەکەم. هەموو جەســتەی 
ســەربازیی خۆمت رادەســت دەکەم. بە چی دەمگریت، بە کێم دەفرۆشیت، لەکێ دیلم 
دەکەیت! ئامادەم. بیوەژنێکی پاکیزەم، پەردەم ماوە، مەمکم مەمکی کیژێکی زانکۆیە!
بــەس تــۆ پیاو بــە وەرە، دوودڵ مەبە. ئەگــەر پارەت دەوێ، خیانــەت بکە، بە پارە 
دەتکڕم، سواری خۆمت دەکەم، ئاوت دەمژم، گونت دەکوشم، بە پارە حیزت دەکەم! 
لەگەڵ ســووتان و بانگەوازەکە، پاڵەوان، ئەو شــەوە لەسەر دیواری حەوشەیان ئاودیو 
دەبێــت. زوو دەگاتە ژووری نووســتنی ژنەکە. پاڵەوانی خۆی لەگەڵ دەکات، لەســەر 
دیوارەکــە ئاودیــو دەبێتــەوە، بەڵام ئەو جــارە دوو بلۆکــی لەبن پێیەکانــی دانابوو، 

دیوارەکەش نەوی تر ببوو.
***

ئەودەمانە خانووەکانی »حەی عەســکەری«، زۆریان کەلاوە بوون. زۆریش لە زەوییە 
دوو ســەد مەتری ســەربازەکان، دوو سەد و پەنجا و سێســەدییەکەی نائیب زاپتەکان 
بەتاڵ بوون. خانووەکان دروست نەکرابوون. یان بە بادلۆیی و سەری نەگیراو مابوونەوە. 

ئەگەرچی زەوییەکانیان بەخۆڕایی وەرگرتبوو، بەڵام خانوو دروستکردنیش: 
کات و پیاو و هاتوچۆی دەویست. زۆریش لە سەربازەکان خەڵکی هەولێریش نەبوون. 
بەڵام لەبەر پارەی عەقاری و پاداشــتەکە، دەبوایە خانووەکانیان دروست بکەن. بەڵام 
دروســتکردنی خانووێک، تەواوبوونی و کارەبا بەســتان بۆ ئەوان، وەک شــەڕەکە، لە 
بــەرەکان ســەختر و زەحمەتتر بوو. ئەگەر وەســتا و کرێکاری هەبوایە، ئاوراکێشــان 

زەحمەت بوو. 
چیمەنتۆ وەرگرتن: پەلامار، هێرش، ئارەقەڕشــتن، دەستماچکردن، چاوسوورکردنەوە، 
تەنازلی زۆری دەویست و ئاسان نەبوو. گەیشتن بە ناو ئەرزەکان، پەیداکردنی خەباتە، 

کرێکار، وەستا، نەجار ئاسان نەبوو، پیاوەکان: سەرباز بوون، یان ئیفلیج و برینداری 
ناو نەخۆشخانە، لەماڵەوە لەسەر قەرەوێڵەکان بوون.

***

پاڵەوان، بە پارەی خانووە کۆنەکەی گەڕەکی تەیراوە. خانووێکی گەورەی دروستکراوی 
ســەر ســێ ســەد مەتری بۆ خۆیان لەو گەڕەکە بەکرێگرتبوو. خانووەکەش، زۆر دوور 
نەبوو لە ماڵی ژنەکەی، مانگانە چەند شــەوێک مێردەکەی دەهاتەوە. کە دەگەڕایەوە، 
دیــارە زۆر تاقەتی جووتبوون و هەوەســی نەبووە، بۆیەش ئــەو پیاوەی بەرازیلییەکی 
ســپی نوێی هەبوو، ســمێڵی لە کلافە ئاوریشم و بەژنی دارێکی بەرز بوو دەبینێت. بە 

هەر شێوەیەک بێت ئەو قسەی لەگەڵ دەکات:
دەزانێــت لــەکام دائیرە کاردەکات. دەزانێت لە راپەڕینەکــەی مەرکز تەدریبی هەولێر، 
ئەویش لەگەڵ بەردبارانەکەی ســەربازگەکەی کردبوو، پاش ئارامبوونەوەی مەرکەزەکە 
لەگــەڵ هەموو کوردەکانی تری ناو ســوپای عیراقی تەســریح بــووە. زووتر خوێندنی 
تەواو کردووە و دامەزراوە. بە فێڵێک بەناوی پرســیار و دۆزینەوەی کار، ژنەکە ناوی 
کوڕەکەی پرســیبوو. دەیزانی لەکام ژوورە، ســەعات چەند دەگاتە دەوام و کەی تەواو 

دەبێت. دەیزانی بەرازیلییەکەی لەبەر کام سێبەریش رادەگرێت.
 بەڵام ئەو، پێش ئەوەی بگاتە ناو دائیرە چاوەڕوانی دەکات. لێی دەچێتە پێش، سەر، 
قژ، چاو، هەردوو دەســت، نیوەی سینگ، لوتکەی مەمک، دەشتایی سینگ و برۆکانی 
چاوە رەشــە شێتەکانی، بۆ پیاوەکە، سمێڵی ئاوریشمییەکی دەباتە ناو ئۆتۆمبێلەکە. 

بەوە دیمانەیە، بەزمی سەر دیوار و ئاودیوبوونەکانی شەوانەیان دەست پێدەکات.
***

ئەو شــەوەی کوڕەکەی ناویان نابوو پاڵەوان. لە ترســی کوڕی ژنەکە، لە ترسی چرای 
ماڵەکــەی بەرامبەریــان. کــە ئادیو دەبێت و دەچێتە کن ژنەکــە. ئاودیوبوون و چوون 
ئاســانە، بەڵام گەڕانەوە ســەختە. هەڵتەکاندنی دوو بلۆکی ریزی سەرەوەی دیوارێکی 
نــوێ، بۆ پاڵەوان ئاســان بــوو. نەرم بلۆکــەکان دەهێنێتە خوارەوە، لەســەر یەکیان 

دادەنێت، لەسەر دوو بلۆکەکە ئاودیو دەبێتەوە. 
بەڵام بەر لەوەی ئاودیو بێت. لە ناو حەوشەکە، باخچەکە، تەنیشت ریزە کاشییەکەی 

لە کارگەی گەڵاڵە بە ســەد دەســتماچکردن، دوو هەزار کاشــیی سی بە سی، دارێژراو 
بە بەردی گەڵاڵە وەرگیرابوو. سەیرێکی پەنجەرەکە دەکات. دەیەوێ بزانێت ژنەکە، لە 

درزی پەردەکە چاوی لەوە، یان لەسەرچاو کەوتووە، خاوبوویتەوە.
ژنەکە ناتوانێت، لەکاتی ئاودیوبوون، رۆیشتنی میوانە گەرمەکەی بێتە دەرەوە. نەوەک 
بــەو شــەوە تاریکە، لــەو ترس و نیگەرانییە، رۆبە شــینە تەنکەکەی لــە لقی دارێکی 
باخچەکــە گیربێــت. لقەکە هاوارێک بکات: دز و چێژی شــەوەکەی لێ ئاشــکرا بکات. 
کوڕەکە، جیرانەکان، خوداشی لێ بەئاگابێنێت. ناوێری بێتە دەرەوە، چۆنکە ئارەقەی 

زۆری کردبوو، ماندوو ببوو، لەسەرچاو کەوتبوو. 
***

ناتوانێت، بۆ ئاسانکردنی ئاودیونی کوڕەکە دەستی بگرێت. ئەو، لە ژوورەوە لە نهۆمی 
یەکەمــی خانووەکە چاوەڕوانی دەکات. ئەگەر دەیتوانی دەهاتەوە دەرەوە، میوانەکەی 
لەسەر دەستان دەبردەوە ژوورەکەی، دەیبردەوە سەر گوڵاڵەی سەر سیسەمەکە. بەڵام 
پیاوەکــە، لــە دیوار و ترس و زەبریش بەهێزتر بوو. تازەش لەناو کۆنە فارگۆنێکی ناو 
کۆنــە مەحەتەکە دابەزیبوو. کە پێشــمەرگەکان هاتبوونە نــاو قەتارەکە. پاش ئەوەی 
کادیرە گیراوەکە، دوو پۆلیس و دوو تفەنگەکە دەبەن. یەک بەیەک لە خەڵکە دەپرسن، 
لــەوێ دەربــازی بووە، زۆری خواردیتەوە. لەســەر شــەقامەکە، دەگاتــە مەفرەزەکە، 

جامەکەیان بۆ دەهێنتە خوارەوە و پێیان دەڵێت:
زۆرم خواردیتەوە، تازە لەناو فارگۆنێک دابەزیوم بەرەو عەبادان دەڕۆیشــت. من گوتم 

مەلەوانی نازانم و ئاوی کارون دەمخنکێنێت! 
چەکدارەکانــی لە ناوەڕاســتی شــەقامەکە وەســتابوون. ســەرما، تــرس، ماندووبوون 
و نیگەرانــی پەریشــانی کردبــوون. بە بۆن و قســەکانی دەزانن سەرخۆشــە. جەیش 
شەعبییەکان شەپێک لە دەرگای بەرازیلییەکە دەدەن. ئەویش بەو شەپە رادەچڵەکێت، 
دەیــەوێ دۆ و دۆشــاو تێکەڵ بــکات! بەڵام لەگەڵ ژنەکە ژووانــی هەیە، دەبێ بڕوات، 

لەسەر دیوارەکە ئاودیو بێت، ئەو حیزییە قبووڵ دەکات.
لەسەر دیوارەکە ئاودیو دەبێت. بە نووکی کلیلەکانی گیرفانی لە جامی ژووری نووستنی 
ژنەکــە دەدات. دەیزانی کوڕەکە لە ژووری ســەرەوەیە. ژووری نووســتنیش لەو جۆرە 
خانووانــە دیارە، لە پشــتەوەی خانووەکەیە، پەنجەرەکانیــان بچووکترە لە پەنجەرەی 

هۆل و پێشــوازییەکە. ژنەکەش وەک پشــیلەیەک، بە جلە نەرمەکەی شــەوانی، بەرەو 
دەرگاکە دەچێت. دەرگای پێشــوازییەکەی دانەخستبوو، ئەگەرچی ماڵەکە تاریک بوو، 
بەڵام پاڵەوان لە تاریکییش دەیبینی. ژنەکە پەنجەی لەسەر دەم داناوە، ئاماژەیەک بۆ 
پێیەکانی دەکات تەقە نەکات. نەرم نەرم بێتە ژوورەوە. دەرگای نووسینەکەش کرابوو، 
کلیلەکەش لە پشتەوەیان بۆ داخستن ئامادەکردبوو. کلیلێکی سی نووکی باریک. بەڵام 
وەفای نەبوو لەکاتی داخســتنی تەقەیەکی هــەر دەکرد، جیڕەیەکی لێ دەردەچوو. لە 
کردنەوە و داخســتنی و دووبارە کردنەوەکەشــی شەرم ناکات. دەرگا بۆ شەرم بکات، 
کلیل بۆ شــەرمەزار بێت، پەردە بۆ بلەرێــت، دۆلاب بۆ دەرگاکانی دابخات، دیواری بۆ 
نەبێتە ئاوێنە، ئاوێنە بۆ ببێتە پارچەیەک بەرمیلی ژەنگاوی، دوو عاشق هاتوون رووت 

ببنەوە. 
ئــەو، لەســەر دیوارێکی کۆنکریتی، دوو بلــۆک بە رەزامەندی وەســتاکەی دیوارەکەی 
دروســتکردووە، کرێکارەکــەی ســێ جار ئــاوی داوە، دەهێنێتە خوارەوە. پێ لەســەر 
بلوکــەکان دادەنێت، بەئاســانی ئاودیودەبێتەوە. دەگاتەوە بەرازیلییە ســپییەکەی کە 

لەپەنا دیوارێک، لە تاریکییەک رایگرتووە و پێی گوتووە: 
مــەرد بــە! هەتا دێمەوە پەنجــەر نەبیت! زووش ئیش بکەیتەوە، تــا بەپەڵە بگەمەوە 
ماڵەوە. لێرە تایەکت نەچەقێت، بەنزینت تەواو نەبێت، شــەرمەزاری گەڕەک و ماڵەوە 
و موختاریشــم نەکەیت. بەیەکەم ســولف ئیش بکەیت. مەردە بە، چۆن منت هێناوە، 

مەردانەش لە کۆڵانەکە، لە زیناکردنەکە، لە ترسەکە دەربازم بکە.
***

پاڵەوان لەگەڵ ژنی نائیب زابتەکە رووتدەبنەوە. ژنەکە ناترسێت لەکێ بترسێت. هەموو 
دونیا داوای بکات، نیوەی وڵاتی ئیرانیش لەلایەن لیوا و فەوج و خودی مێردەکەشــی 
بگیرێت، مۆڵەتی مێردەکەی نادەن. ئەگەر مۆڵەتی دوو ســێ رۆژیشــی بدەن ناگاتەوە 

ماڵەوە. 
_ ئەسمەرەکەم درەنگ هاتی!

_ ئا، درەنگە، بۆیە زوو بە! )لەگەڵ کردنەوەی زنجیری پانتۆڵەکەی(.
_ دیسان زۆرت خواردیتەوە؟

_ ئەگەر نەخۆمەوە، دەگەمە ئێرە. لە ناو قیتارێکی بە گێچەڵ دەربازم بووە!

_ قیتاری چی، هەی سەرخۆش! )بۆ خۆی رایدەکێشێت(.
 ئیمشــەو، ژنەکە بۆ میوانەکەی رووتدەبنەوە. لەســەر پشت راکشاوە و بانگی دەکات. 
ئەوەندە پەرۆشــە، ئیماندارێکیش ئەوە بە زینا و کوفر نازانێت. لێی دەپاڕێتەوە. بەر 
لەوەی پانتۆڵەکەت لەبەر بکەیتەوە، پێش ئەوەی گوێی بە دیوارەکە وەبنێت، لە کونی 
دەرگاکــە ســەیری تاریکییەکە بکەیــت، وەرە ناوم. هەموو جێگەیەکــی تۆم دەوێت و 
زۆریش پێویستم پێیە. پەنجەکانت، دەستت، ددانت با ئیمڕۆش بە فڵچە و مەعجونیش 
نەشــوورابن. هەمــوو شــوێنێکی تۆم دەوێ بــەس هی پیاو بێــت. پیاوێکی حەرام، لە 
پیاوە حەلالەکە هیچم نەبینی. شەڕ و دووری و تەماحی دایکوباوکم و چاوچنۆکی ئەو. 
هیچم لەوانە لەگەڵ ئەو نەبینی. وامدەزانی ژن و پیاو بەجلەوە لەدایکبوون. وایدەزانی 
منیش ســەربازێکی موکلفی بن دەســتی ئــەوم. نەیدەزانی لەگەڵ مــن نان بخوات. لە 
پیاڵە، چای شیرین بخواتەوە. فێربوو چای بە چیلکەی دار تێکدەدا. خواردنی برنج و 
شلەی بەیەکەوە دەخوارد. برنجی و شلە و گۆشتەکەی لەیەک قاپ دەکرد. نەیدەتوانی 
لەژێر لیفی پەمۆی پەمبە بخەویت. پێی ئاســایی بوو بە پۆســتاڵەوە لەگەڵم بخەوێت. 
فێری شــەڕ و داپلۆســین و تۆقاندنیــان کردبوو. فێریان کردبوو، بــەرد و دار بخوات. 
نەخەوێت و باران تەڕی نەکات، بەفر و کڕێوە و شەختەش زەفەر، بە پەنجە، نینۆک، 
کیر و گونەکانی نەبات. ئەو لەجیاتی رووتبونەوە و ناز، دەیەوێ »ئیســتاعید« و بە 
ســڵاوکردن بۆی بوەســتم. حەزی نەدەکرد دابنیشم، پاڵبکەوم، خۆم بشۆم و رووتیش 

ببمەوە!
***

ئەو سێ بیرەی خواردبووەوە. گەنجە و ناترسێت. هاتووە و دەیەوێ باخێک ئاو بدات. 
موڕەبایەک لو میوەی تەڕ، ســێو، هەرمێ، گێڵاســی چاو، شــفتی سمت، هەنجیری ناو 
ڕانەکانــی بگرێتەوە. دەســت لە رانی دەدات. پەنجەی لەســەر مــووە نەرمەکانی پاش 
هەڵکەندنی بە شیلەکە هاتوونەتەوە، بدات. تازە سەریان دەرهێناوە بۆ دیتن و زانینی 
بەزمی شەوەکە. پەنجەی لەسەر گرێیە نەرمەکان رادەگرێت. ئەوە نەبوایە کێ هەستی 

بەو وردە گرێیانەی سەر رانە نەرمەکە و کەفەڵی ژنەکە دەکرد:
چەند ســاڵە ژنی ئەو پیاوەم، هەرگیز رانم و نێوان هەردوو رانم، بنهەنگڵم و سەرســک 
و بنسکم وا بۆی لووس نەکردووە! منداڵ بووم، منیان بەگچکەیی داوە بە دوو تەختە 

رەشــەکەی ســەر یەخــەی. نەفام بــووم، منیان داوە بــە موچە باشــەکەی، بە بەژنە 
زراڤەکــەی وەک ســتوون هەڵچووبوو. هەرزەکار، ئەویش تەمەنــی زۆر لە من گەورەتر 

بوو. 
ژنەکە، لەگەڵ چێژە خۆشــەکە. ئاوە گەرمە زۆرەکەی. لەســەر گوڵ و کەمەری نەرمی 

سەر سیسەمە دوو نەفەرییەکە، بە دڵ، بە راستی، بۆ ساڵانی بەبابردەی دەگریت:
ئەوە یەکەمجارە رەحەت دەبم. هەرگیز نەمزانیبوو پیاو ئەوەندە خۆشــە! نەمزانیبوو، 
رووتبوونەوە نیوەی چێژوەرگرتنە. کە دانە دانە جلەکانم بۆ ئەو لەبەردەکەوە هەســتم 
دەکــرد، زۆربــەی ئەندامی جەســتەم، ئەوانــەی لەوەتــی بوونیان هەیە نــەورووژاون، 

نەجوولاون، دەبنە ئاو و ئاگریش. 
من منداڵ بووم، نەمزانیبوو مێردکردن چییە. نائیب زابتەکە خۆی کەم کەم دەهاتەوە. 
شەوانە سەرجێیەکەمان زوو و بەپەڵە تەواو دەبوو. کاتی ئەوەی نەبوو، یان نەیدەزانی 
منیش رەحەت بکات. منیش نەمدەزانی یان شەرمم دەکرد! شەڕ و سوپا و دڵڕاوکییەکانی 
ســەربازی، تەمەنی کردبووە کەڤرێکی رەقتر لە بەرد و شــەختە. لەوەتی ســەربازە و 
رۆژانە بیســت ســەعات، پۆســتاڵی ئەگەرچــی خاوێن و رەش و توندیــش بوو، لەپێی 

نەکردیتەوە. 
بــەڵام ئیمشــەو، ئــەو کوڕەی لەســەر دیوارەکە بــۆم ئاودیو بوو. بەنەرمی لە ترســی 
کوڕەکەی دەیهێنتە ژوورەکەی. تینوویەتی و حەســرەتی مێینەی پازدە ســاڵی بەیەک 
شــەو تێر دەکات! زۆریــش تێردەبێت، بیردەکاتەوە ئەوەندە تێــرە، ئەگەر مێردەکەی 
دووجار لەســەریەک مۆڵەتەکەی بداتە یەکێکی تر، یان بیفرۆشــێتەوە، هەر پێویســتی 
پێی نییە. بەڵام ژنەکە، بەیانی لە خەوە قووڵەکە هەڵدەســتێت کوڕەکەی رۆیشــتووە. 

تەلەڤزیۆنەکە خەتی رەشوسپی لەسەر یەک وەردەگێڕێت و خشەخشییەتی.
 هەڵدەستێت بورکانە، ئاگر و دووکەڵی دەگاتە ناوشار. هار دەبێت، دەیەوێ کوڕەکەی 
شــەوەکە، بەزمەکە و رووتبوونەوەکە بدۆزێتەوە. شــەو وایدەزانی بەشــی ســێ مانگ، 
پیاوی خواردووە. بەشی دوو مانگ ئاودراوە. بەڵام دەرچوو، لەوەتی چاوی کراوەتەوە. 
حەزی لێیە، پەرۆشــە. دەیەوێ بگەڕێتەوە و لەســەر دیوارەکە نا، با لە دەرگاکە بێتە 

ژوورەوە. 
ژنەکە، نەمامە، دارێکی ناو باخەکەیە، ئاو، بەس ئاوی ناوێت. دەیەوێت، بەڵام لەگەڵ 
ئاو، نەمام، ناوقەد، گەڵا، گوڵەکانیش، ئاو، ســێبەر، شــوورە، شــەوورۆژ، شــنەبا و 

جاروبار دەســتی لاســاری بایەکی بۆ گەیاندنی تۆ و گوڵاڵەکان دەوێت. وەرە پیاوەکە، 
کوڕە شــێتەکە بەس ئاوم ناوێ. سێبەر، توندوتیژی و سەرکەوتن بەسەر قەدم دەوێ. 
بەردەوام تۆم دەوێت. بۆیە ژنەکە بەیانی زوو بەحەسرەتەوە، چاوەڕوانی ریمە گەورەکە 
دەکات، پڕ بێت و بچێتە ناوشــار. ئەو زووتر، پێش ئەوەی بگاتە شــێخەڵا دادەبەزێت، 

ئیتر بەزمەکە درێژەی دەبێت...
***

 پاڵەوان، نەک ئەو دیوارە، شــوورەی بەرینتر و پانتریش دەرووخێنێت. لەو دیوارەوە 
دێتە ژوورەوە. دێتە ناوەوە. ئیشی خۆی دەکات، نەرم نەرم بێ غەڵبەغەڵب دەکشێتەوە 

و دەربازیشی دەبێت. 
_ ناڵێن بەو شەوە لەکوێ بوویت؟

_ )سەری دەلەقێنێت( دەڵێم چووبووم لەکن ژنێکی ئەسمەر خۆم چەور بکەم!
_ بەڕاست حەیوان، مەکە فشە؟

_ جنێوو مەدە، دوایی موختار، جیران و خەڵکی هەموو گەڕەکەکەت بەسەروەدەکەم. 
من پاڵەوانم.

_ پێش ئێســتا دەمگوت حەیوان پێدەکەنی، دەبینم تەواو بوویت و بوویتە ئینســان! 
بەڕاست دەڵێیت لەکوێ بووم؟

_ دەڵێم لە ســەیتەرەیەک گیرابووم. منیان بشکنی، منیان رووتکردەوە، منیان برسی 
و بەدبەخت کرد. منیان کوشی، هەموو ئاوی جەستەیان دڵۆپ دڵۆپ لێ چووراندمەوە! 
کافر بوون، ئەوانە پیاویان نەدیبوو، برســی بوون نان و ئاویان نەدیبوو، منیان وشــک 
کــردەوە. دەڵێم گیرابووم، ئازایانە لەســەر دیوارێک بــازم داوە، هەرگیز بڕوا ناکەیت. 
ئاودیوبــووم و کەســیش منی نەبینی. ژنەکە مــن پاڵەوانم، لەو گرتووخانە گەرمە، لەو 
کوشینە بەئازارە، لەو مردنە نزیکە دەربازم بوو. لەسەر دیوارەکە ئاودیوبووم و هەڵاتم. 

سەیری پانتۆڵ و پێڵاو و قەمیسەکەم بکەم!
***

پاڵەوان، زۆرتر لە سەعاتێک لەکن ژنەکە دەمینێتەوە، ژنەکەش دەڵێت:
لەوەتی شووم کردەوە، یەکەمجارە پیاو بناسم. لەگەڵ مێردەکەم خەوتووم و دووگیان 

بووم، مانگانەش خوێنم بینیووە، سەری مەمکم خوراوە و حەزم لێ بووە، بەڵام هەرگیز 
ئەوەم نەکردووە.

ئیتر پاش ئەو شەوە. ژنەکە شەیدای پاڵەوان دەبێت، لێی دەبێتە شێری ناو قەفەس. 
بــەردەوام وەک بــت بۆی دەوەســتێت. چاو لە چــاوی دەنێت، خۆی بــە برادەرەکانی 
دەناســێنێت. خۆی دەگۆڕێت و چاوی رەش دەکات. تەنوورەیەکی کورت لەبەردەکات. 
قەمیسەکانی تەسک دەکاتەوە. سێگۆشەیەکی سینگی لەسەر قەمیسەکەی دەردەهێنێت. 
کــە مێردەکــەی لــە شــەڕێکی دژواری »فاو« دەکوژرێــت. پاڵەوان هەمــوو مامەلە و 
هاتوچــۆی دائیــرەکان، بۆ ژنەکە دەکات. ماوەیەکــی زۆر، تا کوڕەکەی گەورە دەبێت، 
ژنەکە شــەرم لە ســمێڵە رەشــەکەی دەکات. ماوەماوە، لەناو ماڵەکەی. یان لەســەر 
کوشینی پشتەوەی بەرزایلییەکەی. لەسەر ریزە بلۆکی کەلاوەی خانووێک. لەناو دەغڵ 
و بەرســێبەرێک. لەنــاو خانووە بەردەکانی مەســیف، رۆژانە بە حــەوت دینار بەکرێی 
دەگرت، ســێ چوار ســەعات تێدا دەمانەوە. بەپەڵە لەگەڵی جووت دەبێت، کە تەواو 

دەبن، دوور لە ماڵەکەیان ژنەکە دادەنێت.
***

هەولێر ـ قەرەچوغ
بەشى پێنجەم    کرێکار و فەرمانبەر

بینایە زەردەکەی نەقابەی عوماڵ، بەناوی یەکێتی نەقابەی کرێکاران، یان خەڵکەکە 
هەر بە فرقەیەکی حزبییان دەزانی. بینایە کۆنکریتییە گەورەکە. لەســەر شوێنەواری 
»ئاوی میری« و باخ و رەزی موڵکدارەکانی ئەو شــارە دروســت دەکرێت. شــوێن، 
بۆن، تام، ســێبەر، ئارەقە و شــنەی باخەکانی، لەبیری زۆر لە پیرەکان مابوو. کە 

بینایەکە لەو شــوێنە، لەناو چاڵەکە، بەرزدەکەنەوە.
شوێنەکە پێشان زوو، زۆریش درەنگ و کۆنیش نییە. شوێنی سەیران و خواردنەوەی 
مەســتی، گۆرانی و سەرخۆشــەکان بوو. لەناو چاڵێک، لەوێ کرێکاران: بە دەســت، 
نینۆک، ئارەقە، قازمە، پیشەقان، پێمەڕە و ماندووبوون، بە پارەی کەم و سوخرەش 
هەڵیانکۆڵیبــوو. باڵەخانــەی نەقابەکــە دروســت دەکەن. لەســەر قۆچەکانی نهۆمی 
ســەرەوەی بینایە بەرزەکە، تیــژە باتونە چیمەنتۆیە رەنگ زەردەکە، دروشــمەکانی 
حزبــی بەعــس باڵیان کردبووەوە، تا بەرزایی ئاســمان دەفڕین. لەدوورەوە، بەس بۆ 
هەڕەشــە نووسرابوون. ئەگەرنا، ئەوان و خەڵکەکەش دەیانزانی، ئەو دروشمانە، لەو 

هەوارە پیادە نابن!
بینایەکە، یەکێک بوو لە باڵەخانە گەورە و دیزاینە ناوازەکانی ئەودەمانەی شارەکە. 
بەڕاســتی وابوو. هێشــتا قشلە ســپییەکە، بە دیوارە بەرینەکانی، بە ژوورە تەسک و 
پەنجەرە باریکە بڵندەکانی، زۆربەی دەزگا و بەڕێوەبەرایەتییەکانی دەسترۆیشــتووی 
تێدا بوو. پەروەردەی هەولێر، لەناو کۆنە خانووێک، دوایی دەچێتە ناو بەشی ناوخۆی 
قوتابییان، بۆ گەرمبوونەوە پشــتی دابووە شــەقامی شێستمەتری. تەجنیدیش، هەر 

رۆژێ لــە کۆڵانێــک کرێچی بوو. لەوێ زۆرتر، ناوی بەعس و قائید دەهات. 

ســەرۆکی نەقابــەکان، _هەمــوو نەقابەکان، بەنــاو ژمارەیان زۆر بــوون _ بە جلی 
زەیتونی ئێواران دەوامیان دەکرد. بەرۆژیش لێرەولەوێ حزبایەتی سارد و شەرمنانە 
و ترســنۆکانەیان بەســەر »فەراش«ێکــی شانشــکاو. »فەرمانبەر«ێکــی خنــکاوی 
نــاو ئیزبــارە و دۆلابــی شــڕی دەرگا شــکاو و جگەرەی تونــد و ژەهــراوی پاکێتی 
بەغــدا. »بەڕێوەبەر«ێکی دزی چاومۆنی مێباز . »شــوفێر«ێک مانگانە دوو تایەی 
ئۆتۆمبێلــە حکومییــە باشــەکانی لــە بازاڕ دەگۆڕییــەوە، بەوەش بــڕە پارەیەکی لە 

گیرفانی دەئاخنی. 
ئەوانــە، زۆری وەک ئەوانــە، لــە دائیرەیــەک دوو کەس. لە بازاڕێــک یەک کەس. لە 
قەزایــەک دوو کەســیان دەکردە بەعســی. دەبوونە حزبی، ماوەیەکــی زۆر بە پلەی 
»نەســیر« و دواتــر »نەســیر موتەقــەددم«  دەمانــەوە. بەئاســانیش نەدەبوونــە 
رەفیــق! بەڵام نەســیریش، ملکەچــی هەمــوو فەرمانەکانی حزب دەبــوو، لە هەموو 

دەسکەوتەکانیش بەشدار دەبوو: 
هەموویان وەکو یەک دەبوایە، ببنە جەیشی شەعبی، کلاشینکۆف، چوار مەخزەن و 
قەمســەلەیەکی تەنکی ســەربازیش وەربگرن. هەموویان مەتری بەیەک دینار حەقیان 
هەبــوو، دوو ســەد مەتر زەوی لە شــارەوانی وەربگرن! بەڵام لــە گەڕەکە نوێیەکان 
و دووری شــارەکە. پــاش تێپەڕبوونــی چەنــدان ســاڵ، دەبێتە گــەڕەک و ئاوەدانی 
تێدەکەوێت، بەڵام راکێشــانی ئاو، کارەبا و قیرتاوکردنی شــەقامەکانی وەک بارێکی 
گران، وەک ئەرکێکی زۆر و قوورس. پاش راپەڕین، دەکەوێتە سەر شانی حکومەتی 
هەرێمی کوردســتان، بارە ئابوورییە ناهەموارەکەی. کە چەندان گەمارۆشــی لەســەر 
بوو. چونکە بەعســییەکان، ئەفســەرەکان، رەفیقەکان، ئەوانــەی دیارییەکانی حزب 
و دەوڵەت و سەدامیشــیان لەو ئەرزانە وەردەگرت. زوو زەوییەکانیان دەفرۆشــتەوە 
خەڵکی شــارەکە. کرێچییەکان، ئەوانەی خانوو و هەواریان نەبوو، لێیان دەکڕینەوە. 

ئیتــر گەڕەکەکان ببوون بە گەڕەکی میللی پەراوێزکراو!
هــەر بۆ گەشەســەندنی ئــەو نەقابەیە. بە بڕیارێک، زۆربــەی دەرچووانی »پەیمانگە 
و ئامادەییــە پیشــەییەکان« فەرمانبــەرەکان، دەکەنە کرێکار، دەبنــە ئەندامی ئەو 
نەقابانەی ناو یەکێتیی نەقابەکانی کرێکاران. دەرچووانی پیشەســازی بە بەشــەکانی 
کارەبا و میکانیک و دارتاشــی. کوڕە گەنجەکانی قژیان لەبەر هەتاو دەبریســکایەوە، 
پەنجەکانیــان نــەرم، دڵیــان تەڕ و زۆریان شــاعیر و هونەرپــەروەر دەکەنە ئەندامی 

میکانیک! نیقابەی 
 پیاوێکی ئەسمەری سمێڵ سیسی زەردی بەر دووکەڵی جگەرە، دەنگ نووساوی ناو 
بەفــر و عــەرەق، ئەو بە خۆشــی پێکەنینی بە بەدلــە زەیتوونییەکەی بەری دەهات، 
کوڕە گەورەکەی، کیژەکەی تازە ددانی کەوتبوو، دوو ژنی هاوسێیان پێیان گوتبوو:
 وەستا، قوربانت دەبین بەو جلوبەرگە، بەو رەنگە، بەو نیتاقەی پشتت، بەو کەتافییە، 
بــەو کلاشــینکۆفە رەشــە ژەنگاوییە، روو لــە کۆڵانەکەمان مەکــە. بەردەرگەکەمان، 
نــاو ماڵەکەمان، نــاو دوکانەکەمان، بن عاموودەکەمان، نزیــک مەحەویلەکەمان، بەر 

ســێبەری دار پرتەقاڵەکەمان، تۆیان بەو ئاکارە ناوێت. 
ئــەو هەرگیــز نەیتوانیبــوو دوو ئیمزای وەک یەک، لەســەر ناســنامەکان بکات. دوو 
خەتەکە، پیتی یەکەمی ناوەکەی دەلەرینەوە کە ئیمزای دەکرد. کە ئیمزایەکی تەواو 
دەکرد، خەتخەتێنەکەی بەس لە ئیمزا نەدەچوو. ئەوەی لەســەر ســەری دەوەســتا، 

ئــەوەی چاوەڕوانی دەکرد، لەدڵەوە قەریب فەرەجێکی بۆ بانگ دەکرد.
***

بە بڕیارێک رەتکردنەوەی نەبوو، بڕیارێکی پۆڵاین و بێ بەرنامەی شــرۆڤەکراو و بێ 
پلانی وردبینکراو، ســەدام کرێــکاران دەکاتە فەرمانبەر. بــەوەش، ئەندامەکانی ئەو 

نەقابانە. لە زۆر دەســکەوتەکانیان بێبەش دەبن. 
بێبەش ببوون و بەڕاســتی نەببوونە فەرمانبەر. کەســیان نەبوونە ئەفەندی، لەســەر 
کورســی و مێزی فەرمانگەیەک دانەنیشــتن، کەسیش چایەکی گەرمی لەبەردەمی ئەو 
فەرمانبەرانە دانەنا. چونکە هەموو کرێکارەکان، چایەچییەکان، فیتەر و شوفێرەکان، 
ببــوون بــە فەرمانبەر! بــەڵام، بەناو، بــۆ کەمکردنی دەســکەوتەکانیان بڕیارەکەیان 
بۆ دەردەکەن. لەوێ، لەســەر چوارڕیانەکەی نافوورە، رووبەرە رووناکەکە، شــەوانە 

مەفرەزەی جەیشی شەعبی خەڵکیان دەگرت!
بــەرۆژ، باڵەخانەکــە خەڵکــی کــەم تێدا بوو. بــەڵام ئێــواران ئــاوەدان دەبووەوە. 
هــەر نەقابەیــەک دوو ســێ کــەس، دوو مۆر، یــەک ژمێریــار، پەنجەرەیەکی کراوە، 
دۆڵابێکی شــڕ، دوو کورسی، سێ چوار تەپڵەی جگەرە، وێنەی لە چوارچێوەگیراوی 
ســەدام، ریزبەندێکی کاشــی رووزەردی تەڵخگرتووی پازدە بە پازدەی گۆشە شکاو. 
دەرگاکانیــان، بــەڕووی دوو کــەس و ســێ ناســنامە وەرگرتنــەوە، یــەک کەس بۆ 

واســیتەکردن، چاخواردنەوە، جگەرەکێشان، دانیشــتن و گەڕانەوە دەکرانەوە. بەڵام 
بەشــەو لەو باڵەخانە بەرزە، باڵەکان لە ترســانا، دەنیشــتنەوە. چاویان کز ترساو، 
شــێری رۆژەکە دەبوونە ریوی، مریشــک، مشــک و کرمیش. بەرۆژ و ئێواران و کاتی 
دەوامکردن و ناســنامە دروســتکردن. لەوێ، باڵەخانەکە تەنیا کرێکاری تێدا نەبوو، 
تەنیــا کرێــکار بەڕێوەی نەدەبــرد، بەڵام کرێکارێــک چایەچی، باخــەوان، فەراش و 

دەرگاوان بوو. 
سەرۆکی یەکێتییەکە، نەک نەقابەکە، کەم دەوامی دەکرد. زۆرتر خەریکی کۆنگرە و 
داوەت، سەفەر، میوانداری، سمێڵ رەشکردنەوە و بەزمەکانی خۆی بوو. سەرۆکەکە، 
بە قاتە زەیتونییەکەی و جەمەدانییە ســوورەکەی ملی، درەنگتر لە فەرمانبەرەکەی، 
جێگرەکــەی، چایەچییەکەی دەهات. بەپەڵە ســەیری ناســنامەکانی ســازیانکردبوو، 

دەموچاوی کابرا، ناوی سییانی دەکرد.
 کەســی لەوانە نەدەناســی، ئەوانیش ئەویان نەدەناسی. بەڵام ئەوان ناویان دەزانی، 
ناســنامەی کەســی رەتنەدەکردەوە، لێکۆڵینەوەی لەگەڵ کەســیان نەدەکرد. داوای 
پسولە، بەڵگە و بلانکیتی نەدەکرد. بۆیەش مۆرێکی رەقی لە وێنەی سەر ناسنامەکەی 
بۆیان کردبوو دەدا. ئەگەر سومغەکەش وێنەکەی چەسپ نەکردبوایە، ئەوە زەبری مۆرە 
هێڵکەییەکە وێنەکەی توند دەکرد. کەپســکردنیش نەبوو. خاوەنەکەی، ناسنامەکەی 
لەناو پارچە کاغەزێکی ئەسمەری فڕێدراوی بن پێی سەرۆکەکە لوولدەدا. لە گیرفانی 

دەئاخنی و دەســت بەجگەرە دەچووە دەرەوە. 
***

شــەوانە شــارەوانی، تا نزیکەی ســەعات هەشــتیش، لە دوو ســێ ژووری رووناکی 
هەبوو. بەڵام یانەی ئیعلام، بیناکەی گۆشــەیەکی بە خاترانە، لەبەر چاوی دوو ســێ 
فەرمانبــەری بەنــاو رۆژنامەنووس، لەناو رووبەڕی شــارەوانی وەرگرتبــوو، باڵەخانە 
ســادەکە، شــوێنە گەرمەکــە. لەو رووبــەرە نوشــتەییە، خەڵکێکی باش و ناســیار، 
شــەوانە بەدیار عەرەق، بیرە، تەشــریب، کتێب و شــانۆ برادەرایەتی کۆدەکردەوە. 

جاروباریش گۆرانی ســووتان و عیشقیشی تێدا دەگوترا. 
رۆژنامەنووســەکان، ئەوانەی نووســینیان بڵاودەکردەوە، ئەوانەی دەیاننووسی بەڵام 
چــاپ نەدەبوو. هونەرمەندەکان، زۆریان ئەوانەی دەیانتوانی لە موچەکەیان شــەوانە 

چەند دینارێکی لەو یانەیە ســەرف بکەن. بە تاکســییە لادا شڕەکەی بەردەرگاکەش، 
کە زۆربەی خەڵکەکەی دەبردەوە! دوو دوو و ســێ ســێ ســەرخۆش، بەو تاکسییە، 
یان بەپێیان و بەنیگەرانی دەچوونەوە. یانەکە ژوورێکی گەرم و دەفتەرێکی نووسراو 

و بەرنامەیەکی دووبارەکراو بوو. 
نێوان ســەرۆکایەتی شــارەوانی، دواناوەندی گەلاوێژی کچان. کە مامۆســتا »عەزیز 
گەردی«، تازە بە مامۆستایەتی زانکۆی موسڵی تەواو کردبوو. داغستانەکەی رەسول 
هەمزاتۆڤیشــی کردبووە کوردی، یەکێتی نووســەرانی بۆی چــاپ دەکەن. ئەگەرچی 
زمانــی فەرەنســی خوێندبــوو، بــەڵام جاروباریش بەجلــی کوردی وانــەی ئینگلیزی 
تێــدا دەگوتــەوە. نێوانــی دوو بینایەکە چۆڵەوانــی بوو، بەڵام چەنــد خانووی یەک 
نهۆمــی بــێ ئاکاری نەوی بەبەردی حکومی تێــدا بوو. لەبەر ئەو خانووانە، بەردەوام 
کرێنشــینەکانی، ئەوانــەی مانگانــە چەند دینارێکیــان لە موچەکانیــان دەگێڕانەوە. 
هەندێکیان ببوونە بەعسی، بەڵام زۆریان مابوونەوە، هەڕەشەی خانووەکانیش سەری 

نەوی نەدەکردن! 
خانــووەکان، لــە ناوەنــدی رووبەرە بەتاڵەکــە دانرابوون. رۆژانی هەینــی، کە یانەی 
پۆلیســی هەولێــر، یــان هەڵبژاردنــی هەولێر، گەمەیەکــی فوتبۆلی لە ســتادیۆمەکە 
دەکــرد، خانــووەکان دەکەوتــە بــن دەســتوپێی گەنــج، کوڕانی بە نەعــڵ و کالە و 
پێــڵاوی لاســتیک. لە تەیراوە، لــە خانووەکانی نزیک تەنکییەکــەی رێگای عەنکاوە، 
لە مەنتکاوە و بەســتەپیازە و شــوقەکانی ئیســکان دەهاتن. بەتایبەتی ئەو رۆژەی، 

ئێوارەیەکی وەرزی بەهار. 
کــە یانەی رەشــید، تیپەکەی ســەر بە عــودەی )لە رۆژانەی پرۆســەی رزگارکردنی 
عیــراق، کــە زۆر لە عەرەبــەکان بە رۆژی داگیرکردنی عیــراق ناوی دەبەن، هەڵات و 
خۆی شــاردەوە. بەڵام زۆر نامینێتەوە و فێڵی لێ دەکەن و دەگیرێت و دەکوژرێت. 
وێنەکــەی لەگــەڵ براکــەی بەمردوویی، پێــش ئەوەی لەبــەردەم خودا، فریشــتە و 
دادوەرەکانیــش راگیرێــت، ســەدان کامیرا وێنــەی دەگرن، بەمردوویــی، نیوەرووت، 
پینەکراو، تاشــراو و خەوتووی ناو مەرگ، نیشانی دەدەن و بەردەوام باسی دەکەن( 
تیپەکەی، ئەلرەشــید، گۆڤارێکی زۆر شایســتە بە چاپ و دیزاین و بەرگیان بەو ناوە 

هەبوو. 
تیپەکە، دەکەوێتە بەرامبەر یانەی ئەربیل. ناوی ئەربیل بوو، تێدا رەشــید، ناتوانێت 

رەشــیدانە تۆپەکە بباتە ناو گۆڵەکەی هەولێر. هەشــتا و نۆ دەقە کۆشــش دەکەن، 
تونــدکاری دەنوێنن، بەڵام هەر ناتوانن تۆڕی یانەی ئەربیل بهەژێنن و گۆلی بردنەوە 
تۆمــار بکــەن، ناتوانن: بەرامبــەر هەزارەها کەس، هەموو نەعــڵ و فانیلەی عەلاگە، 
شەڕواڵی فش، کالەی سپی، پێڵاوی لاستیق، یەلەگی نیوقۆڵ، دەموچاوی بە زیپکە، 
قەڵەم جافی سەر گیرفانی قەمیس، پانتۆڵی بەرین و بەرامبەر حەشاماتەکە، هەموو 
هەولێر، گەنجەکان، پیرەکانیش، منیش یەکەمجار بوو، دواجاریش بوو بچمە ناو ئەو 

گۆڕەپانە، لە چوونیشم پەشیمان بووم. 
لــەوێ کە دەزانن، رەشــید، واتە عودەی کوڕی ســەدام گۆلیان پــێ ناکرێت. ئەگەر 
لە زۆر شــت گۆلیان کردبوو، بەســەر ســوپای ئیران و خاکی ئیران و حزبی شیوعی 
و دەعــوەی شــیعەکان و حزبەکانی لەنــاو قەندیل و باڵەکایەتــی و دۆڵی جافەیەتی 
بارەگایان هەبوو، شــەڕی دەکردن و زۆریش ســەردەکەوت. لەوەیان گوڵیان بەرامبەر 
هەولێر پێ ناکریت. ناوبژیوانە بەســتەزمانەکە، لەو پەتەی ملی دەترســا فیتفیتەکەی 

پێ بەسترابووەوە.
 دەترســا، بــەو دۆڕانە و لەبەر ئەو شــکانە گەورەیــە. بەو پەتــە بیخنکێنن، ئەگەر 
یانەی رەشــید گۆلی بردنەوە نەکات. لەدوا ســاتەکانی یارییەکە .. نازانێت چ بکات، 
لەلایەن هەزارەها رەشــورووتی ئەو شــارە. دەست رەق و ئەسمەر و بەهێزەکان، قاچ 
و پێیە گەورەکان، قووڕگە لەریوەکان، هەموو لەوێ بوون. دەترســا، کافر بە حاڵی 
ئــەو نەبێــت، رەشــیدیش نەباتەوە! رەشــید لــە یانەیەکی وەک هەولێر بشــکێت، چ 
ئابڕووچونێکە بۆ یانەکە. بۆ باڵەخانە و گۆڤارە رەنگاورەنگە کاغەز لووســەکە بەرگ 

نازدارەکە! 
رەشــید بەناوی هارون رەشــید کراوە، بەغدا بەو ناوە دەناســرا! ئەوەی لە _هەزار 
و یەک شــەوە_ بە خەلیفەی مەی، ژن، شــەوچەرە، رەنگ و ســەما ناوی هاتووە. 
چۆن ســەرنەکەوێت! ئەگەرچی مێژووی ئیســلامی، بەیەکێک لە خەلیفە بەتواناکانی 

ســەردەمی زێڕینی عەباسییەکان و حوکمڕانی ئیسلامی دەزانێت.
_ تۆپ، دەسەڵات و پارە ناناسێت، لەبەردەم، لەبەر زەبری پێ، بۆ راهێنەری باش، 
بۆ دڵســۆزی تیپەکە ئیش دەکات! )گوڵەبەرۆژەی بە مســت لەناو گیرفانی شەرواڵە 
رەشــە شووشــەییەکەی دەردەهێنا، کەم کەم هەتا دەســتی دەگەیشــتێ لە مســتی 

خەڵکە نزیکەکەی خۆی دەکرد(.

_ دەزانــم یاســاکە وایــە! بەڵام مەســەلەکە جیاوازە! )بە جلوبــەرگ، قژ، تەمەن و 
نیــگای چاوەکانی دیار بوو زۆرزانتر بوو(.

_ هیــچ جیــاواز نییە، من دەزانم دەیبەینەوە و تــەواو! )کوڕەکەی گوڵەبەرۆژەی لە 
دەمی دەتەقاندەوە(.

_ دەزانم، بەڵام کێ لەپشــت ئەو تیپەیە!
_ کێ!؟
_ پارە!

_ نا
_ ئەدی کێ؟

_ سەدام و کوڕە گەورەکەی!
_ ئەوانە گەیشتنە ناو تۆپانێش!
_ بەڵێ، تۆپانێش دەکەن، تا..

ناوبژیوان، خیانەت دەکات، پێ لە جەرگی خۆی دەنێت. لەبەر ئارەقە و راکەراکە و 
ســەیرکردنی نەبوو، رەش هەڵگەڕابوو. نیگەران، ترســاو، بەر لەوەی بڕیارەکە بدات، 
فیکەکــە لێ بــدات، خۆی شــەرمەزار بکات. ســەری بەرزدەکاتــەوە، دەزانێت لەکن 
کوردەکان خودا نزیکترە. لەکن موســلمانەکانی هەولێر خودا میوانە. داوای غوفرانی 
لێ دەکات، لەدوا خولەکەکانی یارییەکە یەک ســزای پەنەرتی. یەک درۆ، یەک فێڵی 

بەقۆچ، یەک خیانەتی سێکســی، لە تیپی هەولێر دەگرێت. 
ئەوانیــش قاچــە رەشــەکان. فێڵبــازەکان. بــە بــزە و پێکەنین و سەرکەشــییەوە، 
یارییەکــە دەبەنــەوە. حەقیــان بوو، ســەریان لە تاشــین، روویان لە تــف، قوونیان 
لــە شــاپ، دایکوخوشــکیان لــە کێــر، باوکیان لە شــەرەف و ماڵیــان دەپارێزێت و 
گوڵی بردنەوە دەکەن. هێشــتا گۆلچییەکە هەڵنەســتابووەوە. هێشــتا تۆپەکەیان بۆ 
ناوەندی ستادیۆمەکە نەبردبوو. هێشتا یاریزانەکانی رەشید یەکتریان ماچ نەکردبوو. 
دادوەرەکــە، حەکەمەکــەی فانیلەیەکــی زەردی لەبەردابوو. رەشــتاڵە مل درێژەکە،  

فیکەی کۆتایی یارییەکە لێ دەدات! 
فیکەکە، فیکەی رۆژی حەشر بوو. کۆتایی هەناسەی ناو گۆڕەپانەکە بوو. دوا ساتی 
ئارامــی نەعــڵ و فانیلــەی عەلاگە و پانتۆڵی بەرین و جنێــوی کوڕەکان بوو. فیکەی 

دۆڕاندنــی هەولێر بوو، فیکەی تووڕەیی و تۆڵەش بوو.

_ درۆیە، فێڵە، ســەگباب خوشک حیز حەکەم! سەگباب!
_ درۆیــە، ناکــرێ! )هەڵدەپەڕی و قووڕگی زوو دەنووســێت، بــە هەموو هێزێکەوە 

مستی لەسەر خۆی دەدا(.
_ بیکوژن ئەو حەکەمە!

_ هەموویــان بتولخێنەوە! هەموویان بگرن!
نــەڕۆن، بیانگــرن. دەی بەیەکــەوە بۆ نــاو گۆڕەپانەکە. بۆ ســەر ســەریان، فانیلە 
کەســکەکەیان لەبەر هەڵزرێنن. دەرپێیەکانیان لەبەر بکەنەوە! لۆ هارون رەشــیدیش 

تەمبێیان بکەن! لێیاندەن.
***

گۆلەکــە لە هەولێر، لە شــارەکە کرا. لە قەڵات گــۆل کرا. هۆلاکۆ لە گۆڕەکەی نزیک 
دەریاچــەی ورمێ ســەر بەرزدەکاتــەوە، شــکانی هەولێر و قەڵاتەکەی دەبیســتێت. 
هۆڵاکۆ شاناز و کەیفساز بەڵام گومان دەکات، قەڵات بشکێت، بڕوا ناکات و لە هەموو 

گۆڕ و مەزارەکانی نزیک خۆی دەپرســێت:
_ راســتە هەولێر داگیرکرا، قەڵاتەکەی دۆڕا!

_ بەڵێ بە فێڵ، بە درۆ! )کێلێکی ماندوو، کەلەگەت، بێ ناونیشــان، بەڵام تیشــکی 
خۆری روومەتی دەبریسکایەوە(.

_ ئەدی خەڵکەکە، ئەدی دەســت، شــەرواڵ، کەوا، کلدان و تەشی ژنەکان!؟
_ دۆڕان و شــکان، بەیەک دەســتدرێژی گوللە و تەقەی ئاســمانی. دووکەڵی ترس 

رەوینەوە و دووەمیش باش بوو شــەڕی خۆتڕێنیان نەکرد.
پــاش ســافیرەکە، فیتفیتەکە و پەنەرتــی و گوڵکردنە و فیکــەی کۆتاییەکە. بەڵام! 
لەودەمانــە، خەڵکەکــە، لەناو قەڵات دابەزیبــوون. خەڵکەکــە پیاوەکانیان هاتبوونە 
ناو ســتادیۆمەکە، هێشــتا خۆڵ و نیوە چیمەن و فریز بوو. یەکســەر پاش گۆلەکە، 
پــاش لێدانی فیتەی ناوبژیوانەکە: دەســتەکان، هەموو پێیەکان، هەموو ســەرەکان، 
هەموو ئەوانەی هاتبوون بە دوو دەست، بە دڵ، بە برژانگ و بە پێیەکانیشیان هانی 
هەولێــر و تۆپــە خڕەکە بدەن. دەرێژێنە ناو گۆڕەپانەکە، ســەر خۆڵەکە، نزیک دوو 
ســتوونەکە، ســەر هێڵەکەی بە کێچ رەنگرێژکرابوو. دەگەنە ناو یاریگەکە، لەجیاتی 

بیست و دوو کەس: 

دە هەزار کەس، دە هەزار هەولێری. لەجیاتی یەک ناوبژیوان. دە هەزار کەس لایەنی 
هەولێــر دەگــرن. لەجیاتی فیکەیەک، دە هەزار قووڕگ. لەجیاتی گۆلێک ســی هەزار 
شەق. لەجیاتی یەک فێڵ، دە هەزار ناڕەزایی دەگەنە ناو گۆڕەپانەکە. گۆڕەپانەکەی 
وەک ئاوێنە لووس و خاوێن بوو، گۆڕەپانەکەی تەنیا بیست و دوو کەسی تێدا بوو. 
یەکســەر و لەناکاو، لەبەر زەبری فێڵ و درۆ و ناڕەزایی دە هەزار کەس دەرژێنە ناو 

گۆڕەپانەکە: 
ئەگــەر مەغاویرەکان، کلاشــینکۆفەکان، گوللــەکان، مەدرەعــەکان، کەلەبچە، دار و 
پۆستاڵەکان نەبوایە. یازدە یاریزانەکەی عودەی، یازدە هەڵبژاردەکەی هارون رەشید 
و بەغدا. زووتر ناوبژیوانەکە لەناو حەشاماتەکە دەتوانەوە، دەبوونە هەویر، دەبوونە 
ماســتاو، نەدەبوونــە بیــرەوەری و یــادگار، بــەڵام! لەودەمانە کــە خەڵکەکە هێرش 
دەبــەن، پەلامــار دەدەن. یەکســەر و تەیــار مەغاویرەکان، مودەرەعــەکان، تفەنگ، 
دەمانچە، حزب و وەحدە و حوریە و ئیشتراکیە دەگاتە ناو گۆڕەپانەکە: بە ئاگر، بە 
خوێن، بە هەڕەشــە و زۆردارییەکان، مێژووە خوێناوییەکەیان، پەرتە بە ئاپووڕەکە، 
تووڕەییەکــە دەکــەن. وەک چــۆن گۆڕەپانەکــە بەیەک چرکەســات، دە هەزار کەس 

پەلاماری دەدەن. بەیەک چرکەســاتی گوللە و دڕندەیی گۆڕەپانەکە چۆل دەکەن!
***

غــاردەدەن و تەنگاون، بەڵام قەڵاتیان لێوە دیــارە. یەکێکیان تاقەتی ئەوەی مابوو، 
قسەیەک بکات و بڵێت:

_ با لەو ماڵە، لەو دەرگایە باریکە ئاسنە بدەین، داوای قوومێک ئاوی سارد بکەین! 
)هێشتا دەنگی تەقەش دەبیسترا(.

_ کوڕە با بڕۆین، زووتر بگەینەوە ماڵەوە، رەنگە خەڵکی ناو ئەو خانووە حکومییانە 
چەکداریش بن. بزانن رەشــیدمان ریسواکردووە، نەفرەتمان بکەن!

_ کــوڕە بابــە نەفرەتی چی! ئەوەیان دەرگا شــینەکە. ئەوانــەی چەند تەنەکەیەک 
رەیحانیان لەســەر ســتارەکەیان دانــاوە. خزمی خۆمانە، دەچین ئــاو دەخۆینەوە و 
ئاویکێــش بــە نەعڵەکانمان، بە دەموچاومان دادەکەین. نەعڵ و دوایی دەموچاومان!

پاش تەقەکردنە هەواییەکە، کلاشینکۆفەکان روو لە ئاسمان دەکەن و ئاگر دەبارێنن 
خەڵکەکە دەترسێنن. 

چــۆن بزانــن تەقەکان هەواییــە. لەناو ئاپووڕەکە، لەگەڵ راکردنەکە. لەبەر تەســکی 
شــوێنەکە، کەس کەســی نەدەبینی، کەس دەســتی کەســی نەگرتبوو، کەس ئاوڕێ 
نەدەدایــەوە. مەغاویــرەکان، تفەنگەکان، بەعســییەکان پشــتیوانی بردنەوەی یانەی 
رەشــید بــە گوللە دەکەن. خەڵکەکە لەنــاو گۆڕەپانەکە، یاریــزان و ناوبژیوانەکە بە 
گوللە و هەڕەشــە لەناو دەســتوپێی خەڵکەکە دەرباز دەکــەن. دەرگاکە، کۆڵانەکە، 
دەروازەکە بەشــی هەڵاتنی بیســت دە هەزار کەسی نەدەکرد. بۆیە هەموویان بەسەر 

ســیمە بەرزەکە هەڵدەگەڕێن، ئاودیو دەبن، هەموویان دەبنە: 
خشۆک، باڵدار، مار، کرم، مەل، سسوکە، کەنغەر و کەو دەفڕن و باز دەدەن. ئاودیو 
دەبن. ســیم و تێڵە دڕەکە نەوی دەبێت. تیژەکە نەرم دەبێت. رەق و توندەکە نەرم 
دەبن! تا هەموویان، ئاودیودەبن، دەگەنەوە ســەر شــەقامە سەرەکییەکە. لەوێش بە 
ســەر هەموو شــەقامەکان، بەرەو هەموو گەڕەکەکان بڵاودەبنەوە. چەند هەزارێکیان، 
لەوانە تا دەگەنە ســەر پردەکەی ســەیداوە، ئاوڕ نادەنەوە. بەڵام بەر لەوەی بگەنە 

»فرقەی فاروق« لەناو کۆڵانەکان پێچدەکەنەوە. 
دەچنە ناو تاریکی بن دیوارەکان، چڵکاوی بەردەرگا و گەراجەکان. بندیوار و بندیوار 
لە فرقە حزبییەکە دووردەکەونەوە. دەگەنە بەردەم پۆلیســەکەی پاســەوانی ئالیات، 
گەراجــە شــڕەکە، دوو کۆنــە موســەلەحە و جێبێکــی وەرگەڕاوی پۆلیســی دەکرد. 
ســڵاوێکی لــێ دەکەن، ئەویــش جگەرەیەکی لەنێوان دوو پەنجەیان نیشــان دەدات. 

داوای ئاگریــان لێ دەکات، یەکێکیان دەڵێت:
_ کاکــە هەمــوو شــتمان پێ بوو، بەڵام لەو غاردانەی نــاو مەلعەبەکە هەموومان لێ 

کەوت!
_ غاردانی چی )پۆلیسەکە دەڵێت(.

_ دیــارە ئاگات لە هیچ نییە.
_ چ بووە، دە راوەســتن بابزانم چ بووە!

_ دوایی هەموو شــتەکان دەزانیت. )نەعڵەکەی پسابوو، لەگەڵ رۆیشتن خشەخشی 
دەهات(.

 گەنجەکان، لەویش دووردەکەونەوە، دوو لەوانە: لەســەر کەندەکە، لەپشــت گومرگە 
شوورە بڵندە زەردەکە. لەگەڵ بۆنی سەوزە، میوە، خورمای بن جەمەلۆنەکان لەوان 
دادەبڕێن. ئاوێتەی دەنگ و بەزمی شــەوانەی کوڕانی ســەیداوە و سێتاقان دەبن. کە 

شــەوانە بە ســەدای ماملێ و برایانی زیزی و فەرهاد زیرەک و جەلال ســەعید. دوو 
گەڕەکــی ناو خۆڵەمێش، بــێ نەوت، غاز، کارەبا، فیــراری و چاوەڕوانی گەڕانەوەی 
کــوڕە ســەربازەکانیان، دەبوژانــدەوە. تا بەزمــی گۆرانی و تەپڵەکە تــەواو نابێت، 

راکــردن و تەقەکانی ناو مەلعەبیان بۆ ناگێڕنەوە.  
پێیــان ناڵێــن ناوبژیوانەکە، بە غەدر هەولێری دۆڕانــد. پێیان ناڵێن، چۆن دە هەزار 
کــەس پەلامــاری تۆڵەکردنەوەیانــدا. تا گۆرانییەکــە، تا دوا پێکــی عەرەقی گەنجە 
رەنگ ئەســمەرەکەی، لەسەر کەندی سەیداوە، گۆرانی بۆ کیژێکی ئەسمەری تەیراوە 
دەگــوت تەواو نەکرد. نەیانگوت، هەولێر یارییەکەی دۆڕاند. ئەگەرچی ئەوان ئاگایان 

لەو یارییە هەر نەبووە.
***

بەرامبەر قوتابخانەکەی کچان. هێشتا باڵەخانە زەردە دوو نهۆمەکە دروستنەکرابوو. 
دوایی کە دروست دەکرێت نهۆمی سەرەوەی بەناوی »کات«، یەکەم ئۆفیسی سەفەر، 
بلیت و فڕۆکەوانی لێ دەکرێتەوە. نە من، نە برادەرەکانیشــم. کەسیشــم نەدەناسی، 
ئیشــی بــەو ئۆفیســە هەبووبێــت. بەڵام دیارە ئیشــی هەبــووە، بلیتی فرۆشــتووە، 
فەرمانبــەری هەبــووە. کیژێــک، تەنوورەکــەی یەک بســت درێژ بــوو. چاوەکانی لە 
پەنجەرەکانەوە شــەوقی دەدایە دواناوەندی گلاوێژی کچان. ئەوانەی رەنگی تەڵخی، 

دەوام و بیــرکاری، فیزیا و ئابوورییان بە رەنگیانەوە دیار بوو. 
لەوێ ئاغایەک. کە زووتر بۆ ئاهەنگی »ئوم کلسوم« دەچێتە قاهیرە. قائیمقامێک، 
بــۆ کڕینــی بۆینبــاخ دەچێتە بەیروت. کوێخایــەک، پاش دوورنە و فرۆشــتنی چەند 
ســەرەمەڕ و بزنێــک دەچێتــە مەکــە. کــوڕی بەزازێکی کــەوا زەردی ســمێڵ نەرم. 

فیتەرێکی مەکینە، لەگەڵ تۆڕەنچییەک. کیژی بنەماڵەیەکی ناســراو. 
برازای دوکاندارێکی عەتاری پشــدێن توندی باخەڵ گەرم. دەڵاڵێکی میوەفرۆشەکانی 
ناو گومرگ. قەســابێک، بە لۆری حەیوان دەباتە بەغدا، خۆی و پیاوە شوانەکەشــی 

منداڵیــان دەنێرنە: پۆلۆنیا و رۆمانیا و لەندەنیش. 
لەوێ، لەو وڵاتە دوورانە. بە چوار ســاڵ، زمان، هەندەســە، شــەهادە و زانستەکەش 
تــەواو دەکــەن، بە ســتایل و ئــاکاری نوێ دەگەڕێنــەوە. بۆیەش، کــە دەگەڕێنەوە 
کوڕەکە، لەجیاتی ئەوەی ببێتە ئەندازیاری ئیشغاڵ و رێگاوبان و شەریکەی مقاولاتی 

ئینشــائی، کــە سەرپەرشــتی باڵەخانــەی ئەنجومەنــی تەنفیــزی دەکات. دەرچووی 
ئەندازیاری رۆمانیا، ئەوەی بە چوار ســاڵ زمان، ئەندازیاری، نەخشەســازی و دیزاین 
تــەواو دەکات. کــە دەگەڕێتەوە، دەبێتە ســەرکاری کار، پــارە و بەرنامەکانی باوکە 
نەخوێندەوارەکەی. کارگەیەک بۆ بەفر، ئاشێک لە ئۆردوگای برسییەکان لە بنەسراوە 
دادەنێــت. یان وەک بەزازێک، فیتەرێک، یان بە سەرپەرشــتیاری گەرماوێک خەریک 

دەبێت.
لــەو نووســینگەیە، بلیــت بــۆ هەنگاریــا، رۆمانیا، یەکێتی ســۆڤیەت، یۆگۆســلاڤیا 
بــازاڕی گــەرم بوو. لەوێ لە »کات«، کاتی ســەفەرەکان دەزانن، بەڵام، شــوێنەکە 
بۆ زۆر کەس، لانەیەکی شــاراوە، گۆشــەیەکی حەرامزادە، پێکێکی مەستی بوو! لەو 
قوتابخانەیــەش، قوتابییەکانــی نایانــەوێ ببــە رەفیقــە و ماجیــدە و مقاتلە و نابنە 
بەعســی! ئەوانیــش کاریــان بەو »کات«ە نەبــوو. دیارە لەبەر خوێندن و ســێبەری 
ماڵەوەیان. کاتی ئەوەیان نەبووە، بیر لەو تابلۆیە بکەنەوە کە لەســەری نووســراوە، 

کات بۆ گەشتیاری!
گردەکــەی قاڵینــج ئاغا، رووت، پان، دڕکاوی، لەبەر تاســەی ئامانە شــەقەکەی لە 
مەنتکاوە دەهات. لەبەر ریمەکانی لە ئازادی و شوقەکانی زانیاری و گەڕەکی زانیاری 
دەهاتن. تاکسییەکانی لەنزیک ئەو تەپڵەیان دەردەچوو، ملیان خواردەوە. ئەو گردە 

زۆرتر مات و کەســاس و پیرتر دەبوو. 
لەبــن دیوارەکان، لە تەنیشــت کەرپووچەکانی هەزاران ســاڵ بــوو، درێژی و پانی و 
قەبارەیــان مابووە. لەکن دیوارە پانەکــەی، باڵەخانەیەکی کۆنکریتی بەرزکرابووەوە. 
هەیکەلێکــی بــەرز: بــێ پەنجەرە، بــێ دەرگا، بــێ تواڵێت، بێ بالکــۆن. ژوورەکان 
تەلەفۆنیــان بــۆ دانەنرابــوو. پەنجەرەیان نەبوو و شووشــەیان نەبــوو. لەو ژوورانە، 
کــەس، هیچ پیاوێک، بەژنی تەڕی هیــچ ژنێک، مەمکی کیژۆڵەیەک رووتی نەمژیبوو. 
باڵەخانەکە نەیتوانیبوو، شــکۆ و مێژووی هەورامان بشــکێنێت. باخچە گەورەکەی... 

بیرە ساردەکەی.
 کــە جاروبــار لە باخەکەی، نەک لە هەورامانە راســتییەکە. ئاهەنگی هاوســەرگیری 
تێدا ســاز دەکرا. تازە »جەلال ســەعید« و »سەلاح نەجمەدین« و »زایەر عومەر« 
و »نەجمەدین ئاوارە« و »یوســف کوردســتانی« فێرببوون شەوانە ئاهەنگیان تێدا 
گەرم دەکرد. بەڵام، بەر لەوەی خەڵک ســەرخۆش بکەن. خۆیان مەســت و حەیران 

ســوورهەڵدەگەڕان. هەیکەلــە رووت و بەرزەکــە مابووەوە، تــا دوای راپەڕین دەبێتە 
»چوارچرا«.

تازە باڵەخانەکەی شــارەوانی تەواو ببوو. دوو نهۆمەکە، رووبەندە بە پەنجەرەکانی. 
پەنجــەرە، پــان و بەرینەکانی کە هیچ شــارڤانێک، ئەفەندییە ئەندازیارەکانی دەبونە 
شــارڤان. نەیاندەهێشــێت، یەک شووشــەی لاکێشــەیی پەنجەرەیەک، بــە بەردێکی 

لاســاری رەق، بە باڵی وشکی کلۆیەکیش بشکێت، فەرمانیان دەدا: 
فەراشــەکان، کرێــکاران پەنجــەرەکان پاک بکەنــەوە. ئەوانــەی دەیانڕوانییە هەموو 
نێرینەکانــی دەچوونــە بەغدا. ئامانەکانی دەچونە گەڕەکــی ئازادی. لەوێ بە جوانی 
قەڵاتــی لێــوە دیار بوو. کە نەخشــەکەیان دانابوو، حیســابی ئەوەیان کردبوو، وەک 
تاکە باڵەخانەی دوو قاتی بەرامبەر قەڵات بمینێنەوە. بۆیەش کە هوتێلی هەورامان، 

لە ســاڵانی حەفتاکان دروست دەکەن، پشتی دەچەمێنەوە، داوا دەکەن: 
هوتێلەکە پێشــەکەی باخچەیەکی گەورە بێت. رووی کە دەڕوانێتە شــارەوانی دار و 

باخ و سەوزە بێت!
***

بــۆ ئــەوەی هەیبەتی قەســەرەکەی »ئەحمەد چەڵەبی« و بــاخ و دیوارە بەرزەکەی 
چەڵەبییەکان بشــکێنن. شــارەوانی گەراجەکەی دەخاتە پشــتەوە. بەرامبەر ئاش و 
کارگەی بەفرەکەیان. چەڵەبییەکان، پیاوە دەوڵەمەندەکەی پێش حکومەت، مەلیک، 
موتەسەریف، ئۆردی و بریتانییەکان: کارەبا بۆ رووناکی دەگەیەنێتە ئەو شارە. ئەو 
گەرمی، رووناکی و ساردی گەیاندوتەوە ئەو شارە! ئاشی بۆ نان و گەنم هێناوەتەوە 
ئەو شــارە. کۆشکەکەشــی دیزاین و رووکارێکی شایســتەی بە بیناســازی شــارەکە 

بەخشیبوو.
بەڵام! ئەوان خۆیان، چەڵەبییەکان پێش ئەوەی شــارەوانی پشــتەوەی باڵەخانەکەی 
بکاتە گەراج، ســکراب و کەلاوە. خۆیان، لەنزیک کۆشــکە قاوەییە دوو نهۆمەکەیان، 
ئاشــێک و کارگەیەکــی گەورە قیتدەکەنەوە. )ئێســتا رووخــاوە، زۆر لەمێژیش بوو 
فرۆشرابوو. دواییش رووخێنرا، کە دەفرۆشرێت. دوو ژنی رەشپۆش و چاوی گریاو و 
دڵی مردوو لەناوەوە، لە ژوورەکان، نەک لە باخەکە هەناسەیان دەدا(. حەزم دەکرد، 
پێم باش بوو، زانیارییم هەبووایە، ئارەزووش دەکەم، بزانم کێ نەخشــەکەی داناوە. 

کــێ دیوارەکانــی قیتکردیتــەوە. رەنگەکەی بــە زەوقی خۆی بووە، یــان برادەرێک، 
ژنەکەی، میوانێکی پێشنیاری کردووە. یان لە دەرەوە لە بەیروت، لەندەن، ئەسینا، 

کۆشکێکی لەو شێوەی دیوە.
کۆشــکەکە، پــاش ئەوەی دەکەوێتە بەر ســێبەری شــوقە بــەرزە بەردەکانی پێیان 
دەگــوت، یــان ناویان نابــوو، زانیاری.  یــان دەکەوێتە بەر تەم و لێشــاوی غوباری 
هاتوچۆی شێســتمەترییەکە پشــتی پێ دابوو، سەخڵەتی دەکات. کۆشکەکە بەنهێنی 

زۆر، بە رووداوی خۆڵەمێشــی و شــاراوە سەبر سەبر، نقوومی بن زەوی بوو. 
جوانی و نازدارییەکەی ئاو دەیبات! یان ئاسمان شەوێکیان، بۆ رۆژێکیان، رۆژ بوو، 
خــۆر وەک چــاوی گورگ و پشــیلە بە دەرەوە بوو. پاســەکان هاتوچۆیــان بوو. لە 
ســەر ســنوورەکانی وڵاتەکە. لەنێوان دوو وڵات و لەناو وڵاتەکەش شەڕێکی دژوار لە 
ئاردابوو. کۆشــکەکە هەڵدەکێشن، رووبەرێکی زەوی لووسی تەختی لێ دەمینێتەوە! 
بەڵایــەک، پەتێــک، مەل، ســێبەر و هێڵانەکانی نــاو باخەکــەی هەڵدەفڕێنن. ئینجا 
سەرکەشــانە، بێ منەت و شــەرم ناکەن، ناترسن و پرس بە کەسیش ناکەن. بەرزی 

دەکەنەوە.
 یان پاڵەپەســتۆی لەســەر دەکەن، نوغرۆی بنی بنەوەی زەوی دەکەن! کۆشکەکەی 
»ئەحمــەد چەڵەبی«، زووتریش قەســرەکەی »عەتولا ئاغــا« و »مەڵا فەندی« لە 
باداوە، ون بوون و دزران. کۆشکەکان، شپرزە ببوون. ساپیتەکانیان، کاریتەکانیان، 
نەخــش و نافوورەکانیــان دەرزین، درز دەبەن. رەنگی ســاپیتەی کۆشــکەکان تەڵخ 
دەبــن. دووکەڵی ئاگرکردنەوەی رۆژانەی ماڵێک کە پاســەوانی دەکرد. خێزانێک زوو 
باوکیــان، مامێکیان، ســەرکار و جووتیار و پاســەوانیان بووە. کۆشــکە گەورەکان، 
ئەگــەر نەکرێنــە مــۆزە، دەبێتە لانەی لانــەوازان، زووتر نۆژەن نەکرێنــەوە، دەبێتە 

کەلاوە. 
لەنــاو کــەلاوەکان من، رەنگی شــکاوم دیوە، کاریتــەم بووە بەربوویتــە. پەنجەرەم 
دیوە شووشــەکانی بۆ رەوشــەکە گریاون و وردوخاش بوون، کەس پەنجەکانی زامدار 
نەکردووە نەرم نەرم دڵۆپ دڵۆپ، ئەســتێرە بە ئەســتێرە وردە شووشــە گریاوەکە 
کۆبکاتەوە. لەو کەلاوانە، ژوورێک بە نایلۆن و کۆنە بەتانی عەســکەری داپۆشــراوە. 
کۆشکم لەو هەولێرە دیوە، دارەکانیان بۆ ئاگرکردنەوە بڕیوەتەوە! شوورەکەی لەبەر 
دەمــی شــۆفڵ قیژاندویەتــی، زۆر لە کەرپووچ و خشــتەکانی لەبــن دیوارێک خۆیان 

ماتکردووە، خۆیان حەشــارداوە تا بار نەکرێن. لاسار، بزێو بوون، نەکەوتوونەتە بەر 
دەم و ددانی ئەلماسی شۆفڵەکان. 

خاوەنــی کۆشــکم ناســیوە، بــە رووخــان، کەلاوەیــی و تێکچوونــی کۆشــکەکەی، 
نەخشــەکانی باخە گەورەکەی شادمان بووە. گلەییکردووە لە حکومەت. تووڕە بووە 
لــەو ئەندازیارەی بواری رووخاندنەکەی دواخســتووە، ئــەوەی لەمپەری لەبەرداناوە. 

لالووت، زۆریش تووڕە، لەو مێژوونووســەی دەڵێت:
ئەو کۆشکە شاکارە، دەبێ نۆژەن بکرێتەوە. دەبێ شاناز بێت، ناکرێ برووخێندرێت!
هەمــوو نــاوەکان، هەمــوو تەمەنــەکان. نێــر و مێیەکانیــان، ئەوانەی لــە هەولێرن. 
ئەوانەی لە بەغدان و زمانە کوردییەکەیان باشــە. ئەوانەی لە دەرەوەش بوون ئیمزا 
کۆدەکەنەوە، ناویان دەنووســن، سکاڵانامە دەدەنە ئەمین عامی شارەوانی، سەرۆکی 

شــارەوانی، پارێزگار، دەڵێن و داوا دەکەن:
موڵکەکەمان، کۆنە قەســەرەکەی بابوباپیرمان، کەلاوەکــە، بێنازە، ئێمە نەمانتوانی 
و ئێــوەش خەمێکتان لێــی نەخوارد! داواکارین رەزامەندی بفەرموون کۆشــکەکەمان 
برووخێنیــن. چەندان لیژنەی تایبەت هاتوونەتە دیاری و ســەیریان کردووە. وێنەیان 

گرتووە. 
دەســتی نازیان بەســەر دارودیوارەکەی، پەنجەرەکانی نەخشی دەرگا دارگوێزەکانی، 
داربەڕووەکانی دا هێناوە. ســەریان بەرزکردیتەوە و ســەیری نەخشــەکانیان کردووە. 
بە نافوورەکەی سەرســام بوون. نەخشــەیان کێشــاوە، راپۆرتیان لەســەر نووسیوە. 
ئێمەیــان بینیــووە، ئێمەش دوو دوو، دەســتە دەســتە ســەردانمان کــردوون. بەڵام 
سوودی نەبووە، لەجیاتی شوێنەوار و شارەوانی، لەجیاتی نەخشەسازی و کەلەپوور، 

لەجیاتی نۆژەنکردنەوە و ئیســتملاککردن. ئێمە وەک خاوەنی کۆشکەکە: 
داواکارین بفەرموون و قبووڵ بکەن، لاریتان لەســەر رووخاندنی نەبێت. 

ئەو کۆشــکە کۆنەی باپیرانمان دەرووخێنین. زەوییەکەی بەشــدەکەین، دەیفرۆشین، 
پارچە پارچەی دەکەین. هەتا دیواری نەخشــین بوو، تا بنمیچی رەنگین، حەوشــەی 
گەورە و نەخشی سازکار بوو. بۆ ئێمە، بۆ هەموومان درهەمێکی سووتاوی نەدەهێنا. 

دینارێکی دڕاوی نەدەکرد. ناوێکی گەورە، ئاغایەکی بەبریقە، ســوودی چییە! 
***

کۆشــکەکە دەرووخێنــن و دەبێتــە باڵەخانەیەکــی ســێ نهۆمی، ژێــرەوەی دوکان: 
دوو لەوانــە دەبێتــە جامچی، بەیــادی جامی رەنگینــی پەنجەرەکانــی. هەر بەیادی 
حەوزەکەی، نافوورەکەی بە فیسفســا داپۆشرابوو، دوو سێ دوکانی دەبێتە لەحیم و 

تەنکەچی و تەنکیفرۆش و کاشیفرۆش. 
نەخشــەکان لەبیرناکــەن. دوکانێــک چوارچیــوە و وێنــەی گەورە و کاشــی رەنگین 
دەفرۆشــێت. لەســەر پارچە ئەرزەکەی زووتر کۆشکێکی شاناز بوو، دوو سێ دوکانی 
بەیــادی دیــوار و کەرپووچەکانی دەکەن نمایندەی شــیش، دەرگا، پەنجەرە و گێچ. 
باخەکەی، سێو و پرتەقاڵ و دارتووەکانی دەبڕنەوە، مێوەکان دەشکێنن، رەیحانەکە 
تــۆ ناکەنەوە، گوڵەکان ئاونادەن، باخەکە دەکەنە گەراجێکی گەورەی بەردرێژکراوی 

وشــک.  گۆڕەپانەکە دەبێتە گەراجی ریمەکانی کەسنەزان.
 تاکســییەکانی ناوشــار. گەراجــی لۆرییــە گەورەکانی، قەســپ و خورمــا دەهێنن. 
پیکەبەکانی زووتر هاتوچۆی خۆشــناوەتییان دەکرد، دوایی رۆژانە: بارێک، یان دوو 
بار لەناو شار. دوو بۆڕی ئاوی درێژ. تەنکییەکی چوارگۆشە. سولاوکەیەکی تەنەکە. 
دوو کیســە چیمەنتۆی ســەرچنار و بادوش. دوو دەڕابی لەبخچی و بەرمیلی شــکاوی 

نەجارەکان و ... دەگوزانەوە.
***

بەرامبەر خۆیان، وەک ئاوێنەیەک، رۆشناییەک بۆ چاوی رووناکی شارەوانی و خەیاڵ، 
شیعر، دووکەڵی جگەرەکانی پیرباڵ مەحمود،. پیاوە رەشتاڵە رەنگ گەنمییەکەی بە 

هەموو زمانەکان وەک تەیر شــیعری دەنووسی!
 بەرامبــەر ئــەو و تابیعە کۆنەکــەی )رەنگە چرکەچرکــەی تایپکردنەکە. تاپیکردنی 
نووســراوە رەســمییەکان، ئەمری ئیدارییەکان، ســولفەی مقاولــەکان، تەندەرەکان، 
زۆر لــە چەشــەی شــیعری رەواندبێتەوە( لەوێ بیرێــک بۆ ئاو لێــدەدەن. ئاوێک لە 
قــووڕگ و جۆگەکــەی زار موفتــاح هەڵقوڵابیت. ئەوان دەزانن لــەوێ چاوی ئاوەکە، 
فرمێســکەکە، شــیلەکە، ماچەکە نزیکە. دوایی ئەو بیرە، لەو چاڵە، لەو بەرامبەرە، 
بەڵام لە گۆشەیەکی شەقامی هیلالی، کە دوایی دەکەوێتە بەرامبەر هوتێلی زەیتونە، 

ژێرزەمینەکەی، بەو پەنجەرە باریکە تەســکە درێژەکانی، دەبێتە باڕ.
لەوێ میوانەکانی، کەم کەم، دوو سێ گەنجی سەرکەشیش بە قاڵدرمەکەی بە مافوور 

راخرابــوو، دەچنــە خوارەوە، ویســکی بە فســتق دەخۆنەوە. لەوێ لەســەر مێزێکی 
گۆشــەیەک دادەنیشن. شەرم دەکەن داوای بیرەی فەریدە بکەن. ئەودەمانەش لەوێ 
عەرەقی »عەســری« و »نەخلە«یان نەبوو، ویســکی بانگ دەکەن. دوور بەدووریش 
ســێ ئەندازیار، دوایی دەزانن ئەڵمانن. هاتوون مەکینەکانی کارگەی رســتن و چنین 
لە کوران، بەرامبەر  خانووە نەوییەکانی ناو چڵکاوە رەشــە ســەر بە کرم و قەوزە 
و تەپاڵە و بۆگەنییەکانی گێمەدی. لەســەر پانتاییەکی بەرینی گەورە لەو بۆشــاییە 
وشــکە دروســتکرابوو، دادەمەزرێنن. لەبەر ئەوەی، کە دانیشــتن باڕەکە چۆڵ بوو. 
بۆیــە حەز دەکەن، بێنە ســەر مێزی گەنجەکان، هەردوولا بە نیــوە ئینگلیزییەکەیان 

قسە دەکەن، باسی نەورۆزیش دەکەن!
***

تازە رەنگەکانی ئاوی نافوورەکە تێکدرابوو. کەســک و ســۆر، ســۆر و کەســک، بە 
رووناکــی ئــاو و نافوورەکەیــان رەنگ کردبوو. پۆلیســێکی مرور، بە ســافیرە نیکلە 
باریکەکــەی، لــە چەند کونێک دەنگێکی بەهێزی تیژی بەزیقە زیقی لێوە دەردەچوو. 
لــەوێ، بــە رۆژ تا ئێوارەیەکی درەنــگ دەمایەوە. لەناو باخچەیەکــی بازنەیی، بەڵام 
لەژێــر بازنەیەکی کۆنکریتی دەوەســتا. رەنگی شــینی قاتەکــەی، نە لە باران، نە لە 

هەتاوەکە دەپاراست! 
ئەو فولکەیە، فیکەی پۆلیسەکە. ئیشارەتی دەستی و سەر راوەشاندێکی نەرم بەس 
بوو، ئامانەکە، دوو تاکســییەکە، پیکەبێک بە باری ســەندوقی مریشکەوە بچێتە ناو 
شــار. یان راســت بڕوات و دوو ســەد شــفتییەک لە گوندی گعێتلەوە، بباتە گومرگی 

ســەر کەندەکە. یەکێکی تر بگاتە بەنزینخانەکە.
 لەوێ بەر لەوەی بگاتە ســەر پردەکەی، خەڵک و ئاوەدانی و هاتوچۆی لە زێراب و 
چڵکاو و پیساییەکانی باکووری شارەکە دەپاراست: بەشێکی گەڕەکی خانەقا، هەموو 
سەیداوە، بە هەردوو بەشی، سێتاقان سەروو و خوارووی. گڵکەند و بەلاشاوە، ئیتر 
تا دوورتر و زۆر دوورتر و دەگەیشتە بنەسراوەش. هەموو پاشماوەکان، زۆریش پیس 
نەبوون. هێشتا کەرەستەی نایلۆن، پلاستیک، باغە، مشەما، قودی، شووشە، نیکل، 
تەنەکە، چینکۆ، بزمار، بورغی، روون، گریز، بۆن، پاشــماوەی پێســت، کەللەسەری 

بــەرخ و کاری قوربانی و ... بەو کەندە دانەدەهات.

 کیســەکانی چیمەنتــۆی ئەودەمانــە، کۆدەکرانــەوە و دەفرۆشــرانەوە، دەکــران بە 
زەرفــی میوەفــرۆش و عەتــار و بەقاڵــەکان، دواییــش دەبوونــە بەرگــی دەفتەر و 
کتێبــی قوتابییــەکان، لەناو دەســتی ئەوان دەرزین، لەو کەندە لەگەڵ پاشــماوەکان 

فڕێنەدەدران.
کەندەکە: ئاوی پاشــماوەی دەســتنوێژی دوو پیری سەرکەندەکە. ئاو و کەفاوی ناو 
چەند تەشتی شووشتنی شەرواڵ و کەوا و جەمەدانییەک. چۆڕاوی بن دارتووێک. ئاوی 
توانەوەی چارەکە بەفری ناو کەرتە کوشــێک. ئاوی بســمیلکردنی پاش خشەخشەی 

ژن و پیاوەکان بوو. 
***

دوو ئەندازیار، بە تورکی و بە عەرەبی قســە دەکەن. نەخشــەیەکی دڕاوی شــڕیان 
لەبەردەســتە. دەم نادەمی ســۆتەکی جگەرەکەی دەستی ئەندازیارەکەی بە عەرەبی 
قســەی دەکرد، هێڵەکانی نەخشەکە دەشاردەوە. ئەندازیارەکەی بە تورکمانی قسەی 
دەکــرد، لەبــەر ئەوەی منداڵی لە هەولێر و گەنجی لە رۆمانیا و ژیانی لە ئەســتنبۆل 
بەســەر بردبوو، ملی دەخوراند، بە عەرەبییە شــڕەکەی، دەیویســت بە هەموو بەڵگە 
و پرنســیپە زانســتییەکان، ئەندازیارە کەلەگەتە سەر کەچەڵە عەرەبەکە رازی بکات. 
بۆشــاییەکەی نێوان یانەی مامۆســتایان و بیرێکی ئاوی خاوێن ناو چاڵەکەی ببووە 
هۆبــەی ئــاو و چاککردنــەوەی تۆڕەکانی ئاوی ناوشــار، بکرێتە هۆلێکی شــانۆیی و 

نمایشکار.
ئێواران، شــەوانەی هاوین، پاســەوانی بیرەکــە. ژوورە نەوییەکەی بــە چەند پایەی 
قاڵدرمــە پێــی دەگەیشــتی. ژوورێکی بچــووک، مێزێک و تەلەفۆنێکــی رەش، چەند 
کورســییەکیش بۆ دانیشتنی کرێکارەکان، لە دەرەوەش بیجۆێکی کۆنی جامشکاویش 
بۆ هەموو چالاکییەکان بەکاردەهات. ئەوە دائیرەی ئاوی هەولێر بوو، کە سەرپەرشتی 
هەموو ئاوی ناوشــاری دەکرد. پاســەوانەکە، ئەوەندە جوان لەسەر کورسییەکی شڕ 
دادەنیشــت. کەس نەیدەزانی دەشەلێت. ئەو هەموو مەشروبخۆرەکانی دەهاتنە نادی 

موعەلمین دەناســی. دەیزانی، کێ لەوانە زوو دێتە نادی. 
کێ بە تاکســییە شــڕەکە، لاداکــەی بەردەرگاکە دەچێتەوە. کــێ لەوانە دەپەڕێتەوە 
و ســواری پاســی ئازادی و مەنتکاوە دەبێت. کێ لەوانە لەبەردەم نادییەکە ســواری 

پاسەکە دەبێت و دەچێتەوە رووناکی. بەر لەوەی لە پیاوەکەی سەری یەک داوەمووی 
پێوە نەمابوو، بپرســن، ئەو دەیزانی کێ هاتووە، کێ ئیمشــەویش نایەت.

دەیانویســت، لەســەر ئەو پارچــە زەوییەی لەناوی وەســتابوون. پێشــنیار بکەن و 
بەزووترین کات رەزامەندی ئەمانەتی گشتی شارەوانی و گەشتوگوزاری پێ وەربگرن. 
بــە پانــی و درێژیی و رووبەری تــەواوی پارچە زەوییەکە، وەڵامی ئەمانەتی گشــتی 

رۆشــنبیری و لاوان بدەنەوە و پێیان بڵێن:
موڵکەکە رووبەرەکەی بەپێی ویســت و نەخشــەکانی ئێوە باشــە، بۆ دروســتکردنی 
هۆلێکی گەورە بە باخچە و پارک و دوو ئاراســتە. رووێکی لەســەر شەقامی هیلالی و 
ئەوی تری بکەوێتە بەرامبەر نەقابەی عوماڵ. ئێمە وەک شــارەوانی هەولێر لارییمان 

نییــە، پارچە زەوییەکەش بەخۆڕایی بۆ ئەو پرۆژەیە تەرخان دەکەین.
دوو ئەندازیارەکــە، بە زمانی عەرەبی و تورکی قســەیان دەکرد. یەکێکیان جگەرەی 
زۆر دەکێشــا و بیری زۆر لەکن ژنەکەی بوو. ماوەیەک بوو گەڕابووەوە ئەســتنبۆل. 
گوتبووی دەچم قژم لەوێ دەبڕم و جلەکانم دەدوورم. ژنەکە بە هیچ شێوەیەک دڵی 
لــەو هەولێرە نەدەکرایەوە. ئەوی تریان ئەندازیارە عەرەبەکە، باڵابەرز، کەلەگەتەکە. 
هەمــوو داوە مووەکانــی ســەری لە هێڵکارییەکانی نەخشەســازی ســەرفکردبوو، بێ 
ئــەوەی هیچیــش لە ئەندازە بزانێت. هاتبوو ماوەیــەک بمینێتەوە، کونێک بدۆزێتەوە 
راژەکــەی بگوازێتەوە موســڵ. بەڵام کە نازی هەولێرییەکان بــە ژنەکەی دەڵێت، کە 
پارە باشەکەی نیشانی خزمەکانی دەدات، کە برادەرەکانی دەزانن هەولێر گەنجینەیە 
بــۆ بێگانە، دەمینێتەوە. چــاوەڕوان دەکات ئەرزەکەش وەربگرێت و بیفرۆشــێتەوە، 

ئینجا بگەڕێتەوە موسڵ.
ئەو دەڤەرە، چەقێکی زیندووی شــارەکە بوو. شارەکە و سەنتەرەکە چاوەڕوان بوو. 
شــیراتۆنەکە تــەواو بکرێــت. ئینجا بە رەنگ، رووناکی، ســێبەر و تابلــۆکان، ئاوی 

کەسکوسوورەکە زیندوو ببێتەوە. 
لەچــی دەگەڕێیت!؟ ئەوانەی ناویان هاتووە نەماون. قەســرەکەی ئەحمەد چەڵەبی، 
هوتێلەکەی هەورامان، ئاوبارەکە، نادی ئیعلام، نەقابەی کرێکاران، مەحەتە، قیتار و 
سکەک و... هەموو پاش کوژانەوەی ئاوی کەسکوسوور، هەڵگرتنەوەی بەژنی درێژی 

ژەنگاوی ســکەکە نەمان، تەنیا لەو رۆمانە ناویان ماوە!
***

هەولێر ـ قەرەچوغ
بەشى شەشەم         نان و شەراب

وێنەیەکی روونی ژنە ســترانبێژەکەی باکوور. ژنەکەی لە ئامەد لەدایک دەبێت، پاش 
کاروانێکی دەوڵەمەندی بەســۆزی ســتران، ســووتان و ماندووبوونی کاری هونەری، 
لە کونجی دائیرەی پۆســتی ئەزمیر نەخۆشــدەکەوێت. لەوێ، لە شاری ئەفسانەکانی 
»ئەلیــازە« و »ئۆدیســی هومیــرس«،  کــە دەمرێــت داوای کردبــوو ، تەرمەکەی 
بگوازنەوە تەنیشت گۆڕی دایکی. ئەو ژنەی لە گۆرانی گوتن و کوردایەتی پشتیوانی 

کردووە. 
ئیســتاش یاســەمینی کیژی بەو داخەوە دەنوزێتەوە. لەو شارە دوورەی کوردستان، 
لە رۆژی 1٩٩٦/12/18 ئایشەشــان بە کانســەر دەمرێت. لەوێش لە شارە کۆنەکەی 
یۆنانییەکان، شــوێنەوارە شــانازەکانی »تــروادە« و لەناو هەوارێکــی دڵرفێن بەڵام 
خەمبار بۆ ئەو، خۆی و خۆزگەکانی دەنێژن. وێنەکەی لەسەر شاشەی تەلەڤزیۆنەکە 
دانرابوو. چاوە رەشــەکانی، برۆیە رەشــەکانی بێ دەستکارییەکی زۆر دیار، رەونەقی 
زۆرتری بە چاوە گەشــەکانی دەدا. خاڵە رەشــەکەی هێما و کەســایەتی دەگەیاند. 
لەگەڵ چڕینی گۆرانییەکە، گوارە گەورەکانی ســەمایان بۆ ســۆزی سترانەکە دەکرد. 
گوارەکانــی لەگەڵ ملوانکەکەی گەردەنە تەختە ســپییەکەی. جووتی ناو یەک تاخم، 

دەستە و دیزاین بوون.
 بۆ دڵنیابوون و سەڵماندنی رەسەنایەتی گۆرانییەکە، ریکۆردەرە ئەڵمانییەکەی دوو 
بەکرەی لەســەر بوو و دەخوڵانەوە. یەکێکیان دەنگەکەی دەگەیاند، ئەوی تریش، تا 
دەنگی ژنەکە پیر نەبێت. وشــە، ســووتان و خەمەکانی کۆن نەبن، ســتران، ئاواز و 

جوانی ژنەکەی هەڵدەکردەوە. 
***

لەســەر بەکرەی یەکەم، بە قەڵەمێکی رەشــی پانی ئەستوور نووسراو بوو. ئەرشێفی 
»ئەمیــر کەبابچــی!«. ناوەکــە، »ئەمیر«ەکــە، لەگــەڵ بەردەوامــی گۆرانییەکــە، 
ئەســتێرەی چاوی ژنەکــە دەخولایەوە. چەند گۆرانییەکە بــەردەوام بوو، بەکرەکەی 
شــەریتەکەی دەپەڕاندەوە سەر زمانە و پردەکە. لەوێش بۆ ناو بەکرەی دووەم ناوی 
ئەمیــر کەبابچییش دەخوڵایەوە. دەخوڵایەوە بێ ئــەوەی ماندوو بێت. دیارە کۆنیش 

بوو بێ ئەوەی بپچڕێت، بێ ئەوەی ئاڵۆز و شــپرزەش بێت. 
ســۆزی گۆرانییەکانــی ژنەکــەی لە هەولێــر گۆرانی گوت، »هۆڵی گــەل«ی هەژاند. 
لە دەرەوەش گەنجەکان، ئەوانەی درەنگ هاتبوون فشــار دەکەنە ســەر دەرگا دارە 
ســوورە بەرینەکەی و دەیشــکێنن. تا بچنە ژوورەوە، بزانن سۆزی ژنێک لەناو بەفری 
باکــوور، چــۆن دووجار شۆرشــی کــردووە، یەکەمیان بــە کوردی گۆرانــی گوتووە. 
دووەمیش ژنێک بووە ســووتانی میللەتەکەی بەخەمگینی و بە لاوکی ناســک چڕیوە. 
هەژموونی دەســەڵاتی تورکی شــکاندووە، بە کوردی چڕیوە. ئەو بەکرەیە، بەشــێکە 
لــە ئەرشــێفێکی دەوڵەمەند، بەردەوام خزمەتکــراوە، نوێکراوەتەوە، پاک و خاوێن و 

پیرۆزیش راگیراوە.
نووسینی ناوی سەر بەکرەکەی دەسووڕا، دەنگی ئایشەشانی ژنەکەی چاوە رەشەکانی 

زۆریان دەگەیاند، نمایش دەکرد. ئەرشــێفەکە بەو شێوەیە دەستپێدەکات:
کاروانی ئەو بەکرەیە، ئەرشــێفەکە، بە چەند _هەوار، شەوچەرە، سابات، دیوەخان، 
هەیوانی فێنک، ســەرما و گەرمای وەرزەکان_ تێپەڕیوە. کاروانەکە، لە شــاری کۆیە 
دەست پێ دەکات. دەگاتە شاری رانیەی رازاوەی بن کێورەش. دووبارە دەگەڕێتەوە 

کۆیــە. بەڵام لەوێ زۆر نامینێتەوە ئەمجارە بەرەو هەولێر دێت. 
پیــاوە گــەورە بەزەوقەکــە، لــەورۆژەی تیپــی مەولەوی بــۆ نمایشــی گۆرانییەکانی 
هونەرمەند »قادر دیلان« لەســاڵی 1٩٦1، پێش شــەڕەکانی شۆرشی ئەیلول، پاش 
ئــەوەی کۆنگــرەی یەکلاکەرەی پارتی بە ســەرۆکایەتی مەڵا مەســتەفا لە کۆیە، بە 
میوانــداری کاکە زیادی کۆیە دەبەســترێت، ئاهەنگەکە تۆمــار دەکات. لەو ئاهەنگە، 
دوو ســەعات لەســەر بەکرەی باســیڤ، بەو ریکۆردەرەی بە قیســتی مانگانەی پێنج 

دینار کڕابوو، تۆمار دەکرێن.
_ کاک ئەمیر، ئەوە هەمووی بەرهەم و کۆششــی خۆتە؟

_ هەموو شــانازییەکە دەگەڕێتەوە، بۆ زەوق، پارە و ئاوەدانییەکانی باوکم، وەســتا 

موحمەدی کەبابچی کۆیی. 
_ دەنگی خۆش بوو؟

_ بەزمیشی خۆش بوو!
زووتر پێش ئەو پیاوەش، کەشــە سیحراوییەکەی کۆیە، بەزمی خواردنەوە، سەیرانی 
نــاو چەم، ســەر رووبــار و باخەکان هەر هەبووە، بەڵام هێشــتا پیــاوە کەبابچییەکە 
تســجیلەکەی نەکڕیبوو. بەڵام دوایی ئامراز، کەرەســتە، زەوق، ماڵ، منداڵ، خەون، 
ســەیرانەکان دەگوازێتەوە هەولێر. دەچێتە ناو دوکانەکانی بن قەڵاتەکەی بەردەوام، 
دەســت، پەنجە و قەڵەم، قســە، نووسین، خەم، درۆ و شانازی زۆری پێوە دەکرێت. 
دەیانــەوێ بیکەنــەوە بە قەڵاتەکــەی جاران! ئەوەندە ماندوویــان کردووە، ئارەزووی 

نەماوە! 
ئەوەنــدە لەمێــژە دەیشــێلن، دەیکۆڵــن، دەیرووخێنــن، دەیهەژێنــن، دەخەمڵێنــن، 

دەیسازێنن.  دەیرەنگێنن، 
ئەو قەڵاتە، سەروبنی دەکەن. دیواری بۆ هەڵدەبەستن. داری لێ دەڕوێنن. شوورەی 
بۆ دەکەن. دوکانی لەژێرەوە دروست دەکەن، هەر بە خۆیان دوکانەکان دەرووخێنن! 
دروشمی لەسەر دەنووسن. ئەو قەڵاتە گلۆپی گەورە و بڵندی بۆ رادەگرن. ئاڵایەکی 

بەرزی لەناوەندی دەچەقێنن. 
ئــەو قەڵاتە بووە بە شــاناز و شــەرمەزاریش کــراوە. بووە بە ســومبول و هیچی بۆ 

نەکراوە. 
ئەوەی باشــە، ناتوانن قەڵاتەکە: درێژ، پان، باریک، ئەســتوور، بڵند و نەوی بکەن. 
خــۆی وەک خودایەک، ئــەو قەڵاتە لە بەرزی راگرتووە. هەر وەرزە و خودایەک، بەو 

چوار خودایە ماوە و نەفەوتاوە!
***

بەکرەکــەی دەســووڕا و دەنگەکــەی دەگەیانــد. موڵــک و خاوەنداریەتــی بەکرەکە، 
پیاوێکــی باڵابــەرزەی دەنگ بەلەرزینی بە ژمارە، مێژوو، رۆژ و ســاڵانێکی زۆر بوو. 
ئێستاش، بەرامبەر باڵەخانە نەوییە کۆنەکەی پەروەردەی هەولێر. لە شەقامێکی زۆر 
ئــاوەدان و ئاڵۆز بە هاتوچۆ، بەڵام بەداخەوە. کەم کەس دەزانێت شــەقامەکە ناوی 

ئاراســە. ناوەکەی کۆنە، کۆنترە لە ســەردەمی حوکمی ئێستای سیاسی وڵاتەکە. 

لــەوێ، ئەو پیاوە ئۆفیســێکی ســادە و بچوکــی بەرووبەند، جامخانــە، دیکۆری بێ 
تابلــۆ، ناونیشــانی کردوتــەوە. ئێــواران، ئەگەر ســەفەری ناو گۆرانی و پشــکنینی 
نەبێت لەوێیە. سڵاو لە هەموو خەڵکەکە وەردەگرێتەوە. چاوێکی لەناو ئۆفیسەکەیە، 
چاوەکەی تری ســەیری خەڵکەکە دەکات. ئۆفیســە سادەکە، بەڵام زۆر دەوڵەمەندە 
بە گۆرانی، موزیک و بیرەوەری. لەوێ، پیاوەکە پاش سڵاو و بەخێرهاتن، چەپکێک 
گۆرانی، رووبارێک ئاواز، دەفتەرێک شیعر و قەڵاتێک ئەڤینت، لەناو چەند سیدییەک 

بەدیاری و بەخۆڕایی پێشکەش دەکات.
_ هەموو سیدییەکی هەیە؟
_ هەموو گۆرانییەکی هەیە.

_ هەر بەخۆراییە؟
_ بەڵێ بەخۆرایی، باســی پارەش بکەیت تووڕە دەبێت.

 زۆریش شاناز، ئەو پیاوە. مێژووی سەربردەی ئەو بەکرەیە، هەموو بەکرەکانی لەناو 
ماڵەکەی باش، دروســت پاراستووە، بەکرەکان و ئەرشێفەکە بەندە بە:

پیاوە کەبابچییەکەی ساڵانێکی زۆر، لەبەر ئاگردان، سووتانی کەباب، سماق، بیبەر، 
بەهارات و بەزی مەڕی ئەو دەشتە بەپیتە، شەیدای عەرەق بووە. هەموو جۆرەکانی 
عەرەق، رەش، ســپی، مســتەکی، زەحلاوی، سوریی و هەتا قاچاخەکەی: رۆژانە، بە 
باری کا و لەناو شووشەی کەسک. لە هەموو شارۆچکە و گوندە کریستیانەکانی دوور 

و نزیکــی هەولێر، دەهاتە دوکانەکەی نزیک خۆیان. 
_ شووشــەی عەرەق بە بار دەهاتە هەولێر؟

_ بەڵــی بە بارە کا، بە کاروان ئێواران دەهات.
دەهاتە نزیک گەراجەکەی، خاوەنەکەی پاش رووخان، نەمانی گەراج و کاسبییەکەی 
دەچێتــە ئەڵمانیــا. کارگەیەکــی پلاســتیک دەهێنێــت، لــە ناوچــەی پیشەســازی 
دایدەمەزرێنێت، بە قســەی خۆی، پاش ئەوەی ئەندازیارە ئەڵمانەکان دایدەمەزرێنن، 
ئەو باش پیشەکەیان لێ وەردەگرێت، بەیەک ساڵی بەرهەمیش، پارەکەی بەزیادەوە 

دەردەهێنێتەوە! 
پیاوەکە و شــەوەکانی، لەبەر عەرەقیش شــەیدای ئاواز، بەزمی گۆرانی و تاوانەوەی 
دڵ بووە. لەبەر گۆرانی گەرم و بەســۆزەکان شــەیدا و دۆســتایەتی )تایەر تۆفیق(
ی کردووە. تەمەنێکی زۆر، وەک کەبابی ســەر ئاگردانەکەی، بۆ گۆرانییەکانی تایەر 

تۆفیق سووتاوە و شانازیش بووە. 
ئەو دوو کەســە، شاناز بە شارەکەیان، کۆیە، ناویان بەیەکەوە هاتووە. هونەرمەندی 
گــەل و موحمــەد کەبابچی. عیشــقی گۆرانی و دانیشــتنەکانی هونــەر، خواردنەوە، 
شــیعری تەڕ و ناســکەکانی وەک لاولاو و میوەی مێخۆش ئامادەی سەر خوانەکانیان 

دەبوو. دەگاتە ناو ماڵەکەیان. 
ئەو خانووەی لەســەر شەقامە ســەرەکییەکی گەڕەکی تەعجیلی ناو کوورەچییەکان. 
ئێســتاش کــەس نەبوو پێــم بڵێت، ئەو نــاوە »تەعجیل«، لەکام زمانــەوە هاتووە. 
کوردییە، عەرەبییە، عیبرییە، ســریانییە، فارســییە، کلدانییە، یان لەوانەش کۆنترە. 
لــەوێ، بەرامبــەر ماڵــە جوولەکەکانــی دەنگیان نەدەهــات: چونکە کاریــان دەکرد، 
یــان دەیانخوێنــد، هەموو بابەتێکیان دەخوێند. بۆیەش کــچ و کوڕەکانیان دەبوونە: 
هونەرمەنــد، دکتــۆر، مامۆســتا، کادیری شــیوعی، خاوەن ســامان، موڵــک، پەیڤی 

بەسوود و زانیار. 
بەکــرەکان، لەو شــارە چەند گەڕەکی کردووە. لەگــەڵ پیاوەکە، خاوەن ماڵ، کوڕ و 
کیژەکانی، لەگەڵ میوان، شووشــەی شــەراب، ســیر و ماســت، ترێ و هەناری مەزە 
دەگوازرانــەوە. بــەڵام، بەکرەکان و ئەرشــێفەکە، نەک ون نابێــت، زۆرتر و پاکتر و 
دەوڵەمەندتــر دەبێت. بەکرەکان وەک شــارەکە گەورەتر دەبێــت، گوندەکانی وەک: 
بێرکۆت، باداوە، تووڕەق، حەســارۆک، دارەتوو، کونەگورگ، خاتووناوە، رەشــکین، 
گردەرەشــە و ... دەکەونە ناو شــار، زۆریش لە گوندەکانی تر لە شــارەکە نزیکتر 

دەبنەوە!
***

ئەرشێفەکە، دەکەوێتە ئەو ماڵەی کە خۆی دروستی دەکات. ئەو لەوێ، لە گەڕەکی 
پیشــەیی کشــتوکاڵان خانووەکە دروســت دەکات. هێشــتا گەڕەکی باداوە، یان بڵێن 
گوندەکــە. دە دوازدە ماڵەکــە، گۆڕســتانە بچووکەکــە، دارخورماکەی ســەرما لاری 
کردبووەوە. گومبەتەکەی کۆتر و باڵندەکانی لە وڵاتانی ســاردەوە بەهاران دەهاتن، 
وەک هێڵانەکانیان خۆشیاندەویست. موڵکەکەی »مەڵا فەندی« و ئامۆزاکانی نەبووە، 

گەڕەکێکــی هــەزار ماڵی گەورە گەورەی بە باخ و باخچەی بەرینی گوڵزار بوو. 
ماڵی ئەو پیاوە، دوا خانووی گەڕەک و شارەکە بوو. لە دووری دوو سەد مەترێک، هەر 

لەپشتەوەی خانووەکەیان غەساڵەکەی قووم و چەگڵی بەڵێندەرەکە، بۆ قیرتاوکردنی 
شــەقامەکانی نــاو شــارەکە بەکاریدەهێنا مابوو. کارگەکە بــە رۆژ تەپوتۆزی نەرمی 
دەناردە، ئاســمانی شینی شــارەکە. سەر گەڵای کەسکی دارە بەرزەکانی ناو شوورە 

بە کەرپووچەکانی گەڕەکی رووناکی. 
هەمــوو بەیانییــەک، ماســتفرۆش و کاروانــی گوندەکانــی نزیک خۆیان. بــە پیکەبە 
کەسکەکە، بە شەقەشەق و لەسەرخۆ، وەک موژدەی ژیان و ئاوەدانی تری دەرەوەی 
شــاری دەهێنا. پێش ئەویــش، بە چرکەچرکە و تەقەتەقی ناڵــی کەرەکانیان، وەک 
زەنــگ بەیانییــان لە خەو هەڵیاندەســتاندن. دوایــی کە گەڕەکی بــاداوە لە کۆتایی 
حەفتاکان و ســەرەتای هەشــتاکان، یەک یەک و کۆڵان بە کۆڵان پەیدابوون. بە شەو 
دروســتکران. لــەو ماڵانــە بە دزی کارەبایان رادەکێشــا، بە چەنــد ماڵێک وایەرێک. 

چەتاڵیان دەکرد، ئاگریان لە وایەر، فنجان و مەحەویلە لارەکان هەڵدەســتاند. 
لــەوێ، لە خانووە نوێیەکانــی خاوەنەکانیان، زۆربەی فەرمانبەر و زۆریش ژنەکانیان 
مامۆســتایی ســەرەتایی بــوون، هەموو خێزانێــک کوڕێکیان ناوی هێمــن )لەورۆژانە 
بــوو ناڵــەی جودایــی، جۆلانەکەی بــە دەنگــی گۆرانیبێژەکانی وەک تایــەر تۆفیق، 
ناســری رەزازی و نەجمەش بەجووتە بە ســمێڵی رەشــی گەورەوە، لەناو ریزەکانی 
کۆمەڵــە ماندووببوون، هاتبونە ناو شــارەکان، یــان مۆڵەتیان وەرگرتبوو، بۆ ئەوەی 
بەرەو دەرەوە بڕۆن. ئەوان و حەمە جەزا، ئەویش هێشــتا ناوی ســەربازی نەهاتبوو. 
لەناو شــارەکە ئاگری دەکردەوە، نەڕۆیشــتبووە شــاخ و نەگەیشــتبووە هاوشانی برا 

کادیرەکەی ناو یەکێتی. 
لە سابڵاخیش موحمەدی ماملێ، برا، برازا و کوڕەکانی و عەزیزی شاهرۆخی و زۆری 
تریش شیعرەکانی ئەویان زۆرتر ناساندبوو(، یان کوڕێکیان ناوی کارزان بوو )منداڵە 
کەمانچەژەنەکەی سلێمانی لەناو کۆستەرەکەی وەردەگەڕێت، کارزانی تێدا دەمرێت(، 
خەڵکــی گەڕەکەکــە، لەو ماڵانە ئاویان دەبرد. خەڵکی باداوە، بۆ دانیشــتوانانی ئەو 

خانووانەش، جاروبار کێشــە و سەرئێشەیان پەیدا دەکرد. 
فەرمانبەرەکە، لەساڵی 1٩٦8ەوە ئەندامی ئەو سەندیکایە بووە، کە پارچە زەوییەکانی 
دابەشــکردبوو. مانگانە شــەش دیناری بۆ بەشــداربوون و وەرگرتنی زەوییەکە دەدا. 
پاش وەرگرتنی زەوییەکەش پەنجا دیناری بە دوو قیســت داوە. جاری یەکەم بیست 
و دووەمیــش ســی دینــار. ئیتر دەبێتە خــاوەن پارچە زەوییەکی گەورە، بە ســوود 

وەرگرتن لە قەرزی عەقاری و پاشکەوتی مانگانەی خۆی و هاوسەرەکەی، خانووێکی 
گەورەی بە نەخشــەی نوێی لەسەر دروست دەکات. 

رۆژانەش بە مۆســکۆڤیچ نوێیەکەی، دەچێتە دەوامی ئاســایی خۆی. لەو دائیرەیەی 
لەنــاو خانووێکــی گەورەی ئاغایەکی هەرکییان کرێنشــین بوو. دائیرەی کشــتوکاڵی 
هەولێــر، بــە هەموو بەشــەکانی ســامانی ئاژەڵی، دارســتان، رووپێــوی، زەویوزار، 
کۆنتراکتی جووتیارەکان و بەشــی موڵکە کشتوکاڵییەکانی هەموو پارێزگاکە. هەموو 

دائیرەکە، هەموو پســپۆرییەکانی لەوێ لەو خانووە دوو نهۆمە گەورەیە بوو. 
***

مامۆســتا تایەر تۆفیق، لە کەبابخانەکەی بەهار، لەســەر کورســییەکی داری توند و 
خاوێن، لەتەنیشت وەستا موحمەد کۆیی دادەنیشێت. ئێوارەیە، خاوەن کەبابخانەکە 

بە وەستا و شاگردەکانی دەڵێت:
کــوڕم ئــەو گوشــت و قیمەی ماوەتەوە، بــۆ خۆتــان بیبرژێنن، بیخۆن یــان بیبەنە 
ماڵەوە. درەنگە، منیش لەگەڵ مامۆستا دەچینە ئازادی! )سەیری وەستاکە دەکات، 
دەستماڵێکی شینی هێڵداری لە ملی دەبەستا، کەسیش لەناو کەبابخانەکە نەیدیبوو، 
چاکێتێکــی لەبــەر بووبێــت، چونکە ئــەو بــەردەوام بەدیار وچاخەکــە ئاگری گەش 

دەکردەوە، کەبابی دەبرژاند(.
ئەویان، یان یەکێک لە وەســتاکان دەڵێت:

_ تەمەنــت درێژ بێت وەســتا. کــە هاتم کیــژە گچکەکەمــان داوای کەبابی دەکرد. 
)هەنگاوێــک نزیــک دەبێتەوە. ئەویش جوان ســۆزی لە ناو بیلبیلــەی چاوەکانی بە 

دووکەڵی بەز و گۆشــتی برژاو بۆر ببوو، دەبینێت(.
وەســتا موحمەد، دەیویســت دەســتی بۆ کەللەسەری تەلەفۆنە رەشــەکەی تەنیشتە 
خــۆی درێژ بکات. ئــەوەی ژمارە »5٣٩«ی بە خەتی پان لە ناوەندی نووســرابوو. 

تەلەفۆنێک بۆ ماڵەوە بکات، هەڵوەســتەیەک دەکات:
باشــە هەی ســەگباب، )لەبەر خۆشەویســتی و بــرا گەورەیی جنێوی شــیرینی پێ 
دەدات( بــۆ خۆت باســت نەکرد. باش بوو مــن بیرم لەوە کردەوە، منداڵی تۆ حەزی 
لــە کەبــاب بووە، قســەت نەکــردووە! جارێکی تر قســەی وام گوێ لــێ ببێت لێرە 
ئیشــت پێ ناکەم، من )دەســتی لەسەر ســینگە بەمووە پانەکەی دەدات( چۆن دڵم 

دەیــەت وەســتایەکم چاوی لــەوە بێت، یان بیر لەوە بکاتەوە، چەند شیشــە کەباب، 
تەماتەیەک، تۆزێک سماق، پیاز بۆ منداڵەکانی بباتەوە، من! چۆن خێری لێ ببینم، 

گوناحە، داخوا چەند جاری تر منداڵەکانت داوایان کردووە و قســەت نەکردووە!
وەســتاکە، بزەیــەک دەکات، تەلەفۆنە رەشــەکەی بۆ نزیک دەکاتــەوە، وایەرەکانی 

کۆدەکاتەوە تا لەبن پێیان نەئاڵێت.
_ هەلوو، باشــن، نازدارەکەم، نانتان خوارد؟

_ نەخێر، وەستا موحمەد نانمان نەخواردووە، چاوەڕوانت بکەین. )ژنەکەی دەڵێت(.
_ ژنەکــە، دیــارە کە تەلەفۆنم کــردووە واتە ناگەڕێمەوە. لەگەڵ مامۆســتا دەچینە 

ئــازادی، بە ئەمیر بڵێ با بێت بمانباتە نادی! لە ماڵەوەیە!؟
_ نەخێر، ئێســتا لــە ماڵەوە نییە دەرچوو، ئۆتۆمبێلەکەی لــە گەراج دەرهێنا. ئەو 

زووتر گوتی دەچم باوکم دەهێنمەوە، یان دەیبەمە ئازادی، ئێســتا بەڕێوەیە.
_ باشە باشە، تەمەنی درێژی بێت، چاوەڕوانی دەکەین. تا ئەویش دەگات، دەستمان 
بەتاڵیش دەبێت. )دەســی گرانی تەلەفۆنەکە دادەنێتەوە، تەقەکەی کەمتر نەبوو لە 

کەوتنی پەرداخێک و وردبوونی(.
مامۆســتاش لەبــەر دەرگای دوکانەکە، بەرامبەر دەرگاکەی قــەڵات لەگەڵ دوو گەنج 
وەســتابوو. )ملی دەســووڕێنێت، ســەیری نــاو دوکانەکە دەکات، دەیــەوێ بزانێت 
زۆریــان مــاوە بڕۆن( لەگەڵ دوو ســێ گەنجــی خاوێن، زولف و قژ درێژ وەســتابوو. 
باسی رۆژانەی تۆمارکردنی گۆرانییەکانی ئێستگەی بەغدای بۆ دەگێڕانەوە. کە چۆن 

راســتەوخۆ، لەگەڵ ژەنیارە عەرەبەکان گۆرانی دەگوت، بڵاودەکرایەوە، دەیگوت: 
ئەودەمانــە بەغــدا خــۆش بوو. شــەوانی بەغدا رووناک بــوو... مانگانــە چەند جار 
دەچوویــن، بەرنامەمــان هەبــوو، لەگــەڵ »مامە ســێوە« چــووم، لەگەڵ رەســول 
گەردییش زۆر دەچووم. تا لە مەیدان و شەقامی رەشید دەڕۆیشتین و لەسەر پردەکە 
دەپەڕینەوە، دەگەیشــتینە ســاڵحیە، رەســووڵ بەردەوام قسەی خۆشی بۆ دەکردم. 
ســەربردە خۆشــەکانی تەواو نابێت. بەتایبەتی بەزمی خۆی و نەسرین شێروان، ئەو 

بە نەسرین شێروانی دەگوت خۆخێ! 
یەکێکیان پێی دەڵێت: مامۆستا نامیلکەی »گوڵی سەربەستی« لە هەموو نامیلکەکانی 
ترت، لە هەر شەشــیان باشــترن، چاپ، زمان و بەرگەکەی، پێشەکییەکەشی جوانە.

_ مامۆســتا »کەریم شــارەزا« نووســیویەتی. من زۆریش شــیعری خۆی و براکەی، 

»ئەحمــەد دڵــزار«م کــردووە بــە گۆرانی. ئــەوان و زۆربــەی شــاعیرە کۆییەکان. 
لەودەمانە »جەلال خەلیل« بە مارسیدســەکەی لە گەراجەکەی دەردەچێت، ســەری 

بۆ دەردەهێنێت و پێی دەڵێت:
مامۆســتا فەرموو هەتا نادی ئازادییت ببەم.
ئەویــش بە دەنگە گەورەکەی پێی دەڵێت:

لەگەڵ وەســتا موحمەد دەڕۆم. ئەمیری کوڕی ئێســتا پەیدا دەبێت، ســوپاس، وەرە 
میــوان بــە. لەوێ دوو تەرەقــەش گەمە دەکەین. تازە مەغریبــە چ دەکەی لەماڵەوە 
شــەو چۆن تەواو دەبێت! یان کاکە ئێوە دەفتەر و حیســاباتی گەراج، بازاڕ، بەغدا 

و موسڵیشتان هەیە!
_ )جــەلال خەلیــل دەڵێــت( ئیشــم هەیە، بەنیــازم بەیانی زوو بڕۆم بــۆ بەغدا. لە 
دانیشــتنی تــۆ هەر تێر نابــم. بەتایبەتی ئەگەر وەســتا موحمەدیش لەوێ بێت. دوو 

پیاوی کۆیی بگەنە یەک بەزمەکە خۆشــتر دەبێت!
_ )بەپێکەنینەوە( دوو کۆیی وەک ئێمە! ئەوە چەند ســاڵە بەیەکەوە دەخۆینەوە.

_ خــودا تەمــەن و دانیشــتنەکانتان درێژ و بەردەوام بــکات. )جەلال خەلیل پێ لە 
بەنزینی مارسیدســەکەی دەنێت. تا دەگاتە نزیک هوتێل ســندبادیش دەستی هەر بۆ 

مامۆستا بەرزکردبووە(.
***

مۆســکۆڤیچەکە لەبەردەم دوکانەکە دەوەستێت. کوڕەکەی رۆژانە هاتوچۆی کەلەکی 
یاســین ئاغای دەکرد. خەریکی دەواجن و بەرهەمی ئاژەڵی کشتوکاڵی هەولێر بوون. 
دێتــە خوارەوە ســڵاوێکی گەرم لە کەریمــی چایەچی، نامیق کۆیی، سەرتاشــەکەی 

تەنیشــتیان دەکات، مامۆستا پێی دەڵێت:
_ دەرگای ئــەو گەراجت نەگرتووە، کوڕم.

_ بۆ دیارە ناڕۆین، ئێوارەیە، وا دوکانەکان یەکەیەک هەڵدەگرن و دەڕۆنەوە. بەرەو 
رۆیشــتنەوەیە. کێ دەمینێت. لەکێ رابگرم ئــەو ناوچەیە هەمووی گەراجە. گەراجی 

بەغــدا، مەخمور، کۆیە گەراجەکان هەموو لێرەن! 
وەســتا موحمەد کەبابچی، مامۆســتا تایەر تۆفیق لە پێشــەوەی ئۆتۆمبێلەکە ســوار 

دەکات، خۆشــی دەچێتە پشتەوە، بە کوڕەکەی دەڵێت:

_ بــاژۆ، بۆ ئــازادی! )دەســتێکی باوکانەی نەرم لەســەر شــانە گەورەکەی کوڕی 
دادەنێــت. پاش ماندووبوونــی رۆژە درێژەکەی بەر دەخیل و چاودێرییەکەی پشــتی 
دەداتە پشــتەوەی کوشــنەکە، هەردوو لینگی لێکدەکاتەوە، پشدێنەکەشــی کەمێک 

شل دەکاتەوە(.
کوڕەکەش دەستەسڕێکی لە پشتەملی قەمیسە سپییەکەی دانابوو، وەڵامی ناداتەوە، 

وەک ئەوەی قســەیەکی لە دڵ بێت. 
***

دوکانەکانــی بەرامبەریان »عوســمانی کارەباچی«، ئەوەی کەرەســتەی کارەبایی و 
ئامێرەکانی ئەودەمانەی دەفرۆشــت. گلۆپ، وایەر، پانکە، ئۆتۆی کارەبایی، پلاک و 
ســلکێت، نەیدەزانی بە گلۆپەکانی لەسەر شــەقامەکان دەبەستران بۆ پێیان دەگوت 
گونــە بــەران. ئەگەرچــی جاروباریش تووڕە دەبوو، بەڵام بەو نــاوە تووڕە نەدەبوو! 
پاش عەســرێکی درەنگیش »ســاڵح ســیفۆن« بە پیکەبەکەی، ســەندوق ســەندوق 
ســیفۆنی لەنــاو شــار و گەڕەکــە دوورەکان دابەشــدەکرد، بە کۆمــەرە ئەمریکییەی 

دەچووەوە ماڵەوە. 
_ کاک ســاڵح باشی!؟ )وەستا موحمەد پێی دەڵێت(.

_ باشــم سوپاس، ئیشەکە باشە، بەڵام شــوێنەکەم تەسکە، بۆ گەراجێک دەگەڕێم. 
شــوێنم دەســتکەوێت، دەتوانم جۆرێکی تر و تامێکی تریش دروست بکەم. 

_ باشە، بۆ لە موسڵەوە کۆکا و خواردنەوەی تر بهێنن، یان لە کەرکوک. بزانە ئێمە 
دەهێڵین کەباب لە شــوێنێکی تر بێت، وا کەباب دەبەینە شــارەکانی تر!

_ راســتە وەســتا! منیــش بیرم لــە کەبابەکەی ئێــوە و کەبابچییــەکان کردیتەوە! 
)شــوفێرەکە کۆمەرەکــەی بۆ رادەگرێت و ســوار دەبێت، ماڵئاواییــان لێ دەکات و 

دەڕوات(.
مەڵاکــەی تەزبیحی دەفرۆشــت، کێشوســەروای شــیعرێک و خوێندنــەوەی کتێبێک، 
زۆرتــر لەنــاو دوکانەکــەی دەهێشــتەوە. ئەگەرنا، لەبەر ئەوەی ماڵــی دوور بوو زوو 
دەڕۆیشتەوە. زۆریش بەزەحمەتی کرێی هەشت و نۆ دیناری ساڵانەکەی دەستدەکەوت. 
بــەڵام بەرگدوورەکــە، دوکانەکەی بەردەوام رادیۆیــە گەورەکەیان دەنگی دەهات. کە 
دەبــووە هەواڵ و بەیانێــک، دەنگی چکەچکی مەکینەکەی کــەم دەکردەوە. هەردوو 

برا وەســتا »مەعســوم« و »مامە«ش ئێواران بێجگە لە ئیش، بڕین و دوورینی جلە 
کوردییەکان، لە ناو جامخانەکەیانەوە دیار بوو، بەردەوام دوو سێ پیاوی جەمەدانی 
گەورە، یان ئەفەندی خاوێن، بۆینباخی باریکیان دەبەســتا لەکنی دەمانەوە. لەگەڵ 

قســەی گەورە گەورە جگەرەیان بەبادەکرد، باسی وەزعی سیاسییان دەکرد. 
ئەمیــر، پاش ئەوەی دڵنیا دەبێت باوکی و مامۆســتا تایەر تۆفیق دەرگاکانیان باش 

داخستووە، دەڕوات. 
لەبــەردەم هوتێل ســندباد رەتدەبێــت. دەگاتە حەمامی عەلی ئاغــا. حەمامەکە، کە 
نیوەڕۆیــان تایبــەت بــوو بە ژنان. ژنانــی کۆڵانــە باریکەکانی خانەقــا، هەندێک لە 
ژنەکانــی قەڵات، تەیراوەش دەهاتنە، ئەو گەرماوە گەرمەی، لە دروســتکردنی، یەک 
کیسە چیمەنتۆ، بلۆکێکی دڕی، شیشێکی ئاسنی تێدا بەکارنەهاتبوو. گومبەتەکەی، 
بەهاران لە کڵاوی پیاوانی دەشــتی هەولێر دەچوو، ســیم و ئاوریشم و سانتی و تێل 

و سیمەکەی گوڵزارێکی هەمەڕەنگ بوو. 
لەوێش بە شەقامەکە، بەرەو تەکیە و ماڵی شێخ کاکە دەڕوات. راست دەڕوات، لەبن 
دیواری قەبرســتانەکەی شــێخ ئۆمەر و قوتابخانە کۆنەکە چەند مەترێکی رێگاکە زۆر 

تاریک بوو.
 نــەرم نــەرم دەڕوات و دەگاتەوە خانووە نەوییــە بچووکەکانی ئیدارەی مەحەلی، تا 
قەســرە گەورەکــەی عەتــولا ئاغا و ئاغاکانــی عوزیریان لێ بەدەردەکەوێت. هێشــتا 
نەگەیشــتبوونە بــەردەم هوتیلی فەرید. کوڕەکە ئۆتۆمبێلەکــە رادەگرێت بەر لەوەی 
قســە بکات، بە نیگایەکی خێرا ســەیری دەموچاوی باوکی دەکات، دەبینێت ئاکاری 
شیرینە و ماندووبوون و بۆنی دووکەڵ و سووتانی گۆشت هەراسانی نەکردووە. بۆیە 

روو لە مامۆســتا تایەر تۆفیق دەکات و پێی دەڵێت:
_ بە روخســەتی باوکم، مامۆســتا بۆ نەگەڕێنەوە ماڵــەوە، ماوەیەکی زۆرە هیچمان 

تۆمار نەکردووە. لەمێژە، با ئیمشــەو شتێکی باش بکەین، دەچینەوە.
_ ئەویــش، لــە وەڵامــدا، بەدەنگە گەورەی دەڵێت: لە ماڵەوە عــەرەق هەیە، ئەگەر 
نییــە، یــان کەمە، یان بگەڕێینەوە عەرەق بکڕین، دوکانەکەی نزیک باخی شــار هەر 

ماوە! پێش سینەمای حەمرا.
_ ئەگەر لەبەر عەرەقت بێت عەرەقمان هەیە. ماســت و خەیارمان زۆرە. گۆشــتیش 

هەیــە، دەچینــەوە، بەڵام نازانم ئەمیر دەیەوێ چ تۆمار بکات، تۆ چ بڵێت!

_ عەرەق هەیە، ماستیش هەیە!
_ بەڵێ زۆریشە.

_ کەواتە لێخوڕە بۆ ماڵەوە، منیش زەوقم هەیە، شــتێک هەر دەڵێن. 
***

لەساڵی 1٩72 مامۆستا تایەر تۆفیق 1٩٣ دەقە، چوارینەکانی خەیامی شێخ سەلامی 
گوتــووە. ئەمیر کەبابچی تۆماری کردووە. شــەوانەش عەرەق خوراوەتەوە. کەمان و 
عودیــش تارەکانی بە قامک، پەنجە و ســۆزی »باکــووری« و »واحید مەرجان« و 
»مەستەفا رەئوف« بەسۆز و بە سەرخۆشی لێدراوە. تۆمارەکان بە دە شەو کراوە، 

21٦ چوارینە گوتراوە. کەشــەکە خەیامی بووە. 
شــاعیرانە، هێمن و دۆســتانە بووە! مامۆســتا دەبووە خەیام و شەوانە گۆزەی مەی 
دەخــواردەوە، حەقی نەبوو، خەیام بانگخواز، مولحید، یان هەوســتباز بووە. خەیام 

زانا بووە، یان وەک باوکی خەریکی رەشــماڵ و خیوەتسازی بووە. 
لــەو بەزمــە، لەو کەشــە خەیامییانەدا، شــەوانە یانەی ئــازادی، بەرامبــەر خانووە 
نوێیــەکان. لەگــەڵ بۆنی مورتــک و گوڵزاری باخچــە گەورەکان. دەنگی مامۆســتا، 
نادییەکەی کردبووە گۆمێک لە شــەراب، ســەری هەموویان ئەوانەی یاری کاغەزیان 
دەکرد، ئەوانەی رۆژنامەی »ئالتەئاخی« یان دەخوێندەوە، هەموویان سەری خۆیان 
و گۆزەکانــی شــەرابی خەیــام و دەقەکانــی شــێخ ســەلام و هەژار لەنزیــک خۆیان 
دانابوو، بەڵام! هەندێکیان بە جەبر و زانستەکانی خەیام لە سەمەرقەند فێری ببوو، 

حیساباتی دروستکردنی خانووەکانیان دەکرد. 
ئەو شــەوەی مامۆســتا تایەر تۆفیق لە نادی ئازادی، کڵاووجەمەدانییەکەی لەســەر 
مێزە بچوکەکەی تەنیشتی دادەنا. بۆ خۆی، لەگەڵ کرانەوەی چەشە و ئارەزووەکانی 

دەنگی هەڵدەبڕی. 
نادییەکــە گەرم دەبوو، ئەوانەی بەنیازبوون زوو بچنەوە دەمانەوە. ئەوانەی هاتبوون 
بەس گەمەی کۆنکان و کاغەز بکەن دەیانخواردەوە. ئەوەی هاتبوو، باوکی بباتەوە، 
برادەرێکــی ببینێــت و بــڕوات، دادەمــەزرا و دەیانخــواردەوە و گوێیــان لە شــکۆ و 
سەرفرازییەکانی تایەر تۆفیق رادەگرت. ئەو لە ئازادی تەواوی ئازادی هەبوو. لەسەر 
مێزەکان پاشا و پەیڤدار بوو. قسەکەر و دەنگ و سووتان بوو: بەتایبەتی کە ناڵەی 

جودایی بڵاودەبێتەوە!
ئەم شەرابە تاڵە دەرمانی خەمە

لێی حەرام بێ ئەو کەســەی دەردی کەمە!
لەگەڵ ئەو بەیتە، لەگەڵ ســووتانی هێمن و دەنگە جوانەکەی ئەو، هەموو نادییەکە، 

هەموو پێکەکان بەرزدەکرانەوە و دەیانخواردەوە.
***

پێشــتر، یــان دوایــی هــەر لەو ماڵــەوە، لەبــەر پیرۆزیی ئــەو خانەوادەیــە، هەموو 
چوارینەکانی خەیام. ئەوانەی مامۆســتا »هەژار« کردویەتی بە کوردی تۆمارکراوە. 
ماوەمــاوەش بــۆ پشــوودان و جەوگۆڕین مامۆســتا باکــووری گۆرانییەکــی موحمەد 

عەبدولوەهابی »عندما یاتی المســاء« بەگەرمی دەگوتەوە:
عندمــا يأتــي المســاء، ونجــوم الليل تنثر

إســألوا لليــل عــن نجمي، متــی نجمي يظهر

ئەوەی لە کۆتایی ســییەکان لە ئاوازی خۆی تۆماریکردووە.
بە ئازایەتی و خۆشەویســتی »شــێخ محیەدینی زینوەیی«ی مامۆستا تایەر تۆفیق و 

هێمــن لە هەولێر کۆبوونەتەوە، دەنگیان تۆمارکراوە. 
کە ئایشەشــان، هاتووتە هەولێر و گۆرانی لەگەڵ تایەر تۆفیق و رەســوڵ گەردی و 

حەیدەرە کەچەڵ و تەحســین تەها گوتووە، ئاهەنگەکەیان تۆماکردووە.
***

)لــە دانیشــتنێکی تایبەتــی، شــەو تــا درەنگیش ماینــەوە، مــەزە و خواردنەوە و 
قســەکانیش تەواو بوو، سەربردەی ئەرشێفەکە تەواو نەبوو(.
_ هەموو ئەرشــێف و دەنگی مامۆستا تایەر تۆفیقت هەیە؟

_ بەڵێ، لەگەڵ ئەوانەش، بیســت ســەعات دەنگی تایەر تۆفیقم ئێســتگەی بەغدام 
هێناوەتــەوە. زۆرم هەیە، هەموویان لە ماڵەوە پارێزراوە.

_ چۆنت پەیدا کرد!؟
_ ئاســان نەبوو، بەڵام دەبوایە ئەوە بکەم!

ماڵەکەی ئەو، خانووەکەی، شووشــە و دەفرە فەفخووری و لێوانە شووشــەییەکان، 

چەنگاڵ، چەقۆەکانی ناو مەتبەخەکەی: بوون بە ئامێری ژەنین. هەموویان شووشە، 
پلاســتیک، کانزا، کرۆم و سیرامیکەکان بوون بە کۆمبارس! 

هەمــوو ئاوازێــک دەژەنن. بلۆکەکان نەرم بوون، لەبەر ئــەوە نییە زۆر لەمێژە بڕاون 
و دروســتکراون! لەبەر دەنگــی گۆرانییە، لەبەر دەنگدانــەوەی گۆرانییەکانە نەرمن، 
بلۆکــی نەرمن و راوەســتاون و بنمیچــی کۆنکریت، نهۆمی سەرەوەشــیان راگرتووە. 
دیــواری ئــەو ژوورە گۆرانییەکان، ئــاوازەکان، مەقامەکان دەباتــە ژوورێکی تر، ناو 

رۆحی وشکی دیوارێکی تریش.
 پەنجــەرەکان بەو بەزمە دەلەرێنەوە. ئاوازەکان ســەردەکەون، دادەبەزین، شــەو و 
رۆژیان نییە. گۆرانی، موزیک، یادکردنەوە و هەڵدانەوەی ئەرشێفەکە، شەو و رۆژیان 
نییە. کۆن و نوێ نییە. کۆیە، هەولێر، تیپی مەولەوی، شــەهابە و شاهرۆخی لەیەک 
جیاناکاتــەوە! هەموو منداڵەکان، هەموو جیرانــەکان، هەموو تەمەنەکان، نەوەکانی، 
میوانەکانــی، ئۆتۆمبێلەکانی، قات و دەســتە گەورەکەی. دەمە شــیرینەکەی، چاوە 
گەشــەکەی، خەریکی هەڵگرتن و پاراســتنی مێژووێکی شکۆمەندی هونەری موزیک و 

گۆرانییە.
***

رۆژی تەنگانــەی زۆرمــان بەڕێکــرد، خاوەنــی کەبابخانەکــە دەڵێــت: تەقینــەوەی 
کەبابخانەکــەی مام ســەید. رۆژە رەشــەکانی حــەرەس قەومی. ئەو ســاڵەی مەڕی 
ئەو دەشــتە گەنمی ژەهراوی دەخۆن. رۆژیکی رەش و کارەســات بوو. جووتیارەکان 
لەجیاتی گەنمە ژەهراوییەکە تۆ بکەن، ئەوەی حکومەت بە هەرزان و پشــتیوانی بە 

سەر جووتیاران دابەشیکردبوو، دەفرۆشنەوە.
 لەجیاتــی ئــەوەی گەنمە ژەهراوییەکە بــە بەیار و زەوییەکانیــان دابکەن، دەیدەنە 
مــەڕ و بزنەکانیــان، گا و گولکەکانیــان. ئەوانــەی دەیخــۆن، بۆنــی دەکەن دەمرن، 
نەخــۆش دەکەون. بۆیەش دکتۆرەکان، چاودێری تەندروســتی گۆشــت لە فرۆشــتن 
قەدەغە دەکەن. کەبابخانەکان ماوەی سێ مانگ دەوەستێت. بۆنی کەباب لەو شارە 
نامینێت. هەولێر، بێ کەباب بێت برسی دەبێت، کرێکار و جووتیار و زاواکان کەباب 

نەخۆن، کەســاس دەبن، بۆیە شارەکە خامۆش و پەریشان رۆژانەکە بەڕێدەکات. 
ئەو رۆژەی پیاوە ئەمنەکە، کە چەنگاڵی دەســتی دەشــکێت، یەکێک لە شاگردەکانی 

پێی دەڵێت:
گلەیی مەکە، هیچ نییە دروســتکراوی عیراقییە! 

ئەمنەکــە تــووڕە دەبێت، جنێو دەدات، هەڕەشــەمان لێدەکات، شــەق لە شــاگرەکە 
دەدات. 

بەو قســەیە زەبرێکــی زۆر بە کەبابخانەکە دەکەوێــت، ماوەیەکی باش، بە نەیاری و 
دژایەتی حکومەت، چاوی غەزەبیان لەســەر دەبێت و گێچەڵیان پێ دەفرۆشن! بەڵام 

بەزمی گۆرانی، خواردنەوە و شــانازییەکان هەر بەردەوام بووە.
تایــەر تۆفیــق قبوولی نەبووە، کاتی تۆمارکردن و گۆرانی گوتن یەکێک بڵێت:

بژیــت، دەنگت نەرزی و تەمەن درێژ بیت.
هەرگیــز بــۆ کــەس گۆرانی نەگوتــووە تایەر تۆفیــق. بە پارە، دەعوەت و شــاباش 
گۆرانــی نەگوتووە تایەر تۆفیق. نەچوویتە ســەر مێزی کەس، تایەر تۆفیق. لەکەس 
نەپاڕاوەتەوە لووتی بەرزیش نەبووە تایەر تۆفیق. بەناز و ناسک نەبوو تایەر تۆفیق! 

بۆیەش ناونراوە هونەرمەندی گەل.
***

ئــەو ماڵە، ئەو دوکان و کەبابخانەیە، دانیشــتنی شــەوانە، ســەیرانە بەهار، گەرمی 
دانیشــتنی بــەر ئاگردانــەکان. لەکۆنەوە تەســجیلی تیدا بووە. زوو لەســاڵی 1٩٦1 
تەسجیلێکی گرۆنیگی ئەڵمانی تێدا بووە، بە ٤5 دیناری کڕاوە. ماڵەکە بەوە شانازە، 
ئەوەیــان هەڵگرتــووە، لــە هەموو رەوشــەکان، گۆزەگۆز و بارکردنــەکان هەر ماوە. 
بەکرەکان دەنگیان ســازە، قەپێڵکیان ماوە، لەسەریان نووسراوە، کەی تۆمارکراوە. 
کێ لەو دانیشــتنە لەوێ بووە. کێ ســەری باداوە. لەگەڵ ســەربادانی بوتڵی شەراب 

مەست بووە. 
***

شارەکە، گەڕەکەکە بە عیشقی ژن و پیاوێک جوان بوو. خانووە بەردەکانی سەیداوە. 
ژوورە نەوییەکان، بەردە رزیوەکان، خانووەکانی ســەر چڵکاوەکەی ســەیداوە، نزیک 
گۆمەکــەی گامێشــەوانەکان حەســاری گــەورە گەورەیــان لێ دروســتکردبوو. پێش 
دروســتکردنی پــردی ســەیداوە و پڕکردنەوەی کەندەکە، ســەر کەندەکــە. بەهاران 

جۆگەلــە ئاوێکــی نــەرم وەک باڵی کۆتــر، کەزییە ئاوێکــی پێدا دەهاتــە خوارەوە. 
ســەرکەندەکە حاجیلە، گوڵەنیســان، پوونگ، قامیشەلانێکی فێنک بوو: لەوێ بەقەد 
ســەدان ســتۆدیۆ، ئاهەنگ، ئەگلەنجە، ســەیران، بــەزم و خواردنــەوەی نادییەکان: 

گۆرانی، ئاواز، بەند و بەســتەی تێدا دەگوترا. 
لەوێ بەرامبەر ماڵە قووڕەکانی سەیداوە و سێتاقان گۆرانی لەسەر گوتراوە. گەنجی 
هونەرمەندی گەورە و ناســراوی لێ دەرچووە. ئەو سەر کەندە، سەر ئەو جۆگەلەیە. 
پێــش کردنــەوەی ئامۆژگــەی هونــەرە جوانەکان. پێــش تیپە هونەرییــەکان. پێش 

ســتۆدیۆ و بەرنامە هونەرییەکان، سەکۆیەکی هونەری بوو: 
گەڕەکەکــە، خانووە بەردەکانی ئیدارەی مەحەلی ســەیداوە، بە راز و گەورەیی دادە 
»حەوا« و مامۆســتا »تایەر تۆفیق« پیرۆز بوو. کەم ژن و مێرد هەبووە عەشــقیان 
وا پیــرۆز بێــت! کــەم پیاو هەبووە، بە قەد مامۆســتا تایەر ژنی خۆی خۆشــبویت. 
ســوێندیان خواردبوو بەیەکەوە بمرن، بەیەکەوە بژین. بەیەکەوەش نەخۆش بکەون، 

بــەڵام بەیەکەوە گۆرانییان نەدەگوت. زۆریش دەڵێن:
تەمەن، عەرەق، خەم و نەخۆشــی تایەر تۆفیقی نەخســت. پەکی نەکەوت، کەساس 
و خەمبــار نەبــوو، تا دادە حەوا، ژنەکەی نەمرد. بــە مردنی ژنەکەی، تایەر تۆفیق، 
کەســاس و تەنیا دەبێت. ئەگەرچی لەو شــارە، ماڵی زۆری هەبوو. هەواری گەرمی 
هەبــوو. بــەڵام هیچیان وەک بەهەشــتەکەی حــەوا نەبوو. حەواکەی ئەو، شــەیدای 
قرتاندنی ســێوەکە نەبوو، ئارەزووی دەکرد تەمەنی خۆی بۆ هونەر و شــکۆیی تایەر 

تۆفیق بقرتێنێت، بۆیەش زووتر مرد! 
حــەوای ئەو، لە قووڕ، دروســت نەکرابــوو، ئادەمی ئەویش، قــووڕ نەبوو، مرۆڤێکی 

شــکۆمەندی ئاڵتۆن، دڵێکی سادەی هەور بوو.
مامۆستا تایەر تۆفیق، زۆر »سادق هەریری« خۆشدەویست، چونکە کە گۆرانییەکانی 
ئەوی دەگوتەوە، بە دەنگ و ســووتان دەبووە تایەر تۆفیق. قورگی، هەناســەکانی، 
کەســایەتی، ســۆزی وەک ئەو گۆرانی، کوردایەتی و شــیعری بەرزی لێ هەڵدەقوڵا. 
هەموو گۆرانیەکانی ئەوی دەگوتەوە لە »گوڵی سەربەستی« نەدەترسا. لە گوتنەوەی 
»شــیرین بەهارە«، دەبووە عاشــقەکە و شیرینی دەیویســت و نەیدەویست بگاتەوە 

زســتان. هەر لە بەهارەکە بەیەک شاد بن!
 هــەر لــەو وەرزە بەیەکــەوە نێرگز بچنــن، وەک ئەو، »ناڵــەی جودایی« دەچڕی، 

»کــراس زەردە«کەی لەبەر یار و جوانییەکان دەبینی، گۆرانییەکەی بۆ دەگوت. 
لە هەموو بۆنەکان، کە مامۆســتا نەخۆش بوو، کە پیر ببوو، هەریری گۆرانییەکانی 
ئەوی دەگوتەوە. بۆیەش کە مامۆستا نەخۆش دەکەوێت و شارەکە، بازاڕەکە دەزانن 
نەخۆشــە. چەند جارێکیش بە جلی ماڵەوە لەناو بازاڕ بینرابوو، دەزانن تاقەتی نییە 

جلە کوردییەکەی، قاتەکەی لەبەر بکات.
 بە دەستی خۆی بۆینباخەکەی ببەستێت. خۆ دادە حەواش نەمابوو، بۆی ببەستێت، 
بیگۆڕێــت، بــە بێجاما دەرچــووە. رۆبەکەی لەبەرکــردووە و بە پەتەکــەی ناوقەدی 
بەستاوە، هاتووتەوە ناو بازاڕ و لەبن قەڵات، لەناو دوکانەکان بینراوە. جلە کوردییە 

ناســکەکانی لەبەر نەکردووە، هەڵیگرتووە، پاراستوویەتی چونکە:
ویســتوویەتی جلەکانی کۆن نەبن. جەمەدانییەکەی گوڵینگەکانی هەڵنەوەرێن. بۆنی 
رەیحانەکــە لەســەر شــانی نەتکێت. تــا بەخاوێنــی بەجوانی و پوختی پێشکەشــی 
مامۆستا سادق هەریری بکات. پشدێنەکەی دەکردووە و دەدایتە دەست کۆلکەزێرینەی 

ئاســمان. تا مامۆستا سادق هەریری بیبەستێت. 
لــە بۆنەکانا لەبەریان بکات و شــیرین بەهــارە، بە جلەکانی ئەو تەواوە. گوڵەکان بە 
جەمەدانییەکەی سەربەســت دەبن. کیژەکانیش لەبەر خاتری جلە کوردییەکەی ئەو، 
گۆرانییەکانی کراســی زەرد لەبەر دەکەن.کە دەمرێت، کە مامۆســتا دەمرێت، سادق 
هەریری، ســاڵانە لە کۆیە ئاهەنگەکە گەرم دەکات، )هەتا ســادق هەریری لە ژیاندا 
مابوو( بە جلوبەرگ و جەمەدانی و سۆز و هەستی گەرمەوە گۆرانییەکانی دەگوتەوە.
کــوڕە گەورەکــەی کەبابچییەکەی زۆر لە نەمر نزیک بــووە، بەرهەمێکی بە خەڵات و 
دیــاری بەســەر هەمــوو میوانەکانی ئەو یادە، لە ئێــوارەی 20ی ئوکتۆبەر، لە کۆیە، 
بەدیار هەموو چاوە جوانەکانی کۆیە، باواجی و هەیبەت ســوڵتان: دەداتە، ئەوانەی 
لــە شــارەکان هاتــوون، ئەوانەی خۆیان گۆڕیوە، بۆنیان بۆ یادی مامۆســتا لە یەخە 

داوە.
 ئەوانــەی لــە هەندەران گەڕاونەتەوە، یەکــە یەک قوتابییە نەشــمیل و نازدارەکانی 
هونەرە جوانەکانی کۆیە، ئەندامانی یەکێتی نووسەران، بنکەی گەلاوێژ و عاشقەکانی 
زانکــۆ و کرێــکاران، عەرەقخۆرەکانی پاش تەواوبوونــی یادەکە ئاودیو دەبن، دەچنە 
هەوارەکەی چنارۆک، دووبارە گۆرانییەکان دەڵێنەوە، شەوەکە درێژ و دۆستایەتییەکە 
بۆ یادی تایەر تۆفیق لە دیوەخانە بەرین و گەورەکەی پیاوە شــاعیرەکەی باوکیشــی 

شاعیر بووە. گەرمتر دەکەن!
***

دووجــار گۆرانــی و ســووتان و پەیامــی قەڵبی منی »ســامی عەوداڵ«مــان تۆمار 
کــردووە، )ئەمیر کەبابچی لە دیمانەیەک گوتوویەتی(، جارێک بە مۆزیک، جارێکیش 
وەک شــەو، مەند و بێدەنگ و نەرم، لەســەر مەقامی دەشت لە زستانی ساڵی 1٩71 

تۆمار کراوە: 
قەڵبی من چەشــنی لالە و بێتو نەوتی تێ بکەن
ئاگــری دوژمن بێتە گیانم وەک چرا من پێ بکەن

شــەق شەقکەن گۆشت و ئێسقانم یەک بەیەک خوێی تێ بکەن،
بــێ ترس من دێمە مەیدان حوکمە ئازادییم دەوێ

گەر نەســووتێم و نەخنکێم چۆن هەژارم سەرکەوێ؟
***

بەزمی ئەو پیاوە کەبابچییە، مەشروب و تایەر تۆفیق دەگەرێتەوە بۆ  ساڵانی 1٩٤2و 
شــاری کۆیە، دوایی دەگاتە هەولێر. لەو شــارە گەشــە دەکات و دەوڵەمەند دەبێت. 
مێژووێکــی دێریــن بۆ هونــەر، بەتایبەتی هونــەرە مەزنەکەی مامۆســتا تایەر تۆفیق 

تۆمار دەکات. 
یەکێــک لــە شــانازییەکانی خانووێکی گەڕەکی موفتی ئەو پیاوە، لەوێ شــیعرەکانی 
هێمن لەلایەن مامۆستا تایەر تۆفیقی تۆمارکراوە. ئەوان، گۆرانییەکانی مامۆستایان، 
لــە زۆر لــە گەڕەکەکانی هەولێر تۆمارکردووە، ئــەو ماڵە دەبێتە خاوەنی چل و پێنج 

ســەعات تۆمار، دەنگ، راز و کوردایەتی مامۆستا تایەر تۆفیق.
بیســت ســەعاتی تۆمارەکانــی رادیۆی بەغدا هەر لەو ماڵە شــاناز دانــراوە. هەر لەو 
ئەرشــیفە 25 ســەعاتی تۆمــاری مامۆســتا تایــەر، لە هۆلــی گەل و لەگــەڵ پیاوە 
سەرســپییەکەی نــاو بــازاڕ عەبــدۆک و کەریم کێشــکە و حەیدەرە کەچــەڵ، ئەوەی 

بەداخەوە کەم دەنگی تۆمارکراوە، دانراوە.
***

هەولێر ـ قەرەچوغ
بەشى حەوتەم       بەرزى و نزمى

»مــن« و »رۆژ« لە نهۆمــە بەرزەکەی باڵەخانەکە ســەیری گەڕەکەکانی هەولێرمان 
دەکرد. بەر لەوەی سەربردەی یەک کەس و دوو بنەماڵە بگێڕمەوە. باسی کردنەوەی 
دوکانێک و وەکیلێکی سوق مەرکەزی لە کۆڵانەکە بکەم. ئەوەی بەردەوام کەلوپەل و 

پێویستییەکانی ناوماڵی بە هەرزان وەردەگرت. 
دەیفرۆشــتە، ناســیار و مەعمیلەکانــی. رۆژ، زوو چاکێتە درێژەکــەی لەبەردەکاتەوە، 
لەسەر کورسییەکی داپۆشراوی بە مەخمەلێکی سپی دادەدات، بە قەمیسێکی نیوقۆڵی 
لــە کۆریای باشــوور بە نرخی هەرزان لەگەڵ جلوبەرگــی زۆر کڕیبووی دەردەکەوێت. 
ژنەکە بە ئاخێکەوە باسی خوشکی دەگێڕێتەوە. لەوەیان، لەو ئاخە، لەو سەربردەیە، 

مێژووێکی تاڵی خەڵکێکی زۆری دەگەیاند:
هەمــوو گەنجەکانی بە مەوالید )گەنجە هەژدە ســاڵییەکان، دەرچووەکانی ئامادەییە 
پیشــەیی و ئامۆژگا و زانکۆکان(، ئەوانەی ئیحتیات لە مەوالیدەکانی 1٩57 و 1٩5٦ 
تا مەوالیدی 1٩٤5یش، بانگی ســەربازی دەکران. زۆریان دەچوون، کەمێکیان بیریان 

لەوە نەدەکردەوە ســەردانی تەجنیدیش بکەن. ئەوانەی دەچوون: 
تا رۆژانی مەرکز تەدریبی کەرکوک و موسڵ، هەموو سەربازگەکانی بەغداش، دەمانەوە. 
دوایــی کە رەوانەی بەرەکانی شــەڕیان دەکردن، کە دەچوونە نــاو ئاگرەکە. تێدا بێ 
قیمەتــی مرۆڤ، فەرمــان و قوربانییەکانی دەردەکەوت. کــوردەکان فیراریان دەکرد! 

گیانبازییان دەکرد و رایاندەکرد، نەدەترســان و فیراریان دەکرد. 
بۆ بترســن، بمینێنەوە هەر دەکوژرێن. شــەڕەکە گەورەترین مەکینەی هاڕێنی جەستە 

و چوارپەڵ و کەللەسەری گەنجەکان بوو!
_ ئەدی خۆت؟ )رۆژ دەپرسێت(.

_ )بۆ وەڵامدانەوەی ئەو پرســیارە، پێویســتی بە هەڵوەستە، بیرکردنەوەش نەبوو، 
قســەکەی زۆر گێڕابــووەوە، دەیزانی چ دەڵێت( منیــش لەوانە بووم، چوومە تەجنید، 
بــە قەڵەمێکــی نووک پانی حوبــر فەرمانی ناردنەکەم، لەیەک لاپــەڕەی دەفتەرەکەم 
دەنووســن. چووین و ماینەوە تا ماندوویان کردین. ئێمەیان کوشــی، برسییان کردین. 

پیســیان کردین. زۆریش رەزیل و ریسواشیان کردین.
_ چۆن قبووڵتان دەکرد!؟

_ قبووڵمان نەکرد، بۆیە فیرارمان کرد.
فیراریــان دەکــرد: لە ماڵــەکان، لەناو خانــووە تاریکەکانی گەڕەکــە میللییەکان، لە 
قاعەکانــی دەواجــن، ســەربیر، ناو ناعــوور، باخچە و شــیناییەکان. لــە گوندەکانی 
دوور، لــە ناوچــە رزگارکــراوەکان، لەناو حزبەکانی شــەڕی رژێمیان دەکــرد، بە بڕوا 
و هزرەکانیــان بڕوایــان بە رووخاندنی رژێم هەبوو، دەمانەوە. لەســەر ســنوورەکان، 
لەناو گوندەکانی خزم و ناســیارێکیان هەبوایە دەمانەوە. زۆریش بە نیازی دەرچوون 
و چوونــە دەرەوە دەڕۆیشــتن! بــە پارەیەکــی کەم، بە پاســپۆرتێکی کــۆن: یەکێک 
باوکی چووبووە حەج، پاسپۆرتەکەی دەهێنێت، لەناو فڕۆکەخانەی تاران. بەر لەوەی 
ســوار بێت، بەرەو مۆســکۆ، بوڵگاریا، ســوید، ســوریا و... بفڕێت ئاشــکرا دەبێت، 

بەحەســرەتەوە دەگەڕێتەوە، بۆ تەزویرێکی تر و پاسپۆرتێکی تر. 
ئەوان، دەســتکاری وێنە، ناو، ئەدرێسەکانیان دەکرد و سەفەریان دەکرد. ژنەکە بۆم 

دەگێڕێتەوە: 
بەڵام، ئەوان، ناسیارەکان، خزمەکان، برادەرەکان بەر لەوەی بەرەو تاران بەڕێبکەون، 
ســەرێکیان لــە ماڵی ئێمە دەدا. لــەوێ دەهاتن هەگبەیەکی گــەورەی تاڵ، نائومێدیم 
پەشیمانی، کەمێک خۆزگە و هیوایان لەبەردەم دایکم و میوانەکانی تر، ئێمەی منداڵ 
هەڵدەڕشــت. دایکم لەناو پەیڤەکان، لە گێڕانەوە و باســکردنی کۆڵانەکانی شــارەکە، 

چاوەکانی لە »مانگ«ی کیژی دەگێڕا. 
***

بۆنــی گەردەنی ئەوی دەویســت. دەیویســت، یەکێک لەوانە لــە قوتابخانەکەی ئەوان 

مامۆســتا بووبێت. دایکم پەرۆش بوو بە هەموویان، بەتایبەتی ئەوانەی لە هەولێرەوە 
دەهاتن، خەڵکی بەستەپیازە، خانەقا، کۆڵانە باریکە کۆنەکانی عەرەبان، ئەوانەی لەناو 
حەوشــەکانیان، لەبن سێبەر و چیمەنتۆی هەیوانەکەیان. لەسەر قاڵدرمەکەی هاوینان 
بــۆ خەو بــەرزی دەکردنەوە. بەیانییــان خۆرەکە، هەتاوەکە بە پەلــە رایدەپەڕاندن. 
قــەدی منارەیــان _منارەی چۆڵــی_ لە قەد و بەژنــی باوکیان زۆرتر دیــوە. بڵێت: 

کەســتان »مانگ«ی منتان دیوە؟ کەسیان دەیناسن؟
 تــا یەکێکیــان، پیاوێکــی خۆڵەمێشــی بــۆر. پیاوێــک، ئەوەندە مــووی دەموچاوی 
هەڵتەکاندبــوو، دەرهێنابــوو، دەموچــاوی ببوون بە پارچە چەرمێکی لاســتیکی. ئەو 
جانتای پێ نەبوو، بەڵام هەموو گیرفانەکانی بە  شــتەکان ئاخنیبوو. بڕوای بە جانتا 

و کۆڵەپشت نەبوو، ئەو پێی دەڵێت:
لە کۆڵانەکەی ئێمە، لە خانووێکی ســێ ژووری، لە ماڵی بێوەژنێک، )ژنەکە، ســەرە 
گچکەکەی لەناو چارۆگە رەشــەکەی، بەقەد سەرەتەشییەک مابووەوە. لەو سەرە کزە 
کەساســە، برۆ و روومەت و گۆناکانی باش لەیەک جیانەدەکرانەوە. بەژنێکی باریک و 
ســیس، کەساس، بەڵام ســەربەرز. ژنەکە پاش ئەوەی مێردەکەی،)ع... رەش( لەناو 
عەجەمەکانــی قووڵایــی ئیران. بــە نامەیەکی کورت، بەڵام بە کوردی نووســرابوو. بە 
چرپەی برادەرێکی تازە دەیناســی زووتر و پیشــتر نەیدیبوو، زووتر لە کاروانی ژیانی 
نەیناســیبوو، ئەو منداڵەکانی ماچ دەکات و دەگەڕێتەوە سەرسنوور، ماچیان دەکات. 
دەڕوات، ئیتر ناگەڕێتەوە، نەگەڕایەوە، نە خۆی، نە جەستەی برینداری، نە تەرم! نە 

هەواڵیشــی لەناو بەفر و بەستەڵەک و شەڕە ناوخۆییەکەی هەکاری ون دەبێت. 
چــۆن پیاوێکــی گەورە، تفەنگێکی دیاری دەشــتی هەولێر. مێژووێکی شایســتەی ناو 
هەمــوو شــەڕ و نەبەردییــەکان. وا بە پەلە و بەیەکجــاری ون دەبێت؟ ژنەکە زۆریش 
دەپرســێت، لەکوێ بپرســێت، کەســی نەبینــی، کە نائومێــد دەبێــت، دڵنیا دەبێت 

مێردەکەی، ناوەکەی، دەنگە گەورەکەی نەماوە. 
ون بــووە، لەنــاو بەفــر، لە کاروانە درێژەکــە نەگەڕاوەتەوە. بۆیــە، زوو پەلی منداڵە 
رەشتاڵە ناسکەکانی دەگرێت، بێ ئەوەی پرسێک بکات، پرس بە کێ بدات، دەگەڕێتەوە 
هەولێر. پارێزەرێکی شــەریف، مەردانە و بێ پارە، دوایی لە گەرمەی شــەڕی ناوخۆ 

شــەهید دەبێت، خزمیان نەبوو، ناسیاریشیان نەبوو، بەڵام پێیدەڵێن: 
ئــەو ژنــە، دایکی ئەو چەنــد گندۆرە و چاو کەلاشووشــانەیە. ئەوانە منداڵی پیاوێکی 



14
6

ەم
شت

هە
ى 

رگ
بە

	
	

وغ
چ

ە ر
قە

 /
ێر

ول
هە

ئــازا بــوون، میلی تفەنگی پیاوێکی مەرد بوون. هاتوونەتەوە، بێ ئەوەی تەرم و نامە 
و ناوی لە لیســتی شەهیدانەشی ببینن، هاتونەتەوە. 

پارێزەرەکــە، داوای دیکومێنتەکانــی خانووەکــە دەکات. ماوەیەکــی باش دڵســۆزانە 
خەریک دەبێت، قەرەبووەکەیان بۆ وەردەگرێت.

ژنەکە، هێشــتا قەرەبووەکەی وەرنەگرتبوو، تازە هاتبووەوە، خەم و کەساســییەکانی 
لەسەرشــان و لەناودڵان بوو. کە دەچێتە ســەر کــەلاوەی خانووەکەیان. لەوێ ژنەکە 
وا هەســت دەکات، چاوەکانی پیاوە رەشــتاڵەکەی، لەســەر دوو پەلکە وردی پوونگ 
»نەعناع«ێکــی نــەرم خەویــان لێکەوتــووە. _پوونگ، ئەگــەر زووتــر یۆنانییەکان، 

گریگەکان وەک شــاناز و قردێلە لە سەریان کردبێت_. 
ئــەوە ئەو پیاوە رەشــتاڵە، بەردەوام بۆنی پوونگــی لێ دەهات. زوو، کە ئەو خانووە 
لەپشــت چۆلەوانییەک و بەرامبەر لە ئاوەدانی دروســت دەکات. پیاوەکەی رەشــی و 
رەنگــە خۆڵەمیشــییەکەی زۆر لێ دەهــات. چونکە پیاوێکی کەلەگــەت، چاو گەورە، 
ســمێڵ نــەرم، روومەت لووس و ئاورینگ، بەڵام تۆزێــک کەپووی گەورە بوو، ئەوەش 
لەگــەڵ پێکهاتەی دەموچاوی گونجاو بوو. لەســەر جۆگەلەیــەک، لەناو مێرگێکی تەڕ 
_رەگــە پوونگێــک، برۆیــە پوونگێــک، بۆنە پوونگێــک_  لە: چاوی خــۆی و باخی 

خانووەکە دەچێنێت! 
_  تۆ بۆ ئەوەندە شــەیدای پوونگی؟

_ مــن لەناو دەشــتێکی بەریــن گەورە بووم، لە بناری چیــای قەرەچوغ. لەوێ بۆن، 
وەک مانــگ و تریفەکــەی دووریش بوایە دەگەیشــتە من. عاشــقی بۆنێک بووم دوایی 

زانیم پوونگە!
بەڵام، ئەو نەیدەزانی پوونگ چل و زۆرتریش جۆر، رەنگ، بۆن، پێکهاتە، ناو و پەڵکی 
هەیە! کوڕەکەی، سەربردەی دایکی دەگێڕێتەوە، ئێستا ئەو پیاوێکە، ساڵ، کارکردن، 
هیوا و خۆزگەکان بەشێکی زۆری تەمەنی بردووە، هیچ بیرەوەرییەکشی لەگەڵ باوکی 
نەبــووە. بەڵام دەزانێت باوکی شــەیدای پوونگ بووە. ئــەو لە گوندەکەیان، لە بناری 
قەرەچــوغ، نزیک بۆنی باوکی، هەوارێکی شایســتە دادەمەزرێنێت، بۆ ئەوەی لەنزیک 
حەوزەکە لەســەر روومەتی جۆگەلەکان، لەبەر ســێبەری دارتووەکان پوونگ بچێنێت، 
قەرەچوغ پڕ بکات لە بۆنی پوونگ، بە تەمی بۆنی پوونگیش ئەو شــاخە دابپۆشــێت. 

ئەو شاخە، ئەو بەرزاییە لەو دەشتاییە. 

بەردەوام بێ شــکان، کودەتا و گۆڕانکارییەکان، پاشــایەکی بەهاری نازدارە، بە بۆنی 
پوونگ گەرمای هاوین دەڕەوێنێتەوە. لە ماڵی جنۆکەکانی ناو قەرەچوغ، لە »چەمی 
رەمــە«، بە پوونگ، جادووەکان بەتاڵ دەکات، تەپڵ لێدەرەکانی شــەوانە جنۆکەیان 

هەڵدەپەڕاند، ژیر دەکاتەوە. 
لە هەموو گوندە گەرمەکان. لەسەر جۆخینەکان، پاش ئەوەی حەیران ماندوو دەبوو. 
شــەماڵ بۆ ســەمای شــەنەبا بەلەنجە هەڵیدەکرد. پاش رۆژێکی شــاناز لە بەرهەم و 

شــەیدایی ژیان. پیاوە رەق و باریکەکان، گەنجە موونەرم و تۆلاژەکان. 
هەنــگاوی یەکتــری هەڵدەگــرن، لە کەشــە جوانییەکانی هاوینی ئەو چیایە. مەســت 
دەبوون و تا بەیانی، تەپڵیان بۆ شایی ئەستێرەکان، یان بۆ جنۆکە لێداوە، خەڵات و 
شاباشــیان مســتیک زێڕ و خۆڵ بووە. چونکە خۆڵی ئەوێ بەهادار بووە. خۆڵەکەیان 
بە گەوهەر زانیوە. پوونگ و بۆنەکەی، دەتوانن جنۆکەکان بترســێنن و چیتر شــوان 
و باڵندەیەکــی تینــووی بەر »گەڵی چکچکە« نەترســێنێت. لەســەر گردە خڕەکەی 
»بێژینگ بەســەر« ئاورینگە ئاوەکە، شــیلە نەرمە فێنکەکەی، ئەو چکچکەیە قەدر و 
پیرۆزییەکــەی دەردەکەوێت، وەک بۆنی پوونگەکەی ســینگی ئەو پیاوەی رۆیشــت و 

ئێستاش نەهاتەوە. 
کوڕەکەی دەڵێ نازانم بۆ باوکم نەهاتەوە! خۆ من زۆر منداڵ بووم، دایکم گەنج بوو، 
خوشکەکانم ساوا بوون. هەموومان نازانین ئەو رۆیشت. دەمەوێ لەو قەرەچوغە بۆی 
بگەرێم، لە هەموو ســیبەر و ئاوە بەهارییەکانی، بزانم رەگە پوونگێک، نەپەڕیوەتەوە 
بن سێبەرێکی تەڕ! ئەگەر ئەو رگە کەسکە بدۆزمەوە، بێ گومان و بەدڵنیاییەوە ئەوە 

باوکی منە. 
***

ژنەکــە لــەوێ، لەســەر کەلاوەکە داوای قەرەبوو دەکاتەوە. ئــەو بە تاپۆ و ناو حەقی 
هەبــوو. ئەویــش داوای قەرەبووی خانــووە گەورەکەیان، خانووەکــەی دەکەوێتە ناو 

پــرۆژەی خانووەکانی ئەمین عام و پیاوانی بەعس دەکاتەوە. 
کە خانووەکە دەرووخێنن، ئەوان لەوێ نەبوون و ئاگاداریش نەکراونەتەوە، دەیرووخێنن، 
_چــۆن ئاگاداریان بکەنەوە، ئەو، ژنەکەش، نەیدەزانی پیاوەکەی، خاوەنی خانووەکە 
لە کوێیە، بۆ رۆیشت و بۆ هەر نەهاتەوە، رێگاکەی دوور بوو، یان لە ناوەندی رێگاکە 

بــزر بــوو_ پارێزەرەکە، بڕێک پارەیــان بۆ وەردەگرێت، ئەویــش پارەکە بەو خانووە 
دەدات، بە خانووێک بەرامبەر کۆنە قەسەرەکەیان، ئەوەی مێردەکەی دروستی کردبوو. 
لەوێ دوورناکەوێتەوە، _بە پەنجە شــوێنی خانووە رووخێنراوەکە، کۆڵانەکەی ژنەکە 
خانووێکی تێدا دەکڕێت نیشــانی »رۆژ« دەدات_ ئەو ژنە، لەو خانووەی بە پارەکە 
دەیکڕێــت. ژوورێــک، لەنــاو خانووەکە بەکرێ و پیاوەتــی و خاترانە، دەداتە ژنێک و 
کیژێکی پارچەڵە، تا بەیەکەوە دڵی تاساو و حەسرەتیان ئاسوودە بکەنەوە(. ژووری 

بەردەرگاکەیان بەکرێ دابووە ژنێکی ئەسمەر: 
زمان، جلوبەرگ، کوتانی چەنەگە، شێوە، ناو، تام و کەرەستەی خواردەمەنییەکانی، 
لەگــەڵ هاوڵاتیانی کۆڵانەکە: گەڕەکەکە، ســەرکەندەکە، نزیکە مزگەوتەکە، ماڵەکانی 
تــازە عــەرەب، گوندەکانیان لە قەراج و کەندێناوە و بناری قەرەچوغ ســووتاندبوون، 

جیاواز بوو.
نیوەڕۆیان، زۆربەی رۆژە گەرمەکان. پیاوەکان، شەرواڵ و سینگی رووتیان لەیەکتری 
هەڵدەکرد، لەناو یەک دەبووە شــەڕیان، بەڵام! ئێواران ئاشــت دەبوونەوە، شــەوانە 
دەچوونەوە ماڵی یەکتر و باســی گوندە گەرم و شــەوە فێنکەکانی دەشــتە گەورە و 

پانوبەرینەکەی خۆیان دەکرد! 
پیاوەکان لەدیار دامەکردنا، ســەر و ســینگ و ملیان دەخورانــد، ناوی عەرەبەکانیان 
دەگوتــەوە: ئەوانــەی ماڵەکانیان تاڵان دەکردن. ئەوانەی بــەرخ و کارەکانیان بردن. 
ئەوانــەی بــۆ دۆزینــەوەی تفەنگــەکان، خەنجــەرەکان، دەمانچەکانیــان دەگــەڕان و 
کاریتەکانیــان هەڵدەتەکانــد. _عەرەبــەکان_ دەیانزانــی لە بناری ئــەو قەرەچوغە، 
بەردەوام تەقەی راوشــکار لەو گوندانە هەبووە. عەرەبەکان، دەیانزانی شان، دەست، 
مــاڵ و رەشــماڵی کوردەکانی ئەو گوندانە، بێ تفەنگ نەبــووە، بێ خەریتە و پاکێتە 

فیشەک نەبووە. 
_ کــوا چییــان لێ هات؟ )عەرەبێک دەقیژێنێت، دشداشــەکەی بــە ددانی گرتووە و 

دەخولێتەوە(.
_ چییان لێ هات؟!

دەیانپرســی و لەبــەر خۆیان دەیانگوت: بــۆ بەژنی تفەنگەکان، تروســکایی زەردەی 
گوللەکانیــان نەمــا! هەموو خانــووەکان، هەموو گوندەکانی شــانازییان بە قەرەچۆخ 
دەهات پشــکنی، رووخاند، ســووتاند، داوەشــاند، هیچمان نەدۆزییــەوە. لەو تاڵانە، 

بێجگــە لــە مەڕ، بزن، گاســن، هەوجــار، جاجم و دووگــردەکان، جنێــوی ژنەکانیان 
دەســتدەکەوێت! پیاوەکانی رۆژانێکی زۆر ســەپانیان بووین، ســاڵانی باران و بەهات 
جووتیاریــان بووین. شــەوانێکی دوورودرێژ لەو قەرەچوغە شــوانیان بــوو، ئەوانەیان 

دەستکەوت!
ژنەکــەی، ژوورێکــی لــەو خانــووە وەرگرتبوو. هەموو شــت و مۆراڵ و ئاخاوتنیشــی 
لەگەڵ ئەوان جیاواز بوو، کیژێکی پارچەڵەی خوێن شــیرین، چاو کەســک و خورمایی 
لەناودەســت، لەبەر کەوا و لەناو چاوان بوو: ژنەکە زیرەک بوو، هەموو پێناســەکانی 
کیژەکــەی گۆڕیبوو، ناوی باوکی، لەکام شــار هاتوون، کــەی و بۆ هاتوون. هەمووی 

گۆڕیبــوو، بەڵام، ناوەکەی نەگۆڕیبوو، کیژەکە ناوی »مانگ« بوو. 
***

زوو دایکــم دەیپرســی، بەڵام نەیدەزانی چ بپرســێت، دڵی بەوە خــۆش بوو، کیژەکە 
مــاوە. بــەڵام زۆر زۆریش دڵنیا و ئاســوودە نەبوو، کیژەکە، مانگی خوشــکم مابێت. 
ئــەو بژیت و گەورە بێت، چووبیتە قوتابخانە. لەو میوانانە بپرســێت ئێوە نایناســن. 
نەتاندیوە. کیژێکە ناوی مانگە، کیژێکی رەنگە ورد و ناسک بێت. رەنگە تا چووبیتە 
بەر خوێندنیش وایزانیوە کیژی ئەو ژنەیە، باوکی نەماوە، کەســی نییە، بەڵام دوایی 
زانیویەتی، کیژی نووسەرێکە، قەڵەم و سمێڵی لەناو کوردستان و دەرەوەش ناسراوە.
لەکێ بپرسێت کیژەکەی ماوە. لەو شارەی بوویتە مۆڵگەیەکی گەورەی سوپا و حزب. 

رۆژانە بارەگاکانی زۆرتر دەبن.
 ماوەیــەک حزبــی شــیوعی بەشــداریان دەکات، دوایی بەپەلەپەل، لە ترســی رۆحی 
خۆیــان لــەو جیهانــە بڵاودەبنەوە. هەندێکیان _شــیوعییەکان_ دەگەنــە ئەریتریا و 
یەمەنی دیموکراتیش، بەڵام کوردەکان زۆریان بەئاسانی، دەگەنە قەندیل و ناوزەنگ. 
شــارەکە، وڵاتەکە رۆژانە، شــەوانە رووداو و پێشــهاتی ســەیری تێدا روودەدات. لەو 
گێــژاوە، کــێ کیژەکە بۆ ئەو ژنە دەدۆزێتــەوە. خۆی ماوەیەک لە کەرەج، دواییش لە 

رەزائیە لەگەڵ دوو لە کیژەکانی دەژیت:
دایکەکە بە میوانەکە دەڵێت:

من بە پێخواســی هەڵاتم، دەستی منداڵەکانم گرت، لە هەولێر دەرچووم!
خوشکی بەرێز، من لەمێژە دەرچووم، بەڵام هەر بۆن و هەواڵی هەولێرم پێوەیە. بەو 

جلانەوە هاتم، خۆم نەگۆڕیوە. لە ئەسفهانەوە هاتووم، هاتووم پارە بگۆڕمەوە، بچمە 
زێوە و سەر سنوور!

_ لە ئەســفهانەوە هاتوویت! )دایکی مانگ بەحەپەساویی لێی دەپرسێت، دەیزانێت، 
ئەسفهان چەند لە رەزائیە دوورە(.

_ بەڵی لەوێ هاتووم. زۆریش دوورە، دەزانم دوورە. هاتووم ئاشنای رۆیشتنی رێگای 
دوورتــر بــم! دەزانــم دەبێ چەند بڕۆیــن و هەر بڕۆین. )پیاوەکە شــێوە و رەنگی لە 

ئیرانییــەکان دەچوو، بەوەش باش بوو هەموو زمانەکانی ناو ئیران فێر ببوو(.
_  بۆچــی هاتوویــت؟ )کیژە گەورەکە بە پرســیارەکانی دایکی نیگەران دەبوو، پێی 

خۆش نەبوو(.
_ دەچم و دەگەڕێمەوە. لەوێ، یەک دینار نزیکەی شێســت تومەن دەکات.  ســەدان 
کیلۆمەتــرم بڕیــوە. نەهاتووم بزانم لەســەر ســنوور چ هەیە. نەهاتــووم نامەیەک بۆ 
ماڵەوەمــان بنووســم و بنێرمەوە! هاتــووم پارە عیراقییەکەی لەگــەڵ خۆم هێنابووم 
بگۆڕمەوە! دەمەوێ بڕۆم، بەرەو پاکســتان، ئەوەی رۆیشــتووە نەگەڕاوەتەوە، رێگاکە 
بــەس بۆ چــوون و دەرچــوون و دوورکەوتنەوەیە، کەس نەهاتووتەوە تــا بزانین لەو 

پاکستانە چ دەگوزەرێت! 
لــەو وڵاتــە بەرینە، لەو وڵاتە برســییە، چۆن ئاوارە کــوردەکان دەژین! چۆن وڵاتێک 
رووبارێک، زۆرتر لە سێ هەزار کیلۆمەتر بەناویدا دەڕوات و پاک نابێتەوە. ئەو وڵاتە، 
ئەو هەوارە، نازانم چۆن دڵی من دەشــواتەوە، خەمەکانم دەبات، بەڵام هەر دەڕۆم و 

ناگەڕێمەوە.
هەموو خەڵکەکە لەوێ بێزارە، باشە بۆ مانگەکەی من! کیژەکەی من بێزار نەبوو! لەو 
خەڵکە بووە بە دۆزەخ، گەرماییەکەی نەگەیشتووە ناو جەستە و چاوەکانی. شارەکە 

بووە بە دیوەزمە و ســامەکەی نەگەیشتووەتە ئەو! )دایکەکە بەردەوام دەیگوت(.
لەو وڵاتە، کەس نەهات، باسی سەفەری مانگێکت بۆ بگێڕێتەوە. خێزانێک نادۆزیتەوە، 
عاشقێک نییە بۆنی دووکەڵی سووتانەکەی هی دە رۆژ بێت! ئاوارەییەک، دوورخراوەیەک 

بڵێت، شــەش مانگە دەرچووم، بەڵام پێنج مانگ بیرم لە گەڕانەوە دەکردەوە. 
کەس نییە، بڵێت کە دەرچووم پارەکە بەشی کردم، تا گەیشتم و زۆریش لە رێگاکەم 
یارمەتی خەڵکم دا. هەموو ئەوانەی رۆیشتوون درۆیان لەگەڵ کراوە. پارەیان خوراوە. 
سەرەتا پێیان گوتن بە چاوان، پارە هەر عەیبە بەیەکەوە مەسرەفی رێگاکە دەکەین. 

بەڵام لە رۆژی دووەم، لە نیوەی یەکەمی قۆناخەکە، داوای پارە و مەســرەفی زیادی 
کردووە، بیانووی بۆ دۆزیوەتەوە!

***

رۆژ، جانتاکەی دوور لە خۆی دانابوو. دەستی لەسەر سەرەوەی کورسییەک دانابوو. 
من، زۆر سەیری دەموچاو و سینگ و دوگمەکانی قەمیسەکەی بەری، شوێنی زنجیری 

پانتۆڵەکــەم کردبوو. کە گوتی ببوورە دەچم لەناو جانتاکەم جگەرەیەک دەهێنم.
جگەرەیەکی داگیرساند، گوتی:

دوو ســاڵ بوو چووبومە مەکتەب. تەمەنم دە ســاڵێک دەبوو. ئەو رۆژەی ئەو پیاوەی 
لە ئەســفهانەوە، بۆ پارە گۆڕینەوە دەچێتە سەرســنوور. گوندەکانی، بەفر و ســەرما 
و پێشــمەرگەی تێــدا دەژیا. لەوێش، نامەیەکی باوکــم دەهێنێت، لەگەڵ نامەکە، یان 
بڵێن لە نامەکە نووسیبوی لە هەولێر پیاوێک هاتبوو، بەڕێکەوت بینیم. ئێوارەیەکیان، 
چوومە ناو گوندەکە. لەوێ ویســتم هێلکە و شووشــەیەک دۆشــاوی شیرین بکڕم. لە 
دوکانەکــە دەرچــووم، گەنجێکــم بینی، رێگا، نائومێدی و ســەرگەردانی، هەر ئەو نا، 

هەموومان سەرگەردانن، تەڕی کردبوو:
_ وەرە بچینەوە، وەرە وشــکت بکەمەوە! )باوکم پێی گوتووە(.

_ لەکــوێ، منــی تەڕی ســەرمابردووی ئــەو کاروانە دوورە، خۆم دەزانــم لەوەتی لە 
هەولێر دەرچووم چیم بەســەرهاتووە، لە باران و ئاویش تەڕترم. کێ؟ منی پێ وشک 
دەکرێتــەوە؟ هاتــووم هەر پەشــیمان، بەڵام بۆ گەڕانەوە ســەد جاریش پەشــیمانم! 

)لەمێژ نەبوو لە هەولێر دەرچووبوو، بەڵام زۆر ماندوو و کەســاس بوو(.
_ وەرە ژوورم هەیــە، ئاگــرم هەیە، نانم هەیە. )رۆژ، گوتی باوکم پێی دەڵێت(.

)کوڕەکــە هات، خــەم و ماندووبوون و نائومێدییەکانی هێنایە ناو ژوورە تاریک و چڕ 
و داگیرســاوەکەم. دانیشــت. گەرم بووەوە. نانی خوارد. گۆرییەکانی وشک کردەوە. 
ســەیرێکی ژوورەکەی منی کرد. تەباخە بچووکەکە، فانووســەکە، کتێبەکان، باولێکی 
کەســکی داخراو بە قوفلێکی بچووک. وێنەکانی ســەر دیوارەکەی بە نایلۆنێکی شــین 
داپۆشــرابوو، بــە بزمار داکوترابــوون. من پرســیارم لەو نەکرد، خۆتــان دەزانن من 

ناپرسم، ناویش ناپرسم. 
لە چاوەکانی مرۆڤ دەڕوانم بەئاســانی دەچمە ناو دڵی، ناو مۆراڵی! ئەو بەو شــەوە، 

هەولێــری کــۆڵان بە کۆڵان لەو گوندە ســاردە، لەو ســەرچیایە لەبەردەمم دانا. خۆی 
داتەکاند، شــارەکەی هەڵوەشاندەوە. ناوەکەی گوت، رۆژانەکانی گێڕایەوە(.

ئەو گوتی:
_ چەند ساڵە هەولێرت نەدیوە؟ )بەڵام! نەیدەزانی پرسیار لەکوێ دەکات. ئەوە کێیە 
گەرمی کردیتەوە. نانی بۆ داناوە. چرای فانووســەکەی پاککردەوە. دەنگی رادیۆکەی 
نزم کرد. قەڵەم حوبرەکەی لەناو دەفتەرەکە دەرهێنا. هەندێ نامە و پارچە کاغەزی 
کۆکــردەوە، لەنــاو زەرفێکی ئەســمەری کاغەزی دانا. زەرفەکە  لــە دەرەوە هاتبوو، 

پولەکانی هەر پێوە مابوو(.
***

منیــش گوتــم، پاش ســاڵی 1٩7٤ دەرچووم و نەگەڕاومەتەوە، ئــەوە بوو بە چەندان 
ســاڵ، بەڵام لەبەر ئەوەی لەســەر ســنوورم، بۆنی شــارەکە دەکەم. بەردەوام میوانم 
هەیــە. خەڵــک هەیــە دەگاتە ئێــرە هەفتەیەکە دەرچووە. هێشــتا بۆنــی مەعجوونی 
ئادەمی ریشتاشــینی پێوەیە. هاتووە هێشــتا یەخەی قەمیســە شــینەکەی، چڵک و 

دووکەڵ و گەردی سێتاقانی پێوە بووە.
 قســەکانی نوێ بوون. کوڕێکی وریا بووە، دەیزانی لەو شــارە چ روودەدات، لە ســەر 
ســنوورەکان چ دەگوزەرێــت، باش تێیگەیشــتبوو، ئاگادار بــوو. دەیزانی دەزگاکانی 
حکومــەت لەنــاو هەولێریش چــۆن کار دەکەن. ئەمیــن عامــەکان، جێگرەکانیان، بۆ 

دادەنرێن و دەســەڵاتیان چەندە! منیش لێم پرسی:
لەو شــارە لێی هاتووی. لەو گەڕەکانەی شــارەزاییت تێدا هەیە، خۆتان تێدا ژیاون، 

خزم و کەسە نزیکەکانت، لەوانە:
ژنێــک ناناســیت، مێــردی نەبێت وشــووی نەکردبێت. کیژێکی تەمەن شــەش حەوت 

ساڵانەی لەگەڵ بێت!
ئەو، هێشــتا پرسیارەکەی تەواو نەکردبوو، کابرا ویستی بڵێت:

هەزاران ژن، لەو شــارە مێردیان نییە. ســەدان ژن، مێردیان پێشمەرگەیە، ژنانی زۆر 
چــاوەڕوان دەکەن، هەیە چــاوەڕوان دەکات، دەزانێت کابرا ماوە، بەڵام نازانێت چەند 
دوورە، چاوەڕوانــە و نازانێــت کەی دەگەڕێتــەوە، گەڕانەوەی شــەرەفمەندانە کەمە! 
دایکی زۆر، باوکی زۆر چاوەڕوانن، شــار، وڵات، مرۆڤن بۆ چاوەڕوانی، لە قووڕەکەی 

ئادەم و نەوســەکەی حەواوە، ئەوانە بۆ چاوەڕوانی کەوتوونەتەوە! 
)خەڵکی هەولێر نەبێت، لەوێ کیژێکی لەگەڵ بێت کیژی خۆی نەبێت. کە من دەرچووم 

ناوم نابوو مانگ، بەڕێکەوت هاوســێی خۆتان پوورێکتان، خزمێکتان نەبووە؟!(.
ئەو شەوەی لەگەڵ من، کە لە ژوورەکەم گەرمدەبێتەوە. چایەکی شیرین دەخواتەوە. 
لە پارەی گیرفانی دڵنیا دەبێت. لەبیری دەچێت هاتووە بڕوات، هاتووە بگاتە ئەوروپا. 
یان دەرچووە، لەناو ئیران سەرگەردان بمینێتەوە، بەیانییان زوو بە موشەکی سەدام 
کە تارانی هەراسان کردبوو، ساروخەکانی حوسێن و عەباس، لەوێش ئاسوودە نەژیت. 

کێ لە ئاوارەیی ئاسوودە بووە؟
)لە میوانێکی تر، خێزانێکی تریش دەپرســێت(:

تــۆ کیژەکەت دیوە، ژنەکــەی بەخێوی دەکات، دەزانی پووریەتــی. دەزانیت خەڵکی 
هەولێر نین و لەوێ دەژین.

_ بەڵــێ! لــە کۆڵانەکەمــان بەیانییــان کیژێکم دەبینــی، دەچووە مەکتــەب، هەموو 
کۆڵانەکە شانازی پێوە دەکات، دەیانگوت:

کیژەکــە نــاوی مانگە، باوکی پێشــمەرگەیە! هەمــوو مناڵەکانی کۆڵانەکە دەیناســن. 
ژنــەکان دەیانــەوێ لەجیاتی پلکی پرچی دابهێنــن. دوکاندارەکەی لەناو خانووەکەی، 
لەتەنیشت دەرگا ئاسنە تەسکە رەنگ زەردەکەی، قەپەنگێکی باریکی بەقەد دووگردێک 
پــان، لەناو حەوشــە بچووکەکــە و بەرهەیوانەکە، لەپشــتەوەش وەک کوڵانکە، وەک 
پەنجەرەیەکی چوارگۆشە، بۆ هاتوچۆی ناوماڵەکە کردیتەوە، ئەویش زۆر کەم، پارەی 

شیرینی، لەو کیژە وەردەگرێت!
***

چەند ســاڵ بــوو، دایکم نوزەنوزی بوو، دەگریا و گلەیی لــە باوکم دەکرد. ئەگەرچی 
ئــەو کەمیــش لە ماڵــەوە بوو. بەڵام کــە دەگەڕایــەوە. ئەگەر بەتەنیــا بوایە، ئەگەر 
پیاوێکی نەخۆش، کادیرێکی هاوڕێی، خێزانێکی هەڵاتووی لەگەڵ نەبوایە. بەس بواری 
هەبوایە: لەســەر نان. لە کاتی ئەوەی خاولی بۆ وشــکبوونەوە بۆ رادەگرت. کە کتێب 

و دەفتەرەکانی کۆدەکردەوە. 
یان، پاش ئەوەی میوانەکانی بەڕێدەکرد. پێش ئەوەی جێبەکە بێتە پێش دەرگامان، 
ســمێڵ، کتێب، خەون و پەرۆشــییەکانم باوکم بباتەوە. پێش ئەوەی، لە دەرگا بچێتە 

دەرەوە، جانتاکــەی هەڵبگرێــت، چونکە قبووڵی نەبوو کــەس جانتای بۆ هەڵبگرێت، 
دایکم دەمی دەکرایەوە:

لەو دونیایە دایکێک هەیە، منداڵێکی لێوە دوور بێت و بەسک نەدات! نەمرێت، بەسە! 
خــۆت لەناو شــۆرش بیت، کیژێکی منداڵت لەناو هەولێــر بمینێتەوە. بەناوی خۆت و 
بــەردەوام وتار دەنووســیت، دەنگت بــەرزە و ناوت دیارە. کیژەکەم بــۆ بهێنەوە، لە 

خەباتی تۆ تەنیا ئەو داوایەم هەیە. 
کۆشــش بۆ ئەوە بکە. بۆ ئەوە بنووســە. بۆیان ملکەچ مەبە. ســەر دامەنێونە، شــل 
مەکە، بەس بۆ ئەوە هەموو شــتێکم بۆ بکە! بەســە، ســاڵەکان تەواو بوون، تەمەن 

خۆی چەندە!
کە باوکم دەگەڕایەوە، سەیری چاوەکانی منی دەکرد. کە منی لەسەر رانێکی دادەنا، 
رادیۆکەی لەســەر رانەکەی تری بوو. بێگومــان بیری لەوە کردیتەوە دەبێ چاوەکانی 
»مانگ«یش، وا بدرەوشــێتەوە، وەک چاوی منە. نەرم نەرم، بە دەنگە کەوتووەکەی 

دەپرسی:
_ رۆژ، کیژم دەزانێت خوشــکێکت هەیە، لە هەولێرە، لەوێ لەکن پوورت دەژیت!؟

_ بەڵــێ، باوکە چۆن نازانم، چاوی وەک چاوی من جوانە.
خــەم و ترســەکانی ئێمە زۆر بوون. ماوەماوە فڕۆکــەی عیراقی دەهات. بەڵام ئەوەی 
باش بوو، شارەکەمان وەک تاران نەکەوتبووە بەر زەبری موشەکەکانی سەدام. ترس، 
لــە هەموولایەک گەمارۆی دەدایــن. من ئەوەندە گەورە نەبووم خەم بخۆم. نەمدەزانی 
زۆر رووداوەکان شــرۆڤە بکــەم. ئەوەندەم دەزانی ژیانمان ئاســوودە نەبوو. لە باوکم 
دەترســاین، ئەو لە گوندێکی ســەر ســنوور، لەنــاو بارەگایەکی دیــار و بەرچاو بوو، 

دەترساین:
فڕۆکەی ســەدام و کۆماری ئیسلامی بۆردومانیان بکات. حزبەکانی دژایەتی حزبەکەی 
ئەویان دەکرد. دەترســاین، رۆژێکیان ژەهرخواردیش بکرێت. دەترســاین، بچێتە سەر 
کانی بۆ خۆشووشــتن و ئاوخواردنەوە نەک بۆ دەســتنوێژ، لەوێ کانییەکە ژەهراوی 
کرابێت. لەوەش دەترســاین، گەنجێک، پیاوێکی ســیخور، یەکێک بە پارە دەســتێکی 

لێ بوەشێنێت.
نانــم دەخوارد، دایکم، دەیویســت خوشــکەکەی هەولێرم، ئــەوەی بەجێماوە و لەکن 
پلکێکم بەتەنیا دەژیت. ماوەی شــەش حەوت ســاڵیش نفوسی نەبووە، ساڵێکیش لە 

خوێنــدن دوادەکەوێــت. ئەو، لەگەڵ من لەســەر خوانەکە بێت. دوو قاپی دادەنا، دوو 
کەوچکی بۆ من دادەنا، دوو پارچە نان. بەختم هەبوو، بەردەوام جلی زۆرم هەبووە. 
چونکــە دایکم، باوکم، میوانەکانیش فێرببوون دوو دوو شــتەکانیان دەکڕی. دوو دوو 
دیارییان دەهێنا. دانەیەک بۆ من، دانەیەکی تریش بەهەمان رەنگ، بەهەمان پێوانەش 

بۆ ئەویان دەکڕی!
دەچوومە مەکتەب، تا دەرگاکەشم دادەخست دایکم لەدڵەوە، بە چاوەکانی دەیگوت. 
چاو و دڵی دایکمم دەبینی: دەســتی خوشــکت بەرنەدەیت، بەیەکەوە بڕۆن و دەستی 

یەکتری بەرنەدەن. 
منیش، ســەیرێکی دەســتی خۆم دەکرد. قەڵەمێکم لەناو دەســتە، پەنجەوانەکەم لە 
دەســتە، جانتا رەقەکەم لەناو دەســتە، نەک دەستی »مانگ«ی خوشکم. ئەوەندەی 
بــەو هوڕێنــە و هیوایــە، دایکم بانگی منــی کردبوو، پەرۆش بووم بزانم دەســتی ئەو 
خوشکەی من چۆنە! بۆ دەستی ئەو لەو دوورەیە! لەپشت ئەو هەموو چیا و تێڵبەند، 

ســەنگەر، ئاگر و کارەساتە خوێناوییەکانی نێوان ئەو دوو وڵاتەیە!؟
 ئــەو چۆن دەســتی دەگاتە دەســتی مــن. دەبێ دەســتی مانگی خوشــکم، )کەزی 
کیژە عاشــقەکە بێــت، ئەوەی لەناو کۆشــکێکی بڵند، لەناو قەڵاتێکی ســەخت، دڵ، 
چــاو و حەزیــان بەنــد کردبوو، بەنــدی دەکەن، چونکــە دڵدار بــوو، ئەویش کەزی، 
کیژە بەندکراوە عاشــقەکە، کەزی بۆ هەڵکێشــا، راکێشــان و گەیشتنی سمێڵە نەرمە 
ئاوریشــمەکە، لە پەنجەرەیــەک، لە درزی دیوارێک، لەگەڵ تیــرۆژی هەتاوی رۆژێکی 
بەهار، شــەوێکی بەســتەڵەک توند، پتەو و خۆراگر کەزی شۆر دەکاتەوە، تا کوڕەکە 
پێــی هەڵبگەڕێــت و بگاتە باوەش و هەناســە و ماچەکانی. بەڵام! کە دەزانن کوڕەکە 
بەو کەزییە ئاڵتونییە سیحراوییە، شەوانە دەگاتە ناو کۆشکەکە، قەڵاتەکە، نامەردانە 

کەزییەکــە دەبڕن، کەزی مانگیش بڕاوەتەوە، بۆیە ناگەتە دایکم، ناگاتەوە ئێمە!(. 
بۆ دەستی خوشکم ئەوەندە درێژە، بگاتە ناو دەستی من!؟ تا بەیەکەوە لە شەقامەکە 
بپەڕینەوە؟! بەیەکەوە ئاوی گێلاسەکانی هەموو کۆڵانەکە بدەین. بەیەکەوە دەستمان 
بۆ ئاســمان بەرزبکەینەوە، لە ئیمامی حوســێن بپارێینەوە، دوعا بکەین باوکمان زوو 

بگەڕێتەوە و سەلامەت بێت. 
_ دایە، چ دەستی خوشکم بگرم؟

_ کیژم، گوتم دەســتی خوشکت بگرە؟ )کەمێک دەنگی بەرزدەکاتەوە، جۆگەلەیەک 

ئەســرینیش، لە چاوەکانی وەک زیو دەبریسکایەوە(.
_ بەڵێ دایە، گوتت دەســتی مانگ بگرە، ئاگاتان لەیەکتری بێت!

_ ئــا، رۆژ کیژم ئاگات لێی بێت!
دوعام بۆ باوکم دەکرد و نەمدەزانی لە کوێیە. دەمپرسی بۆ کەم دەگەڕێتەوە.  منداڵم 
و کچم و بەتەنیام. کە دارە بەرزەکان گێلاسیان پێوە دەمینێت، دەستم لەناو لقەکان 
پێیان نەدەگەیشــت، بیرم لــە هاتنەوەی باوکم دەکردەوە. کــە هەنارێکی بەرز، بەرز 
وەک چۆلەکەیــەک لەســەر لقێکی باریک، شــلک و بەناز لەنجــەی دەکرد، دەلەرییەوە 
و دەمایەوە، دەســتم نەیدەگەیشــتێ، بیرم لەوە دەکردەوە مانگی خوشکم لێرە بوایە 
دەچووینە سەرشــانی یەکتری! دەمویســت باوکم لە ماڵەوە بوایە، ئەو دەیزانی کەی 
بــاران دەبارێت، کتێبــی زۆری خوێندیتەوە، ئەو دەبووە ئەتلەس، خشــتەی لێکدان، 
کتێبــی فیزیــای من، ئــەو لێزانیش بوو لە جیهانی جەلالەدینــی رومی. دەزانێت کەی 

ساماڵە، بەفریش چەند دەکەوێت! 
درۆ نییە، ئێســتا لەو تەمەنە. لەو بەرزاییەی بەیەکەوە وەســتاوین، ســەیری هەموو 
دەمارەکانی شــارەکە دەکەین. هەمووش ئێمە دەبینن و گوێیان لەو رازیە. راستییەک 
دەدرکێنم، ئەوە یەکەمجاریشە ئەوە دەڵێم. گەورەش نەبووم، منداڵ بووم، بەڵام باش 
دەمزانــی کچم، دەمزانی کوڕان! ئای لە بزێوی کوڕان! کچیان دەوێ و تێگەیشــتبووم 
کیژ هەر دەبێت کوڕێکی هەبێت. کیژ، ناکرێ جەســتەی بۆ خۆی بێت، تێدا زســتانان 

سڕ  و هاوێنان برزێت! 
***

دەترسام نەوەک گەورە بم. مەمکەکانم گەورە بن. چاوم رەش و سینگم پان و بەژنم 
بگاتە قەدی دار هەنارەکە. بەو تەمەنە، بەو عەقڵە حەز لە کوڕێک بکەم. ئەویش زۆر 
حــەزم لێ بکات. بەیەکەوە لە پەنادارێکی ئەســتوور. شــارەکە. کۆڵانەکان داری پیر 
و ئەســتووری زۆری تێدابــوو. دوور بەدووری لە رێــگای قوتابخانەش یەکتری ببینین، 

دووریش نییە، ماچیشم بکات.
 جارێــک دوو جــار، رەنگە ماچەکان وەک رەنگەکانــی کۆلکەزێڕینە درێژ ببنەوە،وەک 
کوورەی ئاگر بسووتێت. وەک هەنار شیرین بێت. دایکم بزانێت، ناوی کوڕەکەشی پێ 
بڵێم. ئەویش _کوڕەکە_ ناوی من: بە دایکی، خوشــکەکانی، دوو برادەریشی بڵێت: 

_ رۆژ، دەترسم، ئێوە بچنەوە عیراق!
_ نازانم!

_ کەی دەچنەوە نازانم!
_ ئەگەر چوونەوە، منیش دێم!

_ نازانم!
_ تــۆ بــەو نازانــم نازانمە، منت کوشــتووە! )کوڕە عەجەمەکەی چــاوی رەش بوو، 

ئەســمەر و دەنگی سۆزێکی گەرمی تێدا بوو(.
_ هیچ نازانم، ئەوەندە دەزانم باوکیشــم، هەر دەڵێت نازانم.

دەترســام، گەورەبــم، حــەز لە یەکێک بکەم، لە زۆر شــت دەترســام، دەترســام. بۆ 
بترســم! کیژم و حەز لە کوڕێک دەکەم. ئەو کە ناوم دەهێنێت، نازانم ناوی من، یان 
بانگی فریشــتەیەک دەکات. یان قسە لەگەڵ کۆترێک، باڵندەیەک دەکات. وادەزانم لە 
هــەور دەپاڕێتەوە، لەســەر هەموو باخ و گوند و شــەقامەکان ببارێت، بەس قژی من 
نەشــێوێنێت! ئەگــەر کوڕەکە کورد نەبێت، باوکم قبووڵ نــەکات، ئەو هاوبیری ئاینی 

منــی نەبێت، دایکم بگرێت و رازی نەبێت! 
چ بکەم، دەترســام، منداڵ بووم و دەترســام. رەنگە مانگی خۆشکیشــم، لە هەولێر 
ئەو رازەی هەبووە، ئەویش لەوێ بیری لەوە کردبێتەوە: ئەگەر کوڕێکی خۆشویست، 
باوکــی ســەر بە حکومەت بێت، ســەرۆک جاشــێک بێت! یان پیاوێکــی دەوڵەمەند و 
ســاماندار بێــت، کابرا بزانێت ئەو کیژە پێشــمەرگەیە، قبــووڵ دەکات، یان چۆن ئەو 

دەخوازێت! منداڵ بووم و زۆریش دەترسام! 
***

دەترســم، کوڕێکم خۆشــبوێت، کورد نەبێــت. هاوئاینی من نەبێــت. چ بکەم، تاوانی 
من نییە، باوکم منی لەو شــارە داناوە، لێرە چاوم کرایەوە، ســینگم گەورە بوو، خۆم 
ناسی، چی بکەم...! لە شارێک، عەجەمی زۆرە، بە فارسی دەخوێنم، شیعری فارسیم 
لەبەرە، جیرانەکان. مامۆستا و دەستەخوشکەکانم کەمیان کوردن. ئەوەی کوردیشە، 
لەگەڵ من: زمان، کەلتوور، ئاین، زاراوە، سیاسەت، رامان و جلوبەرگی جیاوازە! من 

دەســەڵاتم چییە. کوردم و باوکم پێشمەرگە بووە. 
ئینجا لە بەغدا و لەناو گەڕەکێکی شیعەنشــینی نزیک مەزارەکەی ئیمام موســا کازم 

لەدایکبووم. ساوابووم هاتوومەتە ناو ئیران. لە کەرەج و تاران و ئێستاش لە رەزائیە 
زمانم بە فارســی کراوەتەوە. دەرســم بە فارســی بووە. شیعرم بە فارسی نووسیوە و 

خوێندیتەوە و لەبەرم کردووە. 
دەمم بە تامی خواردنی ئەوان خۆش بووە، لە خواردنی بێ خوێی ئەوانیش راهاتووم! 
لەو مەملەکەتە، لەو تاریکستانە، لەو رۆژە رەشەی تێیکەوتووین، نازانم خۆم بدۆزمەوە. 

لەناو گێژاوێک بووین، تاڵ و شیرینیش. 
لە وڵاتێک بووین، دۆست و دوژمنیش. 

کــە گەورەش بووم، تێگەیشــتم، وڵاتەکە تەنیا هاوســێیە! فڕۆکەکانی لە شــارەکانی 
کوردستان دەدات. کوڕەکانیان بە ماتۆرسیکل و گەردەن بە کلیل، بەرەو داگیرکردنی 
وڵاتەکــەم هێرش دەبــەن. چەک و پارەش دەدەنــە حزبە کوردییەکان. پشــتیوانیان 
دەکەن بۆ شــۆرش، کوردەکانی خۆشیان لە ســێدارە دەدەن، کۆمەڵکوژییان دەکەن. 

دەســت ناپارێزن لە کوشــتنی کورد، نازانم ئێمە لەو وڵاتە دۆستین یان نا! 
ئەوەی بڕوام نەدەکرد من بگەڕێمەوە... بەو رۆژە ساماڵە جوانە، لەو بەرزاییە سەیری 
شارێکی گەورە بکەم. وا سەبر سەبر یادەوەری، برادەر، ژان و سۆزم تێدا دەخەملێت. 
هەســتدەکەم چاو دەگێڕم. حەز بە سێبەری دەکەم، کۆڵان هەیە زۆرتر رامدەکێشێت. 
ناو هەیە دەمورووژێنێت. دەزانم سەر مێزی کام رێستورانت تامی خواردنی خۆشترە. 
هەموو کەبابخانەکانم تاقیکردیتەوە. دەســت بە سەر دەموچاوم دادەهێنم، تۆزغوباری 

جارانی پێوە نەماوە. 
وادەزانم کوردییەکەم باشــتر بووە. دڵیشــم، نازانم ئیشــی دڵە، چاوە، یان شــوێنی 
ترم، شــتێکی دەوێ. بۆنێک، نیگایەک، هەست و بەڵێنێکی گەڵاڵە کردووە. وادەزانم، 
یەکێکم پەیداکردووە، بەڕاستی و بێ شاردنەوە و فێڵکردن بایەخی پێدەدەم، گرینگە 

من دەمەوێ! ئەو زۆرتر منی دەوێت.
***

گەورە دەبووم، پێڵاوەکانم تەسک و گچکە دەبوون. دایکم دەیگوت ئێستا، »مانگ«یش 
پێیەکانــی گەورە بوون. دەبێ پــوورت پێڵاوی گەورەتری بۆ بکڕێت؟ گۆرەوی گەرمی 
لەپــێ بــکات؟ بەیانییان جوان قــژی دابێنێت؟ من دەگریام، داوای شــیرینیم دەکرد، 
دەگریام و بروســکێک لە ئاســمانەوە شــریخەی دەهات. دەگریام، ساروخێکی عەباس 

لە تارانی دەدا. دەترســام و دەگریام زۆریش دەگریام. دایکم زۆر بەو گریانە شــپرزە 
دەبوو، لەناکاو ئەو دەیگوت: 

بێدەنــگ کیژم، »مانگ« بۆ دەگریت! وەرە »رۆژ«، بەیەکەوە یاری بکەن!
برســیم دەبوو، نانی بۆ من دادەنا: زەیتون، ماســت، کونجی، شەکر، کولێرە، پەنیر، 

هەنگوێنی کوێســتان سپی و نوێ بەشانەوە، دەیگوت: 
دەی »مانــگ«، بەیەکــەوە لەگــەڵ »رۆژ« نانتــان بخۆن. باش بخــۆن و دوعاش بۆ 

باوکتان بکەن، دوایی ددانتان بشــۆرن و دوانەکەون. 
لــەو چەنــد ســاڵەی نەمدەفامی، هێشــتا بچووک بووم. شــوێنی خەوتنــم گەرم بوو. 
بالیفەکــەم گــەورە، چراکەم رووناک، جلم زۆر و پۆشــتە و زۆریش رەنگین و مۆدیرن 
بــوو. قەڵەمــم نوێ. زۆر مــاچ دەکرام، میوانــەکان، دایکم، جیرانــەکان، بەڵام باوکم 
کەم لەوێ بوو! زۆر بۆنم لێ دەدرا، چونکە بەشــی ئەویش بەر من دەکەوت. بەتەنیا 
نەبووم، هەموو شت، شوێن و خوانەکانم بۆ دوو کەس بوو. خۆم و سێبەرەکەم. رۆژ 
و مانگ، یەکمان بە بەیانییان، ئەوی تریشــمان ئێواران: کازیوە،ســپێدە، سوبحەدەم، 

گزنگ، نەوشەفەق زەردپەڕ، نواڵە، تریفە بووین.
***

بوونی ئەو خوشکە و نەبوونی خوشکەم بۆ من، بەردەوام خەم بووە. بەمنداڵی، لەبەر 
ئــەوەی دایکــم بەردەوام نوزەنــوزی بوو. لەگەڵ باوکم پرتەپرتــی بوو، جنێوی دەدا، 

تووڕە دەبوو، هەر لە خۆییەوە دەیگوت:
کێ دەڵێ ئێستا ئەو ژنە، لە هەولێر نازی »مانگ«ی کیژم دەکێشێت! جل، دەست، 
پەنجــە، نینــۆک و قــژی پاکوخاوێــن رادەگرێت؟ کێ دەڵێت پووری تێــر نان و ئاوی 
دەکات؟ دوایــی ئــەو چــی هەیە، بە چ بیژێنێت، رەنگە لە دڵەوە نەفرەتیشــی بکات، 

بڵێت لەبەر ئەو بوو من شــووم نەکرد. 
ئەوەی ســەیری منــی کردووە، وایزانیوە بێوەژنم و منداڵێکــم هەیە، لەبەر کەزی ئەو 
کچە، لەبەر نازی ئەو منداڵە بیر لە پیاو ناکەمەوە. نامەوێ پیاوێک شوێنی ئەو کیژم 

لــێ بگرێت، ئەو لەجیاتی کیژەکە بێتە ناو باخەڵم!
باشــە ئەو ژنە بۆ دەستی کیژەکەم ناگریت و نایهێنێت. ئەوە ئێمە ناتوانین بچینەوە، 
نووســینەکانی پیاوەکــەم دیارە دەخوێندرێتەوە. قەڵەمی ئــەو، لە هەموو چەکەکانی 

نا حزبەکە گەرمتر و دڵســۆزترە! مانگی رابردوو دوو خوشــک: یەکێکیان دوا ســاڵی 
خوێندنی پزیشکی بوو لە زانکۆی موسڵ، هاتن، رایانکردبوو. بەڵام هەموو کەرەستە، 
کەلوپەل و ژمارەیەک کتێبیشیان پێ بوو. هاتن، ئەلبۆمی وێنەکانیان هێنابوو، وێنەی 
خۆیان بە تەنوورەی کورت و قەمیســی نیوقــۆڵ هێنابوو. هەموو خەڵک دەگاتە ئێرە 

و ئاسانیش دەڕۆن. دەمینێنەوە، دەژین. 
ئەوە چەند ساڵە حکومەتی عیراق بە هەموو چەکێک، بە دژوارترین شێوە پەلاماری ئەو 
وڵاتــە دەدات، دەیەوێ خاپــووری بکات، کلیلی گەردەنی کوڕە ئیماندارە چەکدارەکان 
بپســێنێت. ئیســلام لــەو وڵاتە شــەرمەزار بکات. مــەڵا و ئایەتولاکانی کــردوون، بە 
مەجــوس و ئاگرپەرســت. ئینجــا کەس رۆژێــک نەفرەتی لە ئێمە نەکــردووە! چونکە 

دەیانزانی ئێمە عیراقی نین، ئێمە بەعســی نین و دژایەتی دەکەین و ...
***

لە بەرزاییەکە خەیاڵ ببووم، هەموو کۆڵانە کۆنەکان، پردەکەی سەیداوە، تانکییەکەی 
ناو گەڕەکەکەم لێوە دیارە. لە شــوێنی شــوقەکانی ئیســکان، تێدا رەســووڵ گەردی 
لــە شــوقەیەک بەتەنیا، بەڵام ئاوەدان، بە میوانــی ژن و پیاوەوە دەژیا. لەوێ هەژدە 
ئەلبۆمەکەی، هەموو وێنەکانی. هەموو دەستە جلە جوانەکانی. قسە زۆر شیرینەکانی 
دەژیا. رۆژانە سێو و پرتەقاڵێکی بۆ کوڕە چاورەشە گەنمییەکە دادەنا، دەستنووسی 

شیعرەکانی بۆ دەنووسیەوە. 
ســەربردەی ســێو و پرتەقاڵەکە، چەند ساڵ دەخایەنێت، هەموو دیوانە شیعرییەکانی 
بەو دوو میوە جوانە، بۆ دەنووســێتەوە. رەســووڵ گەردی پێش ئەوەی ماڵ و ژیان و 
ئەلبوم، جلەکانی بەناچاری بباتە ناو ئەو شوقەیە. لەناو خانووێکی کۆنی شارەوانی، 
لەنــاو جەرگەی شــار، لە گۆشــەیەکی بەرچاوی تەیــراوە، خەریکی چیمــن، ئاودان، 
ســڵاوکردن و میواندارییەکانی بوو. پێشوازیکردنی گەرمی کوڕە نووسەرەکە و هەموو 

میوانەکانی دەکرد!
 بەمەرجێک پێڵاوەکانیان لەدەرەوە دابکەنن. لەگەڵ قسە خۆشە و سەربردە جوانەکانی 

ناو هەولێر و بەغدا، شــیعرەکانی بۆ دەنووسیەوە. ئەو لەو شوقەیەش مرد. 
کە دەمرێت، ئاسمان بۆی گریا. رەش ئەسمەرەکان نەمابوون، کەزی و بسک گەورەکان 
دیار نەبوون، کە رەســووڵ گەردی دەمرێــت، بۆیە بارانێکی جوان زۆر بۆی دەبارێت. 

شــەماڵ ســائیب، لەوێ کەســاس و نەخۆش دەژیت، لەوێ لەو شــوقانە. بە هەموو 
بەزمــە جوانەکانــی »جەلال بەیار« بــە قاتە جوانەکانی، ملپێچە ســوورەکەی، گوڵە 
گەشــەکەی، دەنگە گەورەکەی، دڵە بێگەردەکەی دەژیت! تەمەنێکی دوورودرێژ لەوێ 
بەڕێدەکات. بەڵام ئێستا ئەو هەوارە شڕ و کۆنە، بوون بە چەند ئاپارتمانێکی گەورە، 

بڵنــد، رەنگین و ناوی نوێی بۆ زیادکراوە.
***

هەولێر ـ قەرەچوغ
بەشى هەشتەم          شار و گوند

لــە هەولێــرەوە هاتــووم، )کوڕەکەی هاتبوو بچێتــە ئەوروپا(. شــەوێکیان بە ناو و 
ئەدرێس دەگاتە ماڵەکە. ئەو ماڵەی کیژێکیان، منداڵ بوو، دوو ساڵی تەمەنی تەواو 
نەکردبــوو. بەناچاری و لەتەنگاوی جێیدەهێڵن. کیژەکە لە هەولێر دەمینێتەوە. کەم 

کەم هەواڵی دەگاتە دایکوباوکی.
 ئەوان، دەزانن ماوە و دەژیت. کیژەکە پاش کۆششێکی زۆر، دەچێتە بەر خوێندن، 
چونکە ناوی لە _قەید و نفووســی شــارەکەدا_ نەبوو. لە هەمووش ناخۆشــتر، نە 
دایکی، نە باوکی لەوێ نەبوون! بۆیەش ساڵێک لە خوێندن دوادەکەوێت، بۆ پووری، 

خوشــکەکەی باوکی دەبێتە هۆگری و ئاسوودەیی. 
دوو خوشــکەکە جمک بوون. یەکێکیــان لەگەڵ دایکی دەڕوات، دەگاتە ئیران. ئەوی 
تریــان دەمینێتەوە. بەڵام خێزانەکە نازانــن کیژەکەیان لەکام گەڕەک دەژیت. نازانن 
ئــەوان دەناســێتەوە، یــان نــا! پلکەکەی بۆی باســکردووە، ئەو لەگەڵ خوشــکێکی 
جمــک بــووە، بەیەکەوە لە بەغدا لەدایکبوون. لەبەر ئــەوەی باوکی یەکێک بووە، لە 
سەرکردەکانی شۆرشی کورد و دەچێتەوە شاخ. ئەگەر پرسیارێکت هەیە، )بە ژنەکە 
دەڵێت( ئەگەر دەتەوێ دۆخی سیاســی شار بزانیت. کاردانەوەی شەڕی عیراق ئیران 
و بەرەکانی باشووری وڵات بزانیت! من هەمووی دەزانم و باش ئاگادارم، وەک ئەوەی 

رۆژانەکانم نووســیبێتەوە، هەر منیش نیم رۆژانەکانم دەنووسیەوە. 
***

لــە کۆڵانەکەمــان، لەناو خانووێکی دوو نهۆمی بە کەرپووچی دروســتکراوی ســاڵانی 
کۆتایــی هەفتاکانی، ناو گەڕەکەکەی ســەندیکای پیشــەوەرەکانی کشــتوکاڵ. دوور 
لــە خانــووە گەورەکانی گەڕەکی موفتــی، بەتایبەتی ئەو خانووەی دەرگا، حەوشــە 
و باخەکــەی زۆر مانــای دەگەیاند، کۆشــکێکی دیــاری رۆژەکــە و ناوچەکەش بوو. 
خاوەنەکــەی، جەستەکەشــی زۆر بە جەســتەی خەڵکەکە نەدەچوو، کەللەســەرێکی 
بچووک لەســەر شانوملێکی گەورە و پان و ئەســتوور دانرابوو. ئاساییە ئەگەر بڵێت 

ســەری، بەڵی کەللەسەری بەشێک تەواوکراوی ملی بوو، پیاوەکەی گوتبووی: 
)من دەبابەم بۆ حکومەت دروستکردووە!(. 

پیاوەکە لەبەر ئەو قســەیە. شــەوێکیان پێشــمەرگە، تازە دانە دانە، بە مەفرەزەش 
بەدەردەکەوتــن، زەبریــان لــە حکومەت، جــاش و موختارەکانی ناو شــارەکە دەدا. 
ئەوانە، بڕوا بە راز و قســەکانی دەکەن. یان، دەیانەوێ بیترســێنن و چیتر فشەی وا 
نەکات. دەیگرن و جەستە گەورە قەڵەوەکەی، چەند رۆژێک بەپیادەیی لەگەڵ خۆیان 

بەو دەشتە و چیاوچۆڵە دەسووڕێنەوە. 
ماندووی دەکەن، پاش ئەوەی باجێکی موستەحەقی لێ وەردەگرن، بەڕەڵای دەکەن. 
ئینجا ســیس، داماو و پیاوێکی بۆری ماندوو، ئێوارەیەکیان لە گوندێکی بن هەولێر، 
کە قەڵاتی لێوە دیار بوو، بەڕەڵای دەکەن. ئەویش بەتەنیا و ملشــۆڕ، دەگەڕێتەوە. 
پــاش ئەوەی ئــازادی دەکەن، لە _دائیرەی ئەمــن_، ئیفادەکەی خۆی دەدات، چی 
دیوە و چی بەســەرهاتووە ورد و درشــتی، ئەوەی دەیزانی دەگێڕێتەوە. ئینجا دوو 
ســێ رۆژێک لــە ماڵەوە دەمینێتــەوە، دێتە دەرەوە، بەڵام! وەک فشــەکانی جارانی 

لەکن خەڵکەکەش دەڵێت: 
چەند رۆژێک لە لەندەن بووم. پیاسەیەکی خۆشم کرد. بە رۆژ دەخەوتم و شەوانەش، 
وەک شێر و پلینگ لەناو ئەو لەندەنە، وەک کوڕە تاقانەکەی شاژنەکە دەسووڕامەوە. 
لــە نــاو ئاپوورەی خەڵک، گوڵــزار و چیمەنــە بەرینە کەســکەکەی »هاید پارک«، 
لەنزیــک گۆشــەی پەیڤداری و قســەکردنی ئازادی ناو پارکەکە، منیان دەناســیەوە، 

دەیانگوت: 
دەڵێن کۆترت بە گزۆزی لۆری برژاندووە! تۆ هەموو سەرکردەکانی جیهانی هاوچەرخت 

لە ماڵەکەت، لەناو خێزانەکەت، بە ناوەکانیان ئامادە و ســازکردووە! 

نەیدەگوت، گیرابووم و ماندوویان کردوم، باجیان لێ ستاندووم، ئینجا بە کەفاڵەت، 
ناســیاری و دەســتماچکردن، ئێوارەیەکیــان، دوور بــە دووری قەڵاتیان نیشــاندام و 
بەڕەڵایانکــردم: لەوێ بووم ئەوەندەی لە شــەقامە دوورودرێژەکانی لەندەن پیاســەم 

کردووە. بە هەفتەیەک دە کیلۆ، کێشــم دابەزیوە.
 لاواز بووم، ئەوەندەی پیاســە بکەم و کیژۆڵەی ناســک ناســکی قژ زەرد بگەوزێنم. 
رەشــەکانیش گــەرم و خۆش بوون. پێســتیان چەوریش بــوو! بارانەکەی گەرم بوو، 
هەموو گیانم بە لێزمەکەی دەبووە ئاو، وەک کێشــکە خۆم دادەوەشــاند و یەکســەر 
وشــک دەبوومــەوە، ئەوە لەندەنە لەندەن! شــاری تەمە نەک بــاران، بارانەکەی تەڕ 

نییە، تەمە!
بەڵام، لە دائیرەی ئەمنی بەرامبەر ناوەندی جهموری، ئەوانیش لەناو خانووێکی کرێ 
دانیشــتبوون. لەلای ئەو ئەفســەرەی زۆر شــارەزای بەزم و قســە خۆشەکانی پیاوە 

باســک ئەستوورە سەر خڕە بچووکەکە نەبوو، گوتبووی: 
ئەوانــەی منیــان برد دوو کەس بوون. بەرازیلییەکی شــڕی تاکســییان پێ بوو. دوو 

کلاشــینکۆف و سێ مەخزەنیان پێ بوو. 
بەڵام نەمزانی ناویان چی بوو، نەمزانی ســەر بە چ حزبێکن، زۆریش ناویان گۆڕیوە، 
ئەگەرنا من ورد و درشــتی خەڵکی ئەو شــارە دەناســم. خۆشیان نەناسم باوک و برا 
و ئامۆزایەکیان هەر دەناســم. وەک قەڵاتی هەولێر کۆن و ناســراوم، بەس ئەوەندەم 
دەزانــی پارەیان دەویســت، منیش گوتــم پارەم نییە، هەموو ســامان و پارەکەم لە 
دەرەوەیــە! زۆر لــەو گوندانە ماندوویان کردم، بەڵام برســی، رووت، بێچەک، ناکۆک 

بوون. چیتر نازانم!
***

ژنەکــە، لەنــاو خانووێکی بە کەرپووچی کۆنی ســەردەمی رووســەکان لە گەڕەکێکی 
ئازەرییەکانــی رەزائییە دەژیا، رۆژ نەبوو، هەفتە نەبوو، یەک دوو میوانی نەبێت. لە 

دەرگا دارەکەی نەدرێت: 
خەڵکی ماندوو، برســی، بەڵام پیس نەبوون، چونکە کوردەکانی عیراق، کە دەهاتنە 
شــارەکانی ناو ئیران، زوو دەچوونە حەمامی ئیرانی. لە شارەکانەوە، هەر لە رێگاوە 
دەیانزانی لەو شــارانە. حەمامی پوختە، پۆشــتە، گەرم و خاوێن هەیە! ژنەکە پێیان 

دەڵێت:
باشــە، بــەڵام ســەرەتا ســەربردەی خۆتم بۆ بگێــڕەوە، بزانم چۆن گەیشــتی، کەی 

دەرچوویت! 
کیژەکــەی »رۆژ«، گــەورە ببوو. قســەکانی باش لەبیرمابوو، بــۆ منی دەگێڕایەوە. 
جوان جوان ســەربردەکەی دەگێڕایەوە، وەک ئەوەی دوێنێ کابرای میوان، قسەکانی 

بۆ دایکی گێڕابێتەوە. 
دیــارە کوڕەکە پەرۆش بوو، زوو زوو ســەربردەی خۆی بــۆ بگێڕێتەوە تا کۆن نەبن، 

لەبیریــان نەکات. ورد ورد بۆی دەگێڕێتەوە:
ئێمە سێ مامۆستا لە گوندە دوورەکە. لە ناو ژوورێکی جوان و خاوێنی قوتابخانەکەمان 
دەماینــەوە. گوندێــک، جــوان و رەنگیــن وەک تابلۆیە هونەرییــەکان، وەک خەونی 

عاشــقەکان، رەنگین و تەڕ و ئاورینگ، مانگانە یەکێکمان: 
بــۆ هێنانــی مەعاش، کەلوپەل، پێویســتییەکان، لەگەڵ خەڵکــی گوندەکە دەهاتینە 

خوارەوە. بە دوو ســێ قۆناخ دەگەیشتینەوە هەولێر. 
_ بە چ دەهاتن؟ )ژنەکە دەپرســێت(.

_ )مامۆســتاکە دەڵێــت( بەپــێ، دوو چیــا و دەشــتاییەکمان دەبــڕی. لــەوێ بــە 
پیکەبێک دەگەیشــتینە شارۆچکەکە. لەوێش شەو دەماینەوە. بەیانییەکەی دەهاتینە 
شــارۆچکەکەی تر. ئینجا لــە هەولێر نزیک دەبووینەوە، پــاش نیوەڕۆیەکی درەنگ، 

دەوام نەدەما، دەگەیشتینەوە ماڵەوە.
لــە گوندەکــە، رۆژانە دوو ژەمی خواردنمان لە ماڵــەکان بوو. رۆژێک لە ماڵی مەڵای 
گوندەکــە. رۆژێــک و دوو رۆژیش لە ماڵی کوێخا. یەکێکیان پێشــمەرگەی شۆرشــی 
ئەیلول بوو، زۆر لە شــەڕەکانی چیاکانی شیشــار و ماکۆک بەشــداری کردبوو. لەوێ 

ئازایەتی هەولێرییەکانی هێزی دەشــتی هەولێری دیبوو، دەیگێڕایەوە، دەیگوت:
مامۆســتا ک...، کە زانیم خەڵکی هەولێری، کە زانیم برایەکت لە شــۆرش لە هێزی 

ســەفین بووە. لەبەر چاوم گەورە بوویت، تۆم خۆشویست. 
ئەو پیاوە، خواردنی باش و خۆشــی بێ ئێمە نەدەخوارد، دەیگوت: 

خواردنــم بــێ ئێوە لە گەرووی ئاودیو نابێت! ســەیری ناو لەپی دەســتم بکە، چۆن 
شەقار شەقار بووە، بە دار و بەردی ئەو شاخانە هەستی تێدا نەماوە. بۆیە دەمەوێ 

بخوێنن. منداڵەکانم 

)لەو گوندە، خەڵکەکە سوێندیان بۆ سێ مامۆستاکە دەخوارد. ناکرێ لە ژوورەکەتان 
ئاگر بۆ خواردن بکەنەوە. ناکرێ مەنجەڵ بخەنە ســەر ئاگر. قبووڵمان نییە. هێلکە، 
گۆشت، نۆک، ساوەر، خوێ، روون بکڕن. ئێوە منداڵ و کەسوکاری ئێمەن، ژنەکانمان 

خوشــک و دایکی ئێوەن، منداڵەکانمان برا و کوڕ و کیژی خۆتانە(. 
***

مامۆســتا ک... لــە دوو مامۆســتاکەی تر زووتــر دەهاتەوە هەولێــر. چیرۆکی خۆی 
و ســووتانی دڵــە ناســکەکەی بۆ کیژەکــە، هەمــوو خەڵکی کۆڵانەکــە، خزموکەس 
و ناســیارەکان دەیانزانــی. دەیانزانــی ئەوانە، حــەز لەیەکتری دەکــەن، بۆ یەکتری 

ســووتاون. لەوێش لە گوندەکەش سەربردەکەی باسکردبوو. 
دووکەڵــی ســووتانەکەی هەڵکردبــوو. ئاگرەکــەی کردبــووەوە. بۆیــەش هــەردوو 
مامۆســتاکەش دەیانزانی ئەو کەوتووتە ناو گێژاوێکی ســەختی دەردەدڵ، دەردەدڵ 

نەبوو، دەردێکی راســتی بوو. ئەو دەیگوت:
دایکــم، باوکم، دایکی کیژەکــە، جیرانەکانمان، دەستەخوشــکەکانی، دوکاندارەکانی 

سەری کۆڵانەکەمان. کوڕە سەرتاشەکەی دەیانگوت: 
دایکــی بەڕەچەڵــەک، یان داپیری ئەرمەنی بووە. بۆیەش، چاوی وەک کەلاشووشــە 
شــین و بەبریقەیــە! بــەڵام ژنەکە خــۆی هیچی لەبیــر نەبوو، )دایکی یــان داپیری 
سەرتاشــەکەی ســەر کۆڵانەکەی لە شــەقامە ســەرەکییە بڵندتر بوو، منداڵ بووە و 

بۆیان گێڕابووەوە، پێیان گوتبوو: 
تۆ منداڵ بوویت، کیژێکی چاو گەش، بســک گوڵەگەنم، بەڵام شــڕ، ترساو و برسی. 
هاتوویتــە ئەو شــارە. لە گوندەکانــی جەزیرەی بۆتان، لە ســەردەمی فەرمانڕەوایی 
عوســمانییەکان، لەدوا هەناســەی مانەوەیان. لەناو شــەڕە کۆمەڵکوژیی و قڕکردنی 

ئەرمنــەکان، تۆ بەختیار بوویت و دوورخراویتەوە.
 لــەو قەڵاتە، لــە خانووێکی گەورە، ئەوانــەی پەنجەرەکانی، نەخــش و نیگارەکانی 
دەیانڕوانییــە زوورگ و چیــاکان. لەوێ دەگیرســێیتەوە، گەورە دەبیــت، پیرەژنێکی 
سەرسپی، واز لە تەشی، تەون، هونینەوە و قاوەگرتنەوە دەهێنێت. کیژەکە دەگرێتە 
ئامێــز و گــەورەی دەکات. کــە دەزانێــت مەمکی جوولــە دەکات، چاوە شــینەکانی 
دەبنــە مایــەی ســەرەنجی راوچییەکانی کۆڵانەکە، خۆی دایکە قەڵاتییەکە بەشــووی 



16
8

ەم
شت

هە
ى 

رگ
بە

	
	

وغ
چ

ە ر
قە

 /
ێر

ول
هە

دەدات، دەســتی لــە خەنە دەنێــت و باولێک جل، موروو، خورما، قەســپ و گوێزی 
لەگەڵ دەنێرێت، دەیکاتە بووکێکی نازدار. ئەویش لەناو خانووێکی گەڕەکی خانەقا، 
چــاوە مورووە شــینەکانی، بــۆ ژیانێکی نوێ دەکاتەوە، دەبیتــە دایک و داپیرەش(، 
ئــەو و نەوتفرۆشــەکە. کۆترەکانی ســەربانی مام کاوێســی بەرامبەرمــان. ماڵەکەی 
لۆرییەکــی گەورەیــان هەبوو، خاوەنەکــەی زوو زوو هەر بە دەســت و فڵچەی خۆی 
بۆدییەکەی، چامڵخەکانی پێشــەوەی بۆیە دەکرد. بەردەوام لۆرییەکەی بۆنی بۆیەی 

نوێی لێدەهات.
نەخۆشــەکان، ئەوانەی بۆ دەرزی و دەرمان. ئەوانەی بۆ مامانی دەهاتنە کن دایکی 
کیژەکــە دەیانزانــی. نەخۆشــەکان، دەیانزانــی گەنجێکی ســاخ هەیە، بــەردەوام بۆ 
دەرمانــی ماڵەکە، بۆ ئەســتێرەی چــاوی کیژەکەیان لە دەرگایــان دەدات، بەردەوام 

ســەرمایەتی، دەیەوێ لە ماڵەکەی ئەوان گەرم ببێتەوە. 
مامۆســتایەک هەیــە، هەمــوو وانەکانــی قۆناخی ناوەنــدی و ئامادەییــش دەزانێت. 
مامۆستای کیمیا، بیرکاری، عەرەبی، جەبر، ئینگلیزییە، بوویتە مامۆستای کیژەکەی، 

کوڕەکە شەرمی نەدەکرد و دەیگوت:
بۆ با ئێوەش بزانن، مامۆســتا وریا، مامۆســتا شەفیق، ئێوەش بزانن، کە هاتوومەتە 
ئــەو گونــدە، کــە دوورکەوتوومەتەوە لە هەولێــر، لە کۆڵانەکــە و دوکانەکەی باوکم 
لــە قەیســەری، ئامۆزاکانم، مــن لەوێ پارچەیەک دڵــم، دوو لــە دەمارەکانی خوێن 
دابەشــدەکەنە ســەر جەستەم، چاوێکم، دەســت و پێنج پەنجەم لەوێ لەکن کیژەکە 
جێهێشتووە، بەئەمانەت، بۆ ئارامی گیانی، بۆ حەوانەی لەوێ ماون، بۆیە دەبێ زوو 
زوو بچمــەوە. من لەجیاتی ئێــوە دەچمەوە هەولێر. دەچمەوە لەجیاتی ئێوە دەڕۆمە 
پــەروەردە، ناوبــازاڕ ســەردانی دایکوباوک و خزمەکانتان دەکەم. لــەو مانگەی ئێمە 
لێرەین، کام لە ئێوە، تازیە، سەرەخۆشــی، نەخۆشــی و رووداوێکی لێ قەوماوە، من 

لەجیاتی ئێوە:
دەچمــە پرســەکانتان. رۆژی حەوتەمیــش بێــت، هەر دەچم. دەچمە نەخۆشــخانەی 
جەمهوری، پرتەقاڵ، ســێو، شــەربەتی نادر، نان، ســەموونیش بۆ نەخۆشــەکانتان 
دەبەم. بەس نۆرەی خۆتانم بدەنێ بچمەوە هەولێر. دەچمە ســینەمای ســیروان، دوو 

فیلمیش تەماشــا دەکەم، کە گەڕامەوە بۆتان دەگێڕمەوە. 
لەبەردەم دواناوەندی گەلاوێژی کچان، سەیری تەنوورە کورتەکان، کەزییە رەشەکان، 

قەمیســە ســپییەکانی کیژان، دەفتەری ســەر ســینگ و مەمکیان دەکەم. ئەوەندەی 
کاتم هەبێت، ئێواران دەچمە ئۆرزدی باک. دەچمە بن قەڵات و ناو قەیســەری. 

***

نیوەی نەجارەکانی قەیســەری، ئەوانەی جەنجەری هەموو جووتیارەکان، خاکەناسی 
هەمــوو کرێکارەکان، شــەنەی هەمــوو گوندەکان، لانکی هەموو خــەون و دایکەکان، 

بلووری میزی ناو لانکی کیژ و کوڕەکان دروســت دەکەن. 
نەجارەکان، خزموکەس، جیران و زاوای منن. ئەوانە داری هەموو خۆشناوەتی دەکڕن. 
زوو مەکینــەی دارتاشــین و بڕین لەناو شــارەکە دادەمەزرێنــن. زوو زوو بە ئاوەکەی 
پــردێ، داریان رەوانەی بەغدا کردووە. دارەکانیان، بە ئاوی رووبارەکە گەیشــتووتە 
بەســراش. هەر بە ئاو، قەدی دارەکان، بەژنی لقەکانیان رەوانەی بازاڕەکانی هەموو 

عیراق کردووە. ئەو نەجارەم خۆشــدەوێت کە دەڵێت: 
حەفتا ساڵە، ئەو دوکانەمان هەیە. من شێست ساڵی تەمەنم لێرە بەڕێکردووە. لێرە 
بووین و پێشــمان چۆڵ بوو، لەو مەیدانە جەنجەرمان دروســت دەکرد. لەو مەیدانە، 
لەگەڵ بۆنی کەباب، دووکەڵەکەی، دارگەزەکانی لەبەر ئاوی بەستوورە بۆمان دەهات، 
لێــرە لەو گۆشــەیە بــە قیتی هەڵماندەگرت. بۆ دروســتکردنی شــەنەش بە ئاگرێکی 
نەرم و ناســک دەمانچەماندەوە. قاڵبی شــەنەکەمان، لەوەتی ئەو قەیســەرییە هەیە، 
ئێمە بەکارمان هێناوە. باپیرم لە بابی و ئەویش دروســتکردووە! قاڵبەکە، تەشــوو، 
رەندەی باپیرانمان ماوە! ئەو دوکانەی قەیسەرییم لا پیرۆزە، کە خاوەنەکەی زۆرجار 

دەیگوت: 
رادیۆیــە کۆنەکەمان مــاوە. جرمانەکەی لەمپەی هەبوو، گــەرم دادەهات و دەکەوتە 
ئیشــکردن. خەنجەرە کۆنەکەی باپیرانم ماوە، دەبانە ئەســلییەکە. هەموو کلکەکانی 
»چەکوچ« و »ماوەر« و »تەور« و »کوتک« و »شەنە« و »داس« و »چەقۆ«، 

کلکــەکان داری بەڕوو و داری مازوو بوون. 
کلکەکان، لە داری رەق و ســاخ بوون. بۆیەش کلکەکان نەدەشــکان. چەند ســاڵە، 
لەگــەڵ تەمەنــی چاتییەکە، دیــوارەکان، هیچ کلک و ســەرێک نەهاتە ناو بازاڕەکەی 
قەیســەری و بتوانێــت دوکانێــک، بنمیچێک، کۆڵانێک و دەرگایەکی ئەو قەیســەرییە 
کۆنەی هەولێرییان بگۆڕێت! کلکەکان دەبڕانەوە، نەیانتوانی جووتیارەکان، لە کڕینی 

شــەنەیەک بە نیو دینار بتۆرێنن، بازاڕەکەمان سارد بکەن. 
نەیانتوانــی، کەبابــی نــاو نەجــاران بــێ ماســتاو و رێز و تــام بکــەن! نەیانتوانی، 
خۆشــناوەکان زوێر بکەن لە فرۆشــتنی چەمێک بەدارەوە. بە لق و بەقەدەوە. ئێمە 
دەمانکــڕی و بازرگانییمــان پێــوە دەکــرد. لەو قەیســەرییە، کەس کلــک نەبوو. لە 
بازاڕەکــە، هەمــوو دڵ و هەنــاو و خوێنــی یەکتری بوون!  رۆژێک قەیســەری ئاگری 
نەگــرت. دوو دوکانــی نەدزرا. دوو دیواری نێوان دوکان و قەیســەرییەکان کونبەدەر 
نەکــرا. دوو دەرگا هەڵنەتــەکا. دوو جامــی هەپڕون بە هەپڕون نەبوو. کەســیش لە 

کاسبی ئیفلاس و مایەپووچ نەبوو! 
_ چەند رۆژت پێ دەچیت؟ )مامۆســتایەک زووتریش موختارەکە، پێی گوتبوو(.

_ مامۆســتا وریا، بەس دەیبینم و دەگەڕێمەوە.
_ ئەگەر نەگونجا بیبینیت؟

_ مامۆســتا، خێــر بڵــێ! دەتوانم بە هەمــوو جۆرێــک بیبینم. بوومەتە مامۆســتا، 
قوتابی، پشــیلە، کۆتری ســەربان، زەنگی تەلەفۆن، گۆرانییەکی »سەعدون جابر«. 
بۆ ئەو، بومەتە کزە بایەکی فێنک. ورشەی دارەکانی ناو حەوشەکەیان. من بوومەتە 
دەستەخوشــکی، شــەو و رۆژ و لە قرچەی گەرما، بوومەتە قەڵەمێکی حوبر. دەفتەر 

رەســمێکی گەورەی سپی بێخەت، بوومەتە قەشەکەیان، هەر دەیبینم!
***

مــن دەبــێ بچمــەوە. تــازە ئۆتۆمبێلێکی پۆلیســکی نارەنجیــم کڕیوە. بەناســیاریی 
و شــارەزایی خــۆم و برایەکــم لە پۆلیســی مرور ژمێریــارە، بەیەکەوە لــە ژوورێک، 
لەتەنیشت »تایەر تۆفیق« دادەنیشێت. بەیەکەوە زۆریش برادەرن، ئەوەی برادەری 
مامۆستا تایەر تۆفیقیش نەبێت، بچێتە ئەو دائیرەیە، سەرێک لە ژوورەکەی دەدات، 

دەیەوێ لەنزیکەوە بیبینێت! 
ئینجا مۆڵەتی شــوفێرییم وەرگرتووە. دەمەوێ بچمەوە، پیاسەیەک بە ئۆتۆمبێلەکەم 

بکەم. 
بچمــە مەســیف، نــاو خانــووە نوێیــەکان، گازینۆ، باڕەکــەی تەشــریبەکەی نایابە، 

رێســتورانت و هوتێلە گەورەکەی سەری رەش. 
لە نزیک خانووە بەردەکانی مەســیف، لە یەکەم ســوڕانەوە، لەبن دار ســنۆبەرەکان، 

لەتەنیشت کوشکە نارەنجییەکە ئۆتۆمبیلەکە رابگرم. بێمە خوارەوە، بیرەی فەریدەی 
ســارد، یەک لــەدوای یەک لە فلینەکــە دەربهێنم. هەر بە شووشــەوە فڕییان بکەم. 
سەیری کاروانی ئۆتۆمبێلی خەڵکی هەولێر بکەم. بووک و زاواکان ببینم. بە ئومێدی 
ئەوەی منیش، پاش شەوی ئەگڵەنجەکە، _باوکم مەولود ناکات_، پێمان خۆش بێت 
یان نا، برادەرەکانم، خزمەکانم شەوەکەی بەزمی گۆرانی ساز دەکەم. بەیانییەکەی، 

لەگــەڵ دڵبەرەکەم لێرە زەماوەندەکەمان بکەین. 
من دەچمەوە، شــەوەکان، مانگیش دەڕوات، ئەســتێرەکان شــەرم دەکەن، دەکەونە 
پەنــای هــەورە چڕەکانی رەشــۆڵە کۆدەکەنەوە. ئێــواران، رەوە رەوە ســینگی زۆر 
بەرینی ئاسمان دەبڕن و بڵند دەڕۆن یان دێنەوە. دەفڕن یان دەیانەوێ بۆ پشوودان 

و دان و گەرمایی کوورەکانی نزیک شــارەکە بنیشنەوە.
 بەر لەوەی کوورەچییەکان زبڵدانەکان، بۆ گەرمکردنی کوورەکانیان بسووتێنن. ئەوان 
رەوە رەوە، بە دوای دان و کرم و مێرووســتان لەســەر قومەتە زبڵەکان دەنیشنەوە. 
کرم و مێروولەکان، هەســت بە تەم و شــنەی رەوەی رەشــۆڵەکان دەکەن. هەورێکی 
بڵند، دڵ و چاو و هەناســەی دوور، جیا لە هەناســەی هەور و سروەی بەیانی شنەی 
ســوبحەدەم دەجولێنەوە، خشەیان دێ و دەبریسکێنەوە. هەست بەوە دەکەن، رەوە 
باڵندەی رەش، دەنووک تیژی وڵاتانی سارد و دەریا هاتوون. هەڵیاندەگرنەوە و بوار 

نادەن بســووتێن، ناهێڵێن ببنە خۆڵەمێش و مشــکی و  کز بسووتێن. 
من دەچمە ماڵی دڵدارەکەم. لەگەڵ پشــیلەی ماڵێکی کۆڵانەکەمان. ئێستاش نازانم، 
بۆ ئەو ماڵە بەردەوام پشــیلەیان رادەگرت. پشــیلەی رەش و ســپیی چاو جوانیان 
هەبــوو. لەبەر ئــەوەی ماڵی کیژەکە، روویان بەرەو هەتاو بــوو. ئەوانیش وەک من، 

شــەیدای سەربان و بەردەرگا و هەیوانیان بوون. 
شــەوانە، چــاوم تیــژ و دووربیــن و بینــەری وریا بــوون، بۆیەش منیان بە پشــیلە 
دەناساند. بەردەوام لە درزی دەرگا شینە ئاسنەکەیان، سمێڵ یان کلکی پشیلەیەکی 
لێــوە دیــار بوو. لەگــەڵ کەوێکی هەڵاتووی کوڕەکەی ســینگی خــۆی، بۆ کەوەکان 

کردبووە بە قەفەسێکی دار. 
کۆترێکــی لایدەی ســەرگەردانی پەریشــان، نازانێت لەکێ بنیشــێتەوە، شــەرمەزارە 
لیســەکەی ونکــردووە، قیبلەنامەی ناو مێشــکە وریا و دانراوەکــەی فێڵ و خیانەتی 
کــردووە و ســەرگەردان بــووە. نازانێت لەکــێ هەڵفڕیوە. لەکێ و لەکام ســەربان و 

ســێبەر هەڵنیشــتووە! )هەردوو مامۆستاکە بەدڵنیاییەوە دەیانگوت، باشە بە چاوان 
بەسە، تۆ ئەو مانگەش بگەڕێوە(.

_ باشە مامۆستا تۆ بڕۆ!
_ ســوپاس و چیتان دەوێ داوا بکەن، هەولێرتان بۆ دەهێنم، بەس نۆرەی خۆتانم 

پێ بدەن!
_ بــەس بــە خــۆت وەرەوە، بێ تو ناحەوێینــەوە. )ئەو لەگەڵ مامۆســتا، قوتابی، 
فەراش، کوێخا، ئامیر ســریەکە، شەوانە پێشــمەرگەکان، خەڵکی گوندەکانی تریش، 
ئــەوەی جێبەکەیهەبــوو، ئەوەی بــە چاوتروکانێک بارێک داری بــۆ دەهێنان، لەگەڵ 

هەموویان بەزمی ساز بوو(.
***

کــە دەچمەوە دیســان دەخزیمــە ناو ماڵەکەیان، ئەگەر! دایکــی زانی و منی بینی و 
خەریکــی نەخۆشــێک نەبوو. ئەگەر! بۆ مامانی لە ماڵێکی نزیــک تانکییەکەی چەند 
رۆژ بوو، فڕۆکە ئیرانییە ماندووەکان لێیاندابوو دوانەکەوت! ئەگەر دایکی، بە دەنگە 
نەرمە ناســکەکەی، ختەی لە پشــیلەی چاوەکانم، کشــەی لە قــژی باڵی کۆترەکەم 
نەکرد، لە ســمێڵەکەم نەکرد، دەچمە ژوورەوە. هەموو ژوورەکانی ماڵەکە دەناســم. 
هــەردوو نهۆمەکەی، دەمزانی ئەو دەســت بە کتێب لەکــێ چاوەڕوانم دەکات. بەدیار 
کام پەنجــەرەی شووشــەی چوارچێــوە شــین دانیشــتووە. کیژەکە زۆرتــر منی بەو 

سێمڵەوە دەویست، ئەو دەیگوت: 
رۆحــت، بە باڵی تیژ، باریکی ئەو ســمێڵە ناســکە نەرمە درێــژەوە هاتوونەتەوە ناو 
رۆحم! چەقیووە، خەوتووە. ســمێڵت دەخۆم، لەبەر سمێڵتە حەز دەکەم، بەردەوام، 

پێش هەموو شتێک ماچم بکەیت! 
_ کورتی نەکەمەوە؟ )پاش ئەوەی قســەکانیان نەدەما، بۆ بەزم و گاڵتەکردن پێی 

دەگوت(.
_ نا نا شــێتە، تۆم بەو ســمێڵە دەوێت. )مســتێکی نەرمیش لە سینگە بەمووەکەی 
دەدا. کە بەردەوام قەمیسەکەی بەری دوو سێ قۆچپەی کرابووە(. سمێڵی خۆم بوو، 
بــەڵام ئەو، زۆرتری خۆشدەویســت. ئەگەر لەبەر ئەو نەبوایــە، دایکی کیژەکە، منی 
دەترســاند و هەڕەشــەی لێ دەکردم، بە باوکم بڵێت، بە دایکم بڵێت. ئەگەر دایکی 

لــەوێ بوایە، لــە ماڵەوە بوایە، خەریکی خاوێنکردنــەوەی جامی پەنجەرەکان بوایە، 
یــان بــە تەلەفۆن لەگەڵ خزمەکانی ناو موســڵ و بەغدا، یان قەشــە خزمەکەیان لە 

قەرەقوش قســەی کردبوایە، رووبەڕوو منی دەبینی. ئەوە دەمگوت هاتووم:
دەرســی جەبر و موسلەســلات و کیمیا بۆ کیژەکەت راڤە دەکەم. هاتووم داڕشــتنی 
عەرەبــی لەســەر ئەخڵاق، یان پەخشــانێک لەســەر شــیعر و ئەدەبیاتــی »جوبران 
خەلیل جوبران« و تاراوگە بۆ کیژەکەت دەنووســم. داڕشــتنێک دەنووســم لەســەر 
فەرموودەیەکی جوبران. تا بەر لە مامۆستا موسڵاوییەکەی ئەدەب و زمانی عەرەبی، 

بیخوێنێتەوە:  ئەو 
جوبرانــی لوبنانــی و ئاوارەی ئەمریکا. بە منداڵــی، دایکی بۆ ژیان دەیباتە ئەمریکا، 
بــەڵام لــەوێ زوو بە نەخۆشــی ســیل دەمرێت، دەبێتــە جوانەمەرگەکــەی ئەدەب و 
فەلســەفە. ئەو گوتوویەتی:  ناکرێ تۆ پێبکەنیت، دڵت کەڤرێکی رەق و شــاخێکی 
وشــک و چەمێکی تاقەتپروکێن بێت!  من لەگەڵ نووســینی داڕشــتنەکە، دەمویست 

بە دایکی کیژەکە بڵێم: 
شــارەکە، وەک قەڵات شــانازی بە جوانییەکەی ئەو دەکات. کیژێکە لەبەر من، کەس 
ناناسێت. ئاگای لەکەس نەماوە. نازانێت و ناتوانێت بخوات و بخوێنێت و ... دەڵێم: 
دەمەوێ داڕشــتنێک بنووســم، بە دایکــی بڵێم ناکری تۆ رۆژانــە چەندان نەخۆش و 
بریندار، ئەوەی لەکاتی دارتاشــی پەنجەیەکی بڕیوە. ئەو ژنەی ژانی زۆرە و نازێت. 
ئەوەی کەچەڵە و نایەوێ و شەرم دەکات، یان دەترسێت لەچەک و جەمەدانییەکەی 
ســەری بکاتەوە، بە کەســی نیشــان نادات. دایکەکە ئەوانە چــاک دەکاتەوە، بەڵام 
دڵە زامدارەکەی من تیمار ناکات. من پیرترین و باشــترین نەخۆشــی ئەوم. بریندار. 
نەخۆشم. دەرمانێکی ئەو. یەک نیگای نەرمی. قسەیەکی شیرینی، وەک گفت و ماچ 

و راز و ســووتانەکانی کیژەکەی پیرۆزە! 
***

دەچمــەوە لــەو چەند شــەوە، لەو چەنــد رۆژەی لــە هەولێر دەبم. رۆژانــە دوور بە 
دووری لــە رێــگای مەکتــەب، لەگەڵ کزەبایــەک، لەگەڵ باڵەفــڕە و جریوە جریوەی 
کێشــکەیەک ئەو دەبینم. شــەوێکیان، وەک سێبەر، وەک پشــیلە )بەردەوام یەکێک 
لــە مامۆســتاکانی گوندەکــە، پێیان دەگوت: تۆش دەموچاو و ســمێڵ و دەنگت، لە 

میاوەمیاوی پشــیلەش نزیکە. ئەویش دەیگوت: 
ئەدی من شــەوانە پێش هەمووتان، وەک پشــیلە لە دوورەوە هاتنی پێشــمەرگەکان 
نابینم. هەســت بە پاســەوانی ســەربازەکانیش دەکەم. چاوم وەک چاوی پشــیلەیە. 
لەبەر ســمێڵە ناســکە نەرمەکەم و رەنگی چاوەکانم نییە پێم دەڵێن پشــیلە! لەبەر 
ئەوەیــە شــەوانە، زووتر و پێش خشــپە و دیتن و ژووانــی هەمووتان، لە دوورەوە و 
لەناو تاریکی ناو هەور و تەم و زریانیش شتەکان دەبینم(، دەچمە ژوورەکەی، لەوێ 

دەبمە وێنە هەڵواســراوەکەی باوکی کیژەکە، بە دیوارەکە رەق دەبمەوە!
 دەتوانــم ئــەوە بکەم! لەگەڵ دەفتەر و کتێبەکانی کیژەکەی، لەبەر من و ســووتانی 

دڵــی، ئاگای لە خوێندن و کتێبیش نەمابوو. 
من دەبمە قەڵەم و نووســین. ئەوەی شــەو بۆم نووسیبوو، ئەوەی لەو چەند هەفتەی 
رابــردوو بۆم هەڵڕشــتبوو، دێر بە دێر، لاپەڕە بە لاپەڕە بــۆی دەخوێنمەوە. تاقەتم 
هەیە، دەتوانم لەناو دەفتەری داڕشــتن، سی لاپەڕەییەکەی تاقەتی نەبووە بەرگیشی 

بکات، بۆی دەنووسمەوە. 
مــن بــەو نووســینانە دەســتخەتم چەند خــۆش بووە، بوومەتە شــاعیر و نووســەر. 
ئێســتا مامۆستا نیم، لە گوندێکیش ناژیم، مرۆڤیش نیم، کەسێکم، بونەوەرێکم بەس 
هەناســەم دێ. دەبینم، هەســتدەکەم، بەڵام نازانم چ دەبینم، هەســت بە چ دەکەم. 
من کیژێکم خۆشــدەوێت کەســی نییە، بەس دایکێکی هەیە، باوکی نییە، مامی نییە. 
دەڵێــن لــە دەرەوەی هەولێــر خاڵێکــی هەیە، لە شــارێکی باشــوور پوورێکی هەیە 
مامۆســتای فیزیایــە، ژنێکــی چەپە، دووریش نییە لــە بزاڤێکی کۆمۆنیســتیش کار 
بکات. ئەوانیش دوورن، کەســی نییە، دایکێک و بەس، ژنێکی شــیرین، بەڵام تاڵ بۆ 

من. ژنێکی دەســت و پەنجە دەرمان و هەتوان، بەڵام بۆ من دڕک و بزمارە! 
من، دایکم، کۆڵانەکە، پیاوە دوکاندارەکە، مامۆستای بیرکاری کیژەکە، موختارەکەی 
گەڕەکەکەمان، خوداش، بەســتەزمانی حەزرەتی مەسیحیش دڵی نەرم ناکات! زۆرتر 

لــە دە جاریش بە ژنەکەم گوتووە:
لەبــەر ئــەوەی تــۆ لە خاچــت داوم، بوومەتە مەســیح و نەمزانیــوە. دەچمە هەموو 
کڵێســاکانی شــارەکە. شارەکانی تر، لەســەر ئاینی تۆ، لەبەر وێنەی مریەم و عیسا 
کیژەکــەت دەخــوازم. هیچ موســلمانێک ئــەوەی نەکردووە، کەس ئاینــی بۆ کەزی، 
مەمــک، کیــژ و دایکێک نەگۆڕیــوە. ئەوە منم ناچارم، خۆشــم زۆر بڕوام بە ئاینیش 

نییــە. ئەگەر زۆریش ئیمانداریش دەبووم، هەر وام دەکرد. 
***

مــن دەچمەوە هەولێــر، لەوێ هەواڵی پێشــمەرگەکان دەبەمەوە گەڕەکەکانی شــار. 
ناترســم، لەکێ بترســم. خــۆ هەموو خەڵکەکە پەرۆشــی ئەو هەواڵانــەن. هەموویان 
چاوەڕوانــن، گەریدەیــەک، جوامێرێــک بــەرۆژ، بەســەعات، بەناوو بەشــوێنەوە ئەو 
باســەیان بــۆ بگێڕێتەوە! لــە قاوەخانەکەی »عەبۆ«، ئەوەی دیــواری نییە تا گوێی 
هەبێــت. هەمووی ئاوێنە و شووشــەیە. دیوار نییە و شووشــەش کــەڕە، ئاوێنەیەکی 

زەڵاڵە و ســافە، بێگەردە، دڵ، هەناو و ناخی یەکتری دەبینن! 
لەوێ، لە گازینۆکەی باکوور. ئێوارەکەی لە گازینۆ شــەوانی هەولێر، ناو گەنجەکان، 
ئەوانەی هێشــتا ناویان لە زانکۆکان دەرنەچووە و ئێواران بەدیار خواردنەوەی یەک 
شووشــە مشــن، تەبلە دۆندرمەیەکی سێ رەنگی زۆر شــیرینی سەر بە گەزۆ، خۆیان 
دەخافڵێنــن، باســی خــەون و بەرنامــەی خوێندن، ژیــان، ســەیرانی کچانی رۆژانی 
خوێندنــی زانکۆ دەکــەن. لەبەردەم ئۆرزدی باک. لەبن دیــوارە بەردییە درێژەکەی، 

بەرامبەر گومبەزە شــینەکەی مەحەکەمە، بە ناسیارەکانم دەڵێم:
لە گوندەکەمان، ئەو گوندەی تێدا مامۆســتام، ئەوەندە خۆشــمدەوێت وادەزانم ناوکم 
لــەوێ بڕاوەتەوە. لەوێ عەســرە و هێشــتا خــۆر ئاوا نەبووە، لەناو بەفر، ســەرما و 
تەمیش، شــەوانە پێشــمەرگەمان میوانە. پەیدا دەبن، دوو دوو، ســەرەتا یەکێکیان 
وەک ســمۆرە لەنــاو دارگوێزێک دەردەپەڕێــت، دێنە ناو گوندەکە، نــاو مزگەوتەکە، 

هەندێکیان لە دەرەوە دەمینێنەوە!
هەروەها ناترســیم و لەناو هەولێر، بەرامبەر بازاڕەکەی ســیروان. ئێواران بە قەد دوو 
تەجنیــد و دوو فــەوج گەنج کۆدەبنەوە، ریز دەبن و دەیانەوێ بزانن، شــەوانە چاوی 
ئەو کیژانەیە! دەبنە ئەســتێرە، دەچنە ناو ســینگی ئاسمان و دەدرەوشێنەوە، چەند 

ئاســمان تاریکتر دەبێت، ئەوان جوانترن، دەڵێم:
لەو گوندە، نامەوێ ناوەکەی بڵێم، بەڵام ئەوەندە دەڵێم گوندەکە. بە چیای قەندیلەوە 
شانازە. لەو گوندەی، هەمووی بە باڵە سێبەرێک، بە دەنووکە هەورێک، بە زریانێکی 

سەرشێت ون دەبێت. 
دەچێتە ناو ئەشکەوتێک و کەس نایدۆزێتەوە. ئەشکەوتەکەش تەم دەرگای دەگرێت، 

وەک ئەشــکەوتی »حــەرا«ی مەکە، جاڵجاڵۆکە نەرم نەرم تەونی سەرلێشــواندن و 
ونکردن و شــاردنەوەی بۆ ســاز دەکات. لەوێ پاش عەسرێکی درەنگ، سەربازەکان، 
ئامیر فەوجەکەی ناو گوندەکە، ئامیر ســرییەکانی ســەر گردەکان، فەسیلەکانی سەر 
چیــا بەرزەکان، خاڵەکانی مورابات، ئەوانەی بە وڵاخی لەڕ و کەری ناڵشــکاوی چاو 
ئاوێنە، )کەریش دیارە جوانە( قوســعە، ئاو، فیشەک، گوللەهاوەن و نامەکانی دوور 

دوور دەهاتن، بەســەر رەبیە بەرزە سەختەکان دەخەن، ئەوانەی بە وڵاخ: 
ئاو، نان، فیشەک، ئارد، برنج، روون، بەتانی، قوودەکانی موڕەبا، نەخۆش، دەفتەری 

ئامادەبووان، پســولەی مۆڵەتەکان دەهێنن و دەبەن. 
ئەوانە ون دەبن، ســەربازەکان، ســێ چوار ئەفسەر و هەموو نائیبەکان، عەریفەکان، 
خۆیان دەشــارنەوە. لە کونی تەسک و بچووکی دیواری رەبیەکانیش، نایانەوێ بزانن 
لەنــاو گوندەکــە چ دەگوزەرێــت. نایانەوێ گوێیان لە خشــپە، تەقە، هاتن و چوون، 

سەردان و کۆبوونەوەکانیش بێت. 
کــوڕم ئــەو قســانە لــە دەرەوە مەگێــڕەوە! )دایکــی چەفیــە ســپییەکەی ســەری 
هەڵدەکێشــێت، دەچێتە ســەر دووگردەکە، بەر لەوەی نوێژەکەی داببەســتێت، پێی 

دەڵێت(.
دایــە، لە چ بترســێم، ئەو خەڵکە هەمووی ملی لەبن چەقــۆە، رۆژگارەکە چەقۆێکی 

تیژە، زۆریش تیژ! 
مــن دەمەوێ لەناو هەولێر ئەوە بگێڕمەوە و بڵێم: 

زۆر لــە هاوپۆلەکانــم، یەکێــک لەوانە بەیەکەوە لــە قوتابخانەی مەولــەوی گەڕەکی 
تەیــراوە. یەکێــک، دوو لەوانــەی لــە ناوەنــدی »زازا«ش بەیەکــەوە بووین، بەڵام! 
کوڕەکەی بەوە دەناسرا، لە ئینگلیزی زیرەک بوو، ئەودەمانە گۆڤارێکی بەرگ جوانی 
ئەدەبــی چینــی بە زمانــی ئینگلیزی لەگــەڵ کتێبەکانی دەهێنا، زۆریش لە شــیعرە 
ســادەکانی دەکردە کوردی، لەناو پێشــمەرگە دۆزیەوە. من ئەوانم نەدەناســییەوە، 
خۆیان پێچابوو، درێژ، ئەســمەر، تەنیا لە چاوەکانیان تروســکاییەکم دەبینی، لاواز 

بوون، ناوی خۆیان گۆڕیبوو.
کوڕەکانی سەردەمی گەمەی ناو کۆڵانەکان. قوتابییەکانی یاریکردنی باسکە، فوتبۆل، 
چونە ســینەمای حەمــرا و جوندیانی هاوینــی و فیلمە هیندییەکان، دەســتپەڕکردن 

لەسەر رانی »سوهیر رەمزی«: 

ژنــە ئەکتــەرە گەرمە میســرییەکەی سەرخۆشــییان دەکرد، بە جگەرەی دەســتی و 
ســمتە گەورەکــەی و ئارەقــەی نێوان مەمکــە گەورەکانی، پیاوە ســمێڵ گەورەکانی 

شێت دەکرد. 
ئەوانــەی بەیەکــەوە فیتەمــان بۆ ســینگی ســپی »نەجلا فەتحی« و »شــادیە« و 
ژنــە ئەکتەرە میســرییەکانی نــاو فیلمەکان لێ دەدا. ئەوانە بوون، شــەوانە دەهاتنە 
ناو گوندەکەمان. لەســەر قەدە باریکە شــلەکانیان، شــەش مەخزەنیان بەســتابوو. 
جەمەدانییەکی بازنەیی توندی خڕیان لەســەر ســەرە بچووکە پانەکانیان بەســتابوو. 
قســەی گەورە گەورەیان دەکرد. رســتەی گەورە زاناکانی دونیایان دەگوتەوە. قسە، 
هەڕەشــە و بەرنامەکانیان، زۆر لە تەمەن، دەســت، شــان، چەکەکانیان گەورەتر و 

گەرمتر بوو. 
***

لەو ســەفەرە دەچمە کن دایکیان، پێیان دەڵێم:
بەختیــاری کوڕتــم دیوە، بەختیار بە گۆشــت و ئێســقانەوە لەنــاو جلێکی پێچراوی 
ســادەی بەرەواڵــەت گەرم، )ســارد، تەنــک، لووس، بێبــەر، بێ خــووری، لۆکە و 
قەمسەلە( لەوێ، لەو شەوەی من بینیم، کوڕەکەت ناوی هەڵمەت بوو، باش و جوان 
ناســیمەوە، ئەویــش لەبەر چرا کزەکە، لەبن گوێســوانە نەوییــە تەڕەکە، توند خۆی 

بەدیوارەکە گرتبوو، نەوەک بخزێت، منی زوو ناســییەوە. 
بە دایکە رەشپۆشە تاساوەکەی )ژنێک، دایکێک، ماڵێک، ماوەیەکە کوڕە گەنجەکەیان، 
شــەوێکیان رۆیشــت، ترســاو، بەپەڵە لەماڵەوە دەرپەڕی، بواری ئەوەشی نەبوو، بە 

دایکی بڵێت مەترســە، خەمی منت نەبێت(، دەڵێم:
پلــە خەجیخ، کوڕەکەت گــەورە بووە، بوویتە فیل، هەرقەڵە! ســەربەرزانە فەرمانی 
دەردەکرد. بەو شــەوە، بەو تاریکە، چاوەکانی ئەستێرەی ناو هەور و تاریکی بوون. 
هاتنــە نــاو گوندەکە، ناو ماڵــەکان، چراکانیان کز کرد. ئەو دواکــەس نانی خوارد، 

پاســەوان بوو تا هەموویان نانیان خوارد.
 ســاوەری دەخوارد، تفەنگەکەی هەر لەناو دەســتی بوو، هــەر بەپێوە چای گەرمی 
خــواردەوە، تفەنگەکــەی هەر بە ســواری لەناو دەســت بوو. یەکەم کەســیش لەناو 
ژوورەکــە دەرچــوو، بــەڵام، بەدڵنیاییــەوە، بــەو تاریکییــە زانیم، ئــەو دواکەس لە 

گوندەکەش بەسەلامەتی دەرچوو. 
کوڕەکــەت دایە گیان، هەڵمەت، بیســت و دوو کەســەکە لە ژێــر فەرمانی ئەو بوون. 
بیســت تفەنــگ و دوو دەمانچە، ســێ گوللــەی ئارپیچی و زۆرتر لە ســەد مەخزەنە 
فیشــەک، لەوانــە بــۆ تەنگاویی چەند دانەیەکــی گوللەی حەریقی گــڕدار بوون. دوو 
کتێــب، قەڵــەم، دەفتــەر، مۆر، کۆڵەپشــت، دەرمان، فڵچەی ددان و دەرمانیشــیان 

هەڵگرتبــوو. هەموویان حزب، ماڵ، ئازوخە، خەم و بەرنامەیان هەڵگرتبوو.
_ توخوا مامۆســتا ک...، بە خۆت هەڵمەتت بینی؟

_ بە شــەرەفم، بە ســەری باوکم، ســوێند بــە گۆڕی بــرا جوانەمەرگەکەم، بە خۆم 
بینیــم. من و ئەو دوو ســاڵ لــە ناوەندی زازا بەیەکەوە بووین. لەســەر یەک تەختە 
دادەنیشــتین. چەند جاریش، رۆژانی هەینی، ئەو، هاتووتە ناو قەیســەری. دەهات، 

ســەیری دەست و پەنجەی نەجارەکانی قەیسەری دەکرد.
 شەوێکیان، زۆر مایەوە، بەڵام چەند جاریش بەپەڵە دەهاتن و دەڕۆیشتن، خۆم قسەم 
لەگەڵ کرد. ئەو زووتر منی ناســییەوە، بە منی گوت، ســمێڵ پشــیلە دەمناسیتەوە! 
منیش زوو نەمناسیەوە، بەڵام کە زۆرتر هاتە بەر فانووسەکە، ناسیمەوە، بە دەنگی 

هەســتم کرد، گوێم لەو دەنگە گەرمە بووە، پێم گوت:
چــۆن ناتناســمەوە، تــۆ نەبوویت لەنــاو تاقیگەکــەی کیمیا. لەودەمانەی مامۆســتا 
»پوترس«، مامۆستا دیانەکە، تێکەڵەیەکی کیمیایی دروستکرد، رەنگێکی نوێی لەناو 
لوولە شووشــەییەکە پەیداکرد. کوڕە پشــدێنە گەورەکەی ریزی دواوەی بندیوارەکە، 
هاواری کرد و گوتی هەی سیحرباز، تۆ لێی هەڵسایتەوە، لەجیاتی چاکێت. پانتۆڵ. 

تەباشــیرەکەی دەست و سمێڵە باریکەکەی مامۆستاکە گوتت: 
عەیبە، بێدەنگ بە! ئەوە زانستە.

)بە دایکی دەڵێت، یان دڵی نایەت پێی بڵێت( ئەوان بە شەو ناخەون، بڕواش ناکەم 
بــە رۆژیــش بخــەون، چونکە بە رۆژیش هەر دەڕۆن و دەپرســن. خەوتنیان وەک من 
لەبیرچوویتەوە، منیش ناخەوم و خەوم لێ تێکچووە. بە شەو بێدار بووم، بە رۆژیش 

کارم هەبووە و نەخەوتووم! 
هەمــوو ئەندامەکانــی خێزانەکەم و برادەرەکانم دەزانن، من شــەوانە بە دیار عیشــق 
و چاوەڕوانــی و نووســینی نامــە و تەلەفۆنکــردن نەدەخەوتم. فێربــووم، لە کاروانە 
درێژەکەی ژیانیش، یەک ســوودم لە عیشق بینیووە، چاوەڕوان بم، شەوانە نەخەوم. 

بۆ خەوتن شــپرزە نەبم. لەگەڵ بێداری بەخۆشــییەوە بێ ئەوەی نیگەران بم ئاشنام، 
هاوڕێم! )لە عیشــق فێربووم نەخەوم، دواییش نەخەوتنی عیشق، نەخەوتنی بێداری 
و مانەوە و چاوەڕوانییەکانە. فێریان کردم بە شەو نەخەوم، بە شەو خۆر دەخەوێت. 
بەس خۆر ئەوەندە گەرم دەبێت، نەوەک بسووتێت بەشێکی پشوو دەدات و دەخەوێت 
و لەبەر ســێبەرێکی پان، خەوی لێ دەکەوێت، بەشــەکەی تر، ناخەوێت، ناسرەوێت، 

دەڕوات و رووناکی دەباتەوە بەشــە تاریکەکەی جیهان(. 
***

مامۆستا وریا، مامۆستا ... من دەچمەوە، کە گەڕامەوە لەگەڵ موچەی هەردووکتان. 
جلــی خاوێنــی نوێی ئۆتۆکــراو، مەرەکــەب و دەفتەرتان بۆ دەهێنم. کــە گەڕامەوە 
بەڵێــن و بێ دواکەوتن وێنەکان لە ســتۆدیۆکەی جامخانەکــەی گەورەی لەبەردەمە. 
خاوەنەکەی کە بێ ئیش دەبێت، شــانێکی بە دەرگاکە دەدات، جگەرە دەکێشــێت. 
نایــەوێ لەنــاو ژوورە تاریکەکــە، لەبەردەم رتووشــکردنی دەموچــاوی ئەفەندییەکی 
شــۆخ، لەدیــار ئــاکاری بــووک و زاوایــەک، دڵتەڕەکانــی وێنە دەگرن بــۆ دیاری و 

نازدارەکانیان، جگەرە بکێشــێت. دووکەڵ و هونەر لەیەک دوورن! 
لەو ســتۆدیۆیە دەشۆمەوە. ســتۆدیۆکەی وێنەیەکی گەورەی مامۆستا تایەر تۆفیق و 
یەحیا مەرجانی بە قەڵەم رەنگکردووە، لەناو چوارچێوەی زێڕینی داناون. ســێ دانە 
لە فیلمە رەشوســپییەکە بە پارەی خۆم دەشۆمەوە، بۆ هەرسێکمان. چەند دانەیەک 
دەدەینــە برادەرەکانــی گونــدی. دانەیەکیش بــۆ ئامیر فەوجەکــەش دادەنێم. ئەوم 

خۆشــدەوێت، ئەفسەرێکی ناسکە، بەس بڕوای بە چەک و سەربازی نییە. 
لەبەر ناوی عەشــیرەت و بنەماڵەکەیان بووە بە ئەفســەر. ئازاری زۆری چێشــتووە، 
لەلای من سوێندی خواردووە زۆر حەزی کردووە بچێتە ئەکادیمیای هونەرە جوانەکان. 
ئەو شانۆی گریک و رۆمانەکانی دەناسی. ئەو دەیزانی، تا رادەیەک دەیزانی شانۆی 
هیچگەرایــی چییە. ســەیرە، ئەفســەرێک لەســەر چیایەکی بەرز، ئامیــر فەوج بێت 
و شــانۆنامەکانی شکســپیری خوێندبێتــەوە، شــارەزای  بریخت بێــت. ئەو لەکن من 

گوتوویەتی:
دەزانی بۆ منیان وەک باز و پارچە هەورێک، تەمێکی ســپی، وەک عەگاڵێکی بێگانە 
فڕێداوەتە سەر ئەو چیایە بەرزە!؟ سەر ئەو مانگە دوورە زەردە ماندووە! ئەو بێژنگە 



18
0

ەم
شت

هە
ى 

رگ
بە

	
	

وغ
چ

ە ر
قە

 /
ێر

ول
هە

زەوییە ترســناکە؟ منیان فڕیداوە چونکە لەگەڵ بنەماڵە سەدام دۆستایەتیمان نییە. 
باوکــم، مامەکانم شــەرم دەکەن، ســەردانیان بکەن، بۆیە کەیفیان بــە بنەماڵەکەی 
ئێمە نایەت. لەگەڵ ئەو بنەماڵەیە، خزمین، نزیکین، باخچە و شــینایی گوندەکانمان 
بەیــەک جۆگــە ئاودەدەین، تەجنیدمان یەکە، نفووســمان یەکە، مامۆســتاکەی من، 
بەڕیوەبەرەکەمان زووتر لە گوندەکەی سەدام بووە، لەگەڵ براکانی بەیەکەوە لەیەک 

مەکتەب بووە. 
ئەوان بەئەنقەست منیان فڕیداوەتە ئەو گوندە دوورە، چونکە لێم دەترسن. دەیانەوێ 
بە کوردان بە کوشــتنم بدەن. ئەگەر خەڵکەکــەی تر، خزمەکانم، گەنجی گوندەکانی 
تــر، ئەوانــەی لەگەڵ من بوونەتە ئەفســەر. لە دەرەوەی وڵات، لە کونســڵخانەکانی 

دەرەوە خۆیان و ژنە نەخوێندەوارەکانیان ژیانی خۆش بەســەردەبەن. 
لــە تەجنیدەکانــی پارێزگاکان ئەفســەری ئەفەندی خاوێنن، بێجگە لــە موچەکانیان 
هەمــوو جــۆرە بەرتیلێــک وەردەگرن. منیــان فڕێداوەتە ســەر ئەو چیایــە، ناو ئەو 
خەڵکەی بەردەوام دەترســن، دەترســن لە: شــەڕ، لە بەفر، لە ســەرما، لە شــەو، 
لــە ئاســمانیش دەترســن. منیان نــاردووە تا بە کوشــتنم دووســەرە قازانج بکەن. 
بنەماڵەکــەم بکەنــە دوژمنی کوردان. منیان ناردووە تا شــەوانە بەترســەوە بخەوم، 

رۆژانە گومانم لەناو پشــدێن، پەنادار، بن بەرد و ســەرکانییەکان بێت. 
_ کاکــە ک...، دڵــم نایەت ئەگەرنا دەڵێم پاش دەوامــەکان وەرە لام، ژووری خۆم 

هەیە، خواردن زۆرە، من تۆم خۆشــدەوێت! )ئامیر فەوجە گەنجەکە دەڵێت(.
_ منیــش تۆم خۆشــدەوێت، ناتوانــم دۆخەکە ئاڵۆزە! )نایەوێ پێی بڵێت شــەوانە 
پێشــمەرگە دێنــە نــاو گوندەکە. ئەگەر یەک دوو کەس هەواڵ بۆ ئێوە بهێنن، ســەد 

کەس هەواڵ بۆ پێشــمەرگە، شاخ، شەو، ترس و گومانیش دەبات(.
***

دانەیــەک لــەو وێنانــە دەدەمە ئەو ئامیــر فەوجە دامــاوەی موختارەکەی قســەیان 
بــۆ دەبات. لە ئەفســەرەکەی ئیســتخبارات دەترســێت، منی خۆشــدەوێت. خەڵکی 
گوندەکەی خۆشــدەوێت، بەڵام دەترسا، حەقی بوو، شــوێنەکە ترسناک بوو. هێشتا 
دووکەڵــی شــەڕەکان و برینــی نســکۆکە بەزەقــی دیار بــوو. بۆیەش، بــە پەنجە و 
بەردەوام رۆژی مۆڵەتەکەی دەژمارد، بیســت و هەشــت رۆژەکەی دەوامی پێ تەواو 

نەدەبوو. ئەفســەرەکە، ئەگەر مامۆســتاکە، موختاری گوندەکە، شوفێری جێبەکەش 
کە زۆر برادەری بوون. بە ناو و ناسیاری سۆراخی بکەن، بەدڵنیاییەوە پاش ئەوەی 
حکومەت پەلاماری سنوورەکان و ناو ئیران دەدات، قادسیەیەک دادەتاشێت. گریاو و 
خەمبار، لەناو لیستی کوژراوەکانی قادسیە بیدۆزنەوە! دەکوژێت، چی بکات دەیەوێ 

فیرار بکات، دەیەوێ نەکوژرێت:
پاش شــەش مانگ، لەگەڵ برایەکی، ژنەکــەی، مامێکی دێتە ناو ئۆردوگاکە. میوانی 
موختارەکە دەبێت. ســەردانی پیاوەکەی لە شــەڕەکانی شیشــار و ماکۆک بەشــدار 

ببوو، پێیان دەڵێت:
هاتــووم! ئــەوە ژن و منــداڵ و ســەروەتم! ئــەوە نەجمــە و جلــە ســەربازییەکانم، 
عەشــیرەتەکەم! ئــەوە ســەری کۆتم! پێی بێ نەعڵم، بەس دەربــازم بکەن، ئاودیوم 
بکــەن، بگەڕێمــەوە دەکوژرێــم، دەگیرێم وەک ترســنۆک گوللەبــاران دەکرێم، کاکە 

هاتووم و ناگەڕێمەوە!
بەڵام! موختارەکە. برادەرەکانی. ئەوانەی ماڵیان لەناو کۆڵانێکی چڵپاوی ئۆردوگایەکی 
خۆڵەمێشــی بوو. قاچاخی هەموو کاڵا و قەدەغەکراوەکانی تێدا دەکرا. ئۆردوگاکەی 
بە بیســت رۆژ، حکومەت، بۆ کۆکردنەوە و داگرتنی گوندەکانی سەرســنوور دروستی 
دەکات، چڵکاوەکــە، خەمە گەورەکــە، دەبێتە زیندانێکی گەورە، بەڵام کون و درز و 

قاچاخی هەر هەبوو.
 لــەوێ ئەفســەرەکە، بــە هەموو هیــوا و بەرنامەکــەی دەنێرێنەوە ماڵــەوە، ئەویش 

دەبوایە بچێتەوە بەرەکانی شــەڕە خوێناوییەکەی باشوور، چونکە:
خەڵکی ئۆردوگاکە دەترســان، خزمەکانی ئەفســەرەکە بگەڕێنەوە و بڵێن، ئاســاییە 
بەعــس ناچاریــان دەکات، ئەگــەر بزانــن کوڕەکەیــان فیراری کردووە، قســە بکەن: 

ئەوانیش جوان و ورد دەڵێن و دەنووســن و دان بەوەدادەنێن: 
پــاش ئــەوەی کوڕەکەمــان بــە مۆڵەت لــە بەرەکانــی شــەڕ دەگەڕێتــەوە ماڵەوە. 
ئەفســەرەکەی ئامیر فەوج بوو، بەرپرســی ئیســتخباراتی فەوجەکەش بوو، دەترســا 
بگەڕێتــەوە بکوژرێــت! بۆیە ئەوان ســواردەبن و دەچنە ئۆردوگاکــە، دیاری دەبەن، 

دەخیلــی کوردەکان دەبن، داوایان لێدەکەن و دەپاڕێنەوە.
چونکە هاتبوو نەگەڕێتەوە، پارەی باشی بۆ رێگا دوورەکە هەڵگرتبوو. زووتر خۆی، 
ژنەکــەی، دوو کیــژە منداڵەکەی پاســپۆرتیان هەبوو، دەگەنــە ئۆردوگاکە، خانووە 

نەوییــە قــووڕە تاســاو و خەمناکەکە، بەڵام لــەوێ ئەفســەرەکە دەنێرنەوە. )دیارە 
بەعس بزانێت کوردێک ئەفســەرێکی ئیســتخبارات ئاودیو کردبێت، چارەنووسیان بە 
چ دەگات!( بۆیە پیاوەکەی ماڵی لەناو چڵکاوەکەی ئۆردوگاکە بوو،  پێیان دەڵێت: 
ببوورە ناتوانین، ســنوورەکان تەڵبەندە، شــاخەکان تەختکراوە، قیرتاوە و رووناکە! 

ناکــرێ ئاودیوت بکەین! بگەڕێنەوە جارێکی تر، جارێ ناکرێ!
***

ژیانی مامۆستا ک... و گوندەکە، ئەو گوندەی تێدا دادەمەزرێت، رۆژانەی ئامیر فەوج 
و عیشــقە پیرۆزەکەی بەردەوام نابێت. چیتر بە ئۆتۆمبێلە پۆلیســکییەکەی ناچێتە 
ناو خانووەکانی مەســیف. لە ئۆرزدییەکەی دیاری ناکڕێت. شــەوانە بەسەرخۆشــی 
لە لۆفەکانی مەســیف دانابەزێت. لەســاڵی ســێیەمی مامۆســتایەتی وەک سەربازی 
ئیحتیات بانگ دەکرێت، دێوی عەســکەری و مەترســی بوونی بە سەرباز، لەو تەمەنە 

ئەویش دەگرێتەوە. 
حکومەتەکــە، رژێمەکە هەموو پیاوە گەنجەکان دەکاتە ســەرباز. تفەنگ و رەشــاش 
و تۆپی ناو دەبابەکان و لاســلکی، دەداتە هەموو دەســتە بەمووە توندەکان، هەموو 
ســمێڵە دڕەکان و پیاوەکانی تازە دەیانویســت بژیــن. ئەویش »ک...« ناوی دێت، 
دەچێتــە مەرکــەز تەدریبی کەرکــوک. لەوێش بۆ جەلولا، لەو ســەربازگەیە خولێکی 
بەپەڵــەی دەبابە دەبینێت. بە ســێ هەفتــە فێریان دەکەن، دەبابــە لێبخوڕن، تۆپ 

بتەقێنن، نەخشەکانی بۆردومان بناسن!
یەکێکیان پۆستاڵەکەی لەپێ کردبوو، سەیری برینی گرتنی پۆستاڵەکەی، زامداربوونی 
گۆزینگی دەکرد و سەری بادەدا. نەرم نەرم، دەستی لە قەتماغەی برینەکە دەدا. بە 

نوزەیەک، بە دەنگێکی نەرم ســێ چوار کەس گوێیان لێبوو، دەیگوت:
باوکم بە ســێ چــوار مانگیش، هەر فێر نەبوو ئۆتۆمبێلــی لادا لێبخوڕێت. دەیانەوێ 
ئێمە بە ســێ هەفتە، فێری دەبابە لێخوڕین، تۆپهاوێشتن، رووانگە، نەخشە، دۆشکە 

تەقاندن و تەیارەشــکێنی ببین! توخوا دەپرسم، ئەوە راستە؟!
یەکێکــی تــر لە ســەربازەکان، بەدیار لەتێکی شــکاوی ئاوێنەیەک، لە ترســی نائیب 
عەریفەکەیان، ریشی بە ئاوی سارد دەتاشی. گوپە پفدراوەکەی چەپی روومەتی فش 

دەکاتەوە، بۆ ئەوەی بتوانێت قســەکەی لە دەم دەربچێت:

)دەیانــەوێ بە کوشــتنمان بــدەن! ناو دەبابە کوورخانە! نەشــکوژرێن بە دووکەڵ و 
گەرمییەکەی دەمرین(.

یەکێکیان لەســەر یاتاخە بەســتراوەکەی بە پۆســتاڵەوە دانیشــتبوو، بە ســەربازە 
باریکەکەی تەنیشتی دەگوت:

)منیــش زۆر بیــر لەوە دەکەمــەوە، بزانە لەو چەند رۆژەی مەشــقیان پێ دەکردین. 
نــاو دەبابەمــان لێ ببــووە جەهەنەم، گەرم، تەســک، ناڕەحــەت، تاریک، بەترس و 
ســامناک، ئەدی ئەگەر بچینە بەرەکانی شــەڕ، لەکاتی بۆردومان و هێرش بەڕاســتی 

دەبێتە لێمان جەهەنەم(.
ســەربازە عەرەبەکەی حەزی دەکرد، زۆرتر لەکن ســەربازە کوردەکان بژیت و بخوات 
و بخەوێت. بێجگە لە وشــە عەرەبییەکانی ناو قســەکان، لە هیچی تر حاڵی نەدەبوو، 

بەڵام دەیزانی:
ئەو ســەربازە کوردانە، پاش تەواوکردنی مەشــقەکانیان، نیوەیان فیرار دەکەن. هیچ 
بڕوایان بەو شــەڕە نییە. چونکە وا لێرە هەفتانە دوو دوو، ســێ ســێ پێنجشەمموان 
دادەبەزن و ناگەڕێنەوە. نەخۆش دەکەون و ون دەبن. ئێواران دادەبەزن و شــەوانە 
ناگەڕێنــەوە. هەیــە دەڕوا و دوو ســێ رۆژ پەشــیمان دەبێتــەوە و دەگەڕێتــەوە و 
بەتانــی و کەلوپەلەکانــی لەکن برادەرەکانی وەردەگرێتــەوە، بیانووی دواکەوتنەکەی 
و نەهاتنەوەکــەی بــۆ مردنــی دایکی دەگێڕێتــەوە، یان باوکە مردووەکــەی دووبارە 

دەمرێنێت، یان دەڵێت:
_ گەڕامەوە، عەرەبیم نەدەزانی و نەمزانی بێمەوە، مەعسکەر و قاعەکەم نەدۆزیەوە! 

)قســەی دەکرد، وەک ئەوەی هەموو بڕوای پێ دەکەن(.
***

ئەوان چوار چوار، ســەربازێکی کورد، دوو ســەربازی عەرەبی شــیعە، ســەربازێکی 
عەرەبــی ســونەی ناوەڕاســتی عیراق، وەک تیــم و ژمارەی ناو دەبابــەکان دادەنێن. 
لەناو تانکی تی ٦2، سۆڤیەتییە کۆنەکەی لەساڵی 1٩٦1 وەک چەکێکی بۆمبهاوێژی 
گوللەنەبڕی هێرشکردن، بەرگری و تەیارەشکێن و پشتیوانی لەناو سوپاکە دادەنێن. 
ســەربازەکان هەموویــان دەرچــووی ئامادەیــی، پەیمانگــە و کۆلیژەکانیــش بوون. 
بەســتەزمانەکان بــە زووترین کات، بەپەڵــە خولەکەیان تەواو دەکــەن. دایاندەنێن، 

یەکێکیــان دەبابەکــە لــێ بخوڕێــت، دوو لەوانە تۆپهاوێــژ، دۆشــکەهاوێژ و هاوکار، 
چوارەمیان دەبێتە بەرپرسی دەستەکە.

چــوار ســەربازەکە، دەچنە نــاو دەبابە چڵ تەنییەکــە. یەکێکیان، یــان رەنگە هەر 
چواریان بیریان لەوە کردبێتەوە، چل تەن ئاگر بگرێت، دەبێتە چ دۆزەخێک، دەبێتە 
بورکانێکــی گڕگرتــوو بۆ چوار ســەربازەکە. بەیــەک دوو خولەک گیــان و خەونیان 
دەســووتێنێت. هەر بە تەقەمەنییەکەی ناوی، بە بارودەکەی، بە تفەنگە سووکەکان، 
بــە گوللە تۆپەکان، بە نارنجۆکەکانی دەســتیان بێ ئــەوەی بزمارەکە هەڵبپچڕن، بە 

دڵە گەرمە عاشقەکانیان دەبنە خەلووز. 
بۆیــەش، یەکەم کەس لەو چوار ســەربازە، مامۆســتا ک... )لەوێ ناوی ســەربازی 
ئیحتیاتــی تانــک بــوو(، کــوڕە گەنجەکەی عیشــق نائومێدی کردبــوو. ئەوەی بەس 
لە گوندە سەرســنوورەکە، لە باوەشــی چیا سەرکەشە کوێســتانییەکە ئارام دەبوو. 
ئەگەرنا لەوەتی کیژەکەی کۆڵانی خۆیانی ناســیووە، شــەیدای یەکتری بوون، یەک، 
دوو، چــوار کۆســپ و بەربەســت، زۆرتریــش لــە پێش عەشــق و دڵە ناســکەکەیان 
دانرابوو، شادی نەدیبوو. ویستی لەناو ئەو تانکە پۆلاپۆشە، ئەو تەنە ئاسنە خاکییە 

بە زنجیرە نەمرێت. 
_ چۆن فیرار دەکەیت، ئەدی ماڵەوەتان، موچەکەت، دوارۆژت. )سەربازە عەرەبەکە 

پێی دەڵێت(.
_ کوردستان جیاوازە! )زۆر بەدڵنیاییەوە پێی دەڵیت، سەربازەکەی بەشی ئینگلیزی 
تــەواو کردبــوو، ماڵی لە قەزایەکی دیوانیە بوو، ســەد جار خۆزگە دەخوازێت لەگەڵ 

ئەو بڕوات، لەو جەهەنەمە بۆ کافرێکی وەک ســەدام نەســووتێت و نەکوژرێت(.
ئەو لە دەرەوە، بە جلی مەدەنی و خاوێن و موچەخۆری بە دڵێکی ناسکی پەپوولەیی 
ســووتابوو. لێرەش چۆن بەرگەی ئەو تەقینەوەیە دەگرێت. چۆن دەتوانێت بەرگەی 

تەقینــەوەی تانکێکی پڕ زەخیرە و بارود بگرێت؟ 
***

بۆیە سەربازەکەمان بڕیار دەدات، بەر لەوەی تانکەکەیان بکەوێتە بەر ئاگری فڕۆکە، 
دەبابە و تۆپە وردبینەکانی ســوپای ئیران، پســولە بەتاڵەکەی گیرفانی بۆ راکردن 
و دەربازبــوون پــڕ بکاتەوە. لە شــەوێکی تاریک، لەناو زەڵکاو و کارەســاتی مەزنی 

کوشــتنی مرۆڤی شــەڕە دژوارەکەی پاش جەنگی دووەمی جیهان، شــەڕی ســونە و 
شیعەی عیراق و ئیران، شەری چەکفرۆش و شەڕی نابەرامبەر و شەڕی لەجیاتی زۆر 

لە وڵاتان، ســەرمایە، پانخوازی، کەللەرەقی، گەمژەیی رابکات. 
لە شەڕێکی دژوار، بۆ شکاندنی هێرشەکانی ئیران بۆ گرتنەوەی خورمشهر، ئەفسەرە 
پلەدارەکەی زانیاری و پشکنینی و دیارکردنی خاڵ و شوێنەکانی بنکەی فڕۆکەوانی. 
بەپەڵــە، بروســکە دەکات بــۆ ســەرکردایەتی فەیلەقــی دوو و ســێی ســوپا. بــۆ 
بەرپەرچدانــەوەی ئەگــەری هێرش و تەنگاوی، هەســتی بە هاتنــی پۆلێکی گەورە، 
پان و بەرینی تانکی ئیرانییەکان کردبوو، داوای هەڵســانی ژمارەیەک فڕۆکەی میک، 
یان ســۆخۆ دەکات، هەڵســانی جۆری دووەم، واتە هەڵسان و فڕین و بۆردمانی بلەز 
و تەنــگاوی، بۆیــە دەخوازێت بەپەڵە هەڵبســتن و بوردومانی تانکــەکان بکەن. ئەو 
زووتر، وەک ئەرکی ســەربازی خۆی، شــوێن، پێگە و دیواری بەرگرییەکانی هەردوو 

فەیلەقی دوو و ســێیەمی لە بەرەکە لەســەر نەخشەی بەردەستی دیار کردبوو. 
عەمیدەکــە، لــە رۆژ و ئاهەنگــی دامەزراندنــی ســوپای عیراقی لە شەشــی کانوونی 
دووەم، رۆژی خواردنی حەلوا و شیرینی یادەکە و بەرزکردنەوەی پلەی ئەفسەرەکان. 

بروســکەیەک دەکات بۆ سەرکردایەتی ئاسمانی فڕۆکەوانەی.
 بۆ هەڵســانی بەپەڵە و کوتانی بەرەی ئیرانییەکان. ئەوانیش، یەکســەر بۆ هێرش و 
هەڵسانی جۆری یەکەمی هێرشی ئاسمانی بلەز، فەرمان بە پیلۆتی فڕۆکەکان دەکەن، 
بەپەڵە موشەک بار بکەن و زەبرە ئاسمانییەکانیان بەڕووی تانکە ئیرانییەکانی بەرەو 

بنکەکان پێشــڕەوی دەکەن بوەشــێنن. یەکێک لە بەرپرسی پیلۆتەکان دەپرسێت:
_ گــەورەم، چــۆن تانکەکان لەیەکتــری جیابکەینەوە! دیــارە گۆڕەپانەکە بە تانکی 

هەردوولا داپۆشراوە؟ 
ئەویــش، عەمیدەکــەی یەکەم رۆژ بوو، لەیادی جەژنی دامەزراندنی ســوپای عیراقی 
نەجمەیەکــی تــری وەرگرتبوو. زۆریش دڵی بەو نەجمــە نوێیە خۆش بوو. نەیدەزانی 
شەڕەکە درێژ دەبێت، لەبەر پرشنگی نەجمەکەش پشوو نادات. ئەگەرچی لەبەر هەواڵ 
و دڵنیابوون لە هێرش و شــەڕە گەرمەکە، نیازی ئیرانییەکان بۆ گرتنەوەی کەلاوەی 
شــاری خورمشهر، نەیتوانی ئاهەنگێکی خنجیلانە لە یانە و بەهوی ئەفسەرەکانی ناو 

لیواکەیان لە شار ساز بکات. 
لــە وەڵامدا پێی دەڵێت و فەرمان دەکات: 

_ تانکەکانی ئیران روویان بەرەو خۆرهەڵاتە. تانکەکانی ئێمەش روویان لە خۆرئاوایە! 
واتــە رووبەڕووی فڕیــن و هێڵی فڕۆکەکانتان دەبێت. بەو فەرمانە، بەو داوایە بلەزە. 
چواردە فڕۆکەی مێک بەرەو رەتلی دبابە ئیرانییەکان هەڵدەســتن. شــەڕەکە لەســەر 
زەوی و لەســەر ئاســمان گــەرم دەبێت. فڕۆکــە مێکەکان زەبری کوشــندە لە تانکە 
زۆرەکانــی ئیــران دەدەن. تانکــە ئیرانییەکان زەبری زۆر لــە تانکەکانی بەرامبەریان 

دەدەن. 
***

لە شەڕێکی چوار رۆژی خوێناوی، زیانی هەردوولا زۆر دەبێت. ئاسمان بێدەنگ، کپ 
و خاکیش بۆنی دووکەڵ، خوێن و شکان و زامی لێ دەهات. دبابەکان کۆدەکرێنەوە، 
بریندارەکان هەڵدەگیرێنەوە، برینەکان تیماری ســەرەتاییان بۆ دەکەن، کوژراوەکان 
ناونــووس، ئەژمــار دەکرێن، تانکە شــکاوەکان دادەپۆشــن، ســەنگەرەکان بڵندتر و 

رەبیەکان قووڵتر دەکەن.
 لەگەڵ شــکانی ئیرانییەکانیش، نائومێدییەکی گەورەی ترســناک لەو شــەڕە هەموو 
ســوپاکە دەگرێتەوە. دیاردەکان نیشــانە بەوە دەدەن، ئیران هێزی هەیە و پێداگری 
لە هێرشــەکان دەکات. دەیەوێ ســەرەتا بە خوێن و دوایی بە ئاگر شارەکانی رۆژان، 
هەفتە، مانگ، ســاڵی یەکەمی هێرش و پەلامارەکەی ســوپای عیراقی گیرابوون، بە 

هەر نرخێک بێت بگرنەوە. 
***

لەناو دەبابە شــکاوەکان، ک... دەربازی دەبێت. رۆژە رەشــەکە، شەوە رووناکەکان، 
ئاگرە گەورەکان، ترسە تۆقێنەرە سامناکەکە، شەڕە دۆڕاوەکە، سوپا بەزیوەکە باش 
و لەنزیکــەوە دەبینێــت. لەو درزە باریکە، لەو هەورازە ســەختە، نشــێوە هەڵدێرە. 
هەڵدێــرە ترســناکە، لەناو مەچەک و ئاگری تیمی کوشــتنی هەڵاتــووەکان دەربازی 

دەبێت:
ئەو خۆی دەکاتە مردوو، یان بریندارێکی شڕی نیوەمردوو! یان نەخۆشێکی سەخت. 
یــان شــوفێری ئەمبولانســێکی چــاوەڕوان. یان لەگەڵ شــوفێرێکی شــوفڵی کوردی 
رێگاوبانی هەولێر. یان رەنگە ئەوەیان لە هەموویان راستر بووە، ئەو زوو گوتبووی:
ئێمــە بەڕەچەڵــەک، لەوەتــی دار و بزمــار لــە هەولێر پەیــدا بووە، نەجــار بووین، 

نەجاریش دەمینێینەوە. من شــارەزای دار و بزمارم، پەنجەم مشار و نینۆکم بزمارە، 
بۆیــە بــۆ کوتان، دانان، ریزکــردن و تەواوکردنــی دارەمەیتەکان، دەبێتە وەســتا و 

نەجارە حەبیبەکە، بۆ دروســتکردنی تابوتە ترسناکەکان. 
ئــەو دەبەنــە بنکەی پشــتەوەی بەرەکە، دەیبەنە ناو مردووەکان، ســواری دەکەن و 
دەیبەنە ناو کەللەســەر، قاچ و ســکی هەڵزراو و ئێسقانی شکاو. تا لەناو مردووەکان 
و قەســابخانەکە. لە مەیدانی پشتەوەی نەخۆشــخانە سەربازییەکە، لەناو کۆنە زیل، 
کەرتــە دەبابــە و ئیڤا شــکاوەکان بزمارێژییان بۆ بکات. هەزارەها مەتر داری ســپی 

نوێی هاوردەکراوی ســویدی و نەرویژی بکەنە دارەمەیت. 
لەو ئارامبوونەوەیە، لەپاش بۆردومان و سووتانە گەورەکە، ئاسمان لە هەموو کەس 

شــاهیدی زۆرتری بۆ شەڕە سەختەکە دەدا، ئەو بانگ دەکەن:
کاکە، وەرە، تۆ واز لە دەبابەی ئاسن و پۆلا بهێنە. دەست لە لوولەی تۆپ و میلی 
تفەنــگ هەڵگــرە. پێویســتمان بە تۆیە، وەرە تابوتمان بۆ دروســت بکــە، بزمارمان 
لەجیاتــی باســک، پەنجــە و لاق بــۆ لەیەکتری بــدە، تەختە داری نوێی ســپی ئەو 
مەیدانە، ئەو حەوشەیە بکە بە دارەمەیت. وەرە کاکە نەجارەکە، جومگەکان شکاون، 
دەســتەکان پەڕیــون، پەنجەکان بــڕاون، تۆ حەبیبی نەجار وەرە، ئەو ئیشــەمان بۆ 

بکەن! 
_ بە ســەرچاو فەرمانتە گەورەم. )بە ئامیر لیواکەی کڵاوە ســوورەکەی لەتەنیشــت 
دارە بەرەونەقە کورتەکەی دەستی، لەسەر مێزەکەی بەرامبەری دانابوو دەڵێت. بەر 
لەوەی بڕواتە دەرەوە و سەڵامی عەسکەری بۆ بکات. سەیرێکی دوو پاکێتە رۆسمنە 

ســوورەکەی تەنیشت تەلەفۆنە سەربازییە پانە خاکییەکە دەکات. 
بیریش لەوە دەکاتەوە یەکێک بدۆزێتەوە لە حانوتی ئەفسەران چەند پاکێت رۆسمنی 
بــۆ بکڕێــت(. ئەو لە مردنی خۆی دەترســا، لە ژیانی ناو ســەرباز و دەبابەکان بێزار 
بــوو، ئینجــا بێت پیشــەی باپیر و باب و برا گەورەکــەی و ئامۆزاکانی، نەجارەکانی 
ناو قەیسەری بۆ دروستکردنی تابوت تەرخان بکات. قبووڵی نەکردووە، نەیویستووە 
ببێتە نەجاری دارەمەیت، دارەمەیتی تەرمەکان، ئەو تەرمانەی بە گەڕانەوەیان، ماڵ، 

خێزان، ژن و منداڵ، گەڕەک وێران و پەریشــان دەکەن. 
***

ئــەوان، نەجارەکانی کۆڵانەکانی قەیســەری هەولێر نزیکەی هەشــتا ســاڵە: لانک بۆ 
ژیان. شــەنە بۆ دانەوێڵە. داس بۆ دوورنە. پەنجەرە بۆ ژووان و کۆترەکانی پەیامی 
عیشــق دەبەن دروست دەکەن! ئێســتا ئەو بێت دەستی بکاتە مشار، بزمار، رەندە، 
چەکــوچ، فیتــە، بڕین و کوتان بۆ دروســتکردنی دارەمەیت! ئەوە ناکات، خیانەت لە 

پیشەی ناو قەیسەرییەکەیان ناکات.
 درۆ لەگــەڵ ســوێندیان لەگەڵ دار و بزمار ناکات! ئەو ئیشــە نــاکات و کارەکە پێ 
پەســند نابێت، ناچێتە عەقڵی. بە بیانووی ئەو کارە، یان بە فێڵێک ک...ی نەجار 
دەربازی دەبێت. لە دووکەڵەکە دووردەکەوێتەوە. لە مردن نزیک دەبێتەوە تا بژیت. 

لــە دڵبەرەکەی نزیک دەبێتەوە و بەرەو هەولێر دەڕوات! 
لــەو شــەڕە دەربازی دەبێت. دواییش لە شــەڕە گــەورە گەرمەکەی نێــوان عەقڵ و 
دڵی ســەردەکەوێت. بە قســەی عەقڵی دەکات، دووبارە بڕیاری دەرچوونی دەدات و 
دەڕوات. قەناعەتــی تــەواو بەوە دەهێنێت، دۆخەکە، شــەڕەکە، مەیدانەکە درۆیەکە، 

تەنیــا قازانجی ئەوی تێدا نییە، دەڕوات!
ک... بەیەک شــەو دەگاتەوە ماڵەوە. تاکســییەکە رادەگرێت، دەنگی تەقەی دەرگای 
تاکســییەکە، بزمارەکانــی ژێرەوەی پۆســتاڵەکەی، دەگاتە ژوورەکانــی ماڵەکەیان، 
دەگاتــە دڵ، چــاو وهەناســەی دایکە داماوەکــەی، باوکە نەخۆشــەکەی. لە دەرگای 
ماڵەوەیــان دەدات. بە دەســتێکی لەرزۆکی ترســاوی ماندوو، لــە دەرگایەک دەدات 
پۆلیســکییەکەی تێدا لــە گەراجەکە راگیراوە. دڵی دایکەکە، براکانی، خوشــکەکانی 

زۆریان بیستووە.
شــەوانە بەرەبەیانی، لەکاتی ناوەختا، لەســەر ســەفەری نــان و لەکاتی نوێژکردن، 
لەودەمانەی هەســتیان بۆ ســەماعەی تەلەفۆنەکە رادەگرت. لەبەردەم تەلەڤزیۆنەکە 
بزانن شەڕەکە لەکام بەرەیە، ئیرانییەکان هێرش دەکەن بۆ گرتنەوەی »خورمشهر«ی 
ئیرانییــەکان و »موحەمــەرە«ی عەرەبەکان.  لەودەمانە ئەو لە دەرگاکەیان دەدات، 

خۆیەتی نەک تەرمەکەی، نەک ســەربازێکی برادەری لاشەکەی هێنابێتەوە.
 خۆیەتی بەسەلامەتی و لەناو دەبابەیەکی سووتاو هاتووتە دەرەوە، لەناو کێلگەیەکی 
میــن، لەگەڵ هاتوهاواری ئەلاهو ئەکبەری ئیرانییەکان هاتووتەوە. هاتووتەوە هەموو 
کــەس، منداڵی کۆڵانەکەیــان، موختاری گەڕەکەکەیان و پۆلیســەکانی کۆڵانەکەیان، 
سەرۆک جاشەکەی ماڵیان لە دووەم کۆڵانی سەرووی مزگەوتەکەی حاجی حەیدەرە. 

ئەوانیش دەزانن، کوڕێک ژنی نەبێت، منداڵی نەبێت، خۆشــی ســەرکەش و بزێویش 
بێــت، دایکوباوکــی چاویان لە موچە و پارەی ئــەو نەبێت، هەموو دەزانن هاتووتەوە 
و ناگەڕێتەوە. پارەی هەیە، دەتوانێت تا هەزار دۆلارێکیش بە ناســین و کەســایەتی 

خۆیــان بە هەرزانی لە بانکی رافیدێن بکڕێت. 
شــارەزای سەرســنوورەکانە. ناســیاری لە ئۆردوگای »ژاراوە« و »بەستەســتێن« 

زۆرە. بەئاســانی دەگاتە کۆیە، لەوێش رانیە و بە برا گەورەکەی دەڵێت:
کاکە تۆ بگەڕێوە، لێرە چاوم ببەستنەوە دەچمە ناو ئیران. دەگەمە بارەگای هەموو 
حزبــەکان. هەمــوو کۆنە برادەرەکان دەدۆزمەوە، بەڕەڵام بکەن، دەگەمە ناو ئیران و 

لەوێش دەچمە دەرەوە.
***

پاش کاروانێکی درێژ، بەڵام سەلامەت. لە پاش یەکەم بارەگای پێشمەرگە، لە یەکەم 
گوند و ســابات و ئاوەدانی ئازادکراو، بە شــەش مانگ دەگاتە سوید. لەوێ ئەوەندە 
ماندوو بووبوو، ئەوەندە ئاســوودە بوو، پاش ئەوەی لێی دەپرســن، بۆچی هاتوویت، 

لە وەڵامدا دەڵێت:
_ من کوردم و هاتووم!

_ چیــت بەســەرهاتووە، گیرابوویــت؟ )کیژەکــەی لێکۆڵینــەوەی لەگــەڵ دەکات 
بەسەرسامییەوە پێی دەڵێت(.

_ مــن کــوردم بۆیە هەڵاتووم و هاتوومەتە ســوید! )مامۆســتا ک... بێ ئەوەی دە 
پەنجەی هەردوو دەستی لەسەر تەنیشتی مێزەکە بجولێنێتەوە، سەرکەشانە دەڵێت(.
_ لە زیندان هەڵاتوویت؟ )کیژەکە، بێ ئەوەی سەیری وەرگێڕەکەش بکات. پیاوەکەی 
ماوەیــەک بــوو، لە قاملشــۆ ژنی هێنابــوو، بێجگە لەکاری وەرگێــڕی ماوەماوەش لە 

بەشێکی خزمەتگوزاری بەساڵاچووان کاری دەکرد. 
پێنج ساڵ بوو هاتبووە سوید، ئەگەرچی بەشی کوردی زانکۆی بەغدای تەواوکردبوو، 
بەڵام زمانە ئینگلیزییەکەشــی باش بوو. بۆیە زوو زمانەکە بۆ وەرگێران فێر دەبێت. 
خۆشــی شــەرمن نەبوو، قســە و گفتی لەگەڵ هەموو خەڵک گەرم بوو، ئەوانە زووتر 

زمان فێر دەبن و قسە دەکەن(.

_ من کوردم و هاتوومەتە ســوید! )پێداگریی لەســەر ئەو وەڵامە دەکات(.
_ ســەر بەکام رێکخســتنی نهێنی ناو شــارەکان بوویت، یان پێشــمەرگە بوویت، لە 
زیندان هەڵاتوویت؟ )کیژەکە دەیەوێ کاتی زۆرتری بداتێ، وەک ئەوانی تر، چیرۆک 

و بەسەرهاتی زۆر بگێڕاێتەوە(.
_ من کوردم و هاتوومەتە ســوید!

_ چیت لە سوید دەوێت؟ )پاش ئەوەی دڵنیا دەبێت، کوڕەکە هیچ قسەیەکی تری 
نییە(.

_ من کوردم دەمەوێ لە وڵاتی ســوید، وەک بەفرەکەی ســپی و خاوێن بژیم.
پاش چاوەڕوانی شــەش رۆژ، ک...ی وەســتا نیعمەتی نەجار ئیقامەی ئینســانی لە 
ســوید وەردەگرێت. پاش شــەش مانگیش دەکەوێتە ســەرکار، لەگەڵ بیرکردنەوە لە 
خزموکەســەکانی خەریکــی ژیان دەبێت، بەڵام هیوای بەو کیژەی وەک پشــیلە بۆی 
دەخشــی نامینێــت. چونکــە هێشــتا لە هەولێر بــوو، دەزانێت کیژەکەیــان لە بەغدا 

بەشووداوە. دایکی پێی دەڵێت:
_ کوڕم خەم مەخۆ، کیژی ئەحمەد چەڵەبیت بۆت دەهێنم. )ژنەکە لەســەر دووگرد 

بوو، کە ئەو قسەیە دەکات(. 
بەڵام پاش سی و پێنج ساڵ لە سوید. لە رۆژێکی سارد، بەفری لە پێکە سپییەکەی 

دەکرد. جاجیکە بەســیرەکەی تێکدەدا، کە میوانەکەی پێی دەڵێت:
_ ک...، دەزانــی کیژەکــەی جیرانمــان، ئــەوەی تۆ وەک پشــیلە ســەردەکەوتیتە 

ژوورەکەی سەرەوەیان، هاتووتە سوید!
_ چۆن دەزانی! )بەنەرمی، بێ ئەوەی هیچ نیشانەیەک لە دەموچاوی دەربکەوێت(.
_ لە ترســی داعــش بەغدا جێدەهێڵــن. )ژنەکە مێردەکەی نەمابــوو، بەڵام منداڵی 
هەبــوو. ئەویــش نەیدەزانــی بــۆ مێردی نەمابــوو. لە شــەڕەکان، لەگەڵ کوشــتنی 

مەســیحییەکانی ناو بەغدا، رەنگە بەنەخۆشی مردبێت(. 
_ ئــەو هەواڵــە گرینگ نییە. زۆر کۆنە، تەواو، بەســەرچوو! )چاوەکانی بە پێڵووە 
تەنکەکــەی داخســت، بەڵام! کــە پێڵووەکانی هەڵســانەوە، چاوەکانــی هیچ تەڕایی 
فرمێسکیان پێوە نەبوو، وشک و گەش دەبریسکانەوە. نەیپرسی ژنەکە لەگەڵ دایکی 

هاتووتەوە هەولێر! یان بەتەنیایە(.
***

هەولێر ـ قەرەچوغ
بەشى نۆیەم            دڕک و گوڵ

لە رۆژی کۆچڕەوەکە، »مانگ«، کیژەکەی بەیەک سک لەگەڵ خوشکەکەی لە بەغدا 
لەدایکبووە. لە تەمەنی یەک ســاڵی هەردوو خوشــک »مانگ« و »رۆژ« بەڕێکەوت، 

لەنــاکاو و نازانن بۆ! لەیەکتری دادەبڕێن. بەڵام! 
دیارە رۆژێکی تەنگانە و بلەز و هەڵاتن بووە. لە بەرەبەیانی رۆژی کۆچڕەوەکە. لەناو 
بەردەڵان، دڕک و داڵ و ئاپووڕەکەی هەموومان بینیمان، بەســەرمان هات »مانگ« 
هەولێر جێدەهێڵێت، بۆ ئاودیوبوونی ســنوورەکە. ئەو، بەپێخواســی، دەســت لەناو 
دەســتی پلکی دەگاتە ســەر ســنوور. بۆ ئەو، بەتایبەتی بۆ ئەو، رۆژێک بوو حەڤدە 
ســاڵ بوو چاوەڕوانی ئاودیوبوونی دەکرد. زۆر چاوەڕوان بەتەنیا، شــەوێک ســمێڵی 

باوکی بیفرێنێت و »مانگ« بباتەوە کن »رۆژ«ی خوشــکی! 
هەر چەند گەورە دەبوو، زۆرتر چاوەڕوانی نامەیەک، تەتەرێکی دەکرد. شــەوێکیان، 
نیوەڕۆیەکی گەرم بە نامەیەکی باوکیان، بە دڵۆپە فرمێسکی دایکی، بەرەنگی موروو 

و نازی خوشــکەکانی داوا بکە: بەپەڵە خۆتان کۆبکەنەوە، وەرن و دەڕۆین.
بەڵام، وا ئیمڕۆ بەو کارەساتە، لەگەڵ ئەو رۆژە حەشرە، تۆفان و کۆچە دەپەڕێتەوە. 
ئەوجــارە پــاش ئەوە دەرفەتی هاتنی باوک نەبوو، وا ئــەو دەلیڤەی بۆ هەڵکەوتووە 

و ئاودیو دەبێت.
لــەوێ. ئــەوان لەودیو، بــەڵام نەیدەزانی ئەودیو کێندەرێیە، چەنــد دوورە، نێوانەکە 
دەشــتاییە، یان هەزار کێو و شــاخ دەبڕیت، نازانیت! کەس نەبــوو بۆی بگێڕێتەوە، 

کەســی نەبــوو ئاودیــوی بکات! لەوێ ســێ خوشــکەکەی تری و دایــک و باوکی بۆ 
یەکەمجــار دەدۆزێتــەوە. دەگاتــە باوەشــی دایکی، دەیەوێ زۆرتر ســەیری ســمێڵە 
گەورەکــەی باوکــی بکات، بــەڵام باوکی، پاش پێنــج مانگ دەبینێــت. برادەرەکانی 

باوکی، میوانەکانی، ناســیارەکانی زۆر دەهاتنەوە و دەمانەوە. 
بــە دوودڵــی و ســاردیش هەندێکیــان دەگەڕانــەوە. بەڵام ئــەو کاتی نەبــوو، داوای 
پشوودانی نەدەکرد، نەهاتەوە و کیژەکەی ونی کردبوو، ماچێکی بکات و بگەڕێتەوە، 
بــواری نەبوو ســەردانی بکات. بــەڵام زوو دەزانێت، بۆ ئەو ئاســان بــوو هەواڵێکی 
بزانێت، ئەگەر مەبەســتی بوایە، ناویان پێدەگوت، ئەگەر ناوی ئاکارێکی ویستبوایە. 
کیژەکــە دەیەوێ بزانێت باوکی، ئەوەی نەیبنیبوو، بەڵام دەیناســی. قســەی لەگەڵ 
نەکردبوو، بەڵام قســەکانی زۆر بیستبوو. وەک باوکی منداڵەکانی تری کۆڵانەکەیان، 
پۆلەکــەی. ئــەو کیژەی نەرم و نیــان مورووی زۆری لەناو مســتی دەکرد، گوێی لێ 

دەبوو:
_ باوکی نییە، گوناحە!

_ باوکم هەیە، بەڵام ون بووە. )بەڵام پلکی فێری کردبوو، نەڵێت وێنەیەکی ئەومان 
لەنــاو جانتاکە، لەنــاو جلەکان، لەناو قەدی دەفتەرێک، لەناو: دوو دڵ، چوار چاو و 

هەڵگرتووە(. هەناسەکەمان 
_ پیاو چۆن ون دەبێت.

_ منیش ئەو پرسیارە دەکەم. )دەستە خوشکەکانی، دوو سێ مامۆستا نەیاندەزانی، 
بەڵام دوو ســێ مامۆســتای تر، بەڕێوەبەرەکەیان، _پیاوەکەی بەردەوام چاکێتێکی 
هێڵداری مەخمەڵی قاوەیی ئۆرزدی لەبەربوو. ئەوەندەی بە چاکێتەکەی دەناسرایەوە. 
بە ناو و دارە درێژەکەی دەستی و قەڵەمە شیڤەرە ئینگلیزییەکەی نەدەناسرایەوە_ 
دەیانزانــی باوکــی ون نەبووە، لە زۆر کەســی تر، پیاوی ســەرگەردانی تر دیارترە! 

نزیکترە، ناوی زۆرترە(.
لــە وێنەکەی ســاڵانە، بەدزی پلکــی لەماڵەوە، بە بۆنــەی رۆژی لەدایکبوونی باوکی 
دەریدەهێنــا. ســەیریان دەکــرد. ســاڵانە یەکجار بۆیــان هەبوو، وێنەکــە دەربهێنن. 
لەوەتــی فامــی کــردووە، وایدەزانی ســاڵی ئایندە، پاش دوازدە مانــگ، دوو وەرزی 
خوێندن، زســتانێکی ماندووی تامەزرۆی گوڵزار بکات. بەهاری ســەیران و ســێبەری 
چناران، گەڵارێزان پەلاماری بدات. ســاڵێک تــەواو بێت. بەو هەموو رەنگ، پەلامار، 

هاتــن، کشــانەوە، زەردبوون و چاوی ئەســتێرەکان بوارێک نــادەن، دوو دەمەتەقێ 
باوکی ببیســتێت. ساڵی ئایندە، بەدڵنیاییەوە لەجیاتی وێنەکە، خۆی: 

بە سمێڵە گەورەکەی. بە سێبەرە ئارامەکەی. دەستە بە قەڵەمە بە بڕشتەکەی، دڵی 
گــەورە و بەنــاز و بەبەزەییەکی دەریایی قووڵەوە بێتەوە. ئەو هیوایە، هیوای دیتنی 
باوکی چەندان ساڵی خایاند. بەڵام! بەردەوام لە وێنەکەی نزیک بوو. ئەو بەو وێنەیە 
سۆزی بۆ دەجولا، بەو وێنەیە ئاشنای باوکی ببوو، حەڤدە ساڵ بە وێنەیەک، باوکی 

هەبوو، ســمێڵێکی گەورە، دەنگێکی نەرم، بەڵام دوور زۆر دوور!
***

هەمــوو کچەکانی بەیەکەوە لە قوتابخانەی شــیلانی نزیک تەنکییەکە، پشــت دیوارە 
نەوییەکەی لاوان. کە بەردەبوون، نیوەڕۆیان، یان عەســرەکان: 

وەک رەوە رەشــۆڵە، جانتــا بەپشــت هەڵدەفڕن. بــە راکردن شــەقامە بەرینەکەیان 
دەبــڕن. چونکــە زۆریــان ماڵەکانیان لەوبەری شــەقامەکە بوو. خانــووە گەورەکانی 
گەڕەکەکەی پشــت قوتابخانەکە، منداڵەکانیان دەنــاردە قوتابخانەیەکی گەورەی ناو 

گەڕەکی برایەتی. 
ئــەوان دەچوونــە قوتابخانەیەکــی ناو خانــووە گەورەکانــی ئەفســەران. نەدەهاتنە 
قوتابخانــە نەوییە کۆنە یەک نهۆمەکە، لەبەرزایی دیوار زەردەکەی پەنجەرە بچووکی 
گیــراو بــە شووشــە و تێڵبەنــدی هەبوو. بەڵام لەبــەر بەرزی و تۆزوخۆڵی شــەقامە 
ســەرەکییەکە نەدەکرانــەوە، یــان ژەنگاویــش ببــوون و کردنەوەیان ئاســان نەبوو. 
قوتابخانەکــە حەوشــەیەکی بچووکی لەناوەوە، بۆ ریزبوونــی بەیانی، جاروباریش بۆ 

غــاردان و تێکەڵبوون چیمەنتۆرێژکراوی هەبوو. 
ئــەوان، بەســەر شــەقامە بەرینەکــەی شێســتمەتری پەرتدەبــوون. دەپەڕینــەوە و 
چاویشیان لە ئۆتۆمبێلەکانی ستۆپیان باشیش نەبوو، لاداکان، ریمە درێژەکان، فیات 
و پۆلیســکی و پۆلۆنی و مۆســکۆڤیچ و پیکەبە کۆنەکان. بەڵام هێشــتا پاســەکانی 
گشتی، نەدەهاتنە ئەو ناوچەیە. منداڵەکان، کیژەکان کەزییان دەبووە باڵ و دەفڕین، 

بەپەڵەبوون بگەنەوە ماڵ!
_ دەســتت بێنە »مانگ«، وەرە با غاردەین! )دەســتێک باریک و پەنجەکانی وەک 

دەنووکی کەو(.

_  بۆ رابکەین!؟ )بەڵام دەستی دەگرێت، ئەویش رادەکات! توند دەستی دەگرێت، 
زۆریش پەرۆش نییە رابکات(.

پــۆل پــۆل لەناو کۆڵانــە چڵکاوەکانی ســێتاقان. بە ســەر جۆگــەکان بازیان دەدا، 
دەستیان لە دیوارە بلۆکە دڕەکان دەخشاند. یەکێکیان، کورتە قەڵەمێکی داری نووک 
شکاویان لێ دەکەوێت. لاستیکی رەشکردنەوەی کونکونکراویان لێ بەردەبێتەوە. دە 
فلوسەکەیان لە حانوتەکە سەرفیان نەکردبوو، تەپەی دەهات، لەناو چڵکاو، خۆڵ و 

بنبەردەکان غلۆردەبێتەوە و بۆی نەدەگەڕانەوە. 
ئاوەزێنەی پێڵاوی یەکێکیان دەپسا و شل دەبووەوە و دەکرایەوە، بە خشەخشە هەر 
غاریان دەدا و نەدەگەڕانەوە، نەدەچەمانەوە و دەستیان لەناو چڵکاوەکە وەرنەدەدا، 
بە پەنجە لەناو خۆڵەکە نەدەگەڕان. بەردیان هەڵنەدەدایەوە، نەیاندەپرســی، چونکە 
نەیاندەویســت لــە گەیشــتنەوەیان بە ماڵەوە دوابکــەن. بەڵام ئەو، پەڵــەی نەبوو، 
پەرۆشی گەیشتنەوەی ماڵەوەی نەبوو. نەیدەزانی بۆ دایک و باوک و سێ خوشکەکەی 
نەگەڕانــەوە، بــۆ بردنی ئەو نەهاتن، ئەوەندە دواکەوتــن، نەهاتن، نەهاتن... پەڵەی 
نەبوو، وەک ئەو دوو کیژە مەکربازەی، دەمیان بە سۆندەی ئاوی دەستی ژنێک، بۆ 

ئاوخواردن و دەست تەڕکردن وەدەنا. 
لەگــەڵ بانگــی مزگەوتەکەی ســەید غەریــب، دەزانن نیوەڕۆیە، یان عەســرە، پێیان 
هەڵدەگــرت و یەکتریــان بــۆ ماڵەوە رادەکێشــا. لــە قۆناخی ناوەنــدی، دواییش لە 

ئامادەییەکەش، لێی دەپرسن:
_ تۆ باوکت ماوە!؟ »مانگ«، باوکت ماوە! )دەستی بەنەرمی لەسەر شانی داناوە، 

بەشەرمەوە لێی دەپرسێت(.
_ بەڵێ باوکم ماوە، پیاوێکی ســمێڵ گەورەیە. دەڵێن نووســەرێکی گەورەیە، بەڵام 
من ســمێڵە گەورەکەی، نووســینە زۆرەکانی ئەوم، هێشــتا نەدیوە، نەدیوە! دەڵێن 
ئەو بەردەوام دەنووســێت، یەک وشــەی نەنووسیوە بڕوای پێ نەبێت. دەڵێن، زۆرتر 
لەســەر راســتی و مرۆڤ دەنووســێت. دەیــەوێ ئــەو دووە بەیەکتری زۆرتر ئاشــنا 
بکات! )دەیزانی کیژەکە ناپرســێت کە باوکت ماوە و ســمێڵی گەورەیە، دەنووسێت. 
ئەدی لەکوێ دەژیت، بۆ کێ دەنووســێت، چونکە لەو ســاڵانە، لەو جڤاتە، ونبوون و 

دوورکەوتنەوەی باوکەکان زۆر بوو(.
بــە منداڵەکانــی دەگوت، باوکــم دوورە، بەڵام ســمێڵی گەورەیە. کیژێــک بەردەوام 

لەماڵەوە دوو لوقمی بەئاردی لەناو گیرفانی ســەدرییە رەشەکەی دەنا، یەکێکیان بۆ 
خۆی، ئەوی تریشــی بۆ مانگ دادەنا، پێی دەگوت:

_ مادام بابت سمێڵی ئەوەندە گەورەیە، بۆ بەو سمێڵە گەورانە نافڕێت و ناگەڕێتەوە 
و تۆش ببات! )لەگەڵ قســەکان، ئاردە نەرمە لووســەکەی سەر لوقمەکەی لە دەمی 

دەردەپەڕی(.
_ ئــەو دەتوانێت مــن ببات، بەڵام پلکم بەتەنیا دەمینێتەوە. ئەو گەورەیە، قەڵەوە، 
کراس و کەوی فشە، دوو خەناوکەی مێخەکی لە ملە، ناتوانێت هەردووکمان هەڵگرێت. 
زۆرتــر لەو دەترســێت! )ئەویش یەکەم گەزەی لــە لوقمەکە دەدات، بەڵام ئاردەکەی 
لــەدەم دەرنەدەپــەڕی، نەرم نــەرم گەزەی بچووک لە لوقمە شــروبییەکە دەدات، بە 

کیژەکەی دەگوت( ئیمڕۆ پێش ئەوەی لە باوەشــی پلکم بخەوم پێی دەڵێم: 
بۆ!؟ داوا ناکەیت، یەکێک راناسپێریت بێنە دوام، باوکیشم بە سمێڵە گەورەکەی من 

دەباتە کن دایکم و ســێ خوشکەکەم!
_ بــۆ لە من بێزار بوویت؟! )پلکی پێی دەڵێت(.

_ نا پلە، ئەدی هەر ناڵێم من کیژی تۆم! )هەردوو چاوەکانی دەبریسکانەوە، بەڵام 
زوو تروسکاییەکە کز دەبن(.

ئەویش زوو وەڵامی دەداتەوە پێیدەڵێیت: 
تۆ کیژی پیاوێکی ســمێڵی بەقەد دارتووێک گەورەیە. کاکەم ســمێڵەکەی نیشــانەی 

بەرهەم و خەونی جوانە!
_ ئــەی ئەگــەر کیژی ئەوانم، بۆ ئــەوان نامبەنەوە، تۆش کیژێکی وەک من بۆ خۆت 

پەیدا ناکەیت؟ )ئاخاوتنی ســەردەمی منداڵی(.
***

ئــەوان لە ماڵەوەیان، لە ژوورەکەیان، لەناو یەکێک لە جانتاکان، لە پەنا مۆمدانێکی 
وەنەوشــەیی، لــە نێــوان قــەد و لاپەڕەکانــی کتێبێــک، بــەر گۆشــەی ئاوێنەیەک، 
جامخانەیــەک، لەنــاو دەســت و دیــدی ژن و کیژەکــە: دوو وێنەی ئەویــان هەبوو، 

یەکێکیان لە بەغدا لە ســتۆدیۆیەکی شەقامی رەشید گیرابوو. 
ئەگەرچــی وێنەیەکــی هونەری و دەستکاریشــی کرابوو، بەڵام ئــەو هەرگیز قبووڵی 
نەدەکــرد، لــە ســەرووی وتارەکانــی وێنەی کارەبایی ســەر و پرچ و ســمێڵە رەش 

گەورەکــەی دابنێــت. بەڵام وێنەکــە بڵاوکرابووە، دانە ئەســلییەکەی ئــەوەی مۆری 
ستۆدیۆکەی لەسەر مابوو، لەوێ بوو. 

کیژەکە و پووری بەو وێنەیە. بەو سمێڵە رەشە گەورەیە بە پیاوێک، بەسترابوونەوە. 
بە خێزانێک بەســترابوونەوە، ســێ کیژی تر، بە ئاوەدانییەک و میوانداری بەردەوام 
گــەرم و روونــاک بەســترابوونەوە. لەوێ دوور، هەناســەیان هەڵدەکێشــا، ناوی ئەو 
کیژەیــان دەگوتەوە، شــادمان دەبــوون، نەورۆزیان دەکرد، ســۆبا گەورەکە گەرمی 

دەکردنەوە. 
شارەکانی ورمێ و تەوریز و میواندارییە گەرمەکان، سەردانە زۆرەکان، شانازییەکانی 
گەورەیی و دڵســۆزی و خەمخۆری و پاکنووســییەکانی باوکی، بە خەمی دووری ئەو 

کیژەیان سارد دەبووەوە.
***

وێنەی دووەمیشی لە ئیرانەوە هاتبوو. وێنەکە پاش دوازدە ساڵ لە وێنەی یەکەمیان 
گیرابوو. ئەوەی یەکەمیان لە بەغدا و دووەمیش لە تاران. ئەوەیان، وێنەی دووەمیان، 
تێدا جیاوازی تەمەن و هەوار و ماندووبوون لە چاوەکانی دیار بوو. بەڵام پەشــیمان 
نەبــوو، نیگەران دەبوو، دۆخە سیاســییەکە، پێشــمەرگایەتییەکە، رۆژەڤی ناوچەکە  
زۆر تووڕەی دەکرد. لە چەندان پێشــهات و رووداوەکان شــەرمەزارییش دەبوو. بەڵام 
لــە بەڵێنی بەردەوامی و خەباتەکەی ســارد و خــاو نەدەبووەوە. ئەو وێنەیە، وێنەی 

دووەم: 
وێنەکە، یان ناو، هەواڵ و پرسینەکە: کوڕێک، لەگەڵ سێ منداڵ و ژنە مەشهەدییەکەی، 
دوو مافوور، چەند شەرشەف، گوڵدان، جلی رەنگاورەنگی کارخانەی ئیرانی هێنابووی. 
هاتبووەوە عیراق و تەسلیم ببووەوە. خۆشی نەدەیزانی بۆچی هاتووتەوە، هاتووتەوە 
ســەر چی؟! دایکی، ژنە نەخۆشــەکە، لەگەڵ کوڕێکی و بووکەکەیان، لە ســەربانی 
خزمێکیان، لە کۆڵانێکی قیرتاونەکراوی دوورەشار، لە گەڕەکی مەنتکاوە، ژوورێک و 

مەتبەخێکیان بەکرێ گرتبوو. 
ئەویش بە بۆن و بەرام و ژنێکی شــیعەی مەشــهەدی قەڵەو و سێ منداڵ هاتبووەوە 
ســەریان. هاتبووەوە و نەیدەزانی دابنیشــێت. سەیری خزم و کەس و براکانی بکات! 
یان بپرژێتە ســەر کێشــە و گرفتەکانی رووبەڕووی دەبوونەوە. خۆی نفووسی نەبوو، 

جنســیەی عیراقــی نەبــوو، دەفتەر خدمــەی نەبوو، بەڵام وەک کوڕێکــی بێ ژن، لە 
مەنتیقەی یەکەمی نفووســی هەولێر نــاوی هەبوو. لەناو لاپەڕەی باوکە مردووەکەی، 
کە هێشــتا کەســیان ئیشــیان بە وەفاتنامەکەی نەبوو، دەبوایە ئەو دەریبهێنێت. کە 

نەیدەزانــی لەکــێ دەتوانێت ئەوانە تەواو بکات! ناوی خۆی، وەک منداڵ هەبوو. 
کام دائیرە! کەس لەوێ دەناسێت، یان بەس موختاری گەڕەکەکەیان باش دەیناسێت؟! 
بەڵام ئەو پارەی پێ بوو. زوو دوو مافوورەکە دەفرۆشــێتەوە. ســەماوەری بۆ چییە، 
وەک ئیــران نییــە بەردەوام چای زەرد بخۆنەوە. ئەویش دەفرۆشــێت. ئەوەندە لەناو 
شــارە گەورەکانی ئیران کاســبی کردبوو، ئەوەندە دەردەســەری و کەساسی دیبوو. 
پیاوێکی رەقەڵەی باریکی رەشتاڵەی چیڕی لێ دەرچووبوو، بۆیە بە هەموو کونێک، 

لە هەموو گۆشــەیەک جێگای دەبووەوە و خۆی دەرباز دەکرد!
بۆیە  کە دەگەڕێنەوە، کە ســەردانی دائیری ئەمن و ئیســتخبارات دەکات. بەو چەند 
وشە و رستە عەرەبییەی، سەردەمی بەندینخانەی ئەبو غەریب فێری ببوو، تێدەگات: 
نەگەڕاوەتەوە بەهەشت، رۆژانە و ئایندەی بە هیچ شێوەیەک رەوشن نییە. ئینجا لەو 

کەساس و داماوییە، دەیکەنە سەرباز. 
دەچێتە تەجنید و دەبێ زۆر شــانازیش بێت، زۆریش سوپاســگوزاری حکومەت بێت، 
لێبووردنی بۆ دەرکردووە و بووە بە سەرباز. پاش چل رۆژ مەشق و راهێنان دەچێتە 
بەرەیەکی دژواری خوێناوی. ژنە مەشهەدییەکەی، بێجگە لەوەی بۆ حوسین دەگریا، 
بــۆ خۆی و ئایندەی ســێ منداڵەکــەی و مێردە داماوەکەی، نــەرم نەرم و بەردەوام 

دەگریا! 
بــەر لــەوەی بچێتە تەجنید، ژنەکە دەدۆزێتەوە، ماڵی خوشــکی نووســەرە ســمێڵە 
گەورەکــەی چەنــد دینارێک و وێنەیەکی بۆ خوشــکەکەی ناردبــوو. بەس بۆ ئەوەی 
کیژەکە بزانێت باوکی هەیە، ســمێڵی گەورەیە، لە شــوێنێکی دوور، لەودیو ســنوور 

باڵی دەکاتەوە و بەژنی درێژ دەکات و دەســتی رادەکێشێت. 
کوڕەکــە بەڵێنــی ئەوەی دابوو، دەبوایە زوو ژن و کیژەکە بدۆزێتەوە و دیارییەکەیان 
بداتــێ. راکەراکــەی بوو، بۆ ئــەوەی ببێتەوە عیراقی. ببێتە ســەرباز، ناوی هەبێت، 
نــاوی بنووســرێت، وێنەی بە پســولەیەکی وڵاتەکەوە وەبێت. ئــەوە ئەوانەی هەموو 

دەســتکەوت، بەڵام چ لە ژنە مەشهەدییەکەی بکات. 
چــۆن نفــووس بۆ منداڵەکانی دەربهێنێت. ئەوەیان لە عەســکەرییەکە ســەختر بوو، 

بەئازارتــر بوو. ژنەکــەش، لەگەڵ هەموو خەمەکان کەس تێینەدەگەیشــت، زمانێکی 
هەبوو، تەنیا مێردەکەی تێیدەگەیشت! 

***

کوڕەکــەی نامەکــە و ژنە مەشــهدییەکەی هێنابووەوە، هاتوتەوە و خەونی ســەرابی 
هەبوو. بەڵام! دیارە دەبێ جارێکی تریش سنوورەکە، بەدزی و بەترسناکی ببڕێتەوە. 
ئــەوە دووەم جــارە تەســلیم دەبێتەوە، بەئاســانی وەردەگیرێتەوە، بــەڵام ناتوانێت 
بژیت. پاش نســکۆکە، لەبەر ئەوەی لەگەڵ هەموو خزموکەس و جیران و هاوپۆل و 
هاوتەمەنی خۆی بووە، ئەو جارەیان ئاســایی بوو. دیارە پاش شــکانەکە، بەتووڕەی 

هاتووتــەوە، بۆیە زۆرتر دەمینێتەوە و دەحەوێتەوە.
 بــەڵام چەنــد مانگێک پــاش نســکۆ، دووبارە چوونــە دەرەوە لە کەللــەی دەدات. 
شەوێکیان دەڕوات و چاو لە ئەستێرەکان دەبڕێت، هەنگاوەکانی ورد و بلەز دەکەوێتە 
بــەر ســێرەی تفەنگ و هــاواری عەجەمان، دەگەڕێتــەوە. لەگەڵ گزنــگ، دەکەوێتە 
بەردەم سەنگەریەکی سوپای عیراقی و دەگیرێت و بەڵگەی پێ دەبێت، بەنیاز بووە 
ئاودیو بێت. دەزانن پەیوەندی هەبووە، ئاســان بوو حوکمی بدەن، دەگیرێت، بەڵام 
زۆر نامینێتــەوە، بــەر لێبووردن دەکەوێت و بەردەبێت. دووبــارە دەیەوێ بڕواتەوە، 

ئەمجارە دەڕوات و ناگیرێت.
 دەگاتە ناو ئیران، زۆر دەمینێتەوە، دەبێتە باوکی چەند منداڵێک، فارسی و ئازەری 
و هەمــوو زمانەکانــی عەجەمی فێردەبێت، کاســبی دەکات: بەڵام خۆشــی نازانێت، 
بۆ لە شــارێکی دوورە ســنوور، لەناو گەرمەی کاســبی و دووکەڵــی کارگەیەک. ژنە 
مشهەدییەکەی و سێ منداڵەکەی دێنێتە سەر سنوور و بڕیار دەدات تەسلیم ببێتەوە. 
لەکاتــی ئــەو بڕیارە، وێنەیەکی ئەو پیاوەی ســمێڵ و قەڵەمی شــیرین و پیرۆز بوو، 

لەگەڵ چەند دینارێک و بۆ خوشــکی و کیژەکەی دەهێنێتەوە. 
پیاوە لاوازە رەشتاڵەکەی دووجار فیراری کردبوو، دووجاریش تەسلیم دەبێتەوە، نامە 
و پارەکــە بەئەمانــەت دەباتە ناو کۆڵانێکی چڵپاوی جەنجاڵ، لەوێ خانووە قووڕەکە 
دەدۆزێتــەوە، بــێ ئــەوەی چایەک بخواتــەوە، بێ ئــەوەی زۆر بمینێتــەوە، ئازایانە 
نامەکــە دەداتــە ژنەکە. بە وشــەیەکی نهێنی، بــە رازێکی کۆن، بە راســپاردەیەکی 
پتەو دەیدۆزێتەوە. بێ ئەوەی باش ســەیری کۆڵانەکە، بەردەرگاکە، بەرامبەرەکەیان 

ئەوەی هەیوانەکەی ســەد کۆتری هەمەجۆری لەسەربوو، دەگەڕێتەوە.
پیاوەکەی ژنێکی مەشــهدی هێنابوو و هاتبووە، زۆر نامینێتەوە، جلە سەربازییەکانی 
بــەری ناشــوات، پۆســتاڵەکەی کــۆن نابێــت، دەکــرێ بڵێن هێشــتا بــۆ پێیەکانی 
نەکرابوونــەوە. دوو ســێ جــار ئیجازە وەرناگرێــت و چاوەڕوانیش نــاکات، معاملەی 
نفووس و قەید و جنسیەی عیراقییەکەی لە بەغدا بۆ بێتەوە. دیسان ئاودیودەبێتەوە 

و دەچێتە ئیران. 
بەڵام کە دەگەڕێتەوە، پیاوەکەی ســمێڵی وەک گوڵەبادام نەرم و شــیرین بوو، لەوێ 

نەبــوو، گوتیان چەند مانگێکە لە دەرەوەیە، نەیبینی پێی بڵێت:
چۆمە کن خوشــکەکەت، کیژەکەتم بینی! ئەو دەخوێنێت، چاوی وەک تۆ چاوەکانی 

تــۆ خورماییە. وەک تۆ مەند و ئارامە!
***

کیژەکە، بە ئاودیوبوونی لە سنوورەکە، دڕکێک، لە قاچی دەچەقێت. سەرەتا هەست 
بە ژانەکە، بە برینە باریکە دەرزییەکە ناکات. تەنگاوە و  دەڕوات و هەر ئەو دڕکە، 
لــەو ئاودیووبوونــە زامداری دەکات. دڵ، چاو، هەســت و زەوقە هونەرییەکەی، پاش 

راپەڕین چەند مانگێک دەگەڕێتەوە باوەشــی دایکی. 
چەند جارێک ســەیری ســمێڵە گەورەکەی باوکی و خانەدانی و میواندۆســتی دایکی، 
زمانە فارســی و ســێوەکانی باخەکانی نێوان شنۆ، نەلیوان، قاسملۆ و ورمێ دەکات. 
لەنــاو گوندەکان، لەناو باخەکانی ســێو و گێــلاس دەڕوات. بیر لە رەنگ و تابلۆیەک 
دەکاتەوە. بەڵام ژانی پێی، پەرۆشی بۆ سمێڵی باوکی، ناز و شەیدایی خوشکەکانی، 

هەستە هونەرییەکەی کاڵ دەبێتەوە.
ئــەو نازانێــت بۆ هەموو هەولێــر، هەمــوو باڵەکایەتی، بناری ســەفین و گوندەکانی 
خۆشــناوەتی ئاودیــو بوون. بێجگە لــە مردنی چەند منداڵێک، بە رەشــانەوە. چەند 
پیرێک، بە نەخۆشی تەمەن. چەند تفەنگێک، بە موشەکی فڕۆکە. چەند چاوێک، بە 

تیری دوا نیگای هەڵاتن و هەموو گەیشــتن.
 وەک وردە و دەرزیلــە دەمــار، خەڵکــەک لەناو وڵاتی ئیــران، گوندەکانی موکریان، 
مزگەوتی شــارۆچکەکان، کەمپەکان و دواییش دەگەنە تاران و شــارە دوورەکانیش، 

لەوێش هەندێکیان دەگەنە هەندەران.

ئــەو دڕکــەی لە قاچی ئــەو دەچەقێت، هەتا دەمرێت ژان دەکات. تەشــەنە دەکات. 
دەبێتە نەخۆشــییەکی کوشــندە. دڕک و زامەکە دەبێتە نەخۆشــییەک و دەیکوژێت، 
یان دڕکەکە ســنووربەزاندن و کارەســاتەکە بوو. کیژەکە ناگاتە ناو ئەو بەهەشــتە، 

باوەشــی دایکی و ســمێڵە گەورەکە و قەڵەمە بوێر و خاکییەکەی باوکی.
***

رەنگ و هونەری »مانگ«، لەگەڵ چەشەی شیعری »رۆژ«ی خوشکی دووبارە جووت 
دەبنەوە. جمک بوون و لە هەســتی ناســک و چاوی جوانی جمک دەبنەوە، مانگ کە 
ئاوێتــەی رەنگ و هێڵکاری دەبێت، وادەزانێت، جریوەی شــیعرەکانی خوشــکیەتی. 
ئەویش کە ســەیری مەلەوانی رەنگەکان، کەســک لەناو باوەشــی ئاسمانێکی رەنگی 
شــین. قــەدی چنارێکــی خۆڵەمێشــی لەگەڵ گوڵی کراس و نەخشــی ســوخمەیەک 

دەردەکەون. 
وادەزانێت دێرە شــیعرییەکانی ئەوە، بۆ پشــوودان و کێش و هەڵپەڕینی وشــەکان، 
هاتوونەتە ســەر ئەو تابلۆیە. کە مانگ هەســت بە ژانی قاچی دەکات، رۆژ ســەیری 

قاجێکی خۆی دەکات، لێی دەپرسێت:
_ مانگ، هەســت دەکەیت، دڵت توندە و چەشەی خواردنت کەمە!؟

_ بەڵێ، چۆن دەزانی؟
_ هەست دەکەیت، زۆرتر گوێ لە موزیک بگریت، ئەوەش مەند و ئارامت دەکاتەوە.

_ زۆر لە دەرمانەکان باشترە!
هەفتەی یەکەم، هێشتا زامی کۆچڕەوەکە گەرم بوو. »مانگ« دەگاتە دایکی و سێ 
خوشکەکەی. لەوێ، سەرسام و تاساو دەگاتە ناو کەلتوورێکی تر. ئەو خوشکەکەی 
بەیەک ســک، بەیەک ژان و بەیەک مامان لەدایکبووە. زمان، کەلتوور، رەنگی چاو، 

شــەوچەرە، وانەکانی زۆر لەو جیاواز بوو.
ئــەو حەڤــدە ســاڵ چاوەڕوانی دۆزینــەوەی دایک و بــاوک و خوشــکەکانی دەکات، 
ئەوانیش دەیانویســت بزانن. لەوەندە ســاڵە چۆن ژیاوە، کێ نفووسی بۆ دەرهێناوە، 

لەکام مەکتەب، لەبەر دەســتی کام مامۆستا، لەکام گەڕەک ژیاوە! 
دڕکەکــە، دڕکە تیژەکەی لەســەر ســنوور زامــداری دەکات، لەناو خوێــن و دەمار و 
ئارامیــی رۆحــی کار دەکات. بە ماچی گەرمــی دایکی، بە دۆزینەوەی چاوی دووەمی 

خــۆی لە خوشــکەکەی، رۆژ. بە چاوەڕوانکردنی باوکــی. لەوێش دووبارە چاوەڕوانی 
باوکــی دەکات: بــەڵام لەنــاو ماڵەکەیــان، لــە ســێ ژوور و هەیوانەکەی بە خشــتی 
ســوور دروســتکرابوو، باوکــی بوون و ئامادەیــی هەبوو. چەنــدان کتێب و دەفتەری 
دەســتنووس، کۆنە وتارەکانی ناو رۆژنامە و گۆڤارەکان. چەند دانەیەکی لە گۆڤاری 
»بەرەی کوردســتان«ی چاپکراو بە رۆنیۆ. وتارە عەرەبییەکان. چاویلکەیەکی کۆن. 

دوو دەستە جلی خاکی. 
دەفتەرەکانــی یادەوەریــی. بۆنــی گوڵزار. هەمــوو ئاماژە و ئامادەیــی باوکی بوون. 

بەڵام! ئەو زوو نەگەڕایەوە.
 لەجیاتــی لــە کوێســتان و بارەگاکانــی ســەر ســنوور بگەرێتەوە. باوکــی لە تاران 
گەڕایــەوە. ســەفەرێکی دووری دەرەوەی کردبــوو، دەگەڕێتــەوە و دەزانێــت کیــژە 
میوانەکــەی قاچێکی بەژانە. دڵێکی شــکاوە. کیژێکــی نیگەرانی بینی، مانگ نەبوو، 
ئاکارێکی تەماویی، بە دووکەڵی ناو هەور بوو. مانگ نەبوو، ئەوەی بینی جەستەیەکی 

شــلەژاو، هەناسەیەکی خنکاو، بە هەموو سۆزەکان. 
ژنەکەی دەستی نەرم، چاوی گەرم، هەناسەی پاک بوو، دایکی بوو. بەڵام دۆزینەوەی 

دایک، ژنێک پاش حەڤدە ســاڵ بڵێت من دایکی تۆم:
حەڤدە ســاڵ، رەنگ و سۆمای چاوی و دووری هەراسانی کردبوو. دایکی وایدەزانێت 
چاوەکانی مانگ، وەک چاوەکانی رۆژ گەش و نێرگزن. بەڵام دوورییە درێژە تاڵەکە، 

رەنگی هەردووکیان دەگۆڕێت!
بــەو دابڕانــە دووکەڵاوییە، دڵ شــادییەکانی دەدزرێت! چاوەڕوانییە تاڵەکان، ســاڵە 
زۆرەکان، شەڕ، نەبوونی هەواڵ، بیرکردنەوەی نەهاتنەوە و نەبوونی دیمانە، کیژەکە 
کەســاس دەکات. مانگ وەک رۆژ نەبوو، هەردووکیان جمک بوون، لە یەک دڵۆپە و 

هێلکە بوون.
 ئــەوان وەک جمکەکانــی تــر، نێوانیــان دە خولــەک و نیــو ســەعات و ســەعاتێک 
نەبــوو. نێوانیــان، چەند خولەکێکی کەم بوو، یەک ژان بوو، مســتێک خوێن. باوکی 
ناویان دەنێت »رۆژ« و »مانگ«، ناوی دوو چاوی پیرۆزی ئاســمان. چەند جارێک 
گوتبــووی: ئەگــەر هەردووکیان کوڕ دەبوون، بەناوی دوو پاشــا رۆمانییە جمکەکەم 

دەکردن، »رومولوس« و  »روموس«. 
لەو ئاودیوبوونەدا، برینێک پەیدا دەبێت. بەو دیمانەیە، بەو دوودڵییە برینی دڕکەکە، 

دڕکێکی ورد، سەرە بزمارێک، خاڵێکی وشک، چاک نابێتەوە. برینەکە سارێژ نابێت. 
نــازی دایکــی، گەمــە و شــانازی خوشــکەکانی، ناو، قەڵــەم و پاکــی باوکی چاکی 
ناکاتــەوە. بــەو دەردەوە مانگ زۆرتر دەچێتە نــاو پانایی رەنگ و هونەر، بە موزیک 

خەوی لێدەکەوێت، بە خەیاڵ دەژیت.
ژیانــی کیژەکە، بــەو ونبوون و نادیارییەکان برینی قووڵــی تێ دەکەویت. بەڵام بەو 
ئاودیووبوونە برینەکە گەرمتر و بەسۆتر دەردەکەوێت. ئەوەندە ساڵە لە جوانییەکانی 
خێزان و نازی دایک بێبەش بوو، دووری و نەبوونی هیوای دیمانەیەکی نزیک، زۆرتر 

جوانییەکانی کاڵ دەکردەوە. 
سەیری چاوەکانی دەکرد، هەستی دەکرد »رۆژ«ی خوشکی چاوەکانی وەک چاوەکانی 
ئــەو کەژاڵن. خەونی دەبینی، وایدەزانی ئەویــش خەونی پەپوولەیی دەبینێت. بەڵام 
خوشکە جمکەکەی ئەوەندە دوور بوو، نەدەیزانی دەنگی چۆنە، باڵابەرزە، گۆشتنە، 

رەنگی چۆنە! ناوی دەزانی و لە تەمەنیشــی دڵنیابوو، چونکە جمک بوون. 
***

کەشە گەرمەکە، تریقەی پێکەنینی، بۆنی مێینەی خوشکەکانی، ژانی برینە بچووکەکە 
ســارێژ نــاکات. برینەکە، لەگەڵ مانەوە گەورەتر دەبێت. گەڕانەوە و ئاشــنابوون بە 
هونــەر و شــەیدابوون بــە موزیــک، ماڵێکی گــەرم و نازێکی پیرۆز دایــک، ناتوانێت 

کیژەکە شادمان بکات:
_  دایکە، لەوەتی لێرەم، ئێوە دڵتان خۆشــە، منیش..

_ تۆش دڵت گەشــاوەتەوە! )ماچێکی بەسۆزیش لە روومەتی دەکات(.
_ نازانم، دایکە، لەوەتی ئەو دڕکە لە قاچم چەقیوە، هەموو گیانم ژان دەکات! )بە 
دەســتی ئاماژەیەک بە پێیە زامدارەکەی دەکات، بەڵام چاوی بەردەوام لە باوەشــی 

دایکی بوو(.
_ کیــژم دڕکــی چییە، چەند دکتۆرمان پێکردی، هیچ دیار نییە، تەواو؟

_ دایکــە دڕکێکــی بچووک بــوو، زامێکی ورد، بچووکتر لە دەمــی چۆلەکە، بەڵام وا 
هەســت دەکەم، دەڕوات، روو دەچێت، بەرەو دڵم، بۆ ناو مێشــکم دەخشــێت! دڕک 
قاچــی هەیــە، دڕک رەگە و قــووڵ دەبێتەوە، لەگــەڵ دەزووە دەمارێکی خوێن نەرم 

نەرم ســەردەکەوێت. دەترسم، دایە دەترسم بگاتە ناو دڵم.

_ کیژم، ئەو قســانە لەکێ فێربوویت. ئەوانە لەبیرکە!
مانــگ، لێی نزیک دەبێتــەوە، جلەکانی لەبەردەم ریز دەکات، بۆنەکان، خشــلەکان، 

ســەربردەکان، هەموو جوانی رەنگەکان. پێی دەڵێت:
_ تۆ بەشــی دووەمی من بوویت، پەرۆش بووم تۆ بدۆزمەوە!

_ تۆش بەشــی دووەمی من بوویت، پەرۆش بووم تۆ بدۆزمەوە!
_ وەرە ببینەوە یەک!

_ وەرە با ببینەوە یەک.
_ من شــیعر دەنووسم، بەڵام بە فارسی!

_ منیــش رەنگ دەدەمە هونەر، بەڵام بە کەلتوورێکی عەرەبی خێلەکی!
باوکی دەگەڕێتەوە و شــەوێک لە ماڵەوە دەمینێتەوە:

_ دەزانــی تۆ بەختیاری ناوت مانگە! )باوکی پێی دەڵێت(.
_ بەڵێ دەزانم.

_ مانــگ، ســاڵانە ســەبر ســەبر لــە زەوی دووردەکەوێتەوە، بووە بــە مانگ. تۆش 
ئەوەنــدە لــە ئێمــە دوورکەوتیتــەوە بوویتە مانگی ئێمــە! ژیانی تــۆ، مانەوەی تۆ، 
بەڕێکردنــی حەڤدە ســاڵ، شــەیداییت بــۆ هونەر، کەرەســتەیەکی جــوان، ناوازە و 

پیرۆزی نووسینی من دەبێت!
_ بابە دەمنووسیتەوە؟

_ تۆش رەنگم دەکەیت؟
_ ئەگــەر ژانی ئەو دڕکە، ئەو ئاودیوبوونە بوارم بدات!

_ دڕکی چی، تۆ بەرگەی حەڤدە ســاڵی تەنیایی، داماویی و  خۆشــاردنەوەت گرت، 
ئاودیوونێک چییە! ئێمە لەو چەند ســاڵە چەند جار ئاودیو دەبووین و دەگەڕاینەوە. 
_ )هەموو بیردۆزەکان هەڵوەشــانەوە، بۆیــە چەقینی دڕکێکی بچووک بەقەد دەمی 
چۆلەکــە منی ئیفیلجکردووە( بابە دووریتان پرســیارێک بوو، لەوەتی زمانم گرتووە، 

دەیکەم!
_ بۆیە ناوم لە تۆ نابوو مانگ، چونکە دوو ســێ ســاڵ بوو ئەمریکییەکان مرۆڤیان 

ناردبووە سەر مانگ!
_ باوکــە دیــارە دایکم لــە کاروانی رۆیشــتن و دەرچوونی لە هەولێر ترســاوە بۆیە 
رۆژ دەبــات، منیــش لەکــن پلکــم جێدەهێڵێیت! مــن ژیانێکم بینی جیــاواز لە رۆژ! 

دوو ئاســۆی جیاواز! رۆژانەی خۆم، خەباتی پوورم و ســادەیی جیرانەکان، نهێنییە 
گەورەکــەی مانەوەمــان، هەمــووت بۆ دەگێڕمەوە. بــا ئەو جارە کیژێــک، کەزیێکی 
رەشــی هەرزەکارانە: ســەربردە و حیکایەت بۆ قەڵەمێکی لێهاتوو، سمێڵێکی گەورە، 
پشــدێنێکی ئەســتوور هەفتانــە ئەگەر دوو جــار بکرێتەوە، بگێڕێتــەوە. با منداڵێک 

گەورەیەکی فێری مەلەوانی بکات!
_ دەتنووسمەوە، ئەگەر کاتم هەبوو. 

_ کەی کاتت دەبێت؟
_ کیژم نازانم، دیارە رۆژەڤەکە چەند ترسناکە. رەوشەکە چۆن بەئاڵۆزی و شێواوی 

گوزەر دەکات! دەبێ بەردەوام لەوێ بم، نزیک بم، قســە بکەم، بشنووســم!
_ کەس گوێ لە تۆ رادەگرێت!؟

_ ئمئمئــم )قەڵەمەکــە لەناو گیرفانــی دەنێت، دەفتەر و لاپــەڕەکان کۆدەکاتەوە. 
مانــگ بوار نادات باوکی دەســت بۆ جانتاکەی ببات، تــا دەرگاکە بۆی هەڵدەگرێت، 

پێــش ئــەوەی بگەنە لای جێبەکە و باوکی بەرەو دەرگاکە بچێت، دەڵێت(:
_ چەند گرانە!

_ گران و گەوهەرە، لەو دۆخە سیاســییە نیگەران و پەریشانیشە!
***

پیاوێک، چەند ســاڵ لە ئەســفهان، بــە دەربەدەری دەژیت. نائومێد و سەرکەشــانە 
لەگــەڵ ژن و منداڵەکانــی، دەیــەوێ بچێتە پاکســتان. بۆ ئەو ســەفەرە ترســناکە، 
کاروانــە دوورەکە، بــۆ گۆڕینەوەی پارە عیراقییەکەی لە هەولێــر هێنابووی هاتبووە 
سەر سنوور. بیست سەعاتە رێی بڕیبوو، بۆ گۆڕینەوەی پارەکە، ئاودیوبوون چییە! 
هــەر ئــەو پیاوە، قاچێکی دەشــەلی بارێکــی گران، دڵێکی بەژان و گەردی ســاڵانی 
مانەوەی لەناو ئیران، ترس و راونانە بەسامەکەی ناو هەولێر، دەرچوونی هەڵدەگرێت. 
لە ئەســفهانەوە لەگەڵ ژمارەیەک ناســیار و هاوشار، ئەوانەی پارەیان هەبوو، بەرەو 
پاکســتان بەڕێدەکــەون. بەشــەو، بــەدزی بەترس، خۆیــان و پارە و کیــژ و کوڕ و 

تەمەنیان، دەدەنە دەســت پیاوێکی ئەفغانی. 
ئەفغانییەکــەی، کڵاوێکــی خــووری و دشداشــەیەکی کورت و نەعڵێکــی چەرم: ناو، 
پێناســە و ســەرمایەی بوو. خێزانی بە حەفتا هەزار تومەن، بە وڵاخیش، بە هەزار 

تومەن لە ســنوور ئاودیوی دەکردن. چەندان شەو لەناو تاریکی، وشکایی، نەداری و 
کەساسییەکانی وڵاتی پاکستان دەڕۆن. تا دەگەنە کوێتا، دەگەنە ئیسلام ئاباد. لەوێ 
مانگانــە، بــە روپیە بۆ خێزانەکان پارە لە نەتــەوە یەکگرتووەکان، وەک ئاوارەیەکی 

عیراقی وەردەگرن. پارەکە بەشــی ژیانی ئاسایی ژیانی دەکردن. 
ئــەوان پەرۆشــی ئەوە بوون ســنوور ببەزێنیــن، لەوێش بڕۆین. بەڵام لە ســەردەمی 
ســکرتێریەتی پیاوە مەســیحییە میســرییە چورچە ســەردرێژەکە، ئەوەی بێجگە لە 
جوولەکە کەســی تر، بەتایبەتی عیراقییەکان، ســەفەری پــێ نەدەکردن! ئەو جۆرە 

قسانە زۆر دەکران، دەیانگوت: 
لەبــەر ئــەوەی ژنەکەی زووتــر جوولەکە بووە، ســۆزی هەر هەیە بۆ ئــەوان. بۆیە، 
ئاســانکاری سەفەری جوولەکەی لە پاکســتانەوە بەرەو دەرەوە و ئیسرائیل دەکات. 
دەرچوو راســتە، ژنەکەی جوولەکە بووە، بەگەنجی بووە بە کریســتیانی کاسۆلیک. 

دەیانگوت، بۆیە ئاســانکاری بــۆ عیراقییەکان ناکات، کێســەکانیان بگاتە وڵاتەکانی 
پەنابەر وەردەگرن. 

ئەوروپا، ئەمریکا، نیوزلەندا و کەندا، چونکە ســەرۆکی میســری، لەبەر دۆســتایەتی 
پارە، هاوســۆزی و بەرژەوەندییەکانی نێوان عیراق و میســر. _بوونی زۆرتر لە یەک 
ملیۆن کرێکاری میســری لەو وڵاتە_. ســکرتێری نەتــەوە یەکگرتووەکان، وەک پیاو 
و ئەندامــی حزبەکــەی »حوســنی موبارەک« بواری نــەدەدا. ئاســانکاری نەدەکرد 
عیراقییەکانــی نــاو پاکســتان بچنە دەرەوە. ئەوانەی لە شــارە گــەورەکان، مانگانە 
چاوەڕوانــی پــارە کەمەکەیــان دەکرد، بە خێراتــی بزاڤە ئیســلامییەکان و دەوڵەتە 

عەرەبییــەکان منداڵەکانیان دەیانخوێند، بەڵام زۆرتر خوێندنی ئاینی بوو. 
لــەورۆژەوە، کــە بواری ئاودیوبوونــی نەدەدا، رقمان لەو دەبــووەوە. )پیاوەکەی لە 
پاکســتان ژیابوو( بەڵام کە پیاوە خوێن شــیرینە نەرمە غاناییە ئەفریقییەکە، ناز و 
ناســکییەکەی کەمێک لە ژنە هاوسەرە ســویدییە هونەرمەندەکە وەرگرتبوو. دەرگای 
داخــراوی ســنووری پاکســتانی بەســەرکردینەوە. ســنوورەکەی بــۆ ئاودیوبوونمان 

کردەوە. دەرگای قەفەســەکەی کردەوە، باڵمان کرایەوە بەرەو کوێستان هەڵفڕین:
دوو بــرا، دوو خێــزان زۆرتــر لە دە ســاڵ، لەو دەربەدەرییە بەیەکــەوە لە ئیران، لە 
پاکســتان، لــە کەمپەکان ژیابوون، یەکێکیان بۆ نیوزلەنــدا، ئەوی تریان بۆ فەنلەندا 
بەشــادمانییەوە ســواربوون، فڕیــن و دەربازیــان بــوو. دوو خوشــک: یەکێکیان بۆ 

شەختەبەندە سپییە نازدارەکەی سوید. ئەوی تریان بۆ گوڵزارەکەی هۆلەندا. کوڕێکی 
گەنــج، دەکەوێتە نــاو ئەمریکای گەورە و پانوبەرین، ماوەیەکی زۆری دەویســت، تا 

شــوێنە نوێیەکەی لەسەر نەخشە دەدۆزێتەوە. 
لەناو قەفەســەکە، ئەو قەفەسەی بەناچاری لە پاکســتان بۆ خۆیان هەڵیانبژاردبوو. 
قەفەسە شڕەکە، مانگانە سێ چوار هەزار روپیەیان بۆ نان و کرێی خانووە پیسەکان 
وەردەگــرت. دەژیــان بەڵام مەرگەســات بوو. ئاســوودە بەڵام خەمبار. قەفەســەکە، 

گەورە بوو، ئیســتاش چەند خێزانێک، چەند کەسێک تێدا گیرساونەتەوە. 
قەفەســەکە: بە دەســتە نەرمەکەی کۆفــی عنان بۆ ئەوان دەکرێتــەوە. ئەو پیاوی، 
رۆژی هەینــی، لــە چواری مانگ لەدایکبووە، بۆیە ناوەکەشــی بە زمانی خۆیان، ئەو 

مانایە دەگەیەنێت. 
پیاوەکــەی بــە نەعڵ، لە مزگەوتێکی ناوشــار، لە هەولێــر دەیدەپەڕێنن، راویدەنێن، 
قوورگــی دەگــرن، بانگــی لێ قەدەغــە دەکەن، کە ئیســتمارەکەی جەیش شــەعبی 

لەبەردەم دادەنێن:
ئیســتمارەکە، مۆر و ناونیشانی قاتیعی هەولێری جەیشی شەعبی لەسەر نووسرابوو. 
لەژێر و بەرامبەر ناوەکەت، دەبوایە ناوی ســییانی خۆت بەنازناوەوە، مەوالیدەکەت، 
جــۆری گروپی خوێن، ســاڵی لەدایکبوون، ناوی فەرمانگــەی دەوام، ئینتیمای حزبی 
_ئەگەر ئیمزات کردبوایە_، ئەدرێســی ماڵەوە و باری خێزانداری تێدا بنووسیت. لە 
ژێرەوەش ئیمزا بکەیت و بە دەســتی خۆت، لەبەردەم بەرپرســەکەی دابنێت. ئەویش 

بە وشــەی داوەشێیت، یان ترسنۆک، یان خائین بەڕێت بکات. 
چونکە هەموویان دەنووســن )لا ارغب _ ناخوازم( نامەوێ ببمە جەیشــی شــەعبی، 
خزمەتــی بەعس ناکەم. لە مزگەوت بترازێت کەســی تر ناناســم، من جلی زەیتوونی 

لەبەرناکەم، بۆیە تووڕە دەبێت، دەترســێت و سنوور دەبەزێنێت.
ســنوور دەبەزێنێــت، قاچــی خۆی و منداڵەکانــی زامدار دەبن، خوێنــاوی، بەژانەوە 
ئاودیو دەبن. دەگەنە شاری ئەسفهانی ناو قووڵایی ئیران. لەوێ دەمینێتەوە، کاسبی 

دەکەن، لە خزموکەس، ناســیار و بیرەوەرییەکان دادەبڕێت، بەڵام کە پێی دەڵێن:
_ تۆ کە نوێژ دەکەیت بۆ دەســتت ناگریت! )ئیرانییەک پێیدەڵێت(.

_ لەمنداڵییەوە فێربووم، کە نوێژ دەکەم دەستم دەگرم. )مەڵاکەی چەند ساڵ بوو، 
لــەوێ وەک پەنابەرێکــی عیراقــی کرێکاری دەکرد(. ئەدی ئێوە بۆ دەســتان ناگرن! 

باشــە بۆ نێوچەوانتان لەسەر ئەو پارچە خۆڵە رەقە دادەنێن؟
_ ئەوە ئەو خۆڵەیە، ئەو خاکەیە »ئیمامی حوســین«، خۆشەویستەکەی پێغمبەری 

لەسەری شەهید دەبێت! 
چــۆن نوێــژ لە کەســی ئیمانــدار قبووڵە، لە ســوجدەبردنا نێوچەوانی بــە مافووری 
مزگەوت بکات، نەک خۆڵە پیرۆزکەی حوسێن. نازدارترین شوێن و خاکی ئەو زەمینە 

ئەو خۆڵەیە، کە خوێنی پیرۆزی »حوســێن«ی لێ رژاوە!
ئیتــر پاش ئەو چەند دانوســتانە. لەبەر سســتی ژیانی ناو ئیــران، دابڕانە مەزنەکە، 
دوورکەوتنــەوە درێژەکــە، ئەویش بڕیار دەدات دیســان ســنوور ببەزنێت. بەشــەو، 
بەپــارە، بەتــرس، بەوڵاخ، بەپــێ، بەکەچە پیکەبێــک، دوودڵ و نیگەران و مانەوەی 
پارچەیــەک ســۆز، رووبارێکی زێڕیــن لە وەفا و نمەک و کاســبی، دەڕوات و دەگاتە 
پاکستان. لە کوێتا و ئیسلام ئاباد دیسان دووبارە چاوەڕوان دەکات سنوور ببەزێنێت 

و بــڕوات، بەڵام بەر لەوەی بڕوات، ئەوانەش لەبیر ناکات:
کــە پاســکیلێکی چینی مارکەیەکــی باش دەکڕێت. بە جلە پاکســتانییەکەی رۆژانە، 
هەموو ئیشەکانی بە پاسکیلەکە جێبەجێ دەکات، لە شەقامە سەرەکییەکان پاشایانە 
دەسووڕێتەوە. هەر بەو پاسکیلە سەردانی ئۆفیسەکەی نەتەوە یەکگرتووەکان دەکات، 
دەچێتــە مزگەوتەکان و خوێندنی قورئان، ســەردان، بــازاڕەکان و چاوەڕوانییەکانی 

پێ دەکات! 
)پاســکیلەکە دونیایەک شــانازی، ئومێد و کەشــخەیی بوو. ئەگەر بەتەنیا دەبووم، 
ســێ کچــی جحێل و دوو کوڕی بچــووک، ژنێکم لەگەڵ نەبوایــە، رەبەن دەبووم بەو 

پاســکیلە سنوورێ یەک دوو وڵاتی تریشم دەبڕی!(.
ســنووربڕین ئاو خواردنەوەیە. شەو، ئەســتێرە، پارە و ئازایەتی دەوێت، سنوور، با 
تەڵبەند، پاســەوان و جەردەشــی لەســەر بێت، دەیبڕم! رقم لە سنوورە، دەیبڕم بۆ 

دۆزینەوەی ئاسوودەیەک!
لەوێ، خۆمان حەپســی ناو قەفەســێکی ئەســتوور، دوور و چواردەوری ئاو ببووین، 
بەڵام پۆســت هەبوو، نامەکە دەگەیشــت، دەڕۆیشــت! نامەمان بۆ ئەوروپا، لەســەر 
ئەدرێســی برادەرێک دەنووســی. لەوێش دەگەیشــتە هەولێر. کە زانیمــان دەتوانین 

کاســێکتی ڤیدیۆ بنێرین، دەنگ، رەنگ، راز، چاو، دیدە و هەناســەش دەڕوات:
چووینە ســەیران، دوورکەوتینەوە، کامیرایەکمان بەکرێ گرت. زۆرمان پرســی چۆن 

پێ دەکرێت و چۆن تۆمار دەکات. چۆنیش دەکوژێتەوە. دەنگەکە چۆن دەردەچێت. 
چوویــن دەنگمــان ئاوێتەی رووبار، ئاســمانی شــین، بەهــار بکەین، تــا بینێرینەوە 
کۆڵانێکــی باریکــی کۆنــی گەڕەکی خانەقا، نزیــک دەڵاڵخانەکەی هەموو شــتی تێدا 

دەفرۆشرێت. 
لەو ســەیرانە، قســە، ســڵاو و دیمەنەکان بە فرمێســکی غەریبی، بە گریانی دووری، 
بە خەمی کەساســی، بەزەحمەت پێ تەواو کرا. خۆم پێم ســەیرە چۆن گریانم هات، 

بۆچی دەگریام. 
ئەو فرمیسکە، گریانەکەم، بەبیرهێنانەوە چەند ساڵەی دەربەدەری و کەساسییەکانی 
خــۆم و خێزانەکــەم بوو. خەمی پارەی رەهنــی خانووەکانی لەناو ئیــران بەکرێمان 
دەگــرت. گریانــم لە داخی ئەوەی لە پاکســتان بۆمــان نەبوو ئیــش بکەین. گریانی 
خەمخواردن بوو لە بڕیارەکەی پوترس غاڵی. داخی ئەوەی ماوەیەکی زۆر لەو وڵاتە، 

لەو شارە گەورەیە پاسکیلێکم نەبوو.
 بەبیرم دەهاتەوە لەو شــارە گەورانەی ناو ئیران، یەک مزگەوت بۆ سونەکان نەبوو، 

نوێژی تێدا بکەین. 
خەمــی ئــەوەم بوو وا کیــژەکان گەورەبــوون و ئایندەیان دیار نییە. دەترســام ئەو 
رێگا دوورەی نێوان ســنوور و ئیســلام ئاباد چۆن تەواو دەبێت. چوار هەزار روپیە 
پاکســتانییەکە چــۆن بەشــی یــەک مانگمــان دەکات؟ بێجگە لەوەی هەواڵی شــار، 
گوند، ناســیار، خزم، کــەزی دایکم، چاوەکانی باوکم و چارەنووســی براکانم نەبوو. 

گوندەکەمان بەر خاپوورکردن کەوتووە!
 خانووەکــە دوو ژوورییەکەمان ماوە، کێ لەناوی دەژیت!؟ بۆیە کە ویســتم دەنگ و 

رەنگم بەرامبەر ڤیدیۆکە تۆمار بکەم، گریانم دەهات و فرمێســکم نەدەوەســتا!
دەگریام و چاوەکانم لەبەر هاوێنەی کامیراکە دەتەقین. هێشــتا یەک رســتەم تەواو 
نەکردبوو. رســتە و ریز فرمێســکم دەهاتنە خوارەوە، دەترســام نەخۆشــی فرمێسک 
پرژانم گرتبێت، وەک تیمســاح ئاوی چاوەکانم نەوەســتن. فرمێســکی بەستەزمانی و 

داماوییەکەم ببێتە فرمێســک، گریانی تیمساحی فێڵبازانە! 
وشــەی دایــە گیانم، لە قوورگی دەرنەدەچــوو. پیتی »دال«، ببووە داڵی چرنۆک و 

قــوڵاب. پیتی »بێ«ی باوکم ببووە باوکەڕۆ.
 زۆر گریام، بەڵام لەو جەنگە سەرکەوتم و گریانەکەم راوەستا. فرمێسکم سڕینەوە و 

کەوتمە قسەکردن. بەرامبەر کامیراکە، ببوومە سەرۆک، مەڵا، گۆرانیبێژ، شیعرەکانی 
خــۆم دەخوێنــدەوە. نەمخوێندنەوە، ئەگەر دەمخوێندەوە پــاش نەمانی دەفتەرەکەم 

شیعرەکانم ون نەدەبوون.
***

راپەڕین سارد دەبێتەوە، خەمەکان دەنێژن. سمێڵە گەورەکانی باوکی مانگ و رۆژ و 
نووســەرەکە، دەگاتەوە شــار. دەبێتە دەنگ، رەنگ، سیما و هەڵوێست. ئەو دووبارە 
دەســت دەکاتــەوە بە نووســین. دەیەوێ سروشــت و خەڵکەکە، ئایــن و خەڵکەکە، 

جوانی و خەڵکەکە، گوڵ و خەڵکەکە ئاشــنا بکاتەوە!
 بەڵام ئاسان نییە، بۆیە چاویلکەی لە چاو دەکاتەوە. قەڵەمی سەر مێزەکە دادەنێت 
و دەچێتــەوە ماڵەوە. دەیەوێ بزانێت دڕکەکە هەر ئازاری کیژەکەی دەدات. هێشــتا 
مانگ تۆراوە، هێشــتا ســەرگەردانە! هێشــتا دڕکەکەی رۆژی کۆچڕەوەکە، لە قاچی 

دەچەقێت ئازاری دەدات!
_ کیــژم، مانــگ! زۆر بــەو خەڵکە ســەرقاڵم، دیــارە هیچم پێ ناکرێت کەســم پێ 
ناگۆڕدریت. ئەوان، نەخوێندەوارەکان، برسییەکان، تێرەکان، گەمژەکان، خائینەکان، 

دەیانەوێ بمگۆڕن!
_ باوکــە گەڕایــەوە! )کچەکانــی، کتێبەکانــی، دارودیوارەکانــی، نووســینەکانی، 

ســاڵەکانی خەبات و ژیانر خاکییە سادەکەی، لێی دەپرسن(.
_ بەڵــێ کیژەکــەم، مانگەکــەم! )بەنەرمــی، لەســەرخۆ، بــەڵام باش دیــار نەبوو، 

چاوەکانی تەڕببوون یان نا!؟(.
_ باوکــە، چــاک نەبوومەوە. رۆژی خوشــکم ئەویش ســەرگەردانە، لە خەفەتی من، 
پەریشــانە. من دڕکەکە گەیشــتووتە دەمارەکانی سەرەوە. بەس نییە، من رەنگەکان 

ناناســمەوە. بەس نییە، پەشــیمانم لەوەی بۆ دۆزینەوەی ئێوە پەریشان بووم!
_ کیــژم، منیــش تووڕەم! بۆیــە دەمەوێ لەجیاتــی باڵەخانە، ســکرتێر، ئۆتۆمبێل 
و ملیۆنەهــا دینــار. ماوەیــەک خەریکــی تۆ و باخچــە بچووکەکەی ناو حەوشــەکە، 
گوڵ و هەر گوڵ دەبم! تۆ چارەســەر بکەم و بەو باخچەیەش سروشــتە شــێواوەکە 

سازبکەمەوە!
_ باوکە، من هونەر چاکم دەکاتەوە. زۆر باشــم، تۆ خەریکی باخچەکەت بە!

کیژەکە بەس هونەری دەناســی. شــارەزای رەنگ بوو، نەدەیزانــی لەو مەیدانە، لەو 
دانوستان و ژیانە چ دەگوزەرێت!

کیژەکــە بــەو ژانــە دەناڵێنێــت. بەو دڕکە زامــی زۆرتر دەبێت، بــەڵام لەبەر ئەوەی 
پشــتیوانی رۆژی خوشــکی هەبوو، لەبەر دایکی سەیری پاژنی پێی دەکات و دەڵێت:

_ کیژم، پێیت لە ئاوێنە ســافترە!
_ باوکــە، رۆژ، دایکــە، لە شــەختەبەندی رۆژەکــە، ترس و لێزمــەی بارانەکەی بۆ 

دیمانەی ئێوە تێکەوتم، زامدار بووم! 
***

پیــاوە رەشــتاڵەکەی بەتــرس، ئێوارەیەکیــان پەیدابــوو. هاتە ناو حەوشــەکەمان. 
وێنەیەکی تۆ و پارەی بۆمان هێنابوو. لەودەمانە، بالیفم رەش، شــەو درێژ، ترســم 
زۆرتــر، هەتیووییەکــەم بوو بەراســتی، پوورم بە بێگانــە، عیراقیش بوو بە تاراوگە، 

دەبوایە چاوەڕوانیش بم!
_ ببوورە کیژەکە!

_ باوکــە تۆ زۆر ئازاری منت داوە!
_ دەزانم! من ئازاری خۆم، شــەو و رۆژەکانم، دایکت، خوشــکەکانت، نووسینەکانم، 
قەڵەمەکەشــم داوە. زۆریش ســەرکردایەتی و بەرپرسەکانیشــم! شــەرمەزار کردووە. 
قســەم کردووە، لێدوانم داوە، ئەوان پێیان خــۆش نەبووە. ناتوانم درۆ بکەم، نازانم 
لەگەڵ تۆش، لەگەڵ دایکت و سمێڵیشــم درۆ بکەم. بەوەش باجی زۆرم داوە، تۆش 

بوویتە قوربانی. 
دەمتوانــی بەیــەک هەفتە، بەیەک داوا، بەیەک نامە تــۆ و پوورت بهێنم و لە هەولێر 
دوورتانخەمــەوە، چیتــر بێکــەس نەبــن! دەمزانی لەبــەر من بوو ژیانتــان خەمبار و 
ترســناک. دەمزانــی بــەس بە خۆم و ئێوەش لــە خەبات و قوربانییەکانم ســوومەند 
نەبوویــن. کە وتارێکم دەنووســی، بەرپرســەکان ســوودیان لــێ وەردەگرت و منیش 

زەرەرمەند!
_ چیتر منداڵەکان، کیژەکان، ئاورینگ، دەریاز، نەوژین، خەدیجە لوقمت بۆ نەکڕن. 
چیتر مامۆســتا گۆڤار، نەشــمیل، خەندە نازت نەکێشــن. من دەمتوانی بەیەک نامە، 

بە داوای ســەرکردایەتی تۆم بۆ بهێنن!

_ بابە، بۆ ئەوەت نەکرد!
_ نەمدەتوانی!

_ بۆ ئەوان، بەرپرســەکان ئەوەیان نەدەکرد!
_ نەمدەویســت ئەو پرسیارەیان لێ بکەم!

_ بۆ؟
_ دەمویســت تەنیا وەڵامی پرســیارەکانیان بدەمەوە! خۆم داوا و پرسیارم نەبێت!

_ باوکە، بابە من حەڤدە ساڵ، بێ باوک و دایک و ناز و »رۆژ« بووم. بەس لەبەر 
ئەوەی نەمدەویســت، داوایەک بکەیت، بەبیریان بهێنیتەوە!

***

هەولێر ـ قەرەچوغ
بەشى کۆتایی         دوور و نزیک

جیابوونەوەکــە، دوورکەوتنــەوەی »مانــگ« بەیــەک چرکــە، بە بڕیارێکــی کورت، 
قســەیەکی زارەکی بوو. نە دایکەکە، نە پوورەکەی نەیاندەزانی بۆ بڕیارەکە دەدەن! 

بــۆ دوو کیژە جمکەکە لەیەک دادەبڕن.
 ناهێڵــن تام لەیــەک رەنگی جلوبەرگ، گەمەی کامتــان گەورەتن، کامتان جوانترن، 
خۆیان لە مامۆســتا بشــارنەوە، چەندان گەمەی جمک و دووانەکان بەرامبەر: دایک، 
باوک، مامۆســتا، میوانەکانیان بکەن و ئینجا زیرەکانە، بەپێکەنین لێی دەرباز بن!

_ براژن، کەس من ناناســێت، کەســیش ئیشی بە من نییە، دەمینێمەوە!
_ پرسێک بە مامۆستا نەکەین؟

_ کاکم، کەس نازانێت لەکوێیە! کاتی پرســیار و نامە نووســین نییە.
)ژنەکان، هەردووکیان بە جەرگ و ئازا، بڕیارێک دەدەن. دەبنە دوو بەش، »گوڵیزار« 
خوشــکی مامۆستا لەگەڵ یەکێک لە کیژەکان، ئەوانەی ساوان و دووانە لەدایکبوون، 
لەگەڵ خۆی ببات و بچێتە ناوشار! پرێسکە، دەرمان، گریان و نوزانەوەی یەکێکیان 
ببات، دوایی دەزانێت ئەو، »رۆژ«ی نەهێناوە، »مانگ«ی هێناوە! دایکەکەش، دوو 
کیژەکە، گەورەکە، ســاواکەش بەدیار پرێســکە، کەلوپەلی شــڕ، دوو دەفتەر و پێنج 

کتێب لە ئاوەدانییەکە دووردەکەوێتەوە. 
لە شــەقامە قیرەکە، لە ئاوی کەسکوســوور، کەمێکیش لــە دواناوەندییەکەی کچان، 
یاریگەکە، خانووە گەورەکانی ســەر شەقامی شێســتمەتری، بە پارێز، کەمێکیش بە 

ترس دەڕوات و دووردەکەونەوە(.
_ دایــە. پــوورە گوڵیزار و مانگ بۆ کوێ رۆیشــتن! )کیــژە گەورەکە، کە دەبینێت 

دایکی ناگرێیت، گوڵیزاری پلکیشــی ناترسێت، ئەویش دەپرسێت(.
_ نازانــم! )بەڕاســتی نازانێــت، پــاش حەڤدە ســاڵ، ئینجا دەزانێت ئــەوان کێوە 

رۆیشتن(.
وشــەی نازانــم، زوو و بلەز دێتە ســەر زاری ژنەکــە. چونکە بەڕاســتی، نە ئەو، نە 

گوڵیزاریش نەیاندەزانی کێوە دەچن! دوورکەوتنەوەکە، رۆیشــتنەکە:
پــاش رەشــایی عەباکەی دەســڕێتەوە. رەنگــی رەش درەنگ دەســڕێتەوە. تەمەنی 
ژیانــی بــۆ دیتــن و مانەوە درێــژ و زۆرە! چونکە رەنگی رەش، پاشــای رەنگەکانە، 
)بەڵام شــادمان و ئازاد و ســازگار نییە( هەموو رەنگەکانی تر دەمژێت، دەیانخوات 
و دەیانســڕێتەوە. بەو عەبا رەشــە دەشــاردرێتەوە.  ئەگەر هەرگیز عەبا بۆ قەدوباڵا 
پیــرۆز نەبێــت، بۆ شــاردنەوە و ونبوون پیرۆزە! ژنەکە، دایکەکە ســەیریان دەکات، 
دەبێ ســەیریان بکات، گوڵیزار کیژێکی بردووە، گوڵێکی بردووە. کە رۆیشتن، مانگ 
دەگریا، وەک گەورەیەک، کیژێک سینگ و چاو و زاری بگرێت، دەگریا، بەڵام پووری 

نەدەترسا! بەوەیان ورەی بەرز بوو. 
پاش حەڤدە ساڵ، گوڵیزار سەربردەی رۆژەکەی لەیەکتری جیادەبنەوە، دەگێڕێتەوە:
خۆت دەزانی من شاری هەولێرم نەدیبوو. وامدەزانی هەموو خەڵکەکە لەناو قەڵاتەکە 
دەژیــن. کــە هاتین لــەدوورەوە قەڵاتمان لــێ بەدیارکەوتن، ئێوەشــمان لەگەڵ بوو، 
وامزانی ئەوە هەموو هەولێرە! ناوی گەڕەکەکانم بیســتبوو، وامدەزانی ئەو گەڕەکانە 
بەشــێکن لە قەڵات. ئەو قەڵاتە!  شــەقامی بەرین بەرینی تێدایە. شێســتمەتری، لە 
چــواردەورەی قەڵاتەکەیــە. لقی دووی پارتیش لەوێیە. موتەســریف لە قەڵات دەوام 
دەکات، ماڵەکەشــی لەپشت قشــڵەیە! کۆڵانی زۆرە و بڕوابکە وامدەزانی قەیسەریش 
هــەر لەنــاو قەڵاتە. چەند ناوێکم لە کاکم بیســتبوو، بەو ناوانە، بەو کەســایەتییانە 
گەیشــتمە ناو ماڵی جوان. ناســیاری شەریف. دۆستی بەوەفا. هاوڕێی کوردپەروەر. 
خانەدان. ناندەر. میواندۆســت. خزموکەس. برادەر. زاوا. بووک. ماڵی کادێرێکی ژن 
و منداڵەکانــی لەگەڵ خــۆی بردبوو. بەڵام باوکی، دایکی بەدیار نەخۆشــی، هەواڵ، 

چاوەڕوان و ترساو دانیشتبوون. 
***

کاروانەکەیان درێژ بووە. لەکێ ژیاون. چۆن نیشــتەجێ دەبن. ســەرەتا ژنێک و چوار 
منــداڵ داڵدەیــان دەدەن. لەناو خانووێکی قووڕی دوو ژووری. ناو کۆڵانێکی چڵپاوی 
تاریــک. پیــاوی ماڵەکە پۆلیــس بووە، لەو رۆژگارە »موســەلەحە«یەکی کەســکی 
شــۆفرلێتی گــەورەی بردبوو. جلە پۆلیســییەکەی هــەر لەناو کانتــۆرە دارەکە بوو. 

کانتۆرەکە چوار بەش بوو:
 دوو دەرگای ستوونی درێژ، جامخانەیەک و نیوە دەرگایەکی چوارگۆشەکەیی. لەناو 

جامخانەکــەش دیار بوو کتێبی منداڵەکان و بوخچەیەکی تێدا بوو. 
وێنەیەکی شەمسی باوکیان، کەوتبووە نێوان هەردوو جامەکەی هاتوچۆ و کرانەوەی 
کەم و زەحمەت بوو. هەر ســێ دەرگاکە کلیل و قوفڵەکانیان شــکابوون، کانتۆرەکە 
تاکــە ســامان و گەنجینــەی بەنازی مــاڵ و خێزانەکە بوو! بۆیەش چەند ســاڵ بوو، 
ژنەکــە، لەجیاتــی مکیاژ و ســووراوی خۆی، ئەو کانتۆرەی باشــی لەبیربوو، کەی و 
چۆن بەو شــەش دینارەی بە کڵاودوورین و جەمەدانی هۆنینەوە پاشــکەوتی کردبوو 

دەیکڕێت، بۆیەش بە ســپرتۆی سووری بۆن تیژ چەور دەکرد.
ژنەکــە لەگــەڵ مانگ. لەو ماڵە دەمینێتەوە. تا لــەوێ دەڕۆن و باردەکەن، وادەزانن 
کیژەکە، کیژی تاقانەی خۆیەتی و مێردەکەی سەرگەردانە. باوکی وەک بەردێک لەناو 
ئاوێکی لیخن ونبووە. لەو ماڵەوە ئاســوودە دەبێت، چونکە دەرگا و پەنجەرەکانیان، 

دڵ، چاو، پرســیارەکانیان: کلیل و قوفڵیان نەبوو. 
هیچ دەرگایەکیان دانەدەخرا، پەنجەرەکانیان، جامە شکاوەکانیان بە شریتی کاغەزی 
ســوور پینەکرابوو. لەوێ دەمینێتەوە: چونکە شەوانە، خۆیان، دوو ژن، سێ گەنجی 

کۆڵانەکــە، دەهاتنە بەر رادیۆکە، میوانی دەنگوباس دەبوون. 
شــەوانە بەشــی ســەرکەوتنی بەرەکانــی »ســەفین« و »زۆزک« و »پیــرس« و 
»رزگاری«یــان لەگــەڵ خۆیان دەبردەوە ماڵەکانیــان. گوێیان پڕ دەبوو لە هەواڵ و 
موژدە و مژگێنی، بۆ خەوی خۆشــیش، لەگەڵ تاریکی و هەنگاوی بلەز دەچوونەوە.

***

پاش نســکۆش، ئێوە، کاکم و کیژەکان نەهاتنەوە. لەو ماڵەش پیاوەکەی نەهاتەوە، 
ئەوەی موســەلەحە کەســکە شــۆفرلێتەکەی بردبوو، زۆر دواکەوت و هەر نەهاتەوە. 

هەموویــان زۆریان چاوەڕوان کرد. )ژنەکەی کیژەکەی گێڕابووەوە گوتی(.
_ تۆش چاوەڕوان بوویت!؟

_ نەخێر! دەمزانی کاکم ناگەڕێتەوە! 
_ دەتزانی!

_ بەڵێ، دەمزانی ئەو بۆ شــکان نەرۆیشــتبوو. بە شکان و نسکۆ نەدەگەڕایەوە. بۆ 
نووســین، تۆمارکردن و پیرۆزکردنی مرۆڤ رۆیشتبوو. دەمزانی ناگەڕێتەوە. 

دڵــی ژنەکە خورپەیەکی هەر دەکرد، وەک بروســکە، هەورە تریشــقەیەک، شــتێک، 
خەیاڵــی گەڕانــەوەی بۆ دەهات. بەڵام زۆر بلەز و واقیعیانە رەتی دەکردەوە، براکەی 

ناگەڕێتەوە. 
هێشــتا مانگ نەیدەفامی، لەبیری نەبوو، نەدەیزانی دایکی ئەو نیم. بەڵام نەدەیزانی 
خوشــکێکی هەیە. هێشــتا باش دیار نەبــوو، نەدەیزانی رەنگە هــەردوو قاچەکانی، 
یەکێکیان هی خوشکەکەیەتی، گەردەنی، خۆشییەکانی، ئایندە، بەخت و چارەنووسی، 

لەگەڵ رۆژی خوشــکی لەیەکتری جیانەکرابوونەوە.
بــەڵام! ژنەکە، ئەوەی ژوورێکــی دابووە ژن و کیژەکە. مێردەکەی موســەلەحەیەکی 
کەســکی پۆلیســی بردبوو. زۆر چاوەڕوانی نەکرد، منداڵەکان زۆر نەیانپرســی، زوو 
دەزانن باوکیان لە شــەڕەکانی چیای ماکۆک. لە شــەڕە ســەختەکانی هێزی دەشتی 
هەولێر و ســەفین. شــەوێکیان، بە ساچمەیەکی گەرمی تیژی بچووک بریندار دەبێت. 

لە گەرمەی شەڕەکە، نازانن!
لــەو شــەڕەدا. کــە حکومــەت دەشــکێت. پێشــمەرگەکان، قەوانەکان، برســیەتی، 
ســەرکەوتنەکە کۆدەبنەوە. هەســت دەکــەن، برینێکی قــووڵ دەتریوێنێت. خوێنێک 

جۆگەلەی هەڵبەســتوە، نایەوێ وشک بێتەوە. 
چاوێــک وەنــەوز دەدات، نایــەوێ دابخرێت. دەســتێک شــل بووە نایەوێ ســڕ بێت. 
ئەژنۆێــک شــکاوە و نایەوێــت کرنــۆش بەرێت. تفەنگێــک ســاردبوویتەوە و نایەوێ 
بچێتە شــانی یەکێکی تر. پشــدێنێک مەخزەنەکانی بەتاڵن و نایەوێ بۆ شووشتنیش 
بکرێتەوە. پێڵاوی راستی لەپێی داکەلاوە، لەناو گۆمە خوێنەکە نایەوێ بچێتەوە ناو 

پێیــە بریندارەکــە. وێنەیەک لەناو باخەڵ و گیرفانی هاتووتەدەر و دەیەوێ بڵێت: 
باوکە بۆ ئێمەت جێهێشــت. دەکرێ بێ باوک بژین. 

ئەویــش بڵێــت: بەڵێ لــە هەولێر دەتوانــن، بێ منیش بژین. شــارێکە ســەربەرزانە 

هــەزاران منداڵی وەک ئێوە بەخێودەکات، گەورەش دەبن!
وێنەکە، توند لەناو دەستی خەوتووە، مردووە، زیزە. نایەوێ بێتەدەرەوە. منداڵەکانی 

ناو وێنەکە، چاوە شووشــەییە شینەکانیان، چاوەڕوانن باوکیان چاوی بکاتەوە!
پیاوێــک مردووە، چــاوی زەقە، مردووە، دەمی کراوەتەوە بۆ هەناســەیەک. دووکەڵ 

نەما، باروود نەما، ئەویش لەپەنا بەردەکە، هەناســەیەکی پاکی دەویست.
سەرلقەکە بانگی دکتۆرەکە دەکات:

_ کاکــە، لەگــەڵ دوو برینــداری تر ســەرکەوت و رۆیشــت! )یەکێــک لەبەر ئەوەی 
فیشەکەکانی هەموو تەقاندبوو، باری پشت و شانی سووک بوو، زوو هەڵدەستێتەوە 

و وەڵامی دەداتەوە(.
_ چی بکەین؟ بزانن ئەو پیاوەی دوو سەعات پێشتر وەک شاخەکە توند بوو، ئێستا 

خاوبوویتەوە!
دوو ســێ کەس، دەســت بە تفەنگی گەرمەوە. بەپەڵە و بێ ئەوە بترســن، دەگەنە 
سەر ئەو پیاوەی پێنج منداڵی لەناو هەولێر لەناو خانووێکی قووڕی سەر بەکاریتەی 
گەڕەکــی ســەیداوە. نزیــک کەندەکــە. بەرامبــەر ماڵــی پیاوەکەی ئــاکاری خۆی و 
منداڵەکانی، ژنەکەشی، لە ئاکار و چاو و روومەت و لێوی: رووس، پۆلۆنی و ئەڵمان 

دەچوو، کە دەتپرسی، ئەو دەیگوت: 
ئێمــە بــاب و باپیرانم لەو قەراجە وشــکە بووە. ئاوی خواردنەوەمــان نەبووە، نەک 
جوانــکاری و پاکبونــەوە! لەوێ کە عەرەب تاڵانیکردین و هەڵاتین، کەســاس و داماو 
لەو شــارە گەرمە گیرســاینەوە، ئاســوودە ماینەوە. لەوەتی لەو شارە دەژین، رۆژانە 

دوو سێ جاریش قەڵاتەکەی دەبینین!
تەماشا دەکەن، زمانی شکاوە. جەمەدانییەکەی لاربوویتەوە. تازە گیانی سپاردووە. 
مــردووە، نەمــاوە، بۆیــە چاوەڕوانی دکتۆرەکــە ناکەن، دەزانن دەرمــان و دەرزیش 

بهێنێت، تازە ناگەڕێتەوە!
***

خەمی من و مانگیش لەو خێزانە بووە بار. من مامەوە. ئەوانیش نەیانویســت بڕۆم، 
خەم و خەم بەیەکەوە دەبێتە شــادی. _هاوکێشــەیەکی بیرکارییە، ســارد و ســارد 
تێکەڵ و ئاوێتە بن، دەبێتە گەرم_. من مامەوە، هەموو وردەکاری ژیان و رۆژانەکەیان 

ئاگادار بووم. ژنەکە، کوڕە گەورەکەیان، یەک دوو خزمی دڵسۆز، جیرانەکانیش، زۆر 
بــەدوای بەردەکەی کرابوو بە کێڵ بدۆزنەوە، پەرۆش دەبن. گوتیان:

_ دوو کەس، بەشــەو، لە گەرمە شــەڕەکان، ماندوو بوون، بەڵام ســەرمایان نەبوو، 
بەیەکــەوە گۆڕەکــەی بۆ لێدەدەن، بە پشــدێنەکەی دەینێژن! ئــەوان دەزانن، گۆڕی 
پۆلیسەکەی موسلەحەیەکی کەسکی فڕاندبوو، لە ماکۆک شەهید بووە لەکوێیە! بەڵام 
ئەو دوو کەســە لەو نســکۆیە، لەورۆژە رەشە نادۆزرێنەوە! کێ ئەوان دەدۆزێتەوە!؟

ژنەکە ئازایانە، دەرگا بە دەرگا، دەچێتە کۆڵانێکی تەنگەبەری گەڕەکی خانەقا. لەوێ 
بــوو، کە حاجی لەقلەقەکانی ســەر منارەکە. لەگەڵ بانگدانــی مەڵای مزگەوتەکە بۆ 
دەســتنوێژ هەڵدەفڕین! ژنەکە لەوێ ماڵەکە دەدۆزێتەوە. بەڵام پیاوەکە نادۆزێتەوە، 
ئەوانیش لێی ناترســێن، گومان لە ژنە رەشپۆشــەکە ناکەن. لە چی ئەو ژنە داماوە 

رەشپۆشــە دەست قەڵشتووە چاو کزە، بەژن شکاوە بترسن، دەڵێن:
_ ئەوەی تۆ بەدوای دەگەڕێیت. 

کە بڕنۆکەی تەســلیم دەکات. کە وێنەیەکی شەمســی بۆ دەگرن. لەناو مەلعەبەکەی 
ئیــدارەی مەحەلی. لەناو ســیمەکە، راپێچــی خوارووی عیراقیان کــرد و نەمانبینی. 
نەهاتەوە، خۆی نەشووشت، ریشی نەتاشی، ئێمە قەدێک جل و لیف و دۆشەکێکمان 
بۆ برد. ئەویش دوو ســێ وێنەی رەشوسپی، چەند تومەنێکی پێداین و نەماندیتەوە. 
)ئەو دەزانێت پۆلیســەکەی موســەلەحەیەکی کەسکی بردبوو، لەسەر چیاکە شەهید 

دەبێت، لەکێ نێژراوە!(.
کــە دەزانین دۆخەکە چۆن دەکەوێتەوە، )گوڵیــزار دەگێڕێتەوە( ئێوەمان لەبیرکرد. 
بــەڵام دەمزانــی ماون. هەمووتان لە ژیانــدا ماون: چونکە ئەوەم لــە مۆراڵی مانگی 

خوشکتان دەبینی. 
دڵــە بێگەردەکــەی ئاماژەیەکی دەکرد. دەمزانی ئێــوە دوورن، چونکە لە چاوەکانی 
ئەو! دوورییم دەبینی، رەنگی خۆڵەمێشــییم دەبینی. شــەش ساڵ تێدەپەڕێت، مانگ 
گــەورە دەبێــت. دەبوایــە بچێتــە مەکتەب، ســروودێک فێر بێت، قەڵەم، لاســتیک، 
دەفتەر، ســەدرییەی رەش، قەمیســی ســپی و دەستەســڕ لەناو جانتایــەک بنێت و 
بچێتە مەکتەب! ناسیارێک، خزمێکی شیرینی ئەو شارە، ناسنامەکەی بۆ سازدەکات، 

کیژەکەش لەو پرۆسەیە بێبەش نابێت.
***

گوڵیزار، زۆریش دووردەکەوتیتەوە، عەبا رەشــەکەت دیار بوو، رۆیشــتی، لەودەمانە 
بیرم لەوە دەکردەوە:

دەبــێ مــن جارێکی تر مانگ ببینمەوە. یان دوو رۆژی تر، لەناو زیندان رووبەڕوومان 
دەکەنەوە دەپرسن:

_ ژنەکە، ئەوە کیژی تۆیە!
_ نەخێــر! )پێ لە جەرگ و گڵێنەی چاوەکانم بنێم(.

_ تۆ ژنی پیاوە سمێڵ گەورەکەی، ئەوەی بە عەرەبی دەینووسی و بەغدا دەهەژاند!
_ مێردی من ناوی هەیە، بە ســمێڵی ناناسرێتەوە! 

_ سمێڵە درێژە گەورەکەی!
_ نا، قەڵەمی درێژە.

تۆ رۆیشــتی، عەبا رەشــەکەت ســپی دەبێتەوە، دەبێتە هەڵم، لەبەر گەرمی شارەکە 
ون دەبێت. مانگت برد، کیژەکەت وەک قەندە شــەکرێک، وەک گوڵە رێواســێک برد، 
دوورکەوتنەوە. بەڵام بۆنی هەر دەهات! رۆیشتن، من دایکی ئەوم، گوێم لە نوزەیەکی 
باریکــی ســارد دەبوو. ئــەو دەگریا، بۆ من و »رۆژ«ی خوشــکی، منیش نەمدەزانی 
لەودەمــە بــۆ چ بگرێم! بۆ دابڕانی باوکی، قەڵەم و نووســینەکانی، بۆ ئەوانەی لەناو 

عەبا رەشــەکەم، وەک کۆتر و کەروێشــک بچووک ببوونەوە! بۆ کامیان بگرێم!
لەودەمانە کاروانێکی ماستفرۆشەکان. 

ئەوانەی شیر، ماست و پەنیری نوێیان هێنابووە شار. ئەوانەی دەیانزانی لە دەرەوەی 
شــارەکە چ دەگوزەرێــت! دەگەنــە کن مــن. لە پرێســکە و خەمــە گەورەکەم نزیک 
دەبنــەوە. وادەزانــن، من کەرتــە پەیکەرێک، گۆزەیەکی گەنجینــەی مێژووم. بەردی 
دیوارە ئەستوورەکانی شارە کۆنەکەم، پاشماوەیەکی ئاشوری ساسانی زەردەشتییم. 
بــاران و خۆرەتــاو، مــن و منداڵەکانــی لەبن گردەکــە وەک گەنجینەیەکــی بەهادار 

دەرهێناوە، منداڵەکان:
 چۆلەکە، پشــیلە، گوڵەگەنم، پیفۆک، شەبەنگێک بوون.

ماستفرۆشــە ناســک و جوان و بەســتەزمانەکانی ئەو شــارە، کەرەکانیان رادەگرن. 
دوو ژنەکە، دوو پیاوەکە. هەموو کەرەســتە، جلوبەرگ و ئاکاریان: یەک درز، نووکە 
گۆشەیەک، لێوە بزەیەک، تیلمە سێبەرێک، سروە بایەک، قوومێک ئاوی ساردیان لێ 

بەدی نەدەکرا. ماندوو و بەپەڵە بوون بگەنەوە گوندی. گوندەکەیان، پیاو و گەنجی 
کەم تێدا مابوو. ئەوان، هاتبوون مەنجەڵە ماســتەکانیان، قاپە سەرتووەکانیان، بارە 
کایەکانیان بفرۆشــن، بەپەڵە نان و کەبابێک بخۆن بگەڕێنەوە. بەڵام لەبەر ژنەکەی، 

دوو کیژی بچووکی پێیە.
 دوو جانتای شــڕ و دوو بوخچە. خەمێکی گەورە لە چاوەکانی و ترســیش لە لێوانی 

دەبینــرا. دەیانەوێ زووتر بگەڕێنەوە، ژنەکە دەرباز بکەن.
من هەڵسامەوە، لەپەنا سێبەرەکە، قسەکانم، پشیلەکانم، گوڵەگەنمەکانم خشەخشیان 
بوو. دەجولانەوە. واتە نەمردوون، واتە ژیان لەو گومبەتە رەشاییە خەماوییە بوونی 
هەیــە. ئــەوان دەســتیان گرتم، منداڵەکانیان لــە خۆڵەکە، لەناو بــەردەکان، لەگەڵ 
چقڵی دڕەکانی هاوینی رابردوو، پووشــەکە جیاکردەوە. پرێســکەکانیان داوەشــاند، 
جانتاکەیــان قیتکــردەوە. من بوومە خوشــکی ئەوان، ئەوانیش بوونە خزموکەســم، 

چونکە دڵیان وەک ماســت سپی بوو.
 هەڵســاینەوە، دەرکــەوت قاچمان هەیە، دەســتمان پێوەیە، ئێمــە بەردی ناو گردە 
شــوێنەوارە کەڤنارەکە نین! ئێمە کەللەســەر و گۆزەی ناو خۆڵ و بن گردەکە نین. 
هەڵســاینەوە، کیژەکانیــان هەڵگرت، دەرچووە مرۆڤــن، هێلکەی دەڵەمە نین، بەرخ، 
کار و مامــز نیــن، بەرێکەوتین، ئەوان دەیانزانی، کێــوە دەچن، بەڵام من نەمدەزانی 

کێــوە دەچم. دەمزانی دەڕۆم، بۆ دەڕۆم! بەڵام نەمدەزانی بۆ کێ دەڕۆم!
منداڵــەکان بچــووک بوون. کیژەکان بــەس دەیانتوانی بنوزێنەوە! ئێوارە گەیشــتنە 
گوندەکــە، لــەوێ خــۆم دەناســێنم. دەمناســن، بەڕێمدەکــەن و پــاش دوو رۆژ، بە 

ئۆتۆمبێل، چاوەڕوانی و مانەوە لە گوندەکان، دەگەمە مامۆســتا. 
ئەویش، پاش هەفتەیەک دەزانێت کچێکم جێهێشتووە. مانگ لەکن پووری ماوەتەوە، 
ویستی قسەیەک بکات، نامەیەکیان لەناو دەستی دانا، خوێندیەوە و رۆیشت. لەگەڵ 
دێرەکانی نامەکە، رۆیشــت، لەگەڵ ئەوەی نامەکەی هێنابوو رۆیشــت. کە گەڕایەوە، 
ســنوورەکان داخرابوون. شەڕەکان گەرم، بەفر زۆر کەوتبوو. شاخ و ناوچەی فراوان 
گیرابــوون. هەزارەهــا خێزان ئاودیو ببوون. برینی ســەخت و خەمــی زۆر و دابڕانی 

گــەورە، »مانگ«ی لە ئێمە دابڕی. دوورتر کەوتەوە، لەناو 
***

گوڵیــزار، کە یەکەمجار لە بەغداوە بەرەو هەولێر بەڕێدەکەوێت. وادەزانێت شــارەکە 
تەنیــا قەڵاتێکە، یەک دەرگای گەورەی هەیە. 

دەرگاکە شــەوانە دادەخرێت، پاســەوانەکە کلیلێکی گەورەی پێیە. لەناوەوە، لەسەر 
خۆی دەرگاکە دادەخات. لەبن دەرگاکەش ژوورێکی هەیە: دەرگا لەســەر لایدەیەک، 
سەرخۆشــێک، نەخۆشــێک، میوانێک دەکاتــەوە. ئەو هەولێری نەدیبــوو، وایدەزانی 

قەڵات ئەوەندە بەرزە ســەرکەوتنی سەختە، دابەزینی وریایی دەوێت!
ژنەکە، لەو گەرمیانە، لەدایکبووە. ماوەیەک لە کەرکوک و ســەردەمانێکی زۆریش لە 
بەغدا ژیاوە. هەولێری نەدیبوو، حەقی بوو. هەموومان شارەکانمان نەدیبوو. ئێمەش 
ســەفەرمان نەکردبوو. بەناچاری، لەگەڵ کیژە ســاواکەی براکەی، ســەرگەردان، لە 
رۆژێکــی رەش و رۆژگارێکــی ترســناک دەکەوێتە لەناو هەولێر. ســەفەرێکی کورت، 

سەیران و میواندارییەکی کورت نەبوو. 
حەڤدە ســاڵ دەمینێتەوە. کیژێکی ســاوا گەورە دەکات. شــارێک لە ئامێز دەگرێت. 
حەڤدە ساڵ، بەترسەوە چاوەڕوان دەکات! بێزاریش نابێت. چونکە لە هەولێر ژیاوە، 

شــار و خەڵکەکەش، بۆ ئەوان، هەوار و خزم و نان و ســێبەر بوون.
بەڵام! لەگەڵ مانگ لە کۆچڕەوەکە دەکەونە ســەر ســنوور. دەگەنە ناوچەیەک ژەهر 
و دەرمــان و کیمیــای پێدا رژابــوو. لەوێ دڕکێک لە قاچی کیژەکەی حەڤدە ســاڵ، 
لەنــاو مەرهەم، لەناو چاو، لەناو دڵ، لەناو هەولێر بۆ کاکی هەڵیگرتبوو، دەچەقێت. 
کیژەکە ئەوەندە ســاڵە، نەخۆش نەکەوت. لەحەســرەتان نەگریا. لەدڵەوە نەترســا. 
لــە گەڕەکــە میللییەکانــی ئەو شــارە بێکەس نەبــوو. لەبەر دانوو، ســاوەر، ترێ و 

ئەســتووکی ئەو شارە  برسی نەبوو، بەڵام! 
لە یەکەم کاروانی ســەر ســنوورەکەی دوور لە قەڵات و شارەکە. دوور لە کۆڵانەکانی 
تێــدا کرێچــی بوون. دڕکی سەرســنوور و ئاودیوبوون زامــداری دەکات. زامەکە کۆن 
دەبێت، پیر دەبێت. زامەکە دژوار و دەگاتە هەناو و خوێنی. برینەکە تەشەنە دەکات. 
بەڵام، لەبەر هونەر، لەبەر گەڕانەوەی ناو باوەشی دایکی، بەزمی خوشکە جمکەکەی 
هەســت بە ئازارەکان ناکات. هەســت بەوە ناکات برینەکە، ژانەکە، نەخۆشــییەکەی 

تەشەنە دەکات.
 هێشــتا تێــر دایکــی ماچ نەکردبــوو، کە نەخــۆش دەکەوێت. بەهارە بوو کە ســیس 
دەبێــت. بۆ ئــەوەی روومەتی گەش بکاتەوە، فرمێســکەکانی بســڕێتەوە، ئارەزووی 

هونــەری ببوژێنێتەوە، دایکی پێی دەڵێت:
_ هیــچ نییە مانگ، لێرە رانەهاتوویت! بۆیە وا کز دەبیت.

_ دایــە، ئێــوە نازانن من دەزانم دڕکەکە، کە لــە قاچم دەچەقێت، چۆن دەگاتە ناو 
هەموو دەمارەکانم، چەند بەژان بوو!

کیژەکــە، بەژانی قاچییەوە، دووبارە لەگەڵ ماڵەوەیان دەگەنەوە هەولێر. لەو شــارە 
هونــەر دەخوێنێت. رەنگ دەناســێت. دەزانێــت »رۆدان« وەک »مایــکل ئەنجلۆ« 
مەزن بووە. ئاشنا و شارەزای سیمفۆنیاکان دەبێت. دەزانێت »بتهۆڤن« سیمفۆنیای 
نۆیەم بۆ یەک ســەعات درێژ دەکاتەوە. بەڵام! ژانی قاچیشــی هەر درێژە دەکێشێت. 
پــەرت دەبێــت. کزی دەکات، ئازاری دەدات، ناهێڵێت چێــژ لە رۆژەکانی چاوەڕوانی 

دەکرد، وەربگرێت!
چەنــد جوانتــر دەبوو، ئەوەندە ژانەکان قووڵتر و کوشــندەتر دەبــوون. نینۆکەکانی 
سوور دەکرد، بەڵام سووری خوێنی کاڵ دەبووەوە. هونەری بۆ ئاسوودەیی و ئارامی 

خۆشدەویست، نەخۆشییەکە کزی دەکات. 
ســووری لێوەکانــی، گەشــی چاوەکانــی، دەگۆڕێت، بەڵام!  ئەو کــۆڵ نادات، زۆرتر 
شــەیدای رەنگ و جلی رەنگین و بۆنی بەهەشــتی و جانتای ناسک و گوارەی نەرمی 
شــل دەبێت. نەخۆشــەکە ورەی بەرز بوو، بەکەس ناڵێت ژانی دڕکەکە، ئازارەکانی 
ســنووربەزاندنەکە، پاش گەڕانەوەش، پاش ئاودیوبوونم هەر ماوە. هەر ســاتمەم پێ 

دەکات:
چەنــد مانگێــک، زۆرتر شــەیدای رەنگ، موزیک و دۆخە سیاســییەکەی کوردســتان 
دەبێــت. نەخۆشــییەکەی زۆرتر پەکی دەخــات. لاوازتر دەبێــت. خواردنی نامینێت. 
خەوی نامینێت. بەڵام بەردەوام لەگەڵ هەســت و نازی ئاوازی موزیکەکە مەســت و 
حەیران دەردەکەوێت. ئەو پێش هەموویان، پێش دایکی، باوکی، پیاوەکەی هاوژینی 
بــوو، پێــش پیاوە گەورەکانی دەوڵــەت، دکتۆرەکانی نــاوەوە و دەرەوەش دەزانێت 

نەخۆشە، نەخۆشییەکەی دژوارە، بەڵام هەرگیز:
ئەوەندە ساڵەی لەبەر ئازارەکە دەیناڵاند. ئەوەندەی دکتۆر پشکنینیان بۆی دەکرد. 
ســەفەرەکانی بــۆ هەتوان و چارەســەری دەیکرد. هەرگیز، باســی مردنی نەدەکرد. 

رۆژی خوشــکی پێی گوت، لێی پاڕایەوە:
مانگ، خوشــکم، من و تۆ جمک بووین. بەیەک ســک لە بەغدا لەدایکبووین. من زۆر 

دەگریام، تۆ مەند! من بزێو، تۆش ئارام. بۆیەش تۆ لە هەولێر دەمینێیتەوە، منیش 
لەگــەڵ دایکم دەڕۆم. بۆ دیمانەی ئێمەش، ســنوور دەبڕیت. ئاودیو دەبیت. لەســەر 
ئەو تێڵبەندە، لەو ســنوورە دڕکاوییە زامدار دەبیت. ئەوەش دەبێتە یەکەم میکرۆبی 

نەخۆشییەکەت...
_ دەتەوێ چ بڵێت؟

_ دەمــەوێ بڵێم، جەســتەی من وجەســتەی تۆ. چاوی من و چــاوی تۆ وەک چۆن 
دایکوباوکمــان یەکــە. ئەندامەکانــی هەردووکمــان تێکەڵــە. چاوێکی تــۆ، هونەرییە 
جوانەکەت دەکرێ بۆ من بێت. دەکرێ پەنجە سوورەکانت، لەناو جانتای من موروو و 
قەڵەم و مکیاژ هەڵبژێرێت. بەو شــێوەیەش من لەبەردەم دکتۆرەکان، بە رەزامەندی 
خــۆم، با ئەندامی ســاخ و ئەکتیڤی من بەشــێکی بۆ تۆ بێــت. بەیەکەوە بووین و با 

بەیەکەوەش بە نیوەئەندام بژین!
_ مــن نەخــۆش نیم، من ژانم هەیە، هەموو کەس ئەندامێکی هەر ژان دەکات!
_ خوشــکم، وەرە من زمانە ئینگلیزییەکەم باشــە، خۆم بە دکتۆرەکەت دەڵێم!

_ شــانازم بەو ژانە، بەوەیان زۆرتر هونەرم خۆشــدەوێت. ئینجا دەزانم ژیان چەند 
بەهادارە.

***

دڕکەکــە دەبێتــە ســەرچاوە و میکروبــی نەخۆشــییەکی ســەخت. ژانێکــی گەورە، 
دەمارەکانی دەپچڕێنێت. خوێن دەڕشــێتەوە، خوێن دادەنیشێت، بەدخۆراک. دڕکەکە 
دەگاتە ناو رەقی و پتەویی ئیســقانەکانی. بێدار، ســیس و لاواز. بەڵام هونەر، رەنگ 
ئاشــتبوونەوەی بە خوشکە جمکەکەی، دایکە بەستەزمانە ناسکەکەی، شانازییەکانی 
باوکــی، زینــدووی دەکەنــەوە، دەبوژێتــەوە، پەنجەکانی رەنــگ دەکات. ملوانکە لە 
گەردەن دەکات. چاوی رەش، شــەوانە لەســەر شــەپۆلی موزیک دەخەوێت، هونەر 

پشتیوانی دەکات. 
 کە بیر لە نەخۆشییەکە، لە دڕکەکە دەکەمەوە بەرگرییم لاواز دەبێت. خاو دەبمەوە! 
دەتوانم بیری لێ نەکەمەوە. وادەزانم دڕکەکە لە قاچم رانەچووە، زامداری نەکردوم. 

سنووریشــم هەر نەبڕیوە و ئاودیووش نەبووم!
بــەر لەوەی بمرێت یــەک نینۆکی مابوو، هەتا تاقەتی مابوو، خۆی ســووری دەکرد. 

دوایی دەیگوت بۆم ســوور بکەن. جلەکانی لەناو جانتاکان قەد دەکرد و جلی نوێی 
کڕی. نەخۆش بوو دەیگوت نەخۆش نیم. دەرزی کیمیاوی لێدەدا و دەچووە دەوامی 

زانکۆ. نەخۆش بوو دەیگوت: 
دەمــەوێ لە بناری شــاخێک، لەنزیک گوندێک، کانی و مێرگێک دەستنیشــان بکەم، 
هەوارێکی گەشتیاری بکەمەوە. سەیران گەرم بکەم، رەنگ زۆرتر بڵاوبکەمەوە، موزیک 
زۆرتر ســەما گەرم بکات. ئەوەم دەوێ! ژنە نەخۆشــەکە دەیزانی بە ئازادییەکە، بە 
گەڕانــەوەی باوکی. کەشــێکی ئازاد بەرجەســتە بــووە. بە ئــازادی: ژن، لە ئازادی 
ژن جوانتــر دەبێــت، ژن دەکرێتەوە: چاو، بەژن، ســینگ، جلوبەرگ، دەنگ، هەموو 
ئامرازەکانی جوانی ژن بە ئازادی دەگەشێنەوە! بەڵام ئەو، نەخۆش دەکەوێت، چ لەو 

ئازادییە بکات، دڕکەکە دەگاتە مێشــک و دڵ و هەموو هەناوی دەگرێتەوە!
هەمــوو دەیانزانــی دەمرێت، بەس ئــەو بڕوای نەدەکرد. دڕکەکە گەیشــتبووە هەموو 
ئەندامــە هەســتیارییەکانی جەســتە پیرۆزەکــەی. ئینجــا شــەوانە لەگــەڵ موزیــک 
دەخەوت. خەوی لێ دەکەوت، بەس بە موزیک ئاســوودە دەبوو. پاش ئەوەی ژان و 
هەڵوەشانەوەی شانەکانی، دەگاتە هەموو جەستەی و لار و سیسی دەکات. ئەو هەر 
هوشیار بوو، ئاگاداری هەموو جوولەکانی دڕکەکەی ناو جەستەی بوو. دەیزانی چۆن 
چرنۆک و قولابەکانی لە گۆشــت، دەمار، هەناســە و رامانەکانی گیر دەکات. هەستی 
بەوانــە دەکــرد، بۆیــە بەردەوام گوێــی لە گۆرانی دەگــرت. لەودەمانــە، مانگەکەی 
ئاســمان. شــەرم دەکات و رووی بــە هەورێکی ســپی نەرمی لۆکەیی دادەپۆشــێت. 
یەک هەفتە و تا پرســەکەی تەواو دەبێت. تا خۆڵە نەرمەکەی ســەر ســینگی، گوڵ 
و چەکەرە و خوناویش دەکات، دەرناکەویت )مانگی ئاســمان زیز و تووڕە دەبێت(.

رۆژ، )خوشکی( دەڵێت: 
مــن لەنزیکــی بــووم. کە دەنگــی موزیک لەنــاو مۆبایلەکــەی نەمــا. دەنگەکە بڕا و 
پەنجەکانــی نەیتوانــی یەکێکی نوێ دابنێت. لەو نزیک بووم، کە موزیکەکە وەســتا. 
گۆرانییەکە، موزیکەکە وەســتا. زانیم پەنجە سوورەکەی، تاقەتی نەماوە. تێگەیشتم 

هیــچ وزەی نەماوە، زانیم مانگ مردووە!
ئەو لەگەڵ وەســتانی دەنگی موزیک و رەشــبوونەوەی رەنگ، مرد. بەیەکەوە مردن، 
رەنگ و موزیک. لەگەڵ کەس نەمرد، لەگەڵ موزیک و رەنگ مرد. ئەو کیژەی لەگەڵ 
خوشکی بەیەک سک، لە بەغدا لەدایک دەبێت. لەیەکتری دادەبڕێن. دووردەکەوێتەوە. 

کۆتایی

بە ژان و میکرۆبی سنوور و دڕکی ئاودیوبوون دەمرێت. بەڵام ژمارەی تەلەفۆنەکەی 
ماوە. مۆبایلەکەی ماوە. هەموو رەنگەکانی سەر جلوبەرگەکانی ماون. مردووە، بەڵام 
چیرۆکێکــی خەمبــار و داســتانێکی بۆ خۆشەویســتی رەنــگ جێدەهێڵێت. دەمرێت، 
بەڵام رۆحی لەناو رۆحی خوشکە جمکەکەی دەژیت. رۆژ، دەڵێت: من بە رۆژ دیارم، 

ئەویش شــەوانە تریفەکەی دیارە، مانگ نامرێت.

سوپاس و پێزانین:

• لــە بەرگــی رابــردوو ناوی دوو هــاوکاری بەرێــزم لەبیرکردبوو، دکتۆر شــوکریە 
رەســووڵ و هیوا سەید سەلیم... لە نووســینی ئەو بەرگەش زۆر کەس هاوکارییان 

کــردوم، هیوادارم ناوی هیچ بەرێزێکم لەبیر نەکردبێت، لەوانە بەرێزان:
مــەلا عەزیــزی خەتێ، نــاز فەلەکەدین کاکەیی، ئاســۆس، ئەمیر کۆیــی کەبابچی، 
مــوژدە کەبابچی، رەوەند عارەب مەنتک، دکتۆر ســامیە چاوشــلی، رەمزی نەجار، 
حاجی عەتولای نەجار، حوســێن ڕەسوڵ ســەرگەڕانی، حەسەن سەرپاڵە، حەیدەر 
عەبدولرەحمان، ســیروان عوســمان، سروەی هاوســەرم، چالاک موحمەد، موحمەد 
قــادر یونــس، قاســم عومەر رەش مەلاقەڕە، موحســین عوســمان، هێمــن زەندی، 
عەبدولا کرو ســورچی، نیهاد نەجار، سەباح نەجار و هاوسەرە فنلەندییەکەی ئایلا، 
ئــازادی بــرام، رەنجدەر حاجــی ئیبراهیم، زریــان کاکەیی، ئومێد هیرانی، یوســف 
کەمال هەولێری، باوەڕ فارس باوە، ئاری نانەکەلی، دکتۆر نەجاتی عەبدوڵا، دکتۆر 

شــوان خۆشناو، سۆلاڤ و برادەر و دڵسۆزانی تر... 
ببوورن ئەگەر ناوێکم لەبیرچووبێت.

• دیــاری ئۆتۆگرافــی کتێبەکــە و پێشــنیاری نــاوی ئــەو بەرگە، لەلایــەن هاوڕێم 
»حوســین رەســووڵ سەرگەڕانی«ی دانیشــتووی بەرلینە. ســوپاس و پێزانینم بۆ 

ئەو، هەموو هاوکارەکانم.
• لە نووســینی بەو بەرگەش، ســوودم لە، چەندان ڕۆمان و دیمانەی کەســایەتی و 

نووســەرانی؛ ژیان و ڕۆژانە و بەرهەمەکانیان لەو دەقە نزیکە بووە، بینیووە.

شێرزاد هەینی: شاری مرسیلیا
 1٩ی مای 2017

شێرزاد هەینی:
لەساڵی1٩55 لە هەولێر لە دایک بووم ، بەشی ڕووپێوی لە ئامۆژگەی تەکنه لۆژیای بەغدام 
تەواو کردووە، تا لە وڵات دەرچووم لە شارەوانیی هەولێر فه رمانبه ر بووم . ئێستا  لە نێوان 

هەولێر و ستۆکهۆڵم دەژیم.

چاپكراوەكانم:
1. لە یادی ســەد ســاڵەی شارەوانیدا، 1٩85 كتێبی”هەولێر”م ئامادە و چاپ كرد.

2. هەر لە شــارەوانیدا لە ســاڵی 1٩٩٤ دا، 12 ژمارەی ڕۆژنامەی”هەولێر”م دەركرد.
٣. كــەلاوە، 1٩٩1 ریپۆرتاژ، بۆ ئۆردوگاكانی دەڤەری هەولێر.

٤. دیوەخانــی فلێــن، ڕۆژانەیە، لە 1٩٩٩ لە ڕۆژنامەی ”ئاڵای ئازادی”ی بڵاو كرایەوە.
5. هەولێــر تا دبلن 2000 ریپۆرتاژ، زانكۆی ئازادی بەرلین.

٦. بەغدا بۆ هەولێر 2000 ریپۆرتاژ، ســوید و سلێمانی.

7. مەملەكەتی فارگۆنەكان، 2001 ریپۆرتاژ، ســلێمانی.
8. كاكە،  ئەبو ئیســماعیل 2001 ، سلێمانی.

٩. بەســەرهاتی دەریاوانێكی خنكاو 2001 ڕۆمانی گابریل ماركیز.
10. ڕێگای دوورم بۆ ئازادی، نیلســۆن ماندیلا، وەرگێڕان. دەزگای موكریانی.
11. ســارد یان گەرم ”12” ریپۆرتاژ بوو، لە ڕۆژنامەی ”هەواڵ”ی ســلێمانی .

12. فارگۆنــەكان، لە دەزگای بەدرخان لە هەولێر 2005 بڵاو كرایەوە.
1٣. مەملەكەتی كەلاوە، وەك نامیلكە / وەزارەتی رۆشــنبیری لە هەولێر بڵاو كرایەوە.
1٤. كۆریا پێناســە و مێژووی كۆریای باشــوور، لەخانەی وەرگێڕان/ لە هەولێر 2007.

15. هولۆكۆســت...وەرگێڕان ... سەنتەری نما هەولێر 2007.
1٦. دوو پرێنسیســی نازداری بێناز، دیانا و ماســاكۆ... هەولێر/ دەزگای ئاراس 2008.

17. مارتن لۆســەر، بەشــێكە لە كتێبی ناتوندوتیژی 1/ سەنتەری مەسە لە هەولێر 2008 . 
18. بەرەو كۆشــكی ئالیزی، شــیراك، روایال، ساركۆزی/ و: خانەی وەرگێڕان 2008

1٩. ســێكس  و پۆلیتیك،دیوێكە لە ژیانی دبلۆماتی فەڕەنســای نوێ/ و: سەردەم 2008
20. تەها حوســین، نابینایەكی بینا/ دۆســیەیەك لە گۆڤاری نما 2008

21. ٩55 دەقە لەگەڵ شــێركۆ بێكەس دیمانە/ دەزگای نما 2008
22. دۆلار لــە ئەمریكا، دووبابەتی ئابوورییە/ و: دەزگای ئاراس 2008

2٣. مەجبوور، ســەربردە و ریپۆرتاژە سلێمانی 2008
2٤. من ڕۆژنامەنووســم، جاسووس نیم، وەرگێڕانخانەی وەرگێڕان/ سلێمانی 200٩

25. مۆســاد وەرگێڕان لە بڵاوكراوەكانی ئاوێرچ 1 و2و ٣/ هەولێر 200٩، 2010
2٦. دانپێدانەكانــی حاجی پاولۆ/ لە بڵاوكراوەكانی ئاوێر هەولێر 200٩
27. ترێنــە خێرایەكی خۆرهەڵات/ وەرگێڕان: دەزگای موكریانی 200٩

28. نهێنییەكانی سندووقەڕه شــەكە، وەرگێڕان/ وەزارەتی رۆشنبیری 200٩
2٩. كاكە ئەبو خەلیل، بەســەرهات/ ڕه خنه ی چاودێر سلێمانی 200٩
٣0. براده رە جوانەكە، ڕه شــیدە داتی/ دەزگای ئاراس وەرگێڕان 200٩

٣1. ســارا پالین ژنێكە دەرچوو لە نەریتەكان، وەرگێڕان/ دەزگای ئاراس 2010
٣2. دەســەڵات و نەخۆشی/ وەرگێڕانخانەی وەرگێڕان سلێمانی 2010

٣٣. سیاســەتی دڵ، وەرگێڕان/ دەزگای ئاراس 2010 
٣٤. جیهان لە دیدی كۆشــنێر، وەرگێڕان/ دەزگای نما 2010

٣5. ســیڤییەكان 1 وەزارەتی رۆشنبیری، كۆمەڵە دیدارێكە/ 2002 _ 200٩
٣٦. گەشــتێك بەرەو ئەوروپای نوێ دەزگای ئاراس/ وەرگێڕان 2010 

٣7. حیكایەتەكانی غەدر و خوێن وەرگێڕان/ خانەی وەرگێڕان ســلێمانی 2010 
٣8. چیڕۆكێک لە خۆشەویســتی و تاریکی/ وەرگێڕان ئاوێر 2011 هەولێر

٣٩. تووتنەوانەکــە ڕۆمان، وەرگێڕان/ ئاوێر 2011 هەولێر
٤0. ئەســتێرە سەرگەردانەکە ڕۆمان وەرگێڕان/ ئاوێر 2011 هەولێر

٤1. دەربازبوون وەرگێران/ دەزگای ئاراس 2011
٤2. مافیا دەوڵەتی ســامان و خوێن/ دەزگای ئاراس 2011

٤٣. ســیڤییەکان2 کۆمەڵێک ڕاز و دیمانە، وەرگێڕان/ وەزارەتی رۆشنبیری 2011
٤٤. کازیوە، ژنەکەی ناو فەیســبوک، نۆڤڵێت/ دەزگای نما 2011

٤5. غانــدی، چیڕۆكــی ئەزموونەکانم لەگەڵ هه قیقەتدا/ ، 1،2، ٣ ئاوێر2011، 201٣
٤٦. ســەگەکان لە ریگا، ڕۆمان وەرگێڕان ئاوێر 2011

٤7. غــاردان بەدوای گورگەکاندا، ڕۆمان، وەرگێڕان، ئاوێر2012
٤8. ســیڤییەکان٣ کۆمەڵە ڕاز و دیمانەیە وەزارەتی رۆشنبیری 2012

٤٩. دەســەڵاتی دوو ژن ئیلیزابیتی دووەم و ئەنجیلا میرکل، بەدرخان 2012
50. چراکانی ئۆرشــەلیم، وەرگێڕان ڕۆمان، ئاوێر 2012

51. شۆرشــەکانی جیهان ئامادەکردن، ئاوێر 201٣
52. هەولێر، ئیبنی مەســتەوفی، ڕۆمان/ مەڵبەندی گشتی نووسەران 201٣

5٣. هەولێر،ســێتاقان، ڕۆمانخانەی ئەربیل/ 201٣
5٤. گێلە، دۆستویڤســکی، وەرگێڕان/ ڕۆمان ئاوێر 201٣

55. زســتانی خێزانەکە، وەرگێڕان ڕۆمانخانەی وەرگێڕان/ سلێمانی 201٣
5٦. کەســایەتە مەزنەکانی جیهان، دەزگای نما/ هەولێر 201٣.

57. ســیڤییەکان ٤ کۆمەڵە ڕاز و دیمانەیە/ وەزارەتی رۆشنبیری 201٣
58. رێنسانســی ئەوروپا مێژوو، وەرگێڕان/ ئاوێر 201٣

5٩. چرکەســاتی حیکمەت. فەلەکەدین کاکەیی وەرگێڕان/ وەزارەتی رۆشنبیری 201٤
٦0. هەولێــر تەعجیل ڕۆمان بەرگی ٣/ چاپخانەی زانکۆ 201٤

٦1. حەلاجیــات، فەلەکەدین کاکەیی وەرگێڕان/ چاپخانەی ڕۆژهەڵات 201٤
٦2. بۆ ئامێزێکی بۆنی تۆ ڕۆمان وەرگێڕان خانەی وەرگێڕان/ ســەنتەری نما 201٤

٦٣. دەریاوانــە خنکاوەکــە ڕۆمان، گابریل مارکیز چ 2 لە بڵاوکراوەکانی/ م. چینی 2015
٦٤. هەولێــر تەیراوە ڕۆمان/ چاپخانەی زانکۆ 2105

٦5. ٩55 دەقیقە لەگەڵ شــێرکۆ بێکەس، چ2، دەزگای/ جەمال عیرفان 2015.
٦٦. هەولێر چۆمان ڕۆمان/  2015

٦7. هەولێر ســەعدی گچکە ڕۆمان/ 201٦
٦8. کودەتایەکــی ڕۆحی، فەلەکەدین کاکەیی وەرگێڕان/ 201٦.

٦٩. گوڵەکان بۆ کێ دەپشــکوێن فەلەکەدین کاکەیی وەرگێڕان/ 201٦.
70. پایەمەکانی ژێرزەوی دۆستۆیڤســکی رۆمان وەرگێڕان/ ئاوێر 201٦

71. ددانپێدانان خودا لە کوێیە؟ ماکیســم گۆرگی رۆمان، وەرگێڕان/ ئاوێر 201٦
72. هەولێر سەفین، رۆمان 201٦

7٣. ژنێک پرچم رەش دەکاتەوە، شــیعر 2017 
7٤. ســەربازانی سالامینا، وەرگێڕان دەزگای رۆسا/ هەولێر 2017

75. دێڵەگورگی خۆشەویســتی و کتێب، رۆمان وەرگێران، ئاوێر/ هەولێر 2017
7٦. ژنە یاخیبووەکە، رۆمان وەرگێڕان رۆســا/ هەولێر 2017

77. ژنــە کافرەکە، رۆمان وەرگێڕان دەزگای م. زامدار/ هەولێر 2017
 .78

ئامادەی چاپ:
1. پاییزە ساڵ، تۆماری ڕووداوەكان 200٩

2. گەرمێن و کوێســتان، یادەوەری و سەفەرەکانم
٣. حەریمەکانی ســوڵتانی عوسمانی، ئامادەکراوە

٤. کڵێســا لە مەملەکەتی ئورشەلیم، وەرگێڕان
5. لەســەر پشتی حوشترەوە لە دیمەشق تا حائیل، وەرگێڕان

٦. ســیڤییەکان 5، ئامادەکردن و وەرگێڕان
7. ژن لە ژیانی کاســترۆ، وەرگێڕان

8. کوبا لە ســەردەمی گەمارۆکە، گابریل مارکیز
٩. هەشــتا ســاڵ لە غەدر و خوێنی ئەخوان لە میسر، وەرگێڕان

10. نیکۆس کازانتزاکیس لە میســر، وەرگێڕان
11. منداڵی دیکتاتۆرەکان، وەرگێران

12. ژن لــە ژیانی دیکتاتۆرەکان، وەرگێڕان
1٣. ژنە یەکەمەکە، رۆمان وەرگێڕان

1٤. ژنــە قەرزارى لەبیرکردنەوەیە، ڕۆمان، وەرگێڕان


